
If you would like this information in another official language, call us. 
English 

 
 

Si vous voulez ces informations dans une autre langue officielle, contactez-nous. 
French 

 
 

ᑖᒃᑯᐊ ᑎᑎᕐᒃᑲᐃᑦ ᐱᔪᒪᒍᕕᒋᑦ ᐃᓄᒃᑎᑐᓕᕐᒃᓯᒪᓗᑎᒃ, ᐅᕙᑦᑎᓐᓄᑦ ᐅᖄᓚᔪᓐᓇᖅᑐᑎᑦ. 
Inuktitut 

 
 

Hapkua titiqqat pijumagupkit Inuinnaqtun, uvaptinnut hivajarlutit. 
Inuinnaqtun 

 
 

Kīspin ki nitawihtīn ē nīhīyawihk ōma ācimōwin, tipwāsinān. 
Cree 

 
 

Tłıc̨ hǫ yatı k’èę ̀.̨ Dı wegodı newǫ dè, gots’o gonede. 
Tłı̨chǫ 

 
 

Ɂerıhtł’ıś  Dëne Sųłıné yatı t’a huts’elkër xa beyáyatı theɂą ɂat’e, nuwe ts’ën yółtı. 
Chipewyan 

 
 

Edı gondı dehgáh got’ıę  zhatıé k’éę ́ ̨ edatł’éh enahddhę nıde naxets’ę́ edahłı.́  

South Slavey 
 

 

K’áhshó got’ın̨ e xǝdǝ k’é hederı ɂedıh̨ tl’é yerınıwę nıd́ é dúle. 
North Slavey 

 
 

Jii gwandak izhii ginjìk vat’atr’ijąhch’uu zhit yinohthan jì’, diits’àt ginohkhìi. 
Gwich’in 

 
 

Uvanittuaq ilitchurisukupku Inuvialuktun, ququaqluta. 
Inuvialuktun 

 
 

WSCC Executive Services: 867-920-3834 

Toll-free: 1-800-661-0792 ext. 3834 

ᐱᔭᑦᓴᐅᑉ ᐱᓪᓗᐊᑕᖏᓐᓂᑦ ᐅᓂᒃᑳᑦ
ᐱᐅᔪᐊᓗᓐᓂᑦ ᐱᔨᑦᓯᕋᕈᑎᓕᕆᓂᖅ ᐊᒻᒪ ᐱᔨᑦᓯᕋᕈᑎᒍᑦ ᓴᖅᑮᓂᖅ ᐱᔨᑦᓯᕋᖅᕕᑎᓐᓄᑦ 
ᐱᓕᕆᔾᔪᑎᒍᑦ ᓯᕗᓪᓕᐅᔭᒐᐅᒻᒪᕆᑉᐳᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ 
ᖃᐅᔨᓴᖅᑎᓄᑦ (WSCC). ᓇᓗᓇᐃᕐᓯᒪᒍᒪᕙᑉᐳᒍᑦ ᐊᑭᓕᕐᓱᖅᑕᐅᕙᑦᑐᑦ ᐱᕙᒃᑲᓗᐊᕐᒪᖔᑕ 
ᐃᑲᔫᓯᐊᕆᒋᐊᓕᒻᒥᓂᒃ ᒪᓕᑦᑐᒋᑦ ᑎᑎᕋᕐᓯᒪᓂᖏᑦ ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔾᔪᑎᓄᑦ 
ᐱᖁᔭᕐᔪᐊᓂ ᐊᑐᖅᑕᐅᕙᑦᑐᓂ ᓄᓇᑦᓯᐊᕐᒥ ᐊᒻᒪ ᓄᓇᕘᒥ, ᑭᓯᐊᓂᑦᑕᐅᖅ ᓇᓗᓇᐃᕐᓯᒪᒍᒪᕙᕗᑦ 
ᑕᐃᒃᑯᐊ ᐃᑲᔫᓯᐊᖑᕙᑦᑐᑦ ᓈᒻᒪᑦᓯᐊᐸᒃᑲᓗᐊᕐᒪᖔᑕ ᐊᔾᔨᒌᑎᑦᓯᔪᐃᓐᓇᐅᕙᑦᑐᑎᒃ ᐊᒻᒪ ᒫᓐᓇᒃᑯᑦ 
ᐱᓕᕆᔾᔪᓯᑦᓯᐊᕙᓐᓂᑦ ᒪᓕᑉᐸᒃᑲᓗᐊᕐᒪᖔᑕ. ᐱᓕᕆᐊᖑᓂᐊᕐᓗᑎᒃ ᑕᒪᒃᑯᐊ ᕿᒥᕐᕈᐊᐸᓪᓕᐊᓕᕋᑦᑕ 
ᐃᖅᑲᓇᐃᔭᕈᓐᓇᐃᓕᓯᒪᔪᓄᑦ ᐊᑭᓕᕐᓱᐃᔾᔪᓯᕐᒥᑦ ᐋᖅᑭᑦᑕᐅᓯᒪᔪᒥᑦ ᒪᓕᑦᑕᐅᓗᑎᒃ 
ᑎᑎᕋᕐᓯᒪᓂᖏᑦ ᐱᖁᔭᕐᔪᐊᑦ, ᐊᒻᒪ ᐃᑲᔪᕐᓯᖅᑕᐅᒍᑦᑕ ᐱᔨᑦᓯᕋᖅᑎᑦᓯᕙᑦᑐᓄᑦ ᐅᕙᑦᑎᓐᓂᑦ, 
ᐊᑐᓕᖁᔨᔾᔪᑎᓕᐅᕈᓐᓇᖅᑐᒍᑦ ᐱᒻᒪᕆᐅᔪᓂᑦ ᒪᓕᒐᑎᒍᑦ ᐊᓯᔾᔨᐅᑎᑦᓴᐅᔪᓐᓇᖅᑐᓂᑦ ᒐᕙᒪᓕᕆᔨᖏᓐᓄᑦ 
ᓄᓇᑦᓯᐊᑉ ᐊᒻᒪ ᒐᕙᒪᓕᕆᔨᖏᓐᓄᑦ ᓄᓇᕘᑉ.

ᑐᑦᓯᕋᐅᑎᒍᑦ ᐊᓯᔾᔩᔪᒪᒐᓗᐊᕋᑦᑕ ᐊᑭᓕᕐᓱᐃᔾᔪᓯᐅᔪᒥᑦ ᐃᓅᓯᓕᒫᒨᖓᔪᒥᑦ, ᒪᓕᒍᑎᒋᓪᓗᒋᑦ ᐳᓴᖏᑎᒍᑦ ᐃᓅᓯᓕᒫᒧᑦ 
ᐋᓐᓂᐊᑖᕐᓯᒪᔪᓄᑦ ᐊᑦᑐᐊᔪᓂᑦ ᐋᓐᓂᕐᓯᒪᔪᓂᑦ ᐊᒻᒪ ᐊᑭᓕᕐᓱᐃᔾᔪᓯᐅᔪᓂᑦ ᐋᓐᓂᖅᑐᖃᖅᑎᓪᓗᒍ, ᒪᕐᕈᐃᓕᖓᔪᒧᑦ 
ᐱᓕᕆᔾᔪᑎᑖᖁᓪᓗᒋᑦ ᐃᓗᓕᖃᖅᑐᒧᑦ ᑮᓇᐅᔭᐅᖏᑐᒃᑯᑦ ᐊᓯᐅᓯᒪᔪᓄᑦ ᐊᒻᒪ ᐊᕐᕌᒍᒐᓴᓄᑦ ᐊᑭᓕᕐᓱᐃᔾᔪᑎᓂᑦ 
ᐊᓯᐅᓯᒪᔪᓄᑦ ᐃᑲᔫᓯᐊᑦᓴᖃᖅᑎᑦᓯᔪᓐᓇᕋᔭᖅᑐᒧᑦ.

ᒪᕐᕈᐃᓕᖓᔪᒥᑦ ᐱᓕᕆᔾᔪᓯᒃᑯᑦ, ᓯᕗᓪᓕᖅᐹᖅ ᐃᓱᒪᕐᓴᕐᓯᐅᕈᑎᐅᒐᔭᖅᑐᖅ ᑮᓇᐅᔭᐅᖏᑐᒃᑯᑦ ᐊᓯᐅᔭᐅᒐᔭᖅᑐᓄᑦ 
ᐊᑭᓕᕐᓱᐃᔾᔪᓯ. ᑕᕝᕘᓇᓕ ᐊᑭᓕᕐᓱᐃᔾᔪᓯᒃᑯᑦ ᐊᑭᓕᕐᓱᐃᒐᔭᖕᖏᑦᑐᑦ ᐱᓇᓱᐊᖅᑐᓂᑦ ᐱᔾᔪᑎᖃᕐᓗᑎᒃ ᐊᓯᐅᔭᐅᔪᓄᑦ 
ᑮᓇᐅᔭᓕᐊᑦᓴᓄᑦ, ᑭᓯᐊᓂ ᐊᑭᓕᕐᓱᐃᔾᔪᓯᐅᔪᒪᔪᖅ ᑕᐃᒃᑯᓂᖓ ᐃᓅᓯᓕᒫᒧᑦ ᐋᓐᓂᐊᑖᕐᓯᒪᔪᓄᑦ ᐃᖅᑲᓇᐃᔭᖅᑐᑎᒃ 
ᐋᓐᓂᖅᑐᒥᓂᕐᓄᑦ ᐋᓐᓂᐊᓕᖅᑐᒥᓂᕐᓂᓘᓐᓃᑦ. ᐊᑕᐅᓯᐊᓗᒻᒥᑦ ᐊᑭᓕᖅᑕᐅᒐᔭᖅᑐᑦ ᐃᓅᓯᓕᒫᒧᑦ ᐋᓐᓂᐊᑖᖑᓯᒪᔪᖅ 
ᑕᕝᕙᐅᖏᓐᓇᓕᖅᑎᓪᓗᒍ ᐊᑭᓕᕐᓱᖅᑕᐅᕙᑦᑐᖅ ᐊᖏᓂᖅᐹᓂᑦ ᐱᔪᓐᓇᖅᑕᖏᓐᓂᑦ ᐋᓐᓂᐊᔪᓐᓃᑎᓪᓗᒍ. 
ᐊᑭᓕᕐᓱᐃᔾᔪᑎᐅᔪᖅ ᐋᖅᑭᑦᑕᐅᒐᔭᖅᑐᖅ ᐊᑭᓕᕐᓱᖅᑕᐅᑉ ᐱᕙᑦᑕᖏᑕ ᐳᓴᖏᑎᒍᑦ ᑐᕌᖓᔪᑦ ᐃᓅᓯᓕᒫᒧᑦ 
ᐋᓐᓂᐊᖃᓕᕐᓂᖓᓂᑦ, ᒪᓕᓪᓗᒋᑦ ᑐᑭᓕᐅᕈᑎᐅᓯᒪᔪᑦ ᒥᐊᓕᒐᐃᑦ ᓄᓇᖏᓐᓂ ᐋᓐᓂᐊᔪᓕᕆᔨᓄᑦ ᐊᑐᐊᒐᓕᐊᖑᓯᒪᔪᓂᑦ 
ᖃᐅᔨᓴᐅᑎᐅᔪᑦ ᐃᓅᓯᓕᒫᒧᑦ ᐋᓐᓂᐊᖑᔪᓂᑦ, ᐋᖏᓂᖅᐹᓂ ᓇᓪᓕᐅᒃᑯᒫᓕᕆᔨᒃᑯᓐᓂᑦ ᐊᑭᓕᕐᓱᐃᔾᔪᓯᐅᔪᓂᑦ 
ᐋᖅᑭᑦᑕᐅᓯᒪᔪᓂᑦ ᐊᕐᕌᒍᒥᑦ ᐱᒋᐊᕐᕕᓕᓐᓂᑦ ᐋᓐᓂᕐᕕᐅᓚᐅᖅᑐᒥᑦ ᐅᕝᕙᓘᓐᓃᑦ ᐃᖅᑲᓇᐃᒃᑯᑦ ᐋᓐᓂᐊᓕᕐᓯᒪᓂᖓᓂᑦ 
ᓇᓗᓇᐃᖅᑕᐅᓚᐅᖅᑎᓪᓗᒋᑦ

ᑐᓪᓕᐊ ᐃᓱᒪᕐᓴᕐᓯᐅᕈᑎᑦᓴᖅ ᐊᕐᕌᒍᒐᓴᓄᑦ ᐊᑭᓕᕐᓱᐃᔾᔪᓯᐅᒐᔭᖅᑐᓂᑦ ᐊᓯᐅᔨᓂᕐᒥᑦ ᐃᑲᔫᓯᐊᑦᓴᑦ. ᑖᒃᑯᐊᓕ 
ᐃᑲᔫᓯᐊᑦᓴᐅᒐᔭᖅᑐᑦ ᐊᑭᓕᕐᓱᖅᑕᐅᒐᔭᖅᑐᑦ ᑕᐃᒃᑯᓄᖓ ᐃᓅᓯᓕᒫᒧᑦ ᐊᖏᓂᖅᐹᓂᑦ ᐱᔪᓐᓇᖅᑕᖏᓐᓂᑦ 
ᐋᓐᓂᐊᔪᓐᓃᑎᓪᓗᒍ, ᐊᒻᒪ ᑕᐃᒪᖕᖓᓕᒫᖅ ᐊᓯᐅᔨᓂᐊᖅᑐᓂ ᐃᒪᓐᓇᓂᒃ ᐅᕝᕙᓘᓐᓃᑦ ᓇᓚᐅᑦᑖᖅᑕᐅᓯᒪᔪᓂᑦ ᖃᑦᓯᓂᑦ 
ᐊᓯᐅᔨᓂᐊᕐᓂᖏᓐᓄᑦ ᑮᓇᐅᔭᓕᐅᕈᑎᑦᓴᐅᔪᓐᓇᖅᑐᓂᑦ ᐱᓇᓱᐊᕐᕕᐅᔪᓐᓇᖅᑐᓕᒫᓂᑦ ᐱᓇᓱᐊᖅᑐᒥᓂᐅᑎᓪᓗᒋᑦ 
ᐱᔪᓐᓇᐃᓕᓐᓂᕈᑎᒃ ᓇᑭᑐᐃᓐᓇᖅ. ᐊᑭᓕᕐᓱᐃᔾᔪᑎᐅᔪᑦ ᐃᓚᒋᔭᐅᒐᔭᖅᑐᑦ ᑮᓇᐅᔭᐅᖏᑐᒃᑯᑦ ᐊᓯᐅᔨᓯᒪᓂᕐᒧᑦ 
ᐊᑭᓕᕐᓱᐃᔾᔪᓯᓄᑦ ᐊᒻᒪ ᓇᓚᐅᑦᑖᖅᑕᐅᓯᒪᖃᑦᑕᓛᖅᑐᑎᒃ ᒪᓕᓪᓗᑎᒃ 90 ᐳᓴᖏᓐᓂᑦ ᐊᔾᔨᒌᖏᔾᔪᑎᖏᑕ 
ᐊᑭᓕᖅᑕᐅᕙᑦᑑᑉ ᐋᓐᓂᓚᐅᖅᑎᓐᓇᒍ ᑮᓇᐅᔭᓕᐊᕆᕙᓚᐅᖅᑕᖏᓐᓂᑦ ᐊᒻᒪ ᐋᓐᓂᓚᐅᖅᑎᓪᓗᒍ ᐃᒪᓐᓇᓂᒃ ᐅᕝᕙᓘᓐᓃᑦ 
ᓇᓚᐅᑦᑖᖅᑕᐅᓯᒪᔪᓂᑦ ᑮᓇᐅᔭᓕᐊᕆᔪᓐᓇᖅᑕᖏᓐᓂᑦ, ᐊᑐᖅᑕᐅᓗᓂ ᓇᓪᓕᐊᑐᐃᓐᓇᖅ ᐊᖏᓂᕐᓴᖅ. ᑖᒃᑯᐊᓕ ᐃᑲᔫᑎᑦᓴᑦ 
ᑲᔪᓯᑐᐃᓐᓇᕋᔭᖅᑐᑦ ᐊᑭᓕᕐᓱᖅᑕᐅᔪᖅ ᐊᓯᐅᔨᓂᐅᓴᔪᓐᓃᖅᐸᑦ ᑮᓇᐅᔭᓕᐊᑦᓴᓂᑦ, ᐅᕝᕙᓘᓐᓃᑦ ᐊᑭᓕᕐᓱᖅᑕᐅᔪᖅ 
ᐱᔪᓐᓇᕐᓯᒍᓂ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐃᓐᓇᑐᖃᕐᓯᐅᑎᓂᑦ (ᐊᕐᕌᒍᓕᓐᓄᑦ 65-ᓂᑦ ᐱᔭᐅᕙᑦᑐᑦ ᒫᓐᓇ). ᐊᑭᓕᕐᓱᖅᑕᐅᔪᑦ 



6• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 7• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᐱᑎᑕᐅᕙᑦᑐᑦ ᐊᕐᕌᒍᒐᓴᓄᑦ ᐊᓯᐅᔨᓯᒪᓂᕐᒧᑦ ᑮᓇᐅᔭᓕᐊᑦᓴᓂᑦ ᐱᑎᑕᐅᔪᓐᓇᕋᔭᕐᒥᔪᑦ ᐃᖅᑲᓇᐃᔭᕈᓐᓃᓂᕐᒧᑦ 
ᐃᑲᔫᓯᐊᓂᑦ (ᐃᓐᓇᑐᖃᕐᓯᐅᑎᓂᑦ ᐱᔪᓐᓇᕐᓯᒍᑎᒃ) ᐱᓗᐊᔾᔭᐃᑯᑎᑦᓴᐅᓗᑎᒃ ᐊᓯᐅᔨᓂᐊᖅᑐᓄᑦ ᐃᖅᑲᓇᐃᔭᕈᓐᓃᓂᕐᒧᑦ 
ᐃᑲᔫᓯᐊᖑᕙᑦᑐᓂᑦ.

ᓄᑖᖅ ᐊᑭᓕᕐᓱᐃᔾᔪᓯᐅᔪᒪᓂᐊᖅᑐᖅ, ᓇᓗᓇᐃᔭᕐᓯᒪᔪᖅ ᐅᖃᒪᔭᐅᑎᑦᓴᓂ ᑎᑎᖅᑲᒥ, ᕿᒥᕐᕈᐊᖅᑕᐅᓚᐅᖅᑐᖅ 
ᓯᓚᑎᑦᑎᓐᓂ ᐱᓕᕆᔨᒧᑦ ᐱᓪᓗᒋᑦ ᐊᑭᓕᕆᐊᖃᕋᔭᖅᑐᒃᑯᑦ ᐊᑦᑐᐃᔾᔪᑎᑦᓴᐅᔪᑦ. ᕿᒥᕐᕈᐊᒋᐊᓚᐅᖅᑐᖅ ᓴᖅᑮᓚᐅᖅᑐᖅ 
ᐱᓕᕆᔾᔪᑎᐅᔪᒪᓂᐊᖅᑐᖅ ᐱᓕᕆᔾᔪᓯᐅᔪᓂᑦ ᕿᒪᐃᔾᔮᖏᑦᑐᖅ ᐃᑉᐱᓇᖅᑐᒻᒪᕆᒻᒥᑦ ᐱᓕᕆᔾᔪᑎᐅᕙᑦᑐᓂᑦ ᐃᓱᒪᒋᓪᓗᒋᑦ 
ᐊᑭᓕᖅᑕᐅᕙᑦᑐᑦ, ᐃᓱᒪᒋᓪᓗᒋᑦ ᑕᐃᒫᑦᑕᐅᖅ ᐱᓕᕆᔾᔪᓯᖃᕐᓂᖏᓐᓂᑦ ᐊᑭᓕᕐᓱᐃᔾᔪᓯᒃᑯᑦ ᐊᓯᕗᑦ ᑲᓇᒥᐅᑕᐃᑦ 
ᑕᒪᒃᑯᓂᖓ ᐱᓕᕆᔾᔪᓯᖃᖅᐸᑦᑐᑦ. ᐊᑐᖅᑐᒍ ᐱᓕᕆᔾᔪᓯᒋᔭᕗᑦ ᒫᓐᓇᒃᑯᑦ ᐋᓐᓂᕐᓯᒪᔪᓄᑦ ᐊᑭᓕᕐᓱᐃᔾᔪᓯᐅᔪᖅ ᐃᑲᔫᑎᓄᑦ 
ᐊᒻᒪ ᕿᒪᑦᑕᐅᓯᒪᔪᓄᑦ ᐃᑲᔫᓯᐊᖑᕙᑦᑐᑦ $0.36-ᖑᕙᑦᑐᑦ $100-ᓂᑦ ᒪᓕᑦᑐᒋᑦ ᖃᐅᔨᓴᖅᑕᐅᓯᒪᔪᑦ ᐃᖅᑲᓇᐃᔮᒃᑯᑦ 
ᐊᑭᓕᕐᓱᐃᔾᔪᓯᐅᔪᑦ. ᐋᓐᓂᕐᓯᒪᔪᓄᑦ ᐊᑭᓕᕐᓱᐃᔾᔪᓯᐅᓕᕋᔭᖅᑐᖅ ᓄᑖᖕᖑᖅᐸᑦ ᐊᑭᓕᕐᓱᐃᔾᔪᓯ ᐊᑯᓐᓂᖓᓃᒐᔭᖅᑐᑦ 
$0.31 ᐊᒻᒪ $0.41, ᐊᑭᓕᕐᓱᐃᔾᔪᓯᒃᑯᑦ ᐊᑦᑐᐃᓂᖃᕋᔭᖅᑐᑦ -$0.05-ᓂᑦ ᐃᒪᓐᓇᓄᑦ +$0.05 $100-ᓂᑦ ᒪᓕᑦᑐᒋᑦ 
ᖃᐅᔨᓴᖅᑕᐅᓯᒪᔪᑦ ᐃᖅᑲᓇᐃᔮᒃᑯᑦ ᐊᑭᓕᕐᓱᐃᔾᔪᓯᐅᔪᑦ.

ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᓯᒥᑦ ᕿᒥᕐᕈᐊᕐᓂᐅᓚᐅᖅᑐᒥᑦ ᐱᔾᔪᑎᓖᑦ

2008-ᖑᑎᓪᓗᒍ, ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔾᔪᓯᕐᓂ ᐱᖁᔭᕐᔪᐊᖏᓐᓂ ᓄᓇᑦᓯᐊᖅ ᐊᒻᒪ ᓄᓇᕘᑉ 
ᐊᑐᓕᖅᑎᑕᐅᓚᐅᕐᓯᒪᔪᑦ ᓄᑖᖑᓪᓗᑎᒃ ᒪᓕᒐᐅᓗᑎᒃ ᑭᖑᕝᕖᑎᑕᐅᓗᑎᒃ ᒪᓕᒐᐅᓚᐅᖅᑑᒐᓗᐊᒥᑦ ᑕᐃᒫᑦᑕᐅᖅ 
ᑕᐃᒎᓯᖃᓚᐅᖅᑐᒥᑦ. ᑕᐃᒪᖕᖓᓂᑦ, ᐊᑕᐅᓰᑦ ᐊᒻᒪ ᒥᑭᔫᑎᓂᑦ ᑎᑎᕋᕐᓯᒪᓂᖏᓐᓂᑦ ᐊᓯᔾᔩᓯᒪᓕᖅᑐᑦ. ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᐊᑭᓕᕐᓱᐃᔾᔪᑎᖓᑦ, ᐱᓕᕆᐊᖑᕙᑦᑐᖅ ᒪᓕᑦᑐᑎᒃ ᐱᖁᔭᕐᔪᐊᕐᓂ 
ᑎᑎᕋᕐᓯᒪᔪᓂᑦ, ᐊᓯᔾᔨᓚᐅᖏᑦᑐᖅ 2008-ᒥ ᒪᓕᒐᑎᒍᑦ, ᐊᒻᒪ ᐊᐅᓚᑦᓯᔾᔪᑎᐅᓯᒪᓗᓂ ᐊᓯᔾᔨᐊᓗᓚᐅᕐᓯᒪᒐᑎᒃ 1974-ᒥᓂᑦ 
ᑲᒥᓴᐃᑦ ᓴᖅᑭᓚᐅᕐᓯᒪᒻᒪᑕᓂᑦ.

2014-ᒥ, ᑎᓕᔭᐅᓚᐅᖅᑐᑎᒃ ᐊᐅᓚᑦᓯᔨᓄᑦ ᑲᑎᒪᔨᓂᑦ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ 
ᖃᐅᔨᓴᖅᑏᑦ ᕿᒥᕐᕈᐊᖁᔭᐅᓚᐅᕐᓯᒪᔪᑦ ᐊᑐᖅᐸᑦᑕᒥᓂᒃ ᐊᑭᓕᕐᓱᐃᔾᔪᓯᒥᑦ ᖃᓄᖅ ᐊᔾᔨᒌᖏᔾᔪᑎᖃᕐᒪᖔᑕ ᐊᓯᖏᓐᓂᑦ 
ᐊᑭᓕᕐᓱᐃᔨᓂᑦ. ᖃᐅᔨᔭᐅᓚᐅᖅᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ 
ᑲᑎᒪᔨᑑᒻᒪᑕ/ᑲᒥᓴᑑᒻᒪᑕ ᐃᓅᓯᓕᒫᒧᑦ ᐊᑭᓕᕐᓱᐃᕙᑦᑐᑎᒃ ᐊᑐᖅᑕᐅᓕᕐᓯᒪᔪᒥᑦ ᖃᐅᔨᓴᖅᑕᐅᓚᐅᖅᑐᑎᒃ ᐃᓅᓯᓕᒫᒧᑦ 
ᐊᑭᓕᕐᓱᐃᔾᔪᑎᐅᔪᑦ ᒪᓕᑦᑕᐅᓗᑎᒃ ᐃᓅᓯᓕᒫᖏᓐᓂᑦ ᐋᓐᓂᐊᖃᓕᕐᓂᖏᑦ. ᒪᕐᕉᓗᐊᖅᑑᒃ ᐊᑲᐅᓗᐊᕌᓗᖕᖏᑦᑑᒃ ᐱᓪᓗᒍ 
ᑕᒪᓐᓇ ᐊᑭᓕᕐᓱᐃᔾᔪᓯᐅᔪᖅ ᐊᒻᒪ ᐱᔾᔪᑎᐅᔪᑦ ᐱᔾᔪᑎᐅᓗᑎᒃ ᑲᑎᒪᔨᓄᑦ ᐊᓯᖏᓐᓂᑦ ᐊᑭᓕᕐᓱᐃᔾᔪᑎᑖᕈᑕᐅᓯᒪᔫᒃ 
ᐊᕐᕌᒍᓂ 30-ᓂᑦ 35-ᓄᑦ ᐊᑭᓕᕐᓱᐃᕙᓕᕋᒥᓂᒃ. ᐊᑲᐅᓗᐊᕌᓗᒋᔭᐅᖏᑦᑑᒃ ᓇᓗᓇᐃᖅᑕᐅᓯᒪᔪᑦ 1987-ᒥ ᐅᓂᒃᑳᓂ 
ᐃᖅᑲᓇᐃᔭᖅᑎᓂᑦ ᐊᑭᓕᑉᓱᐃᔾᔪᓯᕐᒥᑦ ᕿᒥᕐᕈᔨᓄᑦ ᑲᑎᒪᔨᕋᓛᓂᑦ ᒫᓐᓇᑑᐸᒥᐅᑕᓂᑦ.

ᐊᑲᐅᒋᔭᐅᓗᐊᕌᓗᖕᖏᑦᑐᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᕐᒧᑦ-ᑭᓯᐊᓂ ᐃᓅᓯᓕᒫᒧᑦ ᐊᑭᓕᕐᓱᐃᔾᔪᓯᕐᒥᑦ:

•	 ᐃᓅᓯᓕᒫᒧᑦ ᐋᓐᓂᐊᖃᓕᕐᓂᕐᒧᑦ ᖃᐅᔨᓴᐅᑎᖃᖅᐸᑦᑐᑦ ᖃᓄᑎᒋ ᐊᑭᓕᕐᓱᕆᐊᖃᕐᒪᖔᖅ ᒪᓕᑦᑕᐅᓗᑎᒃ 
ᖃᓄᑎᒋ ᑎᒥᒋᔭᖅ ᐋᓐᓂᕐᓯᒪᒻᒪᖔᖅ ᐃᖅᑲᓇᐃᔭᖅᑐᓂ ᐋᓐᓂᓚᐅᖅᑎᓪᓗᒍ. ᐱᓕᕆᔾᔪᓯᒍᑦ ᐅᖃᐅᓯᖃᖅᐸᖏᑦᑐᑦ 
ᖃᓄᐃᑦᑐᒥᑦ ᐃᖅᑲᓇᐃᔭᖅᑎ ᐃᖅᑲᓇᐃᔮᖃᕐᓂᕐᒪᖔᖅ ᐅᕝᕙᓘᓐᓃᑦ ᓯᕗᓂᕐᒥ ᑮᓇᐅᔭᓕᐊᕆᒐᔭᖅᑕᕋᓗᐊᖏᓐᓂᑦ 
ᐊᓯᐅᔨᒐᔭᖕᖑᐊᖅᑕᖏᓐᓂᑦ ᐃᖅᑲᓇᐃᔭᖅᑎᐅᑉ.

•	 ᒪᕐᕉᒃ ᐃᖅᑲᓇᐃᔭᖅᑏᑦ ᐋᓐᓂᕐᓯᒪᒍᑎᒃ ᐊᔾᔨᒌᒥᑦ, ᑭᓯᐊᓂ ᐊᔾᔨᒌᓂᖏᑉᐸᑎᒃ ᑮᓇᐅᔭᓕᐊᖏᑦ 
ᐃᖅᑲᓇᐃᔮᖏᑎᒍᑦ, ᐊᔾᔨᒌᖏᑑᓐᓂᒃ ᐊᑭᓕᕐᓱᖅᑕᐅᒐᔭᖅᑑᒃ.

ᑲᑎᑕᐅᒍᑎᒃ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᕐᒥᑦ ᖃᐅᔨᓴᐅᑏᑦ ᑮᓇᐅᔭᑎᒍᑦ ᐱᔪᓐᓇᕐᓯᓗᑎᒃ ᐱᓕᕆᔾᔪᓯᐅᔪᖅ ᐃᓅᓯᓕᒫᒧᑦ 
ᐊᑭᓕᕐᓱᐃᔾᔪᓯᐅᔪᖅ ᐃᖅᑲᓇᐃᔭᖅᑎᓕᒫᓂᑦ ᐊᔾᔨᒌᑎᑦᓯᖏᑦᑐᖅ. ᑲᑎᑕᐅᒍᑎᒃ ᒪᕐᕉᒃ ᐊᑲᐅᒋᔭᐅᓗᐊᕌᓗᖕᖏᑦᑐᑦ 
ᑕᐃᔭᐅᓯᒪᔫᒃ ᑕᑯᓐᓇᖕᖑᐊᒐᑦᓴᐅᔪᓐᓇᖅᑐᑦ ᐅᑯᐊ:



6• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 7• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᒪᕐᕉᒃ ᐃᖅᑲᓇᐃᔭᖅᑏᑦ ᐊᔾᔨᒌᖏᑑᓐᓂᒃ ᐃᖅᑲᓇᐃᔮᓖᒃ, ᐊᑐᓂ ᐊᔾᔨᒌᓂᒃ ᑮᓇᐅᔭᓕᐅᖅᑑᒃ ᐊᒻᒪ ᐱᑎᑕᐅᕙᓪᓗᑎᒃ ᐊᔾᔨᒌᓂᑦ 
ᐳᓴᓐᑎᖏᓐᓂᑦ ᐃᓱᒪᒋᔭᐅᔪᓂᑦ ᐃᓅᓯᓕᒫᒧᑦ ᐋᓐᓂᐊᖃᓕᖅᑐᓂ, ᐊᔾᔨᒌᓂᑦ ᐊᑭᓕᕐᓱᖅᑕᐅᖃᑦᑕᓕᕐᓗᑎᒃ ᐃᓅᓯᓕᒫᒧᑦ. 
ᐊᑕᐅᓯᖅ ᐃᖅᑲᓇᐃᔭᖅᑎ ᐅᖁᒪᐃᑦᑐᓂᑦ ᓄᓇᒃᑰᔫᓂᑦ ᐊᐅᓚᐅᓯᕆᔨᐅᔪᖅ ᐊᐃᑉᐸᖓ ᐃᓕᓐᓂᐊᕐᕕᐊᓗᒻᒥ ᐃᓕᓴᐃᔨᐅᓗᓂ. 
ᐃᓕᓴᐃᔨᐅᔪᖅ ᐃᖅᑲᓇᐃᔮᒥᓄᑦ ᐅᑎᕈᓐᓇᓯᐊᖅᑐᖅ, ᑕᐃᒪᐃᒻᒪᑦ ᑮᓇᐅᔭᓕᐅᖅᑐᖅ ᐊᒻᒪᑦᑕᐅᖅ ᐱᑎᑕᐅᕙᑦᑐᓂ ᐃᓅᓯᓕᒫᒧᑦ 
ᐊᑭᓕᕐᓲᑎᒥᑦ. ᐅᖁᒪᐃᑦᑐᓂᑦ ᓄᓇᒃᑰᔫᓂᑦ ᐊᐅᓚᐅᓯᕆᔨᐅᔪᖅ ᐅᑎᕈᓐᓇᐃᓕᔪᖅ ᐃᖅᑲᓇᐃᔮᒥᓄᑦ, ᑮᓇᐅᔭᓕᐅᕈᓐᓃᖅᑐᓂᓗ 
ᓇᑭᑐᐃᓐᓇᖅ, ᐊᒻᒪ ᑭᓯᐊᓂ ᐱᑎᑕᐅᕙᑦᑐᓂ ᐃᓅᓯᓕᒫᒧᑦ ᐊᑭᓕᕐᓲᑎᒥᑦ.

ᑕᐃᒪᐃᑦᑐᑦ ᐊᔾᔨᒌᑎᑦᓯᖏᔾᔪᑎᐅᔪᑦ ᐱᔾᔪᑎᐅᓗᐊᖅᐸᓚᐅᖅᑐᑦ ᑲᑎᒪᔨᓂᑦ ᐊᓯᔾᔩᓕᖅᑎᓪᓗᒋᑦ ᐱᓕᕆᔾᔪᓯᕐᒥᓄᑦ 
ᒫᓐᓇ ᐊᑐᖅᐸᓕᖅᑕᒥᓄᑦ. ᖃᐅᔨᒪᔭᐅᒋᐊᓕᒃ ᐊᓯᖏᑦ ᑲᓇᑕᒥ ᐃᖅᑲᓇᐃᔭᖅᑎᓂᑦ ᐋᓐᓂᕐᓯᒪᔪᓂᑦ ᐊᑭᓕᕐᓱᐃᔨᐅᔪᑦ 
ᑲᑎᒪᔩᑦ ᓅᓯᒪᓕᖅᑐᑦ ᐊᓯᐊᓄᑦ ᐱᓕᕆᔾᔪᓯᕐᒧᑦ ᐊᑐᖅᑕᐅᓚᐅᖅᑐᒧᑦ ᐱᔾᔪᑎᖃᑐᐃᓐᓇᖅᑐᑎ ᐱᔾᔪᓯᐊᑦᓴᓂᑦ ᐃᓅᓯᓕᒫᒧᑦ 
ᐋᓐᓂᐊᖃᓕᕐᓂᕐᒧᑦ, ᐊᑐᓂ ᐊᔾᔨᒌᒐᑎᒃ ᐱᓕᕆᔾᔪᓯᐅᓗᑎᒃ ᐃᓅᓯᓕᒫᒧᑦ ᐊᑭᓕᕐᓱᐃᔾᔪᓯᐅᔪᑦ ᑲᑎᑕᐅᖃᑦᑕᕐᓯᒪᑎᓪᓗᒋᑦ 
ᑮᓇᐅᔭᓕᐊᑦᓴᓂ ᐊᓯᐅᔨᓯᒪᓂᕐᒧᑦ ᐃᑲᔫᓯᐊᓂᑦ.

ᐊᑕᐅᓯᖅ ᐱᓕᕆᔾᔪᓯᐅᔪᖅ ᑲᑎᑎᑦᓯᓯᒪᔪᖅ ᐃᓘᓐᓇᖏᓐᓂᑦ ᑲᓇᑕᒥ ᐃᖅᑲᓇᐃᔭᖅᑎᓂᑦ ᐃᓅᓯᓕᒫᒧᑦ ᐊᑭᓕᕐᓱᐃᔾᔪᓯᕐᒥᑦ: 
ᐱᓕᕆᔾᔪᓯᐅᔪᖅ ᐃᓅᓯᓕᒫᒧᑦ ᐊᑭᓕᕐᓱᐃᔾᔪᓯᐅᔪᖅ ᐊᑭᓕᖅᑕᐅᕙᑦᑐᑦ ᐃᖅᑲᓇᐃᔭᖅᑎᒧᑦ ᐃᖅᑲᓇᐃᔭᖅᑎᐅᔪᖅ ᒪᓕᒐᐃᒻᒪᑦ 
ᒪᓕᒋᐊᓕᓐᓂᑦ ᐋᓐᓂᕐᓯᒪᔪᑦ ᐋᓐᓂᐊᒍᓐᓃᕋᐃᒐᒥᒃ ᐃᖅᑲᓇᐃᔭᖅᑐᓂ ᐋᓐᓂᓚᐅᖅᑕᒥᓂᒃ ᐅᕝᕙᓘᓐᓃᑦ ᐃᖅᑲᓇᐃᔮᒃᑯᑦ 
ᐋᓐᓂᐊᑖᕐᓯᒪᔪᓂᑦ ᑭᓯᐊᓂ ᐋᓐᓂᐊᖃᓕᖅᑐᑎᒃ. ᑕᕝᕘᓇᓕ ᑭᒃᑯᑐᐃᓐᓇᕐᓄᑦ ᑐᕌᒐᐅᑎᓪᓗᒋᑦ ᐱᓕᕆᔾᔪᑏᑦ, ᖃᑦᓯᒐᓚᒻᒪᕆᐅᕗᑦ 
ᐊᓯᖏᑦ ᐊᔾᔨᒌᒐᓚᑦᑐᑦ. ᐃᓚᖏᑦ ᐊᑭᓕᕐᓱᐃᔨᐅᔪᓐᓇᖅᑐᑦ ᐊᔾᔨᒌᖏᑎᑦᓯᕙᑦᑐᑦ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᓂᑦ 
ᐊᒻᒪ ᑮᓇᐅᔭᐅᖏᑐᒃᑯᑦ ᐊᓯᐅᓯᔨᒪᔪᓂᑦ ᐃᑲᔫᓯᐊᓂᑦ; ᐃᓚᖏᑦ ᓄᖅᑲᑎᑦᓯᓲᑦ ᐊᑭᓕᕐᓱᖅᑕᐅᔪᖅ ᐊᕐᕌᒍᖃᓕᕋᐃᒻᒪᑦ 
ᐃᖅᑲᓇᐃᔭᕈᓐᓃᕈᑎᐅᔪᓐᓇᖅᑐᒥᑦ ᐃᓐᓇᐅᓂᕐᒧᑦ; ᐊᒻᒪ ᐃᓚᖏᑦ ᐊᑭᓕᕐᓱᖅᑕᐅᖏᓐᓇᐸᑦᑐᑎᒃ ᐃᑲᔫᓯᐊᓂᑦ ᑭᖑᓂᐊᒍᑦ ᐊᕐᕌᒍᒥ 
ᐊᑕᐅᓯᕐᒥ ᐃᓗᐃᑦᑐᒥᑦ ᐊᑭᓕᖅᑕᐅᓗᑎᒃ.

ᒪᓕᑦᑐᒋᑦ ᕿᒥᕐᕈᐊᕐᓂᐅᓚᐅᖅᑐᑦ 2015-ᒥ ᓴᖅᑭᖅᑕᐅᓚᐅᖅᑐᓂ, ᐊᐅᓚᑦᓯᔨᐅᔪᑦ ᑲᑎᒪᔩᑦ ᐱᒋᐊᖅᑎᑦᓯᓚᐅᖅᑐᑦ 
ᖃᐅᔨᓴᖅᑎᑦᓯᓗᑎᒃ ᓄᑖᒥᑦ ᐊᑭᓕᕐᓱᐃᔾᔪᑎᑦᓴᒥᑦ ᑐᑦᓯᕋᐅᑎᓕᐅᕐᓗᑎᒃ (ᐊᑭᓕᕐᓱᐃᔾᔪᓯᕐᓄᑦ ᐱᓕᕆᐊᑦᓴᖅ). ᐱᓕᕆᐊᑦᓴᑎᒍᑦ 
ᐊᑑᑎᐅᓇᓱᐊᓚᐅᖅᑐᑦ ᓇᓗᓇᐃᖅᑕᐅᓚᐅᖅᑐᑦ ᐃᒪᐃᓕᖓᓪᓗᑎᒃ:

ᓅᑕᐅᓗᑎᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᐃᓅᓯᓕᒫᒧᑦ ᐱᓕᕆᔾᔪᑎᕗᑦ 
ᒪᓕᑉᐸᓪᓗᑎᒃ ᐳᓴᓐᑎᖏᓐᓂᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ ᐊᒻᒪ ᑮᓇᐅᔭᓕᐊᖏᓐᓂ ᐋᓐᓂᑎᓪᓗᒍ, ᒪᕐᕈᐃᓕᖓᔪᒥᑦ 
ᐊᑭᓕᕐᓱᐃᔾᔪᑎᖃᖔᓕᕋᔭᕐᓗᑎᒃ (ᐊᔾᔨᐸᓗᖏᓐᓂᑦ ᑲᓇᑕᒥ ᐊᓯᖏᑕ ᑲᑎᒪᔨᐅᔪᑦ ᐊᑭᓕᕐᓱᐃᔨᔪᑦ ᐊᑐᖅᐸᑦᑕᖏᓐᓂᑦ) 
ᐅᑯᓂᖓ ᐃᓗᓕᓕᓐᓂᑦ: ᐃ) ᑮᓇᐅᔭᐅᖏᑐᒃᑯᑦ ᐊᓯᐅᔨᓂᕐᒧᑦ (ᐊᑕᐅᓯᐊᕐᓗᑎᒃ ᐊᑭᓖᒐᔭᕐᓗᑎᒃ ᐃᓅᓯᓕᒫᒧᑦ 
ᐋᓐᓂᕐᓯᒪᔪᓂᑦ) ᐊᒻᒪ ᐱ) ᐊᑭᓕᕐᓱᖅᑕᐅᖏᓐᓇᕐᓗᓂ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᖅᐸᓪᓗᓂ (ᑮᓇᐅᔭᓕᐊᑦᓴᓂᑦ 
ᑭᖑᕝᕕᐅᑎᑦᓴᓂᑦ/ᐃᑲᔫᑎᑦᓴᓂᑦ) ᒪᓕᑦᑕᐅᕙᓪᓗᑎᒃ ᖃᓄᑎᒋ ᑮᓇᐅᔭᓕᐊᑦᓴᖏᓐᓂᑦ ᐊᓯᐅᔨᓯᒪᓂᖏᑦ ᐱᔾᔪᑎᒋᓪᓗᒍ 
ᑎᒥᒃᑯᑦ ᐊᔪᕈᑎᒋᓕᖅᑕᖓ ᓄᖅᑲᖅᑎᑕᐅᒐᔭᖅᑐᓂᑦ ᐃᖅᑲᓇᐃᔭᕈᓐᓇᐃᓕᓐᓂᖅᐸᑦ ᐃᓐᓇᐅᓂᕐᒧᑦ (ᐅᕝᕙᓘᓐᓃᑦ ᐊᓯᐊᒍᑦ ᓱᓕ 
ᓇᓗᓇᐃᖅᑕᐅᒋᐊᖃᕋᔭᖅᑐᒥᑦ).

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᒫᓐᓇ ᐊᑭᓕᕐᓱᐃᔾᔪᓯᐅᔪᖅ 
ᐱᓕᕆᔪᓐᓇᐃᓕᔪᓂᑦ

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᒫᓐᓇᒃᑯᑦ ᐊᑭᓕᕐᓱᐃᕙᑦᑐᑦ ᐃᓅᓯᓕᒫᒧᑦ ᐊᑭᓕᕐᓱᖅᑕᓂᑦ 
ᐃᓅᓯᓕᒫᒧᑦ ᐋᓐᓂᐊᖃᓕᖅᑐᓂᑦ ᐋᓐᓂᖅᑐᒥᓂᕐᓂᒃ ᐅᕝᕙᓘᓐᓃᑦ ᐃᖅᑲᓇᐃᔮᒃᑯᑦ ᐋᓐᓂᐊᓕᖅᑐᒥᓂᕐᓂᒃ ᐃᖅᑲᓇᐃᔭᖅᑎᓪᓗᒋᑦ; 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᑉ ᐅᐃᖓᓄᑦ ᓄᓕᐊᖓᓄᓪᓘᓐᓃᑦ ᐅᕝᕙᓘᓐᓃᑦ ᕿᑐᕐᖓᖏᓐᓄᑦ ᐃᖅᑲᓇᐃᔭᖅᑎᓪᓗᒋᑦ 
ᑐᖁᓐᓂᖅᐸᑕ. ᖃᓄᖅ ᐊᑐᖅᑕᐅᒋᐊᖃᕐᓂᖏᑦ ᐊᑭᓕᕐᓱᐃᔾᔪᓯᐅᔪᑦ ᓇᓗᓇᐃᔭᕐᓯᒪᔪᑦ ᐊᑐᐊᒐᕐᓂ 06.01 Pension Entitlement 
(ᐊᑭᓕᕐᓱᖅᑕᐅᔪᓐᓇᖅᑐᑦ), 06.02 Pension Conversions and Advances (ᐊᑭᓕᕐᓱᐃᔾᔪᓯᒍᑦ ᓴᖑᒋᐊᕈᑏᑦ ᐊᒻᒪ ᓯᕗᓂᐊᒍᑦ 
ᐊᑭᓕᕐᓱᐃᔾᔪᑏᑦ), ᐊᒻᒪ 06.03 Calculation of Permanent Compensation (ᓇᓗᓇᐃᔭᐃᓂᖅ ᖃᓄᖅ ᐃᓅᓯᓕᒫᒧᑦ 
ᐊᑭᓕᕐᓱᐃᔾᔪᑎᑦᓴᓂᑦ), ᐱᓪᓗᐊᑕᖏᑦ ᐅᖃᐅᓯᐅᒪᔪᑦ ᑕᕝᕙᓂ.



8• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 9• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

1,100-ᒦᑉᐸᑦᑐᑦ ᐊᑭᓕᕐᓱᖅᑕᐅᔪᒪᔪᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᐱᓕᕆᔾᔪᓯᕐᒥ, 
ᐊᕐᕌᒍᑕᒫᖅ $15 ᒥᓕᐊᓐᖏᓐᓃᐸᑦᑐᑎᒃ, 48 ᐳᓴᖏᓐᓃᐸᑦᑐᑎᒃ ᐊᑭᓕᕐᓱᐃᓂᕐᒧᑦ ᐊᑭᓕᐅᑎᐅᕙᑦᑐᑦ.

ᐊᑭᓕᖅᑕᐅᔪᒪᔾᔪᑎᓄᑦ ᑐᒃᓯᕋᖅᑐᓄᑦ
ᐊᑭᓕᕐᓱᖅᑕᐅᔪᖅ ᐱᑎᑕᐅᓯᒪᓕᖅᑎᓪᓗᒍ ᐱᔪᓐᓇᖅᑕᓕᒫᖏᓐᓂᑦ ᐊᑭᓕᕐᓱᐃᔾᔪᓯᒃᑯᑦ ᐊᒻᒪ ᐋᓐᓂᐊᑖᕆᓚᐅᖅᑕᖓ 
ᑕᕝᕙᐅᖏᓐᓇᓕᖅᑎᓪᓗᒍ, ᐋᓐᓂᕐᓯᒪᔭᖓ ᐃᓱᒪᒋᔭᐅᓕᕋᔭᖅᑐᖅ ᐃᓅᓯᓕᒫᒧᑦ ᐋᓐᓂᐊᖑᓂᖓᓄᑦ. ᐊᑭᓕᕐᓱᖅᑕᐅᔪᑦ 
ᐃᓅᓯᓕᒫᒧᑦ ᐋᓐᓂᐊᖃᓕᖅᑐᑦ (PMI) ᑕᖅᑭᑖᕐᓯᐅᑎᒥᑦ ᐊᑭᓕᖅᑕᐅᕙᑦᑐᑦ ᐋᖅᑭᑦᑕᐅᓯᒪᔪᓂᑦ ᐱᔭᐅᕙᑦᑐᑎᒃ 
ᐊᑭᓕᕐᓱᖅᑕᐅᓂᖏᑦ ᖃᓄᖅ ᐋᓐᓂᐊᖓᓄᑦ, ᓇᓗᓇᐃᔭᐃᑎᖃᖅᐸᑦᑐᑎᒃ ᒪᓕᑦᑐᑎᒃ ᒫᓐᓇᓂᓴᐅᓂᖅᐹᓂᑦ ᑎᑎᕋᕐᓯᒪᔪᓂᑦ 
ᒥᐊᓕᒐᐃᑦ ᓄᓇᖏᓐᓂ ᐋᓐᓂᐊᔪᓕᕆᔨᓄᑦ ᐊᑐᐊᒐᓕᐊᖑᓯᒪᔪᓂᑦ ᖃᐅᔨᓴᐅᑎᐅᔪᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᕐᒥᑦ, 
90 ᐳᓴᖏᓐᓂᑦ ᐊᑐᖅᐸᑦᑐᑎᒃ ᐊᑭᓕᕐᓱᖅᑕᐅᔫᑉ ᑕᖅᑭᑕᒫᕐᓯᐅᑎᖏᑦ. ᐊᑭᓕᕐᓱᖅᑕᐃᑦ ᐅᖓᑖᓄᑦ ᐱᑎᑕᐅᒋᐊᖃᖕᖏᑦᑐᑦ 
90 ᐳᓴᖑᔪᑦ ᐊᕐᕌᒍᓕᒫᒧᑦ ᓇᓪᓕᐅᒃᑯᒫᓕᕆᓂᒃᑯᑦ ᐊᑭᓕᕐᓱᐃᔾᔪᓯᖏᓐᓂᑦ ᐊᕐᕌᒍᒥ ᐋᓐᓂᕐᕕᒋᓚᐅᖅᑕᖓᓂ ᐅᕝᕙᓘᓐᓃᑦ 
ᐋᓐᓂᐊᑖᕐᓂᕋᖅᑕᐅᓚᐅᖅᑎᓪᓗᒍ.

ᐊᑭᓕᕐᓱᖅᑕᐅᔫᑉ ᑕᖅᑭᑕᒫᕐᓯᐅᑎᖓ ᑐᖔᓃᑉᐸᑦ 2.75 ᐳᓴᖏᑕ ᐊᕐᕌᒍᒧᑦ ᐊᑭᓕᕐᓱᐃᔾᔪᓯᐅᑉ ᐊᕐᕌᒍᖓᓂ ᐋᓐᓂᕐᕕᖓᓂ, 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᐃᓚᒋᐊᕆᕙᑦᑐᑦ ᐊᑭᓕᕐᓱᐃᔾᔪᓯᕐᒥᓂᒃ ᒥᑭᓂᕐᓴᒧᑦ ᐅᑯᐊ 
ᓇᓪᓕᐊ 100 ᐳᓴᖏᓐᓂᑦ ᐊᑭᓕᕐᓱᖅᑕᐅᑉ ᑕᖅᑭᑕᒫᖅ ᐱᕙᑦᑕᖏᓐᓂᑦ, ᐅᕝᕙᓘᓐᓃᑦ 2.75 ᐳᓴᖏᑕ ᐊᕐᕌᒍᒧᑦ ᐊᑭᓕᕐᓱᐃᔾᔪᓯᐅᑉ.

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᐋᖅᑭᒋᐊᕆᑐᐃᓐᓇᕆᐊᓖᑦ ᐊᑭᓕᕐᓱᐃᔾᔪᓯᕐᒥᑦ ᒪᓕᓪᓗᒋᑦ 
ᐊᓯᔾᔨᐅᑎᐅᔪᑦ ᐊᑭᓕᕐᓱᖅᑕᐅᔪᑦ ᖃᓄᐃᓕᖓᒍᑎᖏᓕᖅᑕᖏᑦ. ᐃᓚᒋᐊᕆᑐᐃᓐᓇᕆᐊᓖᑦ ᐃᓚᖕᖔᕆᑐᐃᓐᓇᕆᐊᓖᑦ 
ᐊᑭᓕᖅᑕᐅᕙᑦᑐᑦ ᖃᑦᓯᐅᓂᖏᒍᑦ. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᐊᑭᓖᔪᓐᓇᕋᔭᕐᒥᔪᑦ 
ᐊᑭᓖᒍᒪᒍᑎᒃ ᐃᓚᓗᒋᑦ ᐊᑭᓕᐅᑎᐅᕙᑦᑐᑦ (ᐅᖓᑖᓃᖕᖏᓪᓗᑎᒃ 90 ᐳᓴᓐᖏᑕ ᐊᑭᓕᖅᑕᐅᕙᑦᑑᑉ ᑕᖅᑭᑕᒫᖅ 
ᐱᕙᑦᑕᖏᓐᓂᑦ) ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᓇᓗᓇᐃᕐᓯᒍᑎᒃ ᐊᑭᓕᕐᓲᑎᐅᔪᑦ 
ᓈᒻᒪᑉᐸᖏᓐᓂᖏᓐᓂᑦ ᐱᔾᔪᑎᒋᓪᓗᒋᑦ: ᐳᓴᓐᑎᖏᑦ ᐊᑭᓕᕐᓱᖅᑕᐅᔫᑉ ᐱᔪᓐᓇᖅᑕᖏᑦ ᐊᓯᐅᑉᐸᑕ, ᐱᔾᔪᑎᐅᓗᒍ ᐃᓅᓯᓕᒫᒧᑦ 
ᐋᓐᓂᐊᖃᓕᕐᓂᖓᓄᑦ, ᐊᖏᓂᕐᓴᐅᑉᐸᑕ ᐳᓴᓐᑎᖏᓐᓂᑦ ᐱᕙᑦᑕᖏᓐᓂᑦ ᐋᓐᓂᐊᖃᓕᕐᓂᖏᓐᓄᑦ ᐃᓅᓯᓕᒫᒧᑦ; ᐅᕝᕙᓘᓐᓃᑦ 
ᐊᑭᓕᕐᓱᖅᑕᐅᕙᑦᑑᑉ ᐊᕐᕌᒍᓕᒫᒧᑦ ᐊᑭᓕᖅᑕᐅᔾᔪᑎᒋᕙᑦᑕᖏᑦ ᐋᓐᓂᓚᐅᕋᓂ ᐊᔾᔨᖃᓗᐊᕐᓂᖏᑉᐸᑕ ᐊᑭᓕᕐᓱᖅᑕᐅᔫᑉ 
ᑮᓇᐅᔭᓕᐊᕆᔪᓐᓇᕋᔭᖅᑕᖏᓐᓂᑦ. ᑕᒪᐅᓇᓕ ᐋᖅᑭᒋᐊᕈᑎᐅᔪᖅ ᐃᓚᔭᐅᕙᑦᑐᑦ 3 ᐳᓴᖑᓪᓗᒋᑦ ᐊᑭᓕᕐᓱᐃᔾᔪᓯᐅᕙᑦᑐᓂᑦ.

ᐃᑲᔫᑎᑦᓴᐃᑦ ᐊᑭᓕᕐᓱᐃᔾᔪᑎᒍᑦ ᖁᕝᕙᕆᐊᕈᑏᑦ ᐋᖅᑭᒋᐊᕈᑎᐅᕙᑦᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ 
ᖃᐅᔨᓴᖅᑎᓄᑦ ᐊᑭᓕᕐᓱᐃᔾᔪᓯᐅᕙᑦᑐᓄᑦ ᐊᑐᖅᑕᐅᕙᑦᑐᑎᒃ ᒪᑭᒪᖁᓪᓗᒋᑦ ᓂᐅᕕᐅᑕᐅᔪᓐᓇᕐᓂᖏᑦ ᐊᑭᓕᕐᓲᑎᐅᕙᑦᑐᑦ. 
ᖃᖓᑐᐃᓐᓇᒃᑯᑦ ᖁᕝᕙᕆᐊᕐᓂᖅᐸᑕ ᓱᓇᑐᐃᓐᓇᐃᑦ ᐃᓅᓇᓱᐊᕈᑎᐅᕙᑦᑐᒃᑯᑦ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ 
ᓇᓪᓕᐅᒃᑯᒫᓂᑦ ᖃᐅᔨᓴᖅᑎᓄᑦ ᖁᕝᕙᕆᐊᕆᕙᑦᑐᑦ ᐊᑭᓕᕐᓲᑎᐅᔪᓂᑦ ᐋᖅᑭᑦᑕᐅᓗᑎᒃ ᐳᓴᖏᑎᒍᑦ ᔮᓐᓄᐊᕆ 1-ᖑᕋᐃᒻᒪᑦ 
ᐊᕐᕌᒍᑕᒫᖅ.

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᐊᖏᖅᐸᑦᑐᑦ ᐊᑭᓕᕐᓱᖅᑕᐅᔪᑦ ᑐᑦᓯᕌᖃᖅᑎᓪᓗᒋᑦ 
ᐃᓘᓐᓇᖏᓐᓂᑦ ᐊᑭᓕᕐᓱᐃᔾᔪᓯᕐᒧᑦ ᓴᖑᓗᑎᒃ (ᐊᑕᐅᑦᓯᒃᑯᑦ ᐱᑎᑕᐅᓗᑎᑦ ᐱᔭᕆᐊᓕᖏᓐᓂ) ᐊᑭᓕᕐᓱᖅᑕᐅᑉ ᐃᓅᓯᓕᒫᒧᑦ 
ᐋᓐᓂᐊᖃᓕᕐᓂᖓᓄᑦ ᐊᑭᓕᕐᓱᖅᑕᐅᔾᔪᑎᖏᑦ 10 ᐳᓴᖑᑉᐸᑕ ᒥᑭᓂᕐᓴᐅᓗᑎᓪᓘᓐᓃᑦ ᐊᒻᒪ ᐊᓯᖏᓐᓂᑦ ᐊᑭᓕᕐᓱᖅᑕᐅᔪᖅ 
ᐊᑭᓕᕐᓱᖅᑕᐅᖏᑉᐸᑕ. ᐊᑭᓕᕐᓱᐃᔾᔪᓯᕐᓂᑦ ᐊᓯᔾᔩᔪᒪᓂᐊᖅᑐᑦ ᐃᓱᒪᕐᓴᕐᓯᐅᕈᑎᐅᕙᑦᑐᑦ ᐊᑭᓕᕐᓱᖅᑕᐅᔫᑉ ᐃᓅᓯᓕᒫᒧᑦ 
ᐋᓐᓂᐊᖃᓕᕐᓂᖓᓄᑦ ᐱᕙᑦᑕᖏᑦ ᐊᖏᓂᕐᓴᐅᒐᐃᒻᒪᑕ 10 ᐳᓴᓂᑦ ᐊᑐᖅᑐᑎᒃ ᐊᑐᐊᒐᕐᒥᑦ 06.02 Pension Conversions 
and Advances (ᐊᑭᓕᕐᓱᐃᔾᔪᓯᒍᑦ ᓴᖑᒋᐊᕈᑏᑦ ᐊᒻᒪ ᓯᕗᓂᐊᒍᑦ ᐊᑭᓕᕐᓱᐃᔾᔪᑏᑦ).

ᐊᐃᑉᐸᕆᔭᐃᑦ ᐊᒻᒪ ᕿᑐᕐᖓᖏᑦ ᐸᖅᑭᔭᖏᑦ
ᐸᖅᑭᐊᒥᓂᖓ ᐊᐃᑉᐸᖓ ᐃᓅᔪᓐᓃᖅᑐᒥᓂᐅᑉ ᐃᖅᑲᓇᐃᔭᖅᑐᓂ ᐱᑎᑕᐅᕙᑦᑐᖅ ᑕᖅᑭᑕᒫᖅ ᐃᓅᓯᓕᒫᒧᑦ. ᐊᑭᓕᖅᑕᐅᔾᔪᓯᖓ 
ᐊᔾᔨᖃᖅᐸᑦᑐ ᑎᑭᑦᑐᒋᑦ 3.08 ᐳᓴᖏᓐᓄᑦ ᐊᕐᕌᒍᒧᑦ ᓇᓪᓕᐅᒃᑯᒫᓕᕆᔨᒃᑯᑦ ᐊᑭᓕᕐᓱᐃᔾᔪᓯᕐᓂᑦ ᐃᓅᔪᓐᓃᕐᕕᖓᓂ ᐊᕐᕌᒍᒥ. 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᐊᑭᓖᒃᑲᓐᓂᖅᐸᑦᑐᑦ ᐊᑕᐅᓯᐊᓗᒻᒥᑦ ᐃᓗᐃᑦᑐᓂᑦ 
ᐊᔾᔨᓕᓐᓂᑦ 30 ᐳᓴᖏᓐᓂᑦ ᐊᕐᕌᒍᒧᑦ ᓇᓪᓕᐅᒃᑯᒫᓕᕆᔨᒃᑯᑦ ᐊᑭᓕᕐᓱᐃᔾᔪᓯᕐᓂᑦ ᐊᕐᕌᒍᒥ ᐃᖅᑲᓇᐃᔭᖅᑎᐅᑉ ᐃᓅᔪᓐᓃᕐᕕᖓᓂ, 
ᐃᑲᔫᑎᐅᖁᓪᓗᒋᑦ ᐊᐃᑉᐸᕆᔭᒧᑦ ᕿᒪᑦᑕᐅᔪᒧᑦ ᐃᖅᑲᓇᐃᔭᖅᑎᑦ ᐃᓅᔪᓐᓃᕋᑖᖅᑎᓪᓗᒍ. ᐊᓯᖏᑦ ᐊᐃᑉᐸᕆᔭᐃᑦ ᕿᒪᑦᑕᐅᔪᑦ, 
ᒪᓕᑦᑐᒋᑦ ᓇᓗᓇᐃᖅᑕᐅᓯᒪᔪᑦ ᐱᖁᔭᕐᔪᐊᕐᓂ, ᐱᔭᐅᔪᓐᓇᖅᑐᑦ ᐊᑭᓕᕐᓱᐃᔾᔪᑏᑦ ᐊᕐᕌᒍᓄᑦ ᐃᓅᓐᔪᓐᓃᓚᐅᖅᑎᓪᓗᒍ ᑕᓪᓕᒪᓄᑦ 
ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᕿᒪᑦᑕᐅᓯᒪᔪᖅ ᐃᓅᔪᓐᓃᕋᓱᓐᓂᖓᓂ, ᓇᓪᓕᐊᑐᐃᓐᓇᖅ ᐊᑐᖅᑕᐅᖄᖅᑐᖅ ᐊᑐᖅᑕᐅᓗᓂ.



8• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 9• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᕿᒪᒃᑲᑯᖏᓐᓂᑦ ᐱᔪᑦᓴᖅᑕᖃᖕᖏᑉᐸᑦ ᐃᑲᔫᓯᐊᑦᓴᓂᑦ, ᐃᖅᑲᓇᐃᔭᖅᑎᐅᑉ ᐊᖏᔪᖅᑳᖏᑦ ᐱᔪᓐᓇᖅᑐᑦ ᐊᑭᓕᕐᓱᖅᑕᐅᔾᔪᓯᕐᓂᑦ 
ᓈᒻᒪᔪᓂᑦ ᐃᑉᐱᒍᓱᓐᓂᕈᑎᒃ ᐃᓅᔪᓐᓃᕐᓯᒪᔫᑉ ᕿᑐᕐᖓᖓᓂᑦ ᐱᓯᒪᑦᓯᓐᓂᕈᑎᒃ. ᒪᕐᕉᓐᓂᒃ ᐊᒥᓲᓂᕐᓴᓂᓪᓘᓐᓃᑦ ᕿᑐᕐᖓᒥᑦ 
ᕿᒪᑦᑕᐅᔪᒥᑦ ᐃᖅᑲᓇᐃᔭᖅᑎᒧᑦ ᐃᓅᔪᓐᓃᖅᑐᒧᑦ ᐃᑉᐱᒍᓱᓐᓂᐊᕈᑎᒃ, ᐊᑭᓕᕐᓲᑎᓂᑦ ᐊᕕᓪᓗᑎᒃ ᐊᑭᓕᖅᑕᐅᒐᔭᖅᑐᑦ.

ᖃᓄᐃᖏᓯᐊᖅᑐᖅ ᓱᕈᓯᖅ ᐸᖅᑭᐊᒥᓂᖓ ᐃᖅᑲᓇᐃᔭᖅᑎᐅᑉ, ᐊᒻᒪ ᐊᕐᕌᒍᖏᑦ 19 ᑐᖔᓃᓐᓂᖅᐸᑕ, ᑕᖅᑭᑕᒫᕐᓯᐅᑎᒥᑦ 
ᐊᑭᓕᕐᓱᖅᑕᐅᒐᔭᖅᑐᖅ ᐊᔾᔨᖏᓐᓂᑦ 0.625 ᐳᓴᖏᓐᓂᑦ ᐊᕐᕌᒍᒧᑦ ᓇᓪᓕᐅᒃᑯᒫᓕᕆᔨᒃᑯᓐᓂᑦ ᐊᑭᓕᕐᓱᖅᑕᐅᔾᔪᓯᖏᑕ 
ᐊᕐᕌᒍᖓᓂ ᐃᖅᑲᓇᐃᔭᖅᑎᐅᑉ ᐃᓅᔪᓐᓃᕐᕕᖓᑕ. ᑕᖅᑭᑕᒫᕐᓯᐅᑎᖓᓂᑦ ᐊᑭᓕᕐᓱᖅᑕᐅᒐᔭᖅᑐᖅ: ᓱᕈᓯᖅ ᐊᕐᕌᒍᑖᕋᓱᓐᓂᖓᓂ 
19-ᓂᑦ; ᐅᕝᕙᓘᓐᓃᑦ ᓱᕈᓯᖅ ᐃᓕᓐᓂᐊᕈᑎᒥᓂᒃ ᑲᔪᓯᓐᓂᕈᓂ ᓯᓚᑦᑐᓴᕐᕕᔾᔪᐊᕐᕕᒻᒨᖃᑦᑕᕐᓗᓂ ᐱᔭᕇᕈᑎᑖᕋᓱᓐᓂᖓᓂ 
ᓯᕗᓪᓕᐹᕐᓯᐅᑎᒥᑦ ᐅᕝᕙᓘᓐᓃᑦ ᐃᓕᓐᓂᐊᕈᑎᒥᑦ ᐃᖅᑲᓇᐃᔭᐅᑎᓂᑦ ᐱᔭᕇᕋᓱᓐᓂᖓᓂ (ᒪᓕᓪᓗᒋᑦ ᓇᓪᓕᐊᑐᐃᓐᓇᖅ 
ᓯᕗᓪᓕᐅᔪᑦ); ᐅᕝᕙᓘᓐᓃᑦ ᓱᕈᓯᐅᔪᖅ ᑎᒥᒃᑯᑦ ᐃᓱᒪᒃᑯᓪᓘᓐᓃᑦ ᐊᔪᕈᑎᖃᕐᓂᕈᓂ ᐃᒻᒥᓂᒃ ᑮᓇᐅᔭᓕᐅᕈᓐᓇᖏᓪᓗᓂ 
ᐃᓅᓇᓱᐊᕈᑎᑦᓴᒥᓂᒃ (ᑕᕝᕙᓂᓕ ᓱᕈᓯᖅ ᑕᖅᑭᑕᒫᕐᓯᐅᑎᓂᑦ ᐊᑭᓕᕐᓱᖅᑕᐅᒐᔭᖅᑐᖅ ᐃᓅᓯᓕᒫᒧᑦ.

ᐊᓯᖏᑦ ᐸᖅᑭᐊᒥᓂᖏᑦ ᐃᖅᑲᓇᐃᔭᖅᑎᐅᑉ ᐃᓚᓐᓈᖏᑦ ᐊᑭᓕᕐᓱᖅᑕᐅᔪᓐᓇᕋᔭᖅᑐᑦ ᐃᖅᑲᓇᐃᔭᖅᑎᐅᓚᐅᖅᑐᖅ 
ᐃᓅᔪᓐᓃᓚᐅᖅᑐᖅ ᐊᐃᑉᐸᖃᕐᓂᖏᒃᑲᓂ ᕿᑐᕐᖓᓂᓪᓘᓐᓃᑦ ᕿᒪᐃᕕᑦᓴᕆᒐᔭᕋᓗᐊᖅᑕᖏᓐᓂᑦ. ᑕᐃᒪᐃᑎᓪᓗᒋᑦ, 
ᐸᖅᑭᐊᖃᕐᓂᒥᓂᖅ ᐃᓅᔪᓐᓃᖅᑑᑉ ᐊᐅᑕᑎᒋᒋᐊᑐᖕᖏᑕᖓ ᕿᒪᐃᕕᒋᒐᔭᖅᑕᖓ. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ 
ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᓇᓗᓇᐃᔭᐃᔨᐅᔪᑦ ᕿᒪᑦᑕᐅᔪᑦ ᖃᑦᓯᓂᑦ ᐊᑭᓕᕐᓱᖅᑕᐅᒐᔭᕐᒪᖔᑕ ᒪᓕᓪᓗᑎᒃ 
ᖃᓄᐃᓕᖓᒍᑎᐅᔪᓂᑦ.

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᐃᓱᒪᕐᓴᕐᓯᐅᕈᑎᖃᖅᐸᒻᒥᔪᑦ ᐊᔾᔨᐅᖏᑦᑐᓂᑦ 
ᖃᓄᐃᓕᖓᒍᑎᐅᔪᓂᑦ ᐊᓯᒃᑲᓐᓂᖏᓐᓂᑦ ᐊᑭᓕᓱᐃᒋᐊᖃᕋᔭᕐᒪᖔᑕ ᒪᑯᐊ ᐃᓚᒋᔭᐅᓗᑎᒃ ᑭᓯᐊᓂᑦᑕᐅᖅ 
ᐊᓯᖃᕈᓐᓇᓯᐊᖅᑐᑎᒃ: ᕿᒪᑦᑕᐅᔪᒧᑦ ᐊᐃᑉᐸᕆᔭᒧᑦ ᐋᓐᓂᐊᕕᒻᒦᒋᐊᓕᓐᓄᑦ ᐊᒻᒪ ᕿᑐᕐᖓᖏᑦ ᐸᖅᑭᔭᐅᖏᐊᖃᕐᓂᖅᐸᑕ 
ᐋᓐᓂᐊᕕᒻᒦᓐᓂᖏᓐᓂ; ᐊᐃᑉᐸᕆᔭᐅᔪᖅ ᐋᓐᓂᐊᖏᓐᓇᕐᓂᐊᑎᓪᓗᒍ; ᐅᕝᕙᓘᓐᓃᑦ ᓱᕈᓯᕐᓄᑦ ᐸᖅᑭᐊᕆᔭᓄᑦ ᑎᒥᖏᑎᒍᑦ 
ᐋᓐᓂᐊᓕᒻᒧᑦ, ᑲᒪᔨᖃᕆᐊᖃᖅᐸᑦᑐᓄᑦ ᐋᓐᓂᐊᕕᒻᒦᒋᐊᑐᖕᖏᑦᑐᓄᑦ.

ᖃᓄᑎᒋ ᐊᔾᔨᒌᓂᖃᕐᒪᖔᑕ, ᓄᓇᓕᓐᓂᑦ ᐊᔾᔨᒌᖏᑦᑐᓂᑦ ᕿᒥᕐᕈᐊᕈᑎᐅᓚᐅᖅᑐᑦ ᐊᓯᖏᓐᓄᑦ ᑲᑎᒪᔨᓄᑦ/ᑲᒥᓴᓄᑦ 
ᐊᑭᓕᕐᓱᐃᔨᓂᑦ ᐊᑐᐃᓐᓇᐅᔪᑦ ᓇᓗᓇᐃᔭᐅᑎ A-ᒥ.

ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

A)		 ᑮᓇᐅᔭᐅᖏᑦᑐᓂᑦ ᐊᓯᐊᔨᓯᒪᓂᕐᒧᑦ ᐊᑭᓕᕐᓱᐃᔾᔪᓯ (NELP)
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᓄᑦ ᐱᓕᕆᔾᔪᑎᐅᔪᑦ ᒫᓐᓇ: ᑮᓇᐅᔭᐅᖏᑐᒃᑯᑦ 
ᐊᓯᐅᔨᓯᒪᓂᖅ ᐃᓱᒪᕐᓴᕐᓯᐅᕈᑎᐅᕙᖕᖏᑦᑐᑦ ᒫᓐᓇ ᐊᑐᖅᑕᐅᕙᑦᑐᒥ ᐊᑭᓕᕐᓱᐃᔾᔪᑎᒥ.

ᑮᓇᐅᔭᐅᖏᑐᒃᑯᑦ ᐊᓯᐅᔨᓯᒪᓂᕐᒧᑦ ᐊᑭᓕᕐᓱᐃᔾᔪᑎᐅᔪᑦ (NELP) ᐊᑭᓕᕐᓲᑎᐅᕙᖕᖏᑦᑐᑦ ᐊᑭᓕᕐᓱᖅᑕᐅᔪᒪᔪᓄᑦ 
ᐃᖅᑲᓇᐃᔮᒃᑯᑦ ᑮᓇᐅᔭᓕᐊᕆᒐᔭᖅᑕᖏᓐᓂᑦ ᐊᓯᐅᔨᓂᕐᒧᑦ, ᑭᓯᐊᓂ ᐊᑭᓕᕐᓲᑎᐅᓇᓱᐊᖅᐸᑦᑐᑦ ᐃᓅᓯᓕᒫᒧᑦ 
ᐋᓐᓂᐊᖃᓕᕐᓂᖓᓄᑦ ᐃᖅᑲᓇᐃᔭᖅᑐᓂ ᐋᓐᓂᖅᑐᒥᓂᕐᓄᑦ ᐋᓐᓂᐊᑖᖅᑐᒥᓂᕐᓄᓘᓐᓃᑦ (ᓲᕐᓗ ᐊᒡᒐᖏᑕ ᐃᓄᒐᖑᐊᖓᓂᑦ 
ᐊᓯᐊᔨᓐᓂᖅᐸᑦ). ᑮᓇᐅᔭᐅᖏᑐᒃᑯᑦ ᐊᓯᐅᔨᓯᒪᓂᕐᒧᑦ ᐊᑭᓕᕐᓱᐃᔾᔪᑎᐅᔪᑦ ᐊᑭᓕᖅᑕᐅᕙᑦᑐᑦ ᒪᓕᑦᑕᐅᓗᑎᒃ ᖃᓄᑎᒋ 
ᐋᓐᓂᐊᖃᓕᕐᒪᖔᑕ ᐃᓅᓯᓕᒫᒧᑦ; ᐋᓐᓂᐊᖃᑦᑕᓚᐅᕐᓂᖓᓄᑦ ᖃᓄᑎᒋ ᐃᓱᒪᒋᔭᐅᒐᑎᒃ ᐊᑭᓕᕐᓲᑎᐅᔪᑦ. ᐃᓅᓯᓕᒫᒧᑦ 
ᐋᓐᓂᐊᖃᓕᕐᓂᖅ ᓇᓗᓇᐃᕐᓯᒪᕙᑦᑐᖅ ᑎᒥᒃᑯᑦ ᑕᑯᑦᑕᒃᑯᑦ ᐅᕝᕙᓘᓐᓃᑦ ᑎᒥᒃᑯᑦ ᐊᐅᓚᒍᓐᓇᕐᓂᒃᑯᑦ ᐊᔪᓕᖅᑐᖃᖅᐸᑦ 
ᐊᓯᐅᔨᔪᖃᖅᐸᓪᓘᓐᓃᑦ (ᐃᓚᒋᔭᐅᓗᑎᒃ ᑎᒥᖓᒍᑦ ᐃᓚᖕᖓᕐᓂᐅᔪᖅ) ᐱᔾᔪᑎᒋᓪᓗᒍ ᐋᓐᓂᓚᐅᕐᓂᖓ ᐊᒻᒪ ᐃᓱᒪᒃᑯᑦ 
ᐊᑲᐅᖏᓕᐅᕈᑎᐅᔪᑦ ᐱᔾᔪᑎᐅᓗᓂ ᐋᓐᓂᕐᓯᒪᓂᖓ ᓇᐅᒃᑯᑦ, ᐅᕝᕙᓘᓐᓃᑦ ᐊᓯᐅᔨᓯᒪᓂᖓ ᑲᔪᓯᑐᐃᓐᓇᓂᐊᖅᐸᑦ 
ᐊᑭᓕᕐᓲᑎᐅᔪᓐᓇᖅᑐᓕᒫᓂᑦ ᐊᑭᓕᕐᑕᐅᓯᒪᓕᕋᓗᐊᖅᑎᓪᓗᒍ.



1 0• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 11• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᐊᑐᓕᖁᔭᐅᔪᖅ
ᐊᑭᓕᕐᑕᐅᕙᓪᓗᓂ ᑮᓇᐅᔭᐅᖏᑐᒃᑯᑦ ᐊᓯᐅᔨᓯᒪᓂᕐᒨᖓᔪᓂᑦ ᐊᑭᓕᕐᓱᖅᑕᐅᔪᖅ (NELP) ᐊᑭᓕᖅᑕᐅᓯᒪᓕᖅᑎᓪᓗᒍ 
ᐱᔪᓐᓇᕐᓂᓕᒫᖏᓐᓂᑦ ᐊᒻᒪ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓ (PMI) ᓇᓗᓇᐃᖅᑕᐅᑉᐸᑦ. ᐊᑭᓕᕐᓲᑎᐅᔪᖅ 
ᐊᑕᐅᓯᐊᓘᒐᔭᖅᑐᖅ ᐃᓗᐃᑦᑑᓗᓂ ᐊᑕᐅᓯᐊᕐᓗᓂ ᐊᑭᓕᐅᑎᐅᓗᓂ ᒪᓕᑦᑕᐅᓗᑎᒃ ᖃᓄᑎᒋ ᐃᓅᓯᓕᒫᒧᑦ 
ᐋᓐᓂᐊᖃᓕᕐᓂᖓ, ᒪᓕᑦᑐᒋᑦ ᒫᓐᓇ ᑐᑭᓕᐅᕈᑎᐅᓯᒪᔪᑦ ᐅᕙᓂ ᒥᐊᓕᒐᐃᑦ ᓄᓇᖏᓐᓂ ᐋᓐᓂᐊᔪᓕᕆᔨᓄᑦ 
ᐊᑐᐊᒐᓕᐊᖑᓯᒪᔪᓂᑦ ᖃᐅᔨᓴᐅᑎᐅᔪᑦ ᐃᓅᓯᓕᒫᒧᑦ ᐋᓐᓂᐊᖑᔪᓂᑦ, ᐊᒻᒪ ᖃᐅᔨᓴᐅᑎᐅᒃᑲᓐᓂᕈᓐᓇᖅᑐᑎᒃ 
ᐋᓐᓂᐊᖑᓕᖅᑐᖅ ᐱᐅᖏᓕᐸᓪᓕᐊᑐᐃᓐᓇᖅᐸᑦ.

ᐊᑐᖁᔭᐅᓯᒪᔪᑦ ᑮᓇᐅᔭᐅᖏᑐᒃᑯᑦ ᐊᓯᐅᔨᓯᒪᓂᕐᒨᖓᔪᓄᑦ ᓇᓚᐅᑦᑖᕈᑎᐅᔪᑦ ᓇᓗᓇᕋᔭᖕᖏᑦᑐᑦ, ᒪᑐᐃᖓᐅᑦᓯᐊᕐᓗᑎᒃ, 
ᐊᒻᒪ ᓇᓚᐅᑦᑖᕋᓐᓂᕐᓗᑎᒃ ᖃᑦᓯᐅᒐᔭᕐᓂᖏᓐᓂᑦ. ᒪᓕᓐᓂᐊᕐᓗᒋᑦ ᑎᓴᒪᐃᖑᔪᑦ ᑲᓇᑕᒥ ᐊᑭᓕᕐᓱᐃᔨᐅᓂᒃᑯᑦ ᑲᑎᒪᔨᐅᔪᑦ, 
ᐊᑐᖁᔨᒐᓗᐊᖅᑐᒍᑦ ᑮᓇᐅᔭᐅᖏᑐᒃᑯᑦ ᐊᓯᐅᔨᓯᒪᓂᕐᒨᖓᔪᑦ ᐋᖅᑭᑦᑕᐅᖃᑦᑕᖁᓪᓗᒋᑦ ᒪᓕᑦᑕᐅᓗᑎᒃ ᖃᑦᓯᐅᓂᕆᕙᑦᑕᖏᑦ 
ᐊᑭᓕᕐᓱᖅᑕᐅᔫᑉ ᐊᑭᓕᕐᓱᖅᑕᐅᓂᕆᕙᑦᑕᖏᑦ ᒪᓕᑦᑐᒋᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ ᐊᑭᓕᕐᓲᑎᐅᕙᑦᑐᑦ 
ᐊᕐᕌᒍᒧᑦ ᐱᔭᕆᐊᓕᖏᓐᓃᑦᑐᑦ ᐊᑭᓕᖅᑕᐅᓂᐊᖅᑐᑦ ᐊᕐᕌᒍᒥ ᐋᓐᓂᕐᕕᒋᓚᐅᖅᑕᖓᓂ ᐅᕝᕙᓘᓐᓃᑦ ᐋᓐᓂᐊᖃᓕᕐᓂᖓᓂᑦ 
ᐅᖃᐅᔾᔭᐅᕕᖓᓂ ᐃᖅᑲᓇᐃᔭᖅᑎᐅᑉ.

ᐆᒃᑑᑎ:
ᐱᔭᐅᕙᑦᑐᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ ᓇᓪᓕᐅᒃᑯᒫᓕᕆᔨᒃᑯᓐᓂᑦ ᐊᑐᖅᐸᓚᐅᖅᑕᖓᑦ  
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ 2020-ᒥ 4 ᐳᓴᖑᓚᐅᖅᑐᑦ. ᒪᓕᑦᑐᒋᑦ 
2020-ᒥ ᐊᕐᕌᒍᒧᑦ ᐱᔭᕆᐊᓕᓐᓂᑦ ᐊᑭᓕᕐᓲᑎᐅᓚᐅᖅᑐᑦ $94,500-ᓂᑦ, ᐊᑭᓕᐅᑎᐅᒐᔭᖅᑐᑦ ᑮᓇᐅᔭᐅᖏᑐᒃᑯᑦ 
ᐊᓯᐅᔨᓯᒪᓂᕐᒧᑦ $3,780-ᖑᒋᐊᓕᒥᓃᑦ. ᓇᓗᓇᐃᔭᕐᓗᒋᑦ, ᐊᑭᓕᕐᓱᖅᑕᐅᓂᐊᖅᑐᖅ ᓴᐅᒥᐊᓂᑦ ᑯᓪᓗᐃᕐᓂᕈᓂ 
2020-ᒥ ᐱᑎᑕᐅᓯᒪᒐᔭᖅᑐᖅ 11 ᐳᓴᖏᓐᓂᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ ᓇᓪᓕᐅᒃᑯᒫᓕᕆᔨᒃᑯᓐᓂᑦ ᐊᒻᒪ 
ᑮᓇᐅᔭᐅᖏᑐᒃᑯᑦ ᐊᓯᐅᔨᓯᒪᓂᖓᓄᑦ ᐊᑭᓕᖅᑕᐅᒐᔭᖅᑐᓂ $10,395-ᓂᑦ.

ᑮᓇᐅᔭᐅᖏᑐᒃᑯᑦ ᐊᓯᐅᔨᓯᒪᓂᕐᒧᑦ ᐊᑭᓕᕐᓱᐃᔾᔪᑎᐅᔪᑦ ᐊᑐᖅᑕᐅᖁᔭᐅᔪᑦ ᐊᑐᖅᑕᐅᓕᖅᐸᑕ ᐊᔾᔨᒌᒐᔭᖅᑐᑦ 
ᐃᓘᓐᓇᖏᓐᓄᑦ ᐊᑭᓕᕐᓱᐃᑎᐅᔪᑦ ᐊᑭᓕᕐᓱᖅᑕᐅᔪᓄᑦ. ᐱᓕᕆᔾᔪᑎᐅᔪᓐᓃᕋᔭᖅᑐᖅ ᐱᓕᕆᔾᔪᑎᒋᕙᑦᑕᕗᑦ 
ᐊᔾᔨᒌᑎᑦᓯᕙᖕᖏᑦᑐᖅ ᐊᑭᓕᕐᓱᖅᑕᐅᔪᓂᑦ ᐃᓅᓯᓕᒫᒧᑦ ᐋᓐᓂᐊᑖᕐᓯᒪᔪᓂᑦ ᐊᑭᓕᖅᑕᐅᕙᑦᑐᓂᑦ ᒪᓕᑦᑕᐅᓗᑎᒃ 
ᑮᓇᐅᔭᓕᐊᕆᕙᑦᑕᖏᑦ. ᑕᒪᕐᓯᒪᔾᔪᑎᐅᕙᑦᑐᖅ ᓇᓚᐅᑦᑖᕈᑎᒋᕙᑦᑕᕗᑦ ᖃᓄᖅ ᐊᑭᓕᕐᓱᖅᑕᐅᒋᐊᖃᕐᒪᖔᑕ ᑭᒃᑯᑦ 
ᐊᔾᔨᒌᑉᐸᖏᑦᑐᓂᑦ ᐱᔾᔪᑎᖃᓗᐊᖅᐸᒻᒪᑕ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖏᓐᓂᑦ ᖃᓄᖅ. ᒪᓕᑉᐸᑦᑐᑦ 11 ᐳᓴᖏᑦ 
ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ ᐊᑭᓕᕐᓱᖅᑕᐅᔾᔪᑎᓕᒃ 11 ᐳᓴᖏᓐᓂᑦ ᑮᓇᐅᔭᓕᐊᑦᓴᐅᒐᓗᐊᓂᑦ ᐊᓯᐅᔨᒐᔭᕐᒪᑦ, 
ᑕᒪᐅᓇᓕ ᑕᒻᒪᕐᓯᒪᒐᔭᖅᑐᑦ ᐊᑕᐅᓯᖅ ᐊᑭᓕᕐᓱᖅᑕᐅᔪᖅ ᑯᓪᓗᒥᓂᒃ ᐊᑐᑦᓴᐃᓐᓇᕆᐊᖃᕐᓂᕈᓂ ᐃᖅᑲᓇᐃᔭᕐᓗᓂ ᐊᒻᒪ 
ᐊᐃᑉᐸᖓ ᐊᑐᑦᓴᐃᓐᓇᕆᐊᑐᑦᑎᓐᓇᒍ. ᒫᓐᓇ ᐊᑐᕈᑎᒃ ᐱᓕᕆᔾᔪᑎᐅᔪᒥᑦ, ᐊᑐᓂ ᐱᑎᑕᐅᖃᑦᑕᕋᔭᖅᑑᒃ 11 ᐳᓴᖏᓐᓂᑦ 
ᑕᖅᑭᑕᒫᖅ ᐊᑭᓕᖅᑕᐅᔾᔪᓯᖓᓐᓂᑦ ᑎᑭᓪᓗᑎᒃ ᐊᕐᕌᒍᒧᑦ ᐱᔪᓐᓇᖅᑕᖏᓐᓂᑦ ᐃᓅᓯᓕᒫᒧᑦ ᐊᐃᑉᐸᖓ ᐊᑭᓕᖅᑕᐅᕙᑦᑐᖅ 
ᐃᖅᑲᓇᐃᔭᒃᑲᓐᓂᕈᓐᓇᕋᓗᐊᕈᓂ, ᑮᓇᐅᔭᓕᐊᑦᓴᒥᓂᒃ ᐊᓯᐅᔨᒐᓂ, ᐊᒻᒪ ᐊᐃᑉᐸᖓ ᐅᑎᕈᓐᓇᐃᓕᒍᓂ ᐋᓐᓂᓚᐅᕋᓂ 
ᐃᖅᑲᓇᐃᔮᕆᓚᐅᖅᑕᒥᓄᑦ.

ᓄᑖᖅ ᐊᑭᓕᕐᓱᐃᔾᔪᓯᖅ ᐊᑐᖅᑕᐅᓕᖅᐸᑦ ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ, ᐅᕝᕙᓘᓐᓃᑦ 
ᑮᓇᐅᔭᓕᐅᕈᓐᓇᐃᓕᒍᓂ, ᐃᖅᑲᓇᐃᔭᖅᑐᓂ ᐋᓐᓂᓚᐅᕐᓂᖓ ᐱᓪᓗᒍ ᐅᕝᕙᓘᓐᓃᑦ ᐋᓐᓂᐊᑖᓚᐅᕐᓂᖓ 
ᐃᓱᒪᕐᓴᕐᓯᐅᕈᑎᐅᒐᔭᖅᑐᑦ ᐊᑐᓃᖓᑎᓪᓗᒋᑦ. ᑮᓇᐅᔭᓕᐅᕈᑎᑦᓴᒃᑯᑦ ᐊᓯᐅᔨᓂᐅᓴᑎᓐᓇᒍ, ᑮᓇᐅᔭᐅᖏᑐᒃᑯᑦ ᐊᓯᐅᔨᓯᒪᓂᕐᒧᑦ 
ᐃᑲᔫᓯᐊᑐᐊᖑᔪᓐᓇᕋᔭᖅᑐᑦ; ᑮᓇᐅᔭᓕᐊᑦᓴᐅᔪᓐᓇᖅᑐᓂᑦ ᐊᓯᐅᔨᓯᒪᓂᖓᓄᑦ ᐊᑭᓕᕐᓱᖅᑕᐅᔪᖅ ᐱᑎᑕᐅᒐᔭᖅᑐᖅ 
ᑮᓇᐅᔭᐅᖏᑐᒃᑯᑦ ᐊᓯᐅᔨᓯᒪᓂᖓᓄᑦ ᐊᑭᓕᕐᓲᑎᓂᑦ ᐊᒻᒪᑦᑕᐅᖅ ᐊᕐᕌᒍᒐᓴᓄᑦ ᐃᑲᔫᑎᑖᖅᐸᓪᓗᓂ ᑮᓇᐅᔭᓕᐊᑦᓴᒥᓂᒃ 
ᐊᓯᐅᔨᓯᒪᓂᖓ ᐱᓪᓗᒍ.

B)		 ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓯᒪᓂᕐᒧᑦ ᐃᑲᔫᓯᐊᑦᓴᑦ (ELB)
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᓄᑦ ᐱᓕᕆᔾᔪᑎᐅᔪᑦ ᒫᓐᓇ 
ᐊᑭᓕᕐᓱᖅᑕᐅᔪᑦ ᐃᓅᓯᓕᒫᒧᑦ ᐋᓐᓂᐊᖃᓕᖅᑐᑦ ᐱᑎᑕᐅᕙᑦᑐᑦ ᑕᖅᑭᑕᒫᖅ ᐃᓅᓯᓕᒫᒧᑦ ᐋᖅᑭᑦᑕᐅᕙᑦᑐᑦ 
ᐊᑭᓕᕐᓱᖅᑕᐅᔫᑉ ᐊᑭᓕᖅᑕᐅᔾᔪᑎᒋᕙᑦᑕᖏᓐᓂᑦ 90 ᐳᓴᐅᓗᒋᑦ ᑕᖅᑭᑕᒫᖅ ᐊᑭᓕᕐᓱᖅᑕᐅᔾᔪᓯᖏᓐᓂᑦ ᐊᖏᓂᖅᐹᓄᑦ 
ᐊᕐᕌᒍᒥ ᐋᓐᓂᐊᖃᓕᕐᓂᖓᓄᑦ ᐱᕙᑦᑕᖏᓐᓂᑦ ᐊᒻᒪ ᐊᕐᕌᒍᑕᒫᖅ ᐋᖅᑭᒋᐊᖅᑕᐅᕙᑦᑐᑎᒃ.



1 0• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 11• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᖏᓐᓂᑦ ᐊᓯᐅᔨᓯᒪᓂᕐᒧᑦ ᐃᑲᔫᓯᐊᕆᕙᑦᑕᖏᑦ (ELB) ᐊᑭᓕᖅᑕᐅᕙᑦᑐᑦ ᐊᑭᓕᕐᓱᖅᑕᐅᔪᒧᑦ 
ᐃᓅᓯᓕᒫᒧᑦ ᐋᓐᓂᐊᖃᓕᖅᑐᒧᑦ ᐱᔪᓐᓇᖅᑕᓕᒫᖏᑦ ᒪᒥᒐᓱᓐᓂᖓᓂ ᐱᓚᐅᖅᑎᓪᓗᓂᒋᑦ, ᐊᒻᒪ ᑮᓇᐅᔭᓕᐊᑦᓴᒥᓂᖏᓐᓂᑦ 
ᓱᓕ ᐊᓯᐅᔨᕙᑉᐸᑦ ᐃᓘᓐᓇᖏᓐᓂᑦ ᖃᓄᖅᑑᕈᑎᖃᓚᐅᖅᑎᓪᓗᒋᑦ ᐅᑎᕈᓐᓇᖁᓪᓗᒍ ᐃᖅᑲᓇᐃᔮᒥᓄᑦ. ᐃᓚᖏᑦ ᓄᓇᓕᐅᔪᑦ 
ᐊᑭᓖᕙᑦᑐᑦ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒨᖔᔪᓂᑦ ᐃᑲᔫᓯᐊᓂᑦ ᐊᒻᒪ ᐊᔾᔨᒌᑎᑦᓯᕙᑦᑐᑎᒃ ᑮᓇᐅᔭᓕᐊᑦᓴᓂᑦ 
ᐊᓯᐅᔨᓂᕐᒧᑦ ᓯᕗᓂᐊᒍᑦ (ᐊᑯᓂᐅᖕᖏᑦᑐᖅ) ᐊᒻᒪ (ᐊᕐᕌᒍᒐᓴᓄᑦ) ᐋᓐᓂᓚᐅᖅᑎᓪᓗᒍ ᒪᒥᓴᓕᖅᑎᓪᓗᒍ ᐊᑭᓕᐅᑎᓂᑦ 
ᐊᓯᐅᔨᓂᕐᒨᖓᔪᓂᑦ.

ᐊᑐᓕᖁᔭᐅᔪᖅ
ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᒥᓂᐅᒐᓗᐊᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᖅᑎᑦᓯᕙᓪᓗᑎᒃ (ELB) ᐃᓱᒪᕐᓴᕐᓯᐅᕈᑎᐅᕙᑦᑐᓂᑦ 
ᑮᓇᐅᔭᐅᖏᑐᒃᑯᑦ ᐊᓯᐅᒡᓯᒪᓂᕐᒧᑦ ᐊᑭᓕᕐᓱᖅᑕᐅᓂᐊᕐᓂᖓ ᐋᖅᑭᑦᑕᐅᓚᐅᖅᑎᓪᓗᒍ. ᓯᕗᓂᐊᒍᑦ 
ᑮᓇᐅᔭᓕᐊᑦᓴᒥᓂᐅᒐᓗᐊᓂᑦ ᐊᓯᐅᔨᓂᕐᒧᑦ ᐊᑭᓖᓚᐅᖏᓂᕐᒥᓂ, ᐊᓯᐅᔭᐅᔪᓂᑦ ᑮᓇᐅᔭᓕᐊᑦᓴᒥᓂᒐᓗᐊᓂᑦ 
ᐱᔭᐅᔪᓐᓇᕋᔭᖅᑐᑦ ᐊᑐᖅᑕᐅᓗᑎᒃ ᐱᓕᕆᔾᔪᑎᐅᕙᑦᑐᑦ ᐃᑲᔫᓯᐊᖑᑲᐃᓐᓇᕈᓐᓇᖅᑐᓄᑦ ᐃᓘᓐᓇᖏᓐᓂᑦ ᐅᕝᕙᓘᓐᓃᑦ 
ᐃᓚᐃᓐᓇᖏᓐᓂᑦ ᐃᑲᔫᓯᐊᖑᑲᐃᓐᓇᕈᓐᓇᖅᑐᑦ.

ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᖏᓐᓂᑦ ᐊᓯᐅᔨᓯᒪᓂᕐᒧᑦ ᐃᑲᔫᓯᐊᕆᕙᑦᑐᑦ ᐋᖅᑭᑦᑕᐅᒐᕙᖅᑐᑦ ᒪᓕᑦᑕᐅᓗᑎᒃ 90 ᐳᓴᖏᓐᓂᑦ 
ᐊᔾᔨᒌᖏᔾᔪᑎᐅᔪᑦ ᐊᑭᓕᕐᓱᖅᑕᐅᓂᐊᖅᑑᑉ ᐋᓐᓂᓚᐅᕋᓂ ᑮᓇᐅᔭᓕᐊᕆᓚᐅᖅᑕᖏᑦ ᐊᒻᒪ ᐋᓐᓂᕐᓯᒪᓕᖅᑎᓪᓗᒍ 
ᐊᑭᓕᖅᑕᐅᔾᔪᑎᑦᓴᖏᒍᑦ, ᓇᓪᓕᐊᑐᐃᓐᓇᖅ ᐊᑐᖅᑕᐅᓗᓂ ᐊᖏᓂᕐᓴᖅ, ᐃᑲᔫᑎᖃᕐᓗᑎᒃ ᐊᕝᕙᖏᓐᓂᑦ (50 ᐳᓴᓐ) 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᒡᒐᖅᑐᓄᑦ ᐃᑲᔫᓯᐊᖑᕙᑦᑐᑦ ᐱᔭᐅᒐᔭᖅᑐᑦ ᐱᔾᔪᑎᐅᓗᓂ ᐊᑭᓕᕐᓲᑎᐅᔪᖅ ᐋᓐᓂᕐᓯᒪᒍᑎᐅᔪᖅ, 
ᑎᑭᓪᓗᒋᑦ ᐊᕐᕌᒍᒥ ᐱᔪᓐᓇᖅᑕᖏᑦ ᓇᓪᓕᐅᒃᑯᒫᓂᑦ. ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᖏᓐᓂᑦ ᐊᓯᐅᔨᓯᒪᓂᕐᒧᑦ ᐃᑲᔫᓯᐊᕆᕙᑦᑐᑦ 
ᐊᕐᕌᒍᒥ ᐋᖅᑭᒋᐊᕋᔭᖅᑐᑦ ᒪᓕᓪᓗᑎᒃ ᐱᓕᕆᔾᔪᑎᐅᔪᓂᑦ ᐃᑲᔫᓯᐊᒃᑯᑦ ᐊᑭᓕᕐᓱᐃᔾᔪᑎᒍᑦ ᖁᕝᕙᕆᐊᕈᑎᓂᑦ.

ᑮᓇᐅᔭᓕᐊᑦᓴᑦ ᐊᑐᖅᑕᐅᓯᒪᔪᑦ ᐋᖅᑭᑦᓯᔾᔪᑎᐅᓗᑎᒃ ᐊᕐᕌᒍᒐᓴᓄᑦ ᐊᓯᐅᔨᓯᒪᓂᕐᒧᑦ ᐊᑲᔫᓯᐊᑦᓴᓂᑦ ᕿᒥᕐᕈᐊᖅᑕᐅᒐᕙᖅᑐᑦ 
24 ᑕᖅᑭᑦ ᓈᓚᐅᖅᑎᓪᓗᒋᑦ ᐱᒋᐊᕐᓯᒪᓗᑎᒃ ᐊᑭᓕᕐᓱᖅᑕᐅᒋᐊᕐᕕᖓᓂᑦ, ᐊᒻᒪ 36 ᑕᖅᑮᑦ ᓈᓚᐅᖅᑎᓪᓗᒋᑦ 
24-ᓂ ᑕᖅᑭᓂ ᖃᐅᔨᓴᕆᐊᓖᑦ ᕿᒥᕐᕈᐊᖅᑕᐅᓚᐅᖅᑎᓪᓗᒋᑦ. ᐃᑲᔫᓯᐊᖑᕙᑦᑐᑦ ᕿᒥᕐᕈᐊᖅᑕᐅᒐᔭᕐᒥᔪᑦ 
ᕿᒥᕐᕈᐊᖅᑕᐅᒋᐊᖃᓕᖅᐸᑕ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᓂᑦ ᐅᕝᕙᓘᓐᓃᑦ 
ᐊᑭᓕᕐᓱᖅᑕᐅᔪᖅ ᑕᐃᒪᐃᖁᔨᓐᓂᖅᐸᑦ ᐱᔾᔪᑎᖃᕐᓗᓂ ᖃᓄᐃᒍᑎᒋᔭᖓᒍᑦ ᐊᓯᔾᔨᓂᖅᐸᑦ.

ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᖏᓐᓂᑦ ᐊᓯᐅᔨᓯᒪᓂᕐᒧᑦ ᐃᑲᔫᓯᐊᖏᓐᓇᕋᔭᖅᑐᑦ ᐊᑭᓕᕐᓱᖅᑕᐅᔪᖅ ᑮᓇᐅᔭᓕᐊᑦᓴᒥᓂᕋᓗᐊᓂᑦ 
ᐊᓯᐅᔨᓂᐅᓴᒍᓐᓃᖅᐸᑦ, ᐅᕝᕙᓘᓐᓃᑦ ᐃᓐᓇᑐᖃᕐᓯᐅᑎᓂᑦ ᐱᔪᓐᓇᓯᑉᐸᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ (ᐊᕐᕌᒍᓕᓐᓄᑦ 
65-ᓂᑦ). ᑭᓯᐊᓂᑦᑕᐅᖅ, ᐃᖅᑲᓇᐃᔭᖅᑎ ᐊᕐᕌᒍᖃᕈᓂ 63-ᓂᓪᓘᓐᓃᑦ ᓱᓕ ᐃᓐᓇᑐᖃᕐᓯᐅᑎᓂᑦ ᐱᔪᓐᓇᖏᓱᖓᕐᓗᓂ 
ᐅᕝᕙᓘᓐᓃᑦ ᐊᖏᔪᑦᑎᐅᓗᓂ ᐋᓐᓂᕐᕕᖓᓂ ᐅᕝᕙᓘᓐᓃᑦ ᓗᑦᑖᒧᑦ ᐅᖃᐅᔾᔭᐅᓚᐅᖅᑎᓪᓗᒍ ᐋᓐᓂᐊᖃᓕᕐᓂᖓᓂᑦ 
ᐃᖅᑲᓇᐃᔭᖅᑎᐅᔪᖅ ᐱᑎᑕᐅᔪᓐᓇᕋᔭᖅᑐᖅ ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᖏᓐᓂᑦ ᐊᓯᐅᔨᓯᒪᓂᕐᒧᑦ ᐃᑲᔫᓯᐊᓂᑦ ᑕᖅᑭᓄᑦ 
24-ᓄᑦ.

ᐃᖅᑲᓇᐃᔭᖅᑏᑦ ᐱᑎᑕᐅᕙᑦᑐᑦ ᐊᕐᕌᒍᒐᓴᓄᑦ ᐃᑲᔫᓯᐊᓂᑦ ᐱᑎᑕᐅᔪᓐᓇᕋᔭᕐᒥᔪᑦ ᐃᖅᑲᓇᐃᔭᕈᓐᓇᐃᓕᓂᕐᒧᑦ 
ᐃᓐᓇᑐᖃᐅᓂᕐᒧᑦ ᐃᑲᔫᓯᐊᓂᑦ ᐃᑲᔫᑎᑦᑕᐅᒐᔭᖅᑐᓂᑦ ᐊᕐᕌᒍᒐᓴᓄᑦ ᐊᑭᓕᕐᓱᖅᑕᐅᔾᔪᑎᖏᑦ ᓄᖑᑉᐸᑕ. ᑖᒃᑯᐊᓕ 
ᐃᑲᔫᓯᐊᑦᓴᑦ 10 ᐳᓴᖑᒐᔭᖅᑐᑦ ᐊᕐᕌᒍᒐᓴᓄᑦ ᐊᑭᓕᕐᓱᖅᑕᐅᔾᔪᑎᒋᓚᐅᖅᑕᖏᓐᓂᑦ, ᐃᓚᖃᕐᓗᑎᒃ ᕿᑐᕐᖏᐅᕈᑎᖏᓐᓂᑦ. 
ᓄᐊᑕᐅᓯᒪᔪᑦ ᐊᒥᓲᓂᖏᑦ ᖃᑦᓰᓐᓇᐅᓂᕐᓴᐅᑉᐸᑕ ᐊᕐᕌᒍᒥ ᖃᓄᑎᒋ ᐊᑭᓕᖅᑕᐅᔪᓐᓇᕐᓂᖏᓐᓄᑦ ᐋᖅᑭᑦᑕᐅᓯᒪᔪᑦ 
ᐊᕐᕌᒍᒥ ᐊᑭᓕᖅᑕᐅᒍᑎᒃ, ᐊᑭᓕᐅᑎᐅᔪᖅ ᐃᓗᐃᑦᑑᓗᓂ ᑐᓂᔭᐅᒐᔭᖅᑐᖅ ᐊᑭᓕᕐᓱᖅᑕᐅᔪᒧᑦ. ᓄᐊᑕᐅᓯᒪᔪᑦ 
ᐊᒥᓲᓂᖏᑦ ᐅᖓᑖᓅᖅᐸᑕ ᑖᑦᓱᒪ ᐊᒥᓲᓂᖏᓐᓂᑦ, ᐊᑭᓕᕐᓱᖅᑕᐅᔪᖅ ᓂᐅᕕᕆᐊᖃᕋᔭᖅᑐᖅ ᐊᕐᕌᒍᒧᑦ ᖃᓄᑎᒋ 
ᐊᑭᓕᕐᓱᖅᑕᐅᔪᒪᔾᔪᑎᑦᓴᒥᓂᒃ ᑮᓇᐅᔭᓕᕆᔪᓂᑦ ᑲᑐᔾᔨᖃᑎᒌᓂᑦ ᐱᓇᓱᐊᖁᒐᔭᖅᑕᒥᓂᒃ. ᐱᑐᐃᓐᓇᐅᖏᔾᔪᑎᖃᖕᖏᑦᑐᑦ 
ᖃᓄᑎᒋ ᐅᓪᓗᕐᓯᐅᑎᖃᕆᐊᖃᕐᓂᒃᑯᑦ ᐊᑭᓕᕐᓱᖅᑕᐅᓂᒃᑯᑦ ᖃᓄᐃᑦᑐᒥᑦ ᓂᐅᕕᕐᓂᐊᕋᓗᐊᕈᓂ. ᐊᑭᓕᕐᓱᖅᑕᐅᔪᖅ 
ᐃᓅᔪᓐᓃᓂᖅᐸᑦ ᐃᓐᓇᑐᖃᐅᓂᕐᒧᑦ ᐱᔭᕆᐊᓕᒻᒥᓂᒃ ᐊᑭᓕᖅᑕᐅᔪᓐᓇᕐᓯᓚᐅᖅᑎᓐᓇᒍ, ᐊᒻᒪ ᐃᓅᔪᓐᓃᕈᑎᖓ 
ᐊᑦᑐᐊᖏᑉᐸᑦ ᐊᑭᓕᕐᓱᖅᑕᐅᒍᑎᖓᓄᑦ ᐋᓐᓂᐊᒧᑦ, ᐊᑭᓕᐅᑎᐅᓂᐊᖅᑑᑉ ᐊᒥᓲᓂᖓ ᓴᓂᕐᕙᑦᑕᐅᓯᒪᔪᑦ 
ᐊᑭᓕᖅᓲᑎᐅᒐᔭᖅᑐᑦ ᓇᓗᓇᐃᖅᑕᐅᓯᒪᔪᒧᑦ ᕿᒪᒃᑲᑯᓂᑦ ᐱᔪᑦᓴᒫᖑᓪᓗᓂ ᐃᓅᔪᓐᓃᑎᓪᓗᒍ ᐊᑭᓕᕐᓱᖅᑕᐅᔪᖅ. 
ᐃᓅᔪᓐᓃᕈᑎᖓ ᐊᑦᑐᐊᑉᐸᑦ ᐊᑭᓕᕐᓱᖅᑕᐅᔾᔪᑎᖓᓄᑦ ᐋᓐᓂᐊᖓᓄᑦ, ᐃᓐᓇᑐᖃᐅᓂᕐᒧᑦ ᐊᑭᓕᕐᓱᖅᑕᐅᔾᔪᑎᑦᓴᖏᑦ 
ᐃᑲᔫᓯᐊᑦᓴᑦ ᓴᖑᑎᑕᐅᒐᔭᖅᑐᑦ ᐃᓚᒋᔭᐅᓗᑎᒃ ᕿᒪᑦᑕᖏᑕ ᐃᑲᔫᓯᐊᕆᕙᓐᓂᐊᖅᑕᖏᓐᓄᑦ.



1 2• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 1 3• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᐆᒃᑑᑎ:1 
ᐊᑭᓕᕐᓱᖅᑕᐅᔪᖅ, ᐊᕐᕌᒍᓕᒃ 45-ᓂᑦ, ᐱᑎᑕᐅᒐᔭᖅᑐᖅ 11 ᐳᓴᓂᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ ᐃᑲᔫᓯᐊᓂᑦ 
ᐊᒻᒪ ᐱᑎᑕᐅᓚᐅᖅᑐᖅ ᑮᓇᐅᔭᐅᖏᑦᑐᓂᑦ ᐊᓯᐅᔨᓯᒪᓂᕐᒧᑦ ᐊᑭᓕᕐᓱᐃᔾᔪᓯᕐᒥᑦ $10,395-ᓂᑦ. ᐋᓐᓂᓚᐅᕋᓂ 
ᐊᑭᓕᕐᓱᖅᑕᐅᔫᑉ ᐊᕐᕌᒍᑕᒫᒧᑦ ᐊᑭᓕᕐᓱᖅᑕᐅᔾᔪᑎᖏᓚᐅᖅᑕᖏᑦ $80,000 ᐃᖅᑲᓇᐃᔮᒃᑯᑦ. ᐱᔭᕇᓚᐅᖅᑎᓪᓗᒍ 
ᐃᖅᑲᓇᐃᔭᒃᑲᓐᓂᕈᓐᓇᓛᖁᓪᓗᒍ ᒪᒥᓴᕐᓂᕐᒥᑦ ᐊᒻᒪ ᐅᑎᖅᑎᓪᓗᒍ ᐃᖅᑲᓇᐃᔮᕆᔪᓐᓇᖅᑕᖓᓄᑦ, ᐊᑭᓕᕐᓱᖅᑕᐅᔫᑉ 
ᐱᕙᓚᐅᖅᑕᖏᑦ $60,000. ᑕᖅᑭᑕᒫᕐᓯᐅᑎᑦᓴᑦ ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᑦᓴᐃᑦ 
ᓇᓚᐅᑦᑖᖅᑕᐅᓚᐅᖅᑐᑦ ᐃᖅᑲᓇᐃᔭᖅᑎ ᐊᑭᓕᕐᓱᖅᑕᐅᒐᔭᕐᓂᖓᓂᑦ ᐃᒪᓐᓇᓂᒃ (($80,000 - $60,000)*90%)/12 
= $1,500-ᓂᑦ ᑕᖅᑭᑕᒫᕐᓯᐅᑎᖃᕐᓗᓂ. ᑖᓐᓇᓕ ᐃᖅᑲᓇᐃᔭᖅᑎ ᐊᑭᓕᕐᓱᖅᑕᐅᒋᐊᖃᓚᐅᖅᑐᖅ ᑮᓇᐅᔭᓕᐊᑦᓴᖏᓐᓂᑦ 
ᐊᓯᐅᔨᓯᒪᓂᕐᒧᑦ ᐃᑲᔫᓯᐊᖏᑦ ᐊᕐᕌᒍᖃᕋᓱᓐᓂᖓᓂ 65-ᓂᑦ, ᐊᒻᒪ ᐊᑭᓕᕐᓱᖅᑕᐅᓚᐅᖅᑐᖅ ᑲᑎᑦᑐᒋᑦ $360,000-
ᓂᑦ. ᐃᖅᑲᓇᐃᔭᖅᑎ 65-ᓂᑦ ᐊᕐᕌᒍᑖᖅᐸᑦ ᑮᓇᐅᔭᓕᐊᑦᓴᖏᓐᓂᑦ ᐊᓯᐅᔨᓯᒪᓂᕐᒧᑦ ᐃᑲᔫᓯᐊᖏᑦ ᓄᖅᑲᑎᓪᓗᒋᑦ ᐊᒻᒪ 
ᐃᖅᑲᓇᐃᔭᖅᑎ ᐱᔭᕆᐊᖃᖅᑐᓂᓗ ᐃᑲᔫᓯᐊᑦᓴᓂᑦ ᐃᓐᓇᑐᖃᐅᓂᕐᒧᑦ ᐃᖅᑲᓇᐃᔭᕈᓐᓇᐃᓕᔪᒥᓂᐅᓂᖓᓄᑦ. ᓄᐊᑕᐅᔪᑦ 
ᐃᖅᑲᓇᐃᔭᕈᓐᓃᓂᖅᐸᑦ ᐃᓐᓇᑐᖃᐅᓂᕐᒧᑦ ᐃᑲᔫᓯᐊᑦᓴᖏᑦ ᓇᓚᐅᑦᑖᖅᑕᐅᓯᒪᔪᑦ $43,422-ᖑᒐᔭᖕᖑᐊᖅᑐᑦ. ᑲᑎᑦᑐᒋᑦ 
ᐊᑭᓕᕐᓱᖅᑕᐅᒐᔭᖅᑐᖅ ᑖᓐᓇ $413,817-ᓂᑦ. 

ᐊᑐᖅᑐᒍ ᒫᓐᓇ ᐱᓕᕆᔾᔪᑎᐅᔪᖅ, ᐊᑭᓕᕐᓱᖅᑕᐅᔪᖅ ᐃᓅᔪᓐᓃᓂᖅᐸᑦ ᐊᕐᕌᒍᖃᓕᕐᓗᓂ 80-ᓂᑦ, ᑕᖅᑭᑕᒫᖅ 
ᐊᑭᕐᓕᖅᑕᐅᖃᑦᑕᕋᔭᖅᑐᒥᓂᖅ (($80,000*90%)*11%)/12 = $660-ᓂᑦ ᑕᖅᑭᑕᒫᕐᓯᐅᑎᖃᕐᓗᓂ. ᑖᓐᓇ 
ᐊᑭᓕᕐᓱᖅᑕᐅᒐᔭᖅᑐᒥᓂᖅ ᐊᕐᕌᒍᐃᑦ ᐅᖓᑖᓂ 35 $277,200-ᓂᑦ.

ᐊᑐᖅᑐᑎᒃ ᒫᓐᓇ ᐊᑭᓕᕐᓱᐃᔾᔪᓯᐅᔪᒥᑦ ᐃᓱᒪᒋᖕᖑᐊᕐᓗᒋᑦ ᐃᖅᑲᓇᐃᔭᖅᑎᓕᒫᑦᓯᐊᑦ ᐃᓅᓯᓕᒫᒧᑦ ᐋᓐᓂᐊᖃᓕᖅᑐᑦ 
ᑮᓇᐅᔭᓕᐊᕆᒐᔭᖅᑕᖏᓐᓂᑦ ᐊᓯᐅᔨᓯᒪᓂᕋᐃᕙᑦᑐᑦ, ᐃᓘᓐᓈᓗᑎᒃ ᑕᐃᒪᐃᖏᑐᐃᓐᓇᐅᒐᓗᐊᕐᒪᑕ. ᒪᓕᑦᑐᒋᑦ 
ᖃᐅᔨᓴᐅᑎᐅᓯᒪᔪᑦ ᐊᑭᓕᕐᓱᖅᑕᐅᕋᑖᓚᐅᖅᑐᓂᑦ ᖃᐅᔨᔭᐅᓚᐅᖅᑐᑦ 85 ᐳᓴᓐᑦ ᐅᖓᑖᓃᑦᑐᑦ ᐊᑭᓕᕐᓱᖅᑕᐅᔪᑦ 
ᐅᑎᓚᐅᖅᑐᑦ ᐃᖅᑲᓇᐃᔮᖏᓐᓄᑦ ᑮᓇᐅᔭᓕᐊᑦᓴᒥᓂᒃ ᐊᕐᕌᒍᒐᓴᓄᑦ ᐊᓯᐅᔨᒐᑎᒃ. ᓇᓗᓇᐃᕐᓯᒪᖁᓪᓗᒍ 
ᐊᑦᑐᐃᔾᔪᑎᐅᔪᓐᓇᖅᑐᑦ ᐃᓱᒪᓗᓂ 100-ᓂᑦ ᐊᑭᓕᕐᓱᐃᓐᓂᕈᑦᑕ ᑕᐃᒫᓪᓗᐊᖅ ᐊᑐᖅᑐᓂᑦ ᑎᑎᕋᖅᑕᐅᓯᒪᔪᓂᑦ 
ᐆᑦᑑᑎᓂ, ᐊᒻᒪ ᐊᑐᖅᐸᓪᓗᑕ ᐱᐅᕐᓱᐊᓂᕐᓴᒥᑦ ᐊᑭᓕᕐᓱᐃᔾᔪᓯᕐᒥᑦ ᓇᓚᐅᑦᑖᕈᑎᖃᕐᓗᑕ 60 ᐳᓴᓂᑦ ᑮᓇᐅᔭᓕᐊᑦᓴᓂᑦ 
ᐊᓯᐅᔨᓯᒪᔪᖃᕋᓂ. ᐊᑭᓕᕐᓱᖅᑕᐅᔪᓄᑦ ᐊᑭᓕᐅᑎᑦᓴᐅᓕᕋᔭᖅᑐᖅ ᓄᑖᒥᑦ ᐊᑭᓕᕐᓱᐃᔾᔪᑎᑖᕈᑦᑕ 100-ᓄᑦ 
ᐃᖅᑲᓇᐃᔭᖅᑎᓄᑦ ᐊᑭᓕᕐᓱᖅᑕᐅᔪᓄᑦ $17,176,380-ᖑᒐᔭᖅᑐᑦ. ᐊᑐᖅᑕᐅᖏᓐᓇᖅᐸᑦ ᐊᑭᓕᕐᓱᐃᔾᔪᓯᐅᔪᖅ ᐊᑐᖅᑕᐅᔪᖅ 
ᐊᑭᓕᕐᓱᖅᑕᐅᔪᓄᑦ ᐊᑭᓕᐅᑎᑦᓴᑦ $27,720,000-ᖑᒐᔭᖅᑐᑦ. ᑕᒪᐅᓇᓕ $10.5 ᒥᓕᐊᓂᑦ ᑮᓇᐅᔭᐃᔭᐅᑎᐅᒐᔭᖅᑐᓂᑦ 
ᑮᓇᐅᔭᐃᖏᓂᕐᓴᐃᒐᔭᖅᑐᑦ ᓄᑖᒥᑦ ᐱᓕᕆᔾᔪᑎᖃᓕᕈᑎᒃ ᑐᕌᖅᑎᑕᐅᓗᑎᓪᓗ ᐃᑲᔫᓯᐊᑦᓴᐃᑦ ᑕᐃᒃᑯᓄᖓ 
ᐃᖅᑲᓇᐃᔭᖅᑎᓄᑦ ᑮᓇᐅᔭᓕᐊᑦᓴᖏᓐᓂᑦ ᐊᓯᐅᔨᓂᐅᓴᓪᓚᕆᑦᑐᓄᑦ.

C)		 ᓇᓗᓇᐃᔭᐃᔩᑦ ᓇᓚᐅᑦᑖᖅᑕᐅᕙᑦᑐᑦ ᐊᑭᓕᕐᓱᖅᑕᐅᔾᔪᓯᐅᒐᔭᖅᑐᓂᑦ
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᓄᑦ ᐱᓕᕆᔾᔪᑎᐅᔪᑦ ᒫᓐᓇ  
ᓇᓚᐅᑦᑖᕐᓂᖅ ᐃᓅᓯᓕᒫᒧᑦ ᐊᑭᓕᕐᓱᖅᑕᐅᔾᔪᑎᐅᓂᐊᖅᑐᒥᑦ ᒪᓕᑉᐸᖏᑦᑐᑦ ᐊᓯᐅᔭᓂᑦ ᑮᓇᐅᔭᓕᐊᑦᓴᓂᑦ, ᐅᕝᕙᓘᓐᓃᑦ 
ᖃᓄᑎᒋ ᑮᓇᐅᔭᓕᐅᕈᓐᓇᕐᓂᖓᓂᑦ, ᓇᓗᓇᐃᕐᓯᒪᔪᒥᑦ ᐱᓕᕆᔾᔪᑎᖃᖕᖏᑦᑐᑦ ᓇᓚᐅᑦᑖᕈᑎᑦᓴᒥᑦ ᖃᓄᑎᒋ 
ᑮᓇᐅᔭᓕᐅᕈᓐᓇᕋᔭᕐᓂᖏᓐᓂᑦ ᑭᒃᑯᑦ.

ᐊᒥᓲᓂᕐᓴᓂ ᐱᓕᕆᔾᔪᑎᐅᓯᒪᔪᓂᑦ ᑮᓇᐅᔭᓕᐊᖑᒐᔭᖅᑐᓂᑦ ᐊᓯᐅᔨᓯᒪᓂᕐᒥᑦ ᓇᓗᓇᐃᕆᕙᑦᑐᑦ ᖃᐅᔨᓴᖅᑐᑎᒃ 
ᐊᑭᓕᕐᓱᖅᑕᐅᔫᑉ ᑮᓇᐅᔭᓕᐊᕆᓚᐅᖅᑕᖏᑦ ᐋᓐᓂᓚᐅᕋᓂ ᑮᓇᐅᔭᓕᐊᕆᓕᖅᑕᖏᓐᓄᑦ ᐋᓐᓂᕐᓯᒪᓕᖅᑐᓂ. 
ᐃᓚᖏᑎᒍᑦ, ᐊᑭᓕᕐᓱᖅᑕᐅᔪᖅ ᐅᑎᕈᓐᓇᐃᓗᒍᓂ ᐃᖅᑲᓇᐃᔮᕆᓚᐅᖅᑕᒥᓄᑦ ᑮᓇᐅᔭᓕᐅᕈᑎᒋᓚᐅᖅᑕᒥᓄᓪᓘᓐᓃᑦ, 
ᓇᓗᓇᐃᔭᐃᒋᐊᖃᕋᔭᖅᑐᑦ ᐊᑭᓕᕐᓱᖅᑕᐅᔪᖅ ᖃᓄᑎᒋ ᓇᓚᐅᑦᑖᖅᑕᐅᔪᓐᓇᕐᒪᖔᖅ ᑮᓇᐅᔭᓕᐅᕈᓐᓇᕐᓂᖓᓂᑦ, ᓈᒻᒪᑦᑐᒥᑦ 
ᐃᖅᑲᓇᐃᔮᖃᓕᕐᓂᕈ ᐋᓐᓂᓚᐅᖅᑎᓪᓗᒍ. ᐅᖃᐅᓯᐅᔪᖅ ᐱᔾᔪᑎᐅᓗᓂ ᖃᐅᔨᒪᔪᒻᒪᕆᓐᓄᑦ ᐊᓯᖏᓐᓂ ᓄᓇᓕᓐᓂ, 
ᐋᖅᑭᑦᓱᐃᓇᓱᓐᓂᖅ ᑮᓇᐅᔭᓕᐊᖑᒻᒪᖔᑕ ᖃᓄᐃᓪᓗᐊᖅᑐᑦ ᐊᑦᓱᕉᓴᐅᑎᐅᓂᖅᐹᖑᖃᑕᐅᕙᑦᑐᖅ ᐱᓕᕆᔾᔪᑎᒍᑦ ᖃᓄᖅ 
ᑮᓇᐅᔭᓕᐊᖑᒐᔭᖅᑑᒐᓗᐊᓂᑦ ᐊᓯᐅᔨᖃᑦᑕᕐᒪᖔᑕ. ᑕᒪᓐᓇ ᐱᓪᓗᒍ, ᐃᓗᓕᖏᓐᓂᑦ ᕿᒥᕐᕈᓚᐅᖅᑐᑦ ᐱᔭᕇᖅᑕᐅᓗᓂ 
ᐊᒻᒪ ᓇᓗᓇᐃᕐᓯᒪᔪᒥᑦ ᐊᑐᓕᖁᔨᔾᔪᑎᓕᐅᓚᐅᖅᑐᑦ ᑕᒪᓐᓇ ᐱᓪᓗᒍ ᓈᓴᐅᑎᓕᓐᓂ B (ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᓂᑦ 
ᐊᓯᐅᔨᓯᒪᓂᕐᒧᑦ ᐃᑲᔫᓯᐊᑦᓴᑦ) ᓴᖅᑮᓕᓚᐅᖅᑐᑦ.

1� ᑐᑭᓯᓇᑦᓯᐊᖁᓪᓗᒍ ᐅᓇ ᐆᑦᑑᑎᐅᔪᖅ ᐃᓚᓕᐅᑎᓯᒪᔾᔮᖏᑦᑐᖅ ᐊᕌᒍᒥ ᐋᖅᑭᒋᐊᕈᑎᓂᑦ ᐱᔭᐅᕙᑦᑐᓂᑦ ᐃᓐᓇᑐᖃᐅᓂᕐᒧᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔨᓂᑦ ᐊᔾᔨᐸᓗᖏᓐᓂᑦ ᐃᑲᔫᓯᐊᖑᕙᑦᑐᑦ ᐃᓐᓇᑐᖃᐅᓂᕐᒧᑦ ᐱᔭᐅᕙᑦᑐᑦ ᖁᕝᕙᕆᐊᕈᑎᖏᓐᓂᑦ, ᐃᓐᓇᑐᖃᐅᓂᕐᒧᑦ 
ᐱᔭᑦᓴᒫᓂᑦ ᐱᔭᖅᑕᐅᔪᓄᑦ, ᐅᕝᕙᓘᓐᓃᑦ ᐊᓯᐊᒍᑦ ᑮᓇᐅᔭᓕᐊᖏᒍᑦ ᐊᓯᔾᔨᓂᖅᐸᑕ.



1 2• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 1 3• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᑐᓕᖁᔭᐅᔪᖅ
ᐅᐸᓗᖓᐃᔭᐅᑎᓕᐅᕐᓗᑎᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᓄᑦ 
ᓇᓗᓇᐃᕈᑎᐅᔪᓐᓇᖅᑐᓂᑦ ᖃᓄᖅ ᐊᑭᓕᕐᓱᖅᑕᐅᔪᖅ ᑮᓇᐅᔭᓕᐊᕆᔪᓐᓇᕋᔭᖅᑕᖏᓐᓂᑦ ᐊᑭᓕᕐᓱᖅᑕᐅᔪᖅ ᐃᓅᓯᓕᒫᒧᑦ 
ᐋᓐᓂᐊᑖᕐᓯᒪᓕᖅᑎᓪᓗᒍ, ᐊᒻᒪ ᒪᒥᓴᐅᑎᑦᓴᒥᑦ ᐱᓕᕆᐊᑦᓴᓕᐅᕈᑕᐅᓂᖓ, ᐅᕝᕙᓘᓐᓃᑦ ᖃᓄᖅᑑᕈᑕᐅᓂᖓ 
ᐃᖅᑲᓇᐃᔭᒃᑲᓐᓂᕈᓐᓇᖁᓪᓗᒍ ᐊᔪᕐᓇᖅᐸᑦ, ᐊᑭᓕᕐᓱᖅᑕᐅᔪᖅ ᐃᖅᑲᓇᐃᔭᕈᓐᓇᐃᓕᓪᓗᓂᓗ ᓈᒻᒪᑦᑐᒧᑦ 
ᑮᓇᐅᔭᓕᐊᕆᔪᓐᓇᖅᑕᖏᓐᓂᑦ ᐊᓯᐅᔾᔭᐃᒃᑯᑎᑦᓴᓄᑦ.

ᐊᔪᓕᑦᓯᐊᖅᐸᑕ, ᖃᓄᖅᑑᕈᑕᐅᔪᓐᓇᖅᑐᓂᑦ ᖃᓄᖅᑑᓚᐅᖅᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔭᕈᓐᓇᐃᓕᔪᖅ 
ᓇᓗᓇᐃᖅᑕᐅᑉᐸᑦ ᖃᓄᖅᑑᕈᑕᐅᓚᐅᖅᑐᓂ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ 
ᓇᓚᐅᑦᑖᕈᓐᓇᖅᑐᑦ ᐊᑭᓕᕐᓱᖅᑕᐅᔫᑉ ᐊᑭᓕᕐᓱᖅᑕᐅᔾᔪᑎᒋᔪᓐᓇᖅᑕᖏᓐᓂᑦ ᐃᖅᑲᓇᐃᔮᖃᕈᓐᓇᓂᖅᐸᑦ ᓈᒻᒪᑦᑐᒥᑦ 
ᐊᒻᒪ/ᐅᕝᕙᓘᓐᓃᑦ ᑮᓇᐅᔭᓕᐅᕈᑎᖃᕈᓐᓇᓂᖅᐸᑦ. ᓇᓚᐅᑦᑖᕈᑎᐅᔪᖅ ᐃᓱᒪᕐᓴᕐᓯᐅᕈᑎᐅᒐᔭᖅᑐᖅ ᐅᑯᐊᖑᑎᓪᓗᒋᑦ: 
ᖃᓄᐃᓕᖓᓂᖓ ᑎᒥᒃᑯᑦ ᐱᒐᓗᐊᖅᑎᓪᓗᒍ, ᐊᑭᓕᕐᓱᖅᑕᐅᔪᖅ ᐃᖅᑲᓇᐃᔭᖕᖏᑉᐸᑦ; ᐅᕝᕙᓘᓐᓃᑦ ᐊᑭᓕᕐᓱᖅᑕᐅᔪᖅ 
ᐃᖅᑲᓇᐃᔮᖅᑖᕈᓐᓇᐃᓕᖅᑲᑉᐸᑦ ᓈᒻᒪᒋᔭᖓᓂᑦ; ᐅᕝᕙᓘᓐᓃᑦ ᐃᖅᑲᓇᐃᔭᓕᕐᓂᖅᐸᑦ ᒥᑭᓗᐊᖅᑐᓂᑦ ᐊᑭᓕᕐᓱᖅᑕᐅᓗᓂ.

ᓇᓗᓇᐃᔭᐃᓗᑎᒃ ᐃᖅᑲᓇᐃᔮᖑᔪᓐᓇᕋᔭᖅᑐᓂᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ 
ᐅᑯᓂᖓ ᐃᓱᒪᕐᓴᕐᓯᐅᕆᐊᖃᕋᔭᖅᑐᑦ: ᐊᑭᓕᕐᓱᖅᑕᐅᑉ ᐊᐅᓚᔾᔪᑎᒋᔪᓐᓇᖅᑕᖏᑦ ᑎᒥᖓᒍᑦ; ᐊᑭᓕᕐᓱᖅᑕᐅᔫᑉ 
ᐃᖅᑲᓇᐃᔭᕈᓐᓇᐅᑎᖏᑦ ᐃᓕᓐᓂᐊᕈᑎᒍᑦ, ᐱᔪᓐᓇᓂᒃᑯᑦ, ᐊᒻᒪ ᐃᖅᑲᓇᐃᔮᕆᔪᒪᓲᖏᑦ; ᐃᖅᑲᓇᐃᔮᖑᕙᑦᑐᑦ 
ᖃᓄᐃᑦᑑᓂᖏᑦ ᐊᒻᒪ ᐊᑭᓕᕐᓱᖅᑕᐅᔫᑉ ᐃᖅᑲᓇᐃᔮᖃᒃᑲᓐᓂᕈᓐᓇᕐᓂᖓ ᐊᒻᒪ ᐃᖅᑲᓇᐃᔮᕇᓐᓇᕈᓐᓇᕐᓗᓂᐅᒃ; ᐊᒻᒪ 
ᒪᓕᑦᑐᒋᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᕐᓂᖏᓐᓄᑦ ᒪᓕᒐᐃᑦ ᐊᑐᕈᓐᓇᖅᑕᖏᑦ, ᐊᑭᓕᕐᓱᖅᑕᐅᔫᑉ ᐃᖅᑲᓇᐃᔮᖑᖏᑐᒃᑯᑦ 
ᖃᓄᐃᒍᑎᒋᑦᓴᐅᑎᒋᓚᐅᖅᑕᖏᑦ, ᐊᒻᒪᑦᑕᐅᖅ ᐊᓯᖏᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᕐᓂᖏᓐᓄᑦ ᐊᑦᑐᐊᔪᓂᑦ 
ᐊᑐᖅᑕᐅᒋᐊᓕᓐᓂᑦ ᐱᔾᔪᑎᓖᑦ.

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᐊᑐᕋᔭᖅᑐᑦ ᓄᓇᓕᖃᕐᕕᓐᓄᑦ, ᑲᓇᑕᒥ, 
ᐊᒻᒪ/ᐅᕝᕙᓘᓐᓃᑦ ᓇᓗᓇᐃᕐᓯᒪᔪᓂᑦ ᐃᖅᑲᓇᐃᔭᕐᕕᓐᓄᑦ ᐃᑲᔫᑎᐅᔪᓂᑦ ᐱᓕᕆᔾᔪᑎᒍᑦ ᓇᓗᓇᐃᔭᐃᓕᕈᑎᒃ 
ᐃᖅᑲᓇᐃᔮᖑᔪᓐᓇᑐᐃᓐᓇᕆᐊᓕᓐᓂᑦ ᒫᓐᓇᒃᑯᑦ ᐃᖅᑲᓇᐃᔭᕐᕕᓐᓂ. ᐃᖅᑲᓇᐃᔮᒍᑦ ᐊᑭᓕᕐᓱᐃᔾᔪᓯᕐᓂᑦ ᓇᓗᓇᐃᔭᐃᑏᑦ 
ᐊᑐᖅᑕᐅᔪᑦ ᐃᖅᑲᓇᐃᔮᖑᔪᓐᓇᖅᑐᓄᑦ ᒪᓕᒃᑲᔭᖅᑐᑦ ᓇᓗᓇᐃᔭᕐᓯᒪᓂᖏᓐᓂᑦ ᐃᖅᑲᓇᐃᔮᑦᓴᐅᔪᓐᓇᖅᑐᓂᑦ, 
ᔫᓐᓂᐊᓐᓕᕆᔨᒃᑯᓐᓄᑦ ᐊᑭᓕᕐᓱᐃᔨᖏᑎᒍᑦ, ᐅᕝᕙᓘᓐᓃᑦ ᐊᑭᓕᕐᓱᐃᔨᖏᑎᒍᑦ ᐊᑭᓕᕐᓱᖅᑕᐅᔫᑉ ᓄᓇᓕᖓᑕ ᑲᓇᑕᒥ 
ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᓄᓇᓕᖓᑕ. ᐊᑭᓕᕐᓱᖅᑕᐅᔪᖅ ᑲᓇᑕᐅᑉ ᓯᓚᑖᓂᒥᐅᑕᐅᑉᐸᑦ, ᐅᕝᕙᓘᓐᓃᑦ ᐃᖅᑲᓇᐃᔮᒍᑦ 
ᐊᑭᓕᕐᓱᖅᑕᐅᔾᔪᓯᖓᒍᑦ ᓇᓗᓇᐃᔭᐃᑎᑦᓴᖃᖕᖏᑉᐸᑦ, ᑲᓇᑕᒥ ᐊᑐᖅᑕᐅᕙᑦᑐᒥᑦ ᐃᖅᑲᓇᐃᔮᒍᑦ ᐊᑭᓕᕐᓱᐃᔾᔪᓯᕐᒥᑦ 
ᐊᑐᕋᔭᖅᑐᑦ.

ᐊᑭᓕᕐᓱᖅᑕᐅᔪᖅ ᑎᒥᖓ ᐊᐅᓚᔪᓐᓇᑦᓯᐊᖅᐸᑦ ᖃᓄᐃᖏᓗᓂ ᐃᑲᕐᕋᓂᑦ ᐱᖓᓱᓂᑦ ᖃᐅᑕᒫᑦ, ᐊᑭᓕᕐᓱᖅᑕᐅᔪᖅ 
ᐃᓱᒪᒋᔭᐅᔪᓐᓇᖅᑐᖅ ᐃᖅᑲᓇᐃᔮᖃᕈᓐᓇᕐᓂᖓᓂᑦ ᐊᖏᔪᐊᓘᖏᑦᑐᓂᑦ ᐃᖅᑲᓇᐃᔮᒃᑯᑦ ᐊᑭᓕᕐᓱᖅᑕᐅᔪᓐᓇᕐᓂᖓᓄᑦ. 
ᓄᑖᒥᑦ ᐃᖅᑲᓇᐃᔮᖅᑖᖅᑐᖃᖅᑎᓪᓗᒍ ᐊᑭᓕᕐᓱᖅᑕᐅᔪᖅ ᐱᓕᕆᐊᕆᓚᐅᕐᓯᒪᖏᑕᖏᓐᓂᑦ ᐊᑭᓕᕐᓱᖅᑕᐅᓂᖓ 
ᒪᓕᒍᑎᖃᕋᔭᖅᑐᖅ ᖃᓄᑎᒋ ᐊᑭᓕᕐᓱᖅᑕᐅᒋᐊᖓᐅᑎᖓᓂᑦ ᐃᖅᑲᓇᐃᔮᒥᓂᒃ ᐱᒋᐊᓕᕋᑖᖅᑎᓪᓗᒍ. 
ᐊᑭᓕᕐᓱᖅᑕᐅᕙᑦᑐᓄᑦ ᒪᒥᓴᖅᐸᓪᓕᐊᓂᕐᒧᑦ ᐸᕐᓇᐅᑎᐅᔪᖅ ᐋᖅᑭᑦᑕᐅᓯᒪᔪᖅ ᐱᐅᓯᑎᒋᐊᕈᑎᐅᖁᓪᓗᒍ 
ᐅᕝᕙᓘᓐᓃᑦ ᐊᖏᓪᓕᑎᒋᐊᕐᓗᒋᑦ ᐊᑐᖅᑕᐅᔪᓐᓇᖅᑐᑦ ᐱᓕᕆᔾᔪᑏᑦ ᐅᕝᕙᓘᓐᓃᑦ ᓴᖑᑎᑕᑦᓴᑦ, ᓇᓚᐅᑦᑖᖅᑕᐅᓯᒪᔪᑦ 
ᑮᓇᐅᔭᓕᐊᖑᔪᓐᓇᑐᒃᑯᑦ ᕿᑎᕆᔭᐅᒐᔭᖅᑐᑦ ᖃᓄᖅ ᐊᑭᓕᕐᓲᑎᐅᓂᐊᖅᑐᓄᑦ.

ᒪᒃᑯᓂᕐᓴᑦ, ᓄᑖᑦ, ᐊᒻᒪ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕆᐊᓕᖅᑭᑦᑐᑦ  
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᖃᐅᔨᒪᑦᓯᐊᕋᔭᖅᑐᑦ ᐊᔾᔨᐅᖏᑦᑐᓂᑦ ᐊᑐᓕᖅᐸᒻᒪᑕ 
ᒪᒃᑯᑦᑐᐃᑦ ᐊᕐᕌᒍᓖᑦ 25-ᓂᑦ ᑐᖔᓂᓘᓐᓃᑦ, ᐊᒻᒪ/ᐅᕝᕙᓗ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕆᐊᓕᑕᐃᓐᓇᖅᑐᑦ ᐅᕝᕙᓘᓐᓃᑦ 
ᐃᖅᑲᓇᐃᔭᕆᐊᓕᖅᑭᑦᑐᑦ ᓄᖅᑲᖓᓚᐅᖅᑐᑎᒃ, ᐊᒻᒪ ᐱᓕᕆᐊᖑᒋᐊᖃᕐᓂᖏᑦ ᒪᓕᑦᑕᐅᕙᓪᓗᑎᒃ ᕿᒥᕐᕈᐊᐸᓪᓗᑎᒃ 
ᐊᓯᐅᔨᔭᐅᒐᔭᖅᑐᓂᑦ ᑮᓇᐅᔭᓕᐊᑦᓴᐅᔪᓐᓇᖅᑐᓂᑦ. ᐃᓛᓐᓂᒃᑯᑦ ᐊᓯᐅᔨᔭᐅᒐᔭᕐᓂᖏᑦ ᑮᓇᐅᔭᓕᐊᑦᓴᐅᔪᓐᓇᖅᑐᑦ 
ᐱᓪᓗᒋᑦ ᐃᑲᔫᓯᐊᑦᓴᓂᑦ ᐋᖅᑭᑦᓯᒋᐊᖃᕋᔭᖅᑐᑦ ᒪᓕᓪᓗᑎᑦ ᐊᔾᔨᒌᖏᔾᔪᑎᖏᓐᓂᑦ ᑮᓇᐅᔭᓕᐊᕆᔪᓐᓇᖅᑕᖏᑕ ᐊᒻᒪ 
ᐋᓐᓂᓚᐅᕋᓂ ᑮᓇᐅᔭᓕᐊᕆᕙᓚᐅᖅᑕᖏᑕ ᐅᕝᕙᓘᓐᓃᑦ ᐋᓐᓂᕐᓯᒪᓕᖅᑎᓪᓗᒍ ᑮᓇᐅᔭᓕᐊᕆᔭᖏᑦ, ᒪᓕᑦᑕᐅᓗᓂ 
ᐊᖏᓂᕐᓴᐃᑦ. ᐃᑲᔫᓯᐊᑦᓴᐃᑦ ᐋᖅᑭᒋᐊᖅᑕᐅᔪᓐᓇᕋᔭᖅᑐᑦ ᒪᓕᓪᓗᑎᒃ ᐅᑯᐊ ᐊᑐᖅᑕᐅᑎᓪᓗᒋᑦ: ᐱᓇᓱᐊᖅᑐᖅ 



1 4• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 1 5• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᐊᕐᕌᒍᖃᖅᐸᑦ 25-ᓂᑦ ᑐᖔᓂᓘᓐᓃᑦ ᐋᓐᓂᖅᑎᓪᓗᒍ; ᐊᒻᒪ/ᐅᕝᕙᓘᓐᓃᑦ ᐋᖅᑭᑦᑕᐅᑉᐸᑦ ᐊᓯᐊᒍᑦ ᐊᑐᕐᓂᕈᓂ 
ᐱᓇᓱᐊᖅᑑᑉ ᑮᓇᐅᔭᓕᐊᕈᔪᓐᓇᖅᑕᖏᑦ ᖁᕝᕙᕆᐊᕐᓯᒪᓕᕋᔭᕐᒪᑕ. ᓇᓗᓇᐃᕐᓯᒪᔪᑦ ᑮᓇᐅᔭᓕᐊᖑᔪᓐᓇᕋᔭᖅᑐᑦ 
ᖁᕝᕙᕆᐊᕐᓯᒪᒐᔭᖕᖑᐊᕐᒪᑕ ᒪᑯᐊ ᐱᓪᓗᒋᑦ: ᐃᓕᓐᓂᐊᑲᓐᓂᕈᒪᓂᖓ ᐃᓕᓐᓂᐊᕐᕕᒻᒥ ᐊᖏᖅᑕᐅᓯᒪᑎᓪᓗᒍ ᐋᓐᓂᕐᕕᖓᓂ; 
ᐱᔭᕇᓕᕐᓂᖅᐸᑦ ᐃᓕᓐᓂᐊᕈᑎᒥᓂᒃ ᐋᓐᓂᕐᕕᖓᓂ; ᐊᒻᒪ/ᐅᕝᕙᓘᓐᓃᑦ ᐃᖅᑲᓇᐃᔮᑦᓴᒥᑦ ᐊᑐᐃᓐᓇᕈᐃᓯᒪᑎᓪᓗᒍ 
ᓇᑭᑐᐃᓐᓇᖅ. ᑮᓇᐅᔭᓕᐊᕆᔪᓐᓇᕋᔭᖅᑕᖏᑦ ᐊᑐᖅᑕᐅᓂᐊᖅᑎᓪᓗᒋᑦ ᒪᕐᕉᒃ ᓇᓪᓕᑐᐃᓐᓇᖏᓐᓂᒃ ᐋᖅᑭᑦᑕᐅᔪᓐᓇᕋᔭᖅᑐᑦ:

1)		ᓇᓗᓇᐃᕐᓯᒪᓪᓚᑦᑖᖅᑐᒥᑦ ᐃᖅᑲᓇᐃᔮᕆᒐᔭᖅᑕᖏᓐᓂᑦ ᐸᕐᓇᐃᓯᒪᒍᓂ ᐋᓐᓂᕐᕕᖓᓂ ᐱᓇᓱᐊᖅᑑᑉ 
ᑮᓇᐅᔭᓕᐊᕆᔪᓐᓇᕋᔭᖅᑕᖏᑦ ᓇᓚᐅᑦᑖᖅᑕᐅᒐᔭᖅᑐᑦ ᒪᓕᑦᑕᐅᓗᑎᒃ ᐃᖅᑲᓇᐃᔭᓕᕋᑖᓄᑦ ᑮᓇᐅᔾᔭᑦᓵᑦᓴᐅᒐᔭᖅᑐᓂᑦ 
ᐃᖅᑲᓇᐃᔮᕆᓂᐊᓕᖅᑕᖓᓂ. ᐃᖅᑲᓇᐃᔭᓕᕋᑖᓄᑦ ᑮᓇᐅᔾᔭᑦᓵᑦᓴᐅᒐᔭᖅᑐᓂᑦ ᐊᑐᕈᑎᒃ ᐃᖅᑲᓇᐃᔮᒧᑦ 
ᓇᓗᓇᐃᕐᓯᒪᔪᒧᑦ ᒥᑭᓂᕐᓴᐅᑉᐸᑕ 50 ᐳᓴᖏᓐᓂᑦ ᐊᕝᕙᖏᓐᓂᑦ ᐊᕐᕌᒍᒥ ᐱᔪᓐᓇᖅᑕᓕᒫᖏᓐᓃᑦᑐᓂᑦ 
ᓇᓪᓕᐅᒃᑯᒫᓕᕆᔨᒃᑯᑎᒍᑦ ᐋᖅᑭᑦᑕᐅᓯᒪᔪᓂᑦ ᑮᓇᐅᔭᓕᐊᔪᓐᓇᕋᔭᖅᑕᖏᓐᓅᖓᔪᑦ ᓇᓚᐅᑦᑖᖅᑕᐅᒐᔭᖅᑐᑦ 50 
ᐳᓴᖏᒍᑦ ᐊᕝᕙᖏᒍᑦ ᐊᕐᕌᒍᒨᖓᔪᑦ ᐊᑭᓕᕐᓱᐃᔾᔪᓰᑦ.

2)		ᐃᖅᑲᓇᐃᔮᕆᒐᔭᖅᑕᖏᓐᓂᑦ ᐸᕐᓇᐃᓯᒪᓐᓂᖏᒃᑯᑎᒃ ᐋᓐᓂᕐᕕᖏᓐᓂ ᐱᓇᓱᐊᖅᑑᑉ ᑮᓇᐅᔭᓕᐊᕆᔪᓐᓇᕋᔭᖅᑕᖏᑦ 
ᓇᓚᐅᑦᑖᖅᑕᐅᒐᔭᖅᑐᑦ 50 ᐳᓴᖏᒍᑦ ᐊᕝᕙᖏᒍᑦ ᐊᕐᕌᒍᒨᖓᔪᑦ ᐊᑭᓕᕐᓱᐃᔾᔪᓰᑦ.

ᐆᒃᑑᑎ:2 
2020-ᒥ ᐱᓇᓱᐊᕐᓯᒪᔪᖅ, ᐊᕐᕌᒍᓕᒃ 21-ᓂᑦ ᐊᒻᒪ ᓄᓇᑦᓯᐊᕐᒥᐅᑕᐅᓗᓂ, ᐊᐅᔭᒃᑯᑦ ᐃᖅᑲᓇᐃᔭᓚᐅᖅᑐᖅ 
ᓄᓇᑦᓯᐊᕐᒥ ᐃᓕᓐᓂᐊᓯᓐᓈᖅᑐᓂ ᒪᓕᒐᓕᐅᖅᑎᐅᓂᕐᒥᑦ ᐋᓐᓂᕋᒥ. ᐊᐅᔭᒃᑯᑦ ᐃᖅᑲᓇᐃᔭᖅᑐᖅ ᐃᓕᓐᓂᐊᖅᑎᐅᑉ 
ᑮᓇᐅᔭᓕᐊᕆᓚᐅᖅᑕᖏᑦ ᐊᕐᕌᒍᓕᒫᒧᑦ $20,000-ᖑᓚᐅᖅᑐᑦ, ᐊᑐᖅᑐᑎᒃ 50 ᐳᓴᖏᓐᓂᑦ ᐃᓅᓯᓕᒫᒧᑦ ᐋᓐᓂᐊᓕᓐᓄᑦ 
ᓇᓪᓕᐅᒃᑯᒫᓕᕆᔾᔪᑏᑦ ᖃᐅᔨᓴᖅᑕᐅᓚᐅᖅᑐᑦ, ᐃᖅᑲᓇᐃᔮᒧᑦ ᐅᑎᕈᓐᓇᕐᓯᖁᓪᓗᒍ ᐱᓕᕆᐊᑦᓴᒥᑦ ᐱᔭᕇᓚᐅᖅᑐᑦ, ᐊᒻᒪ 
ᐱᓇᓱᐊᕐᓯᒪᔪᖅ ᓈᒻᒪᑦᑐᒥᑦ ᐃᖅᑲᓇᐃᔭᓕᖅᑐᓂ ᐱᓚᐅᖅᑐᖅ ᐋᓐᓂᓚᐅᖅᑎᓪᓗᒍ ᑮᓇᐅᔭᓕᐅᖅᑐᖅ $50,000-ᓂᑦ. 
ᐱᒋᐊᕈᑎᐅᔪᑦ ᐃᖅᑲᓇᐃᔭᕆᐊᖕᖓᓕᖅᑐᓄᑦ ᒪᓕᒐᓕᐅᖅᑎᐅᓂᕐᒧᑦ ᓄᓇᑦᓯᐊᕐᒥ ᐊᕐᕌᒍᒥ $80,000-ᒦᑦᑐᑦ.

ᒫᓐᓇᒃᑯᑦ ᐱᓕᕆᔾᔪᑎᕗᑦ ᐊᑐᖅᑐᒍ ᐱᓇᓱᐊᕐᓯᒪᔫᑉ ᐃᓅᓯᓕᒫᒧᑦ ᐊᑭᓕᖅᑕᐅᔾᔪᑎᑦᓴᖏᑦ ᐋᖅᑭᑦᑕᐅᒐᔭᖅᑐᑦ 
ᐃᒪᐃᓕᖓᓗᑎᒃ (($20,000*90%)*50%)/12 = $750 ᑕᖅᑭᑕᒫᕐᓯᐅᑎᖃᕋᔭᖅᑐᖅ. ᐱᓇᓱᐊᕐᓯᒪᔪᖅ ᐊᕐᕌᒍᖃᓕᕐᓂᖅᐸᑦ 
80-ᓂᑦ, ᑲᑎᑦᑐᒋᑦ ᐊᑭᓕᕐᓱᖅᑕᐅᔾᔪᑎᖏᑦ $531,000-ᖑᒐᔭᖅᑐᑦ.

ᐊᑐᖅᑕᐅᖁᔭᐅᔪᖅ ᓄᑖᖅ ᐱᓕᕆᔾᔪᑎᐅᓕᕐᓗᓂ, ᓇᓗᓇᐃᕐᓯᒪᖕᖏᓪᓗᑎᒃ ᐃᓱᒪᕐᓴᕐᓯᐅᕈᑎᐅᖁᔭᐅᔪᑦ ᒪᒃᑯᑦᑐᓄᑦ, ᓄᑖᓄᑦ, 
ᐊᒻᒪ/ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᓕᖅᑭᑦᑐᓄᑦ, ᐊᑕᐅᓯᐊᕐᓗᑎᒃ ᐊᑭᓕᖅᑕᐅᒐᔭᖅᑐᑦ ᑮᓇᐅᔭᐅᖏᑦᑐᒃᑯᑦ 
ᐊᓯᐅᔨᓂᕐᒨᖓᔪᒥᑦ ᐃᒪᓐᓇᓂᒃ ($94,500*50%) = $47,250-ᖑᒐᔭᖅᑐᑦ. ᐋᓐᓂᓚᐅᖅᑎᓪᓗᒍ ᑮᓇᐅᔭᓕᐊᓪᓚᕆᐅᔪᑦ 
ᐊᖏᓂᕐᓴᐅᒐᔭᕐᒪᑕ ᐋᓐᓂᓚᐅᖅᑎᓐᓇᒍ ᑮᓇᐅᔭᓕᐊᕆᓚᐅᖅᑕᖏᓐᓂᑦ ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᖏᓐᓂᑦ ᐊᓯᐅᔨᓂᕐᒧᑦ 
ᐃᑲᔫᓯᐊᕋᔭᖕᖏᑦᑐᖅ.

ᐊᑐᖅᑕᐅᖁᔭᐅᔪᖅ ᓄᑖᖅ ᐱᓕᕆᔾᔪᑎᐅᓕᕐᓗᓂ, ᓇᓗᓇᐃᕐᓯᒪᔪᖅᑕᖃᖅᐸᑦ ᐃᓱᒪᕐᓴᕐᓯᐅᕈᑎᐅᖁᔭᐅᔪᑦ ᒪᒃᑯᑦᑐᓄᑦ, 
ᓄᑖᓄᑦ, ᐊᒻᒪ/ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᓕᖅᑭᑦᑐᓄᑦ, ᐊᑕᐅᓯᐊᕐᓗᑎᒃ ᐊᑭᓕᖅᑕᐅᒐᔭᖅᑐᑦ 
ᑮᓇᐅᔭᐅᖏᑦᑐᒃᑯᑦ ᐊᓯᐅᔨᓂᕐᒨᖓᔪᒥᑦ $47,250-ᓂᑦ, ᐊᒻᒪᑦᑕᐅᖅ ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᖏᓐᓂᑦ ᐊᓯᐅᔨᓂᕐᒧᑦ 
ᐃᑲᔫᓯᐊᕋᔭᖅᑐᖅ ᑮᓇᐅᔭᓕᐊᕈᔪᓐᓇᕋᔭᖅᑕᖏᑦ ᐊᖏᓂᕐᓴᐅᒐᔭᕐᒪᑕ ᐋᓐᓂᓚᐅᕋᓂ ᑮᓇᐅᔭᓕᐊᕆᔪᓐᓇᓚᐅᖅᑕᖏᓐᓂᑦ 
(($80,000 - $50,000)*90%)/12 = $2,250-ᓂᑦ ᑕᖅᑭᑕᒫᕐᓯᐅᑎᖃᓕᕐᓗᓂ. ᐃᓐᓇᑐᖃᐅᓂᕐᒧᑦ ᐃᖅᑲᓇᐃᔭᕈᓐᓃᓂᕐᒧᑦ 
ᐃᑲᔫᓯᐊᖑᕙᑦᑐᑦ ᐊᑐᖅᑕᐅᒐᔭᕐᒥᔪᑦ. ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᖏᓐᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᖏᑦ ᑲᔪᓯᒐᔭᖅᑐᑦ 
ᐅᑯᐊ ᓴᖅᑭᓚᐅᖅᑎᓐᓇᒋᑦ ᐱᓇᓱᐊᕐᓯᒪᔪᖅ ᐊᓯᐅᔨᔪᓐᓃᕐᓂᕈᓂ ᑮᓇᐅᔭᓕᐊᑦᓴᒥᓂᒃ, ᑐᑭᖃᖅᑐᖅ ᐃᖅᑲᓇᐃᔮᕆᔪᒪᔭᕐᒥᓂᒃ 
ᐱᓇᓱᐊᕈᓐᓇᑦᓯᐊᓕᕋᒥ ᓄᖅᑲᖓᑲᐃᓐᓇᓚᐅᖅᑐᓂ, ᐅᕝᕙᓘᓐᓃᑦ ᐊᕐᕌᒍᖃᓕᕋᒥ 65-ᓂᑦ, ᐊᑐᖅᑕᐅᓗᓂ ᓯᕗᓪᓕᐅᓂᕐᓴᖅ.

2 ᓇᓗᓇᐃᕐᓯᒪᑦᓯᐊᖁᓪᓗᒋᑦ ᐅᑯᐊ ᐆᑦᑑᑏᑦ ᐃᓚᓕᐅᔾᔨᓯᒪᖕᖏᑦᑐᑦ ᐊᕐᕌᒍᒧᑦ ᐋᖅᑭᒋᐊᕈᑎᓂᑦ ᐃᓐᓇᑐᖃᕐᓯᐅᑎᒍᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᓂᑦ ᐱᔭᐅᕙᑦᑐᑦ ᐊᔾᔨᖏᓐᓂᑦ ᐃᑲᔫᓯᐊᖑᕙᑦᑐᑦ ᖁᕝᕙᕆᐊᕈᑎᓂᑦ, 
ᐲᔭᖅᑕᐅᕙᑦᑐᓂᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐃᖅᑲᓇᐃᔭᕈᓐᓃᓂᖅᐸᑦ ᐸᕐᓇᐅᑎᒍᑦ ᐱᔭᑦᓴᒫᓂᑦ, ᐅᕝᕙᓘᓐᓃᑦ ᓇᐅᒃᑯᑐᐃᓐᓇᖅ 
ᐊᓯᔾᔨᐅᑎᐅᔪᓂᑦ ᑮᓇᐅᔭᓕᐊᒃᑯᑦ, ᐊᒻᒪ 2020-ᒧᑦ ᐊᕐᕌᒍᒨᖓᔪᑦ $94,500-ᓂᑦ ᐋᖅᑭᑦᑕᐅᓯᒪᔪᑦ ᐊᑐᖅᑕᐅᕙᑦᑐᑦ.

ᐋᖅᑭᑦᑕᐅᔾᔪᑎᐅᕙᑦᑐᑦ ᐊᕐᕌᒍᓄᑦ ᑕᓪᓕᒪᓄᑦ (5) ᓄᖅᑲᖓᑲᐃᓐᓇᖅᑐᖃᖅᑎᓪᓗᒍ ᐃᖅᑲᓇᐃᔮᑦᓴᓯᐅᕐᓂᕐᒥᑦ:

•	 ᑮᓇᐅᔭᐅᖏᑐᒃᑯᑦ ᐊᓯᐅᔨᓂᕐᒧᑦ ᐊᑭᓕᐅᑏᑦ = $47,250
•	 ᑮᓇᐅᔭᓕᐊᑦᓴᐅᒐᔭᖅᑐᒥᓂᕐᓂᒃ ᐊᓯᐅᔨᓂᕐᒧᑦ ᐃᑲᔫᓯᐊᑦᓴᑦ = 60 ᑕᖅᑭᓄᑦ ᑕᖅᑭᑕᒫᖅ $2,250-ᖑᕙᓪᓗᑎᒃ = 

$135,000
•	 ᐃᓐᓇᑐᖃᐅᓂᕐᒧᑦ ᐃᖅᑲᓇᐃᔭᕈᓐᓃᖅᑐᓄᑦ ᐃᑲᔫᓯᐊᑦᓴᑦ = $15,795
•	 ᑲᑎᑦᑐᒋᑦ ᐊᑭᓕᐅᓯᐊᖏᑦ = $198,045

ᐋᖅᑭᑦᑕᐅᔾᔪᑎᐅᕙᑦᑐᑦ ᐊᕐᕌᒍᓄᑦ ᖁᓕᓄᑦ (10) ᓄᖅᑲᖓᑲᐃᓐᓇᖅᑐᖃᖅᑎᓪᓗᒍ ᐃᖅᑲᓇᐃᔮᑦᓴᓯᐅᕐᓂᕐᒥᑦ:

•	 ᑮᓇᐅᔭᐅᖏᑐᒃᑯᑦ ᐊᓯᐅᔨᓂᕐᒧᑦ ᐊᑭᓕᐅᑏᑦ = $47,250
•	 ᑮᓇᐅᔭᓕᐊᑦᓴᐅᒐᔭᖅᑐᒥᓂᕐᓂᒃ ᐊᓯᐅᔨᓂᕐᒧᑦ ᐃᑲᔫᓯᐊᑦᓴᑦ = 120 ᑕᖅᑭᓄᑦ ᑕᖅᑭᑕᒫᖅ $2,250-ᖑᕙᓪᓗᑎᒃ = 

$270,000
•	 ᐃᓐᓇᑐᖃᐅᓂᕐᒧᑦ ᐃᖅᑲᓇᐃᔭᕈᓐᓃᖅᑐᓄᑦ ᐃᑲᔫᓯᐊᑦᓴᑦ = $31,590
•	 ᑲᑎᑦᑐᒋᑦ ᐊᑭᓕᐅᓯᐊᖏᑦ = $348,840

ᐋᖅᑭᑦᑕᐅᔾᔪᑎᐅᕙᑦᑐᑦ ᐱᓇᓱᐊᕐᓯᒪᔪᖅ ᐃᖅᑲᓇᐃᔮᕆᔪᒪᔭᕐᒥᓂᒃ ᐱᓇᓱᐊᕈᓐᓇᐃᓕᑎᓪᓗᒍ, 
ᑮᓇᐅᔭᓕᐊᑦᓴᐅᒐᔭᖅᑐᒥᓂᕐᓂᒃ ᐊᓯᐅᔨᓂᕐᒧᑦ ᐃᑲᔫᓯᐊᖃᑦᑕᕋᔭᖅᑐᖅ 65-ᖑᕋᓱᓐᓂᖏᓐᓂ ᐊᕐᕌᒍᖏᑦ:

•	 ᑮᓇᐅᔭᐅᖏᑐᒃᑯᑦ ᐊᓯᐅᔨᓂᕐᒧᑦ ᐊᑭᓕᐅᑏᑦ = $47,250
•	�� ᑮᓇᐅᔭᓕᐊᑦᓴᐅᒐᔭᖅᑐᒥᓂᕐᓂᒃ ᐊᓯᐅᔨᓂᕐᒧᑦ ᐃᑲᔫᓯᐊᑦᓴᑦ = 528 ᑕᖅᑭᓄᑦ (44 ᐊᕐᕌᒍᑦ) ᑕᖅᑭᑕᒫᖅ 

$2,250-ᖑᕙᓪᓗᑎᒃ = $1,188,000
•	 ᐃᓐᓇᑐᖃᐅᓂᕐᒧᑦ ᐃᖅᑲᓇᐃᔭᕈᓐᓃᖅᑐᓄᑦ ᐃᑲᔫᓯᐊᑦᓴᑦ = $138,996
•	 ᑲᑎᑦᑐᒋᑦ ᐊᑭᓕᐅᓯᐊᖏᑦ = $1,374,246

D)	 ᐸᖅᑭᐊᓄᑦ ᐃᑲᔫᓯᐊᑦᓴᐃᑦ
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᓄᑦ ᐱᓕᕆᔾᔪᑎᐅᔪᑦ ᒫᓐᓇ
ᐊᐃᑉᐸᕆᔭᐅᔪᖅ – ᐊᐃᑉᐸᕆᔭᐅᔪᖅ ᐃᓗᐃᑦᑐᐊᓗᒻᒥᑦ ᐊᑭᓕᖅᑕᐅᒐᔭᖅᑐᑦ ᐊᔾᔨᖏᓐᓂᑦ 30 ᐳᓴᖏᑕ ᐊᕐᕌᒍᓕᒫᒧᑦ 
ᐊᑭᓕᕐᓱᐃᔾᔪᓯᐅᑉ ($28,350-ᓂᑦ ᒪᓕᑦᑐᒋᑦ 2020-ᒥ ᐊᑐᖅᑕᐅᓚᐅᖅᑐᑦ ᐊᕐᕌᒍᓕᒫᒨᖓᔪᑦ), ᐊᒻᒪ ᑕᖅᑭᑕᒫᕐᓯᐅᑎᖃᓕᕐᓗᓂ 
ᐊᔾᔨᖏᓐᓂᑦ 3.08 ᐳᓴᓐᑦ ᐊᕐᕌᒍᓕᒫᒧᑦ ᐊᑭᓕᕐᓱᐃᔾᔪᓯᐅᑉ ᐊᕐᕌᒍᖓᓂᑦ ᐃᖅᑲᓇᐃᔭᖅᑎᐅᑉ ᐃᓅᔪᓐᓃᕈᑖᓂᑦ ($2,910-ᓂᑦ 
ᒪᓕᑦᑐᒋᑦ 2020-ᒥ ᐊᑐᖅᑕᐅᓚᐅᖅᑐᑦ ᐊᕐᕌᒍᓕᒫᒨᖓᔪᑦ).

ᐸᖅᑭᐊᖑᔪᑦ ᓱᕈᓰᑦ – ᕿᑐᕐᖓᕆᔭᖓ ᐃᖅᑲᓇᐃᔭᖅᑎᐅᑉ ᐸᖅᑭᐊᕆᓚᐅᖅᑕᖓ, ᐊᒻᒪ ᐊᕐᕌᒍᖃᕈᓂ 19 ᑐᖔᓂ, 
ᑕᖅᑭᑕᒫᕐᓯᐅᑎᑖᕋᔭᖅᑐᖅ ᐊᔾᔨᖏᓐᓂᑦ 0.625 ᐳᓴᓐᑦ ᐊᕐᕌᒍᓕᒫᒧᑦ ᐊᑭᓕᕐᓱᐃᔾᔪᓯᐅᑉ ᐊᕐᕌᒍᖓᓂᑦ ᐃᖅᑲᓇᐃᔭᖅᑎᐅᑉ 
ᐃᓅᔪᓐᓃᕈᑖᓂᑦ ($590-ᓂᑦ ᒪᓕᑦᑐᒋᑦ 2020-ᒥ ᐊᑐᖅᑕᐅᓚᐅᖅᑐᑦ ᐊᕐᕌᒍᓕᒫᒨᖓᔪᑦ). ᐃᑲᔫᓯᐊᖑᕙᑦᑐᑦ 
ᐅᖓᑖᓅᕈᓐᓇᖅᑐᑦ ᓱᕈᓯᖅ ᐊᕐᕌᒍᖃᓕᕋᓗᐊᕈᓂ 19 ᐅᖓᑖᓂ ᐃᓕᓐᓂᐊᕈᓂ ᐊᒻᒪ ᓄᖑᓪᓗᑎᒃ ᐃᓕᓐᓂᐊᕈᑎᖏᓐᓄᑦ 
ᐱᔭᕇᕈᑎᑖᕈᓂ ᓯᕗᓪᓕᖅᐹᒥ ᐅᕝᕙᓘᓐᓃᑦ ᐃᓕᓐᓂᐊᕇᕈᓂ ᐃᖅᑲᓇᐃᔭᐅᑎᓂᑦ ᐱᓕᒻᒪᓴᕐᕕᒻᒥᑦ.

ᐊᑐᓕᖁᔭᐅᔪᖅ
ᐱᓕᕆᔾᔪᑎᐅᓇᓱᐊᖅᑐᖅ ᒪᓕᑦᓯᐊᖁᓪᓗᒍ ᑐᑦᓯᕋᐅᑎᒍᑦ ᐊᓯᔾᔨᐅᑎᑦᓴᑦ ᐊᑐᖅᑕᐅᖁᔭᐅᔪᑦ ᐊᑭᓕᐅᑎᑦᓴᓂ 
ᐊᐃᑉᐸᕆᔭᐅᔪᓄᑦ ᕿᑐᕐᖓᕆᔭᐅᔪᓄᓪᓗ. ᑐᑭᓕᐅᕈᑎᐅᓯᒪᔪᑦ ᐊᐃᑉᐸᕆᔭᐅᔪᓄᑦ ᐊᒻᒪ ᕿᑐᕐᖓᕆᔭᐅᔪᓄᑦ 
ᐊᓯᔾᔨᑕᐅᔾᔮᖏᑦᑐᑦ; ᑭᒃᑯᑦ ᐊᑭᓕᖅᑕᐅᒋᐊᖃᕋᔭᕐᒪᖔᑕ ᐊᓯᔾᔨᔾᔮᖏᑦᑐᑦ.

ᓴᖑᑎᓐᓂᐊᕐᓗᒋᑦ ᐸᖅᑭᐊᒥᓂᕐᓄᑦ ᐃᑲᔫᓯᐊᖑᕙᑦᑐᑦ ᐱᓕᕆᔾᔪᑎᒧᑦ ᒪᓕᑉᐸᑦᑐᒧᑦ ᑮᓇᐅᔭᓕᐊᑦᓴᐅᔪᓐᓇᖅᑐᓂᑦ 
ᐊᓯᐅᔨᓂᕐᒨᖓᔪᓂᑦ ᑲᑎᑦᑐᒋᑦ ᐊᑭᓕᕐᓲᑎᐅᓂᐊᖅᑐᑦ ᐅᖓᑖᓅᕆᐊᖃᖕᖏᑦᑐᑦ 90 ᐳᓴᓐᑦ ᐃᓅᔪᓐᓃᓚᐅᖅᑑᑉ 
ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᓚᐅᖅᑕᖏᑕ. ᐊᑐᖅᑐᒋᑦ ᐱᓕᕆᔾᔪᑎᐅᔪᑦ ᒫᓐᓇ ᐸᖅᑭᐊᒥᓂᕐᓄᑦ ᐊᑭᓕᕐᓲᑎᐅᕙᑦᑐᑦ 

ᒪᓕᒍᑎᖃᖅᐸᑦᑐᑦ ᐊᑭᓕᕐᓱᐃᔾᔪᑎᒥᑦ ᐊᕐᕌᒍᓕᒫᒨᖓᔪᓂᑦ ᐃᓱᖃᖅᑎᑕᐅᕙᒐᑎᒃ ᖃᑦᓯᐅᓂᖏᑦ ᐊᑭᓕᕐᓲᑎᐅᔪᑦ. 
ᐊᒥᓲᑎᓪᓗᒋᑦ ᐸᖅᑭᐊᒥᓂᖏᑦ, ᐊᒻᒪ ᐊᔾᔨᒌᖏᑦᑐᑦ ᐃᓚᒌᓄᑦ ᖃᓄᐃᓕᖓᒍᑎᐅᕙᑦᑐᑦ, ᐊᑭᓕᐅᑎᐅᕙᑦᑐᑦ ᐊᒥᓲᓂᖏᑦ 
ᐊᖏᓂᕐᓴᐅᔪᓐᓇᕐᒥᔪᑦ ᐃᓅᔪᓐᓃᖅᑑᑉ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᓚᐅᖅᑕᖏᓐᓂᑦ. ᑕᒪᐅᓇᓕ ᐅᖓᑖᓅᕈᔾᔨᓯᒪᔪᖅ 
ᐊᑑᑎᐅᓇᓱᐊᖅᑐᓂᖅ ᑮᓇᐅᔭᓕᐊᖑᔪᓐᓇᖅᑐᓂᑦ ᐊᓯᐅᔨᓯᒪᓂᕐᒧᑦ ᐃᑲᔫᑎᓂᑦ, ᐃᓗᐃᑦᑐᕈᖅᑎᑦᓯᔾᔪᑎᐅᓇᓱᐊᖅᑐᖅ 
ᑮᓇᐅᔭᑎᒍᑦ ᐃᑉᐱᒍᓱᒋᐊᖃᕐᓂᕐᒥᑦ ᐸᖅᑭᐊᒥᓂᖏᓐᓂᑦ ᐃᖅᑲᓇᐃᔭᖅᑎᐅᓚᐅᖅᑑᑉ ᐃᓅᔪᓐᓃᖅᑑᑉ.

ᐊᑐᖁᔭᐅᓯᒪᔪᖅ ᐸᖅᑭᐊᒥᓂᐅᔪᑦ ᐃᓱᒪᒋᔭᐅᓗᑎᒃ ᐃᓗᐃᑦᑑᓗᑎᒃ, ᐊᒻᒪ ᐃᑲᔫᓯᐊᑦᓴᖏᑦ ᐋᖅᑭᒋᐊᖅᑕᐅᒐᔭᕐᓗᑎᒃ 
ᐃᓘᓐᓇᖏᓐᓂᑦ ᐊᔾᔨᒌᑎᑦᓯᓂᐊᕐᒪᑕ ᐱᖃᑦᑕᕐᓂᖏᓐᓂᑦ 90 ᐳᓴᖏᓐᓂᑦ ᐃᓅᔪᓐᓃᓚᐅᖅᑑᑉ ᐃᖅᑲᓇᐃᔭᖅᑎᐅᑉ 
ᑮᓇᐅᔭᓕᐊᕆᓚᐅᖅᑕᖏᑕ ᐃᓚᒋᔭᐅᕙᓪᓗᑎᒃ ᐊᕐᕌᒍᒐᓴᓄᑦ ᑮᓇᐅᔭᓕᐊᖑᒐᔭᖅᑐᓂᑦ ᐊᓯᐅᔨᓯᒪᓂᕐᒧᑦ ᐃᑲᔫᓯᐊᑦᓴᐃᑦ 
ᐊᑐᕆᐊᖃᕋᐃᒍᑎᒃ. ᓴᓂᕐᕙᐃᔭᖅᑕᐅᔪᑦ ᐊᑭᓕᐅᑎᑦᓴᑦ, ᓇᓗᓇᐃᔭᖅᑕᐅᓚᐅᖅᑎᓪᓗᒋᑦ ᐊᑦᑐᖅᑕᐅᓯᒪᔪᐃᓐᓇᐃᑦ 
ᐸᖅᑭᐊᒥᓂᖏᑦ ᐃᖅᑲᓇᐃᔭᖅᑎᐅᑉ ᑕᖅᑭᑕᒫᖅ ᐊᑭᓕᕐᓲᑎᐅᔪᑦ ᐊᔾᔨᒋᒐᔭᕐᓗᓂᒋᑦ:

•	 ᐸᖅᑭᐊᒥᓃᑦ ᕿᑐᕐᖓᐃᑦ: 10 ᐳᓴᖏᓐᓂᑦ ᑮᓇᐅᔭᓕᐊᕆᓚᐅᖅᑕᖏᑕ ᐊᕐᕌᒍᑖᕋᓱᓐᓂᖏᓐᓂ 19-ᓂᑦ.
•	 ᐸᐃᕆᔩ/ᖃᐅᔨᓴᖅᑏᑦ (ᐱᖃᓯᐅᑎᖏᓪᓗᒍ ᐊᐃᑉᐸᕆᒋᐊᖓᓚᐅᖅᑕᖓ): 10 ᐳᓴᖏᓐᓂᑦ 

ᑮᓇᐅᔭᓕᐊᕆᓚᐅᖅᑕᖏᑕ ᓄᑲᖅᑎᖅᐹᖓ ᕿᑐᕐᖓᖏᓐᓂ ᐸᐃᕆᕙᑦᑕᖓ ᐊᕐᕌᒍᑖᕋᓱᓐᓂᖏᓐᓂ 19-ᓂᑦ.
•	 ᐊᓯᐊ ᐊᐃᑉᐸᖓ (ᒪᓕᑦᑐᒋᑦ ᓇᓗᓇᐃᔭᕐᓯᒪᔪᑦ ᑮᓇᐅᔭᑎᒍᑦ ᑕᑎᒋᔭᖃᕐᓂᖏᓐᓂᑦ); ᑎᑭᖑᓐᓇᖅᑐᑦ 20 

ᐳᓴᖏᓐᓄᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᓚᐅᖅᑕᖏᑦ 65-ᓂᑦ ᐊᕐᕌᒍᑖᕋᓱᓐᓂᖓᓂ (ᐊᓯᐊ ᐊᐃᑉᐸᖓ 
ᓇᓗᓇᐃᕐᓯᔾᔪᑎᖃᕈᓐᓇᖏᑉᐸᑦ ᑮᓇᐅᔭᑎᒍᑦ ᑕᑎᒋᔭᖃᖅᑐᒥᓂᐅᓂᕐᒥᓂᒃ, ᑭᓯᐊᓂ ᐸᐃᕆᔨᐅᓚᐅᖅᑐᖅ 
ᐸᖅᑭᐊᖏᓐᓂᑦ ᓱᕈᓯᕐᓂᑦ, ᐃᓱᒪᒋᔭᐅᒐᔭᖅᑐᖅ ᐸᐃᕆᔨᑐᐃᓐᓇᐅᓂᖕᖓᕐᑕ ᑭᓯᐊᓂ).

•	 ᐊᓯᖏᑦ ᐸᖅᑭᐊᖑᔪᑦ (ᓲᕐᓗ ᐃᖅᑲᓇᐃᔭᖅᑎᐅᑉ ᐊᖏᔪᖅᑳᖓ) (ᒪᓕᑦᑐᒋᑦ ᓇᓗᓇᐃᔭᐃᑏᑦ ᑮᓇᐅᔭᑎᒍᑦ 
ᑕᑎᒋᔭᖃᓚᐅᕐᓂᖓ): ᑎᑭᒍᓐᓇᖅᑐᑦ ᐱᔪᓐᓇᖅᑕᖏᑦ 10 ᐳᓴᖏᓐᓄᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᒥᓂᖏᑕ 
ᐊᕐᕌᒍᖃᓕᕋᔭᕐᓂᖓᓄᑦ 65-ᓂᑦ ᑎᑭᓪᓗᑎᒃ.

•	 ᐊᐃᑉᐸᕆᔭᐅᔪᖅ: 90 ᐳᓴᖏᓐᓂᑦ ᑮᓇᐅᔭᓕᐊᖑᓚᐅᖅᑐᑦ ᐃᓚᖕᖓᕐᓗᒋᑦ ᐳᓴᓐᖏᓐᓂᑦ ᓴᓂᕐᕙᑦᑕᐅᓯᒪᔪᑦ 
ᐊᓯᖏᓐᓄᑦ ᓇᓗᓇᐃᖅᑕᐅᓯᒪᓂᖏᑦ ᐸᖅᑭᐊᒥᓂᐅᓂᖏᓐᓄᑦ ᐃᖅᑲᓇᐃᔭᖅᑎᐅᓚᐅᖅᑐᖅ ᐊᕐᕌᒍᖃᓕᕋᔭᕐᓂᖓᓄᑦ 
65-ᓂᑦ.

ᒥᑭᓛᑦ ᓴᓂᕐᕙᑦᑕᐅᔪᑦᓴᑦ ᐊᐃᑉᐸᕆᔭᒧᑦ 50 ᐳᓴᕆᒐᔭᖅᑕᖏᑦ ᐃᓅᔪᓐᓃᓚᐅᖅᑑᑉ ᐃᖅᑲᓇᐃᔭᖅᑎᐅᑉ 
ᑮᓇᐅᔾᔭᑦᓵᕆᓚᐅᖅᑕᖏᑕ. ᐊᑭᓕᕐᓲᑎᐅᓂᐊᖅᑐᑦ ᓇᓗᓇᐃᔭᖅᑕᐅᓯᒪᔪᓄᑦ ᐸᖅᑭᐊᒥᓂᐅᓂᖏᓐᓂᑦ ᐃᖅᑲᓇᐃᔭᖅᑎᒧᑦ 
ᐊᐃᑉᐸᕆᔭᐅᔪᒨᖅᐸᑦᑐᑦ ᒥᑭᓂᕐᓴᐅᓕᕐᓂᖅᐸᑕ ᒥᑭᓂᖅᐹᖑᒋᐊᓕᓐᓂᑦ, 50 ᐳᓴᖏᓐᓂᑦ ᐊᐃᑉᐸᕆᔭᐅᓚᐅᖅᑐᖅ 
ᐱᑎᑕᐅᓕᕋᔭᖅᑐᖅ, ᐊᒻᒪ ᐊᓯᓕᒫᖏᓐᓄᑦ ᐊᑭᓕᕐᓲᑎᐅᒋᐊᓖᑦ ᐋᖅᑭᑦᑕᐅᒐᔭᖅᑐᑦ ᒪᓕᑦᑕᐅᓗᑎᒃ ᐱᔭᕆᐊᓕᖏᑦ ᐳᓴᑦᑎᒍᑦ 
ᐋᖅᑭᑦᑕᐅᓯᒪᓂᖏᑦ. ᑕᖅᑭᑕᒫᖅ ᐊᑭᓕᕐᓲᑎᐅᓕᕋᔭᖅᑐᖅ, ᐸᖅᑭᐊᒥᓃᓐᓇᑦᓯᐊᑦ ᐃᖅᑲᓇᐃᔭᖅᑎᒧᑦ ᐊᑭᓕᖅᑕᐅᓗᑎᒃ, 
ᑎᑭᒍᓐᓇᖅᑐᓂᑦ 90 ᐳᓴᖏᓐᓄᑦ ᐃᓅᔪᓐᓃᓚᐅᖅᑑᑉ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᓚᐅᖅᑕᖏᑕ.

ᐊᐃᑉᐸᕆᔭᐅᓚᐅᖅᑐᖅ ᐱᑎᑕᐅᒐᔭᕐᒥᔪᑦ ᐃᓗᐃᑦᑐᓂᑦ 30 ᐳᓴᖏᓐᓂᑦ ᐊᕐᕌᒍᓕᒫᒧᑦ ᐊᑭᓕᕐᓲᑎᐅᔪᓐᓇᖅᑐᓂᑦ 
ᐃᑲᔫᑎᑦᓴᓂᑦ ᓴᖑᑎᑕᐅᕙᓪᓕᐊᓂᖏᓐᓂ ᐊᑭᓕᐅᑕᐅᕙᑦᑐᑦ, ᑕᐃᒪᐃᒃᑲᔭᕐᒥᒐᒥᒃ ᐱᓕᕆᔾᔪᑎᒍᑦ ᐊᑐᖅᐸᑦᑕᑎᒍᑦ. 
ᑕᖅᑭᑕᒫᕐᓯᐅᑎᒋᒐᔭᖅᑕᖓᑦ, ᒪᓕᑦᑐᒋᑦ ᓇᓗᓇᐃᖅᑕᐅᓯᒪᓂᖏᑦ, ᒥᑭᓪᓕᒋᐊᕋᔭᖅᑐᑦ 50 ᐳᓴᓂᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐃᓐᓇᑐᖃᕐᓯᐅᑎᑦᓴᒥᓂᖏᓐᓂᑦ ᕿᒪᑦᑕᐅᔪᓄᑦ ᐱᔭᐅᕙᑦᑐᓂᑦ ᐱᑎᑕᐅᒐᔭᖅᑐᖅ ᐃᓅᔪᓐᓃᓚᐅᕐᓂᖓᓄᑦ 
ᐃᖅᑲᓇᐃᔭᖅᑎᐅᓚᐅᖅᑐᖅ, ᐊᒻᒪ ᐃᓱᓕᒃᑲᔭᖅᑐᑎᒃ ᐃᓅᔪᓐᓃᓚᐅᖅᑐᖅ ᐃᖅᑲᓇᐃᔭᖅᑎ ᐊᕐᕌᒍᑖᕐᕕᒋᒐᔭᖅᑕᒥᓂᖓᓂ 
65-ᓂᑦ ᐊᕐᕌᒍᒥ. ᐊᐃᑉᐸᕆᔭᐅᓚᐅᖅᑐᖅ ᐊᑭᓕᖅᑕᐅᔪᓐᓇᕋᔭᕐᒥᔪᖅ ᑕᐃᒫᑦᑕᐅᖅ ᐃᖅᑲᓇᐃᔭᕈᓐᓃᕐᓂᕈᓂ 
ᐃᓐᓇᑐᖃᐅᓂᕐᒧᑦ ᐃᖅᑲᓇᐃᔭᖅᑎᐅᓚᐅᖅᑐᒥᑦ ᐊᑭᓕᕐᓱᐃᔾᔪᑎᐅᒐᔭᖅᑐᓂᑦ: 10 ᐳᓴᖏᓐᓂᑦ ᑲᑎᑦᑐᒋᑦ ᐊᕐᕌᒍᒐᓴᓄᑦ 
ᐊᑭᓕᕐᓱᖅᑕᐅᔾᔪᓯᕆᒐᔭᖅᑕᖏᑕ ᑮᓇᐅᔭᓕᐊᑦᓴᓂᑦ ᐊᓯᐅᔨᓯᒪᓂᕐᒨᖓᔪᑦ ᐊᑭᓕᐅᑕᐅᕙᑦᑐᑦ ᑖᒃᑯᓄᖓ, ᐊᒻᒪᑦᑕᐅᖅ 
ᓄᐊᓯᒪᔪᓂᑦ ᕿᑐᕐᖏᐅᕈᑎᓂᑦ, ᐊᑭᓕᖅᑕᐅᒐᔭᕐᓗᑎᒃ ᐅᓪᓗᖓᓂ ᐃᖅᑲᓇᐃᔭᖅᑎᐅᑉ 65-ᓂᑦ ᐊᕐᕌᒍᑖᕐᕕᒋᒐᔭᖅᑕᖓᓂ 
ᓂᐅᕕᐅᑎᑦᓴᐅᒐᔭᕐᓗᑎᒃ ᐃᓗᐃᒃᑲᕐᓂᑦ ᐱᔾᔪᑎᑦᓴᓂᑦ ᓇᓪᓕᐅᒃᑯᒫᓕᕆᔨᒃᑯᓐᓂᑦ. ᐃᖅᑲᓇᐃᔭᖅᑎ ᐊᑭᓕᕐᓱᖅᑕᐅᓚᐅᖅᐸᑦ 
ᐃᓐᓇᑐᖃᐅᓂᕐᒧᑦ ᐊᑭᓕᕐᓱᐃᑎᓂᑦ ᐃᓅᔪᓐᓃᑎᓪᓗᒍ, ᐊᒻᒪ ᐊᐃᑉᐸᕆᔭᐅᓚᐅᖅᑐᖅ ᐱᔪᑦᓴᒫᖑᓂᖓᓂᑦ ᕿᒪᒃᑲᑯᖏᓐᓂᑦ 
ᐃᖅᑲᓇᐃᔭᖅᑎᐅᑉ, ᐊᐃᑉᐸᕆᔭᐅᔫᑉ ᐃᑲᔫᓯᐊᕆᕙᓐᓂᐊᖅᑕᖏᑦ ᐃᖅᑲᓇᐃᔭᕈᓐᓃᖅᑐᖃᕐᒪᑦ ᐱᔭᑦᓴᒫᖑᒐᔭᖅᑐᓂᑦ, 
ᑐᓂᕐᕈᓯᐊᖑᒐᔭᖅᑐᑦ ᑲᑎᑕᐅᒐᔭᖅᑐᑦ ᑮᓇᐅᔭᓄᑦ ᓴᓂᕐᕙᑦᓯᒪᔪᓄᑦ ᐃᖅᑲᓇᐃᔭᖅᑎᒧᑦ ᐱᔭᑦᓴᒫᖑᓪᓗᑎᒃ.



1 6• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 1 7• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᑕᖅᑭᑕᒫᕐᓯᐅᑎᐅᒐᔭᖅᑐᑦ ᕿᑐᕐᖓᕆᔭᐅᓚᐅᖅᑐᓄᑦ ᐅᖓᑖᓅᕈᓐᓇᑐᐃᓐᓇᕆᐊᓖᑦ 19-ᓂᑦ ᐊᕐᕌᒍᑖᕐᓯᒪᓕᖅᑎᓪᓗᒋ. 
ᐊᕐᕌᒍᑖᕋᓱᓐᓂᖏᓐᓂ 25-ᓂᑦ, ᕿᑐᕐᖓᕆᔭᐅᔪᖅ ᐃᓕᓐᓂᐊᖅᐸᑦ ᓱᓕ ᓯᕗᓪᓕᐹᕐᓯᐅᑎᒥᑦ ᐱᔭᕇᕈᑎᑖᕋᓱᓐᓂᖓᓂ 
ᐃᓕᓐᓂᐊᕐᕕᒻᒥᑦ, ᐅᕝᕙᓘᓐᓃᑦ ᐱᔭᕇᕋᓱᓐᓂᖓᓂ ᐃᖅᑲᓇᐃᔭᐅᑎᓂᑦ ᐱᓕᒻᒪᓴᕐᕕᒻᒥᑦ.

ᐆᒃᑑᑎ 1:3 
ᐃᖅᑲᓇᐃᔭᖅᑎ ᐃᓅᔪᓐᓃᓚᐅᕈᓂ 2020-ᒥ ᐃᖅᑲᓇᐃᔭᖅᑐᓂ ᐋᓐᓂᓚᐅᓂᕐᒥᓄᑦ ᐱᔾᔪᑎᖃᖅᑐᓂ  
ᐊᕐᕌᒍᖃᓕᖅᑎᓪᓗᒍ 50-ᓂᑦ; ᑮᓇᐅᔭᓕᐊᕆᓚᐅᖅᑕᖏᑦ ᑕᕝᕙᓂ $80,000-ᖑᓚᐅᖅᑐᑦ. ᐃᖅᑲᓇᐃᔭᖅᑎᐅᑉ ᐊᐃᑉᐸᖓ 
ᐊᕐᕌᒍᖃᕐᓂᕈᓂ 48-ᓂᑦ, ᐊᒻᒪ ᐊᑕᐅᓯᕐᒥᑦ ᕿᑐᕐᖓᖃᕐᓗᑎᒃ ᐊᕐᕌᒍᓕᒻᒥᑦ 15-ᓂᑦ ᐅᓪᓗᖓᓂ ᐃᖅᑲᓇᐃᔭᖅᑎᐅᑉ 
ᐃᓅᔪᓐᓃᕐᕕᒋᓚᐅᖅᑕᖓᓂ. ᐃᓅᔪᓐᓃᓚᐅᖅᑐᖅ ᐱᔾᔪᑎᖃᕋᓂ ᓯᕗᓂᐊᒍᑦ ᐊᑭᓕᕐᑕᐅᔾᔪᑎᒋᓕᓚᐅᖅᑕᖓ ᐱᓪᓗᒍ. 
2020-ᒥ ᐊᕐᕌᒍᓕᒫᒧᑦ ᓇᓪᓕᐅᒃᑯᒫᓕᕆᔨᒃᑯᓐᓂᑦ ᐊᑭᓕᕐᓲᑎᐅᔪᓐᓇᖅᑐᖅ $94,500-ᖑᓚᐅᖅᑐᑦ, ᐊᒻᒪ ᕿᑐᕐᖓᕆᔭᖅ 
ᓯᓚᑦᑐᓴᕐᕕᔾᔪᐊᕐᕕᒻᒥᑦ ᐱᔭᕇᓚᐅᖅᑐᓂ ᐊᕐᕌᒍᖃᓕᕋᒥ 23-ᓂᑦ.

ᐊᑐᖅᑐᒍ ᐱᓕᕆᔾᔪᑎᒋᔭᕗᑦ ᒫᓐᓇ ᐊᐃᑉᐸᕆᔭᐅᔪᖅ ᐱᑎᑕᐅᒐᔭᖅᑐᖅ ᐃᓗᐃᒃᑲᕐᓂᑦ ($94,500*30%) = $28,350, 
ᐊᒻᒪ ᐊᑭᓕᖅᑕᐅᒻᒥᓗᓂ ᐅᑯᐊ ($94,500*3.08%) = $2,910-ᓂᑦ ᑕᖅᑭᑕᒫᖅ ᐊᑭᓕᖅᑕᐅᕙᓕᕐᓗᓂ ᐃᓅᓯᓕᒫᖅ. 
ᕿᑐᕐᖓᕆᔭᐅᔪᖅ ᐱᑎᑕᐅᓯᒪᒐᔭᖅᑐᖅ ($94,500*0.625%) = $590 ᑕᖅᑭᑕᒫᖅ ᐊᑭᓕᖅᑕᐅᕙᓪᓗᓂ ᐊᕐᕌᒍᓄᑦ 8-ᓄᑦ. 
ᑲᑎᑦᑐᒋᑦ ᑖᒃᑯᓄᖓ ᐊᑭᓕᖅᑕᐅᒐᔭᖅᑐᑦ, ᐊᐃᑉᐸᕆᔭᐅᔪᖅ ᐃᓅᓐᓂᖅᐸᑦ ᐊᕐᕌᒍᖃᓕᕐᓗᓂ 80-ᓂᑦ, ᐊᒥᓲᓂᖃᕋᔭᖅᑐᑦ 
$1,202,430-ᓂᑦ.

ᐊᑐᖅᑕᐅᖁᔭᐅᔪᖅ ᓄᑖᖅ ᐱᓕᕆᔾᔪᑎᐅᓕᕐᓗᓂ, ᐊᐃᑉᐸᕆᔭᐅᔪᖅ ᓱᓕ ᐱᒐᔭᖅᑐᖅ $28,350-ᓂᑦ ᐃᓗᐃᑦᑑᓗᒋᑦ, 
ᐊᐃᑉᐸᕆᔭᒧᑦ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᑦᓴᑦ ᐃᒪᓐᓇᐅᒐᔭᖅᑐᑦ ($80,000*80%)/12 = 
$5,333-ᖑᕙᓪᓗᑎᒃ ᑕᖅᑭᑕᒫᖅ 15-ᓄᑦ ᐊᕐᕌᒍᓄᑦ (ᐃᖅᑲᓇᐃᔭᖅᑎ ᐊᕐᕌᒍᖃᓕᕋᔭᖅᑎᓪᓗᒍ 65-ᓂᑦ), 
ᐊᒻᒪ ᐃᖅᑲᓇᐃᔭᕈᓐᓃᓂᕐᒧᑦ ᐃᑲᔫᓯᐊᑦᓴᐃᑦ $98,280-ᖑᒐᔭᖅᑐᑦ. ᕿᑐᕐᖓᕆᔭᐅᔪᖅ ᐱᑎᑕᐅᓯᒪᒐᔭᖅᑐᖅ 
($80,000*10%)/12 = $666 ᑕᖅᑭᑕᒫᖅ ᐊᑭᓕᖅᑕᐅᕙᓪᓗᓂ ᐊᕐᕌᒍᓄᑦ 8-ᓄᑦ. ᑲᑎᑦᑐᒋᑦ ᐊᑭᓕᕐᓱᐃᑎᐅᒐᔭᖅᑐᑦ 
ᑖᒃᑯᓄᖓ ᐱᓇᓱᐊᖅᑕᐅᓯᒪᔪᓄᑦ ᐃᒪᓐᓇᐅᒐᔭᖅᑐᑦ $1,150,506.

ᐆᒃᑑᑎ 2:
ᑕᐃᒫᑦᑕᐅᖅ ᖁᓪᓕᖅᑎᑐᑦ, ᑭᓯᐊᓂ ᐃᓅᔪᓐᓃᕐᓂᖅ ᐱᔾᔪᑎᐅᓐᓂᖅᐸᑦ ᐱᓇᓱᐊᖅᑕᒥᓂᕐᓂᒃ ᐊᑭᓕᕐᓱᐃᔾᔪᑎᐅᓯᓐᓇᖅᑐᓂᑦ. 
ᐱᓇᓱᐊᕐᓯᒪᔪᖅ 50 ᐳᓴᖏᓐᓂᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᕐᒧᑦ ᐊᑐᓕᕆᐊᓚᐅᖅᑐᖅ 2015-ᒥ. ᐱᓇᓱᐊᕐᓯᒪᔫᑉ 
ᐋᓐᓂᓚᐅᖅᑎᓐᓇᒍ ᑮᓇᐅᔭᓕᐊᕆᓚᐅᖅᑕᖏᑦ $80,000, ᐊᒻᒪ ᐋᓐᓂᓚᐅᖅᑎᓪᓗᒍ ᑮᓇᐅᔭᓕᐊᕆᓚᐅᖅᑕᖏᑦ 
ᐃᖅᑲᓇᐃᔮᕆᔪᓐᓇᖅᑕᖓᓐᓂᑦ $30,000-ᖑᓚᐅᖅᑐᑦ.

ᐊᑐᖅᑐᒍ ᒫᓐᓇ ᐱᓕᕆᔾᔪᑎᕗᑦ, ᐱᓇᓱᐊᕐᓯᒪᔪᖅ ᑕᖅᑭᑕᒫᖅ ᐊᑭᓕᕐᓱᖅᑕᐅᒐᔭᖅᑐᒥᓂᖅ (($80,000*90%)*50%)/12 
= $3,000-ᓂᑦ ᐊᕐᕌᒎᓐᓄᑦ ᑕᓪᓕᒪᓄᑦ ᐃᓅᔪᓐᓃᓚᐅᕋᓂ. ᐱᓇᓱᐊᕐᓯᒪᔪᖅ ᐃᓅᔪᓐᓃᓚᐅᖅᑎᓪᓗᒍ ᐊᐃᑉᐸᕆᔭᖓ 
ᐊᑭᓕᖅᑕᐅᒐᔭᖅᑐᒥᓂᖅ ᐃᓗᐃᑦᑐᓂᑦ $28,350-ᓂᑦ, ᐊᒻᒪ ᐃᓅᓯᓕᒫᖓᓄᑦ ᑕᖅᑭᑕᒫᖅ ᐊᑭᓕᖅᑕᐅᕙᓕᕐᓗᓂ 
$2,910-ᓂᑦ. ᕿᑐᕐᖓᕆᔭᐅᔪᖅ ᐱᑎᑕᐅᓯᒪᒐᔭᖅᑐᖅ $590 ᑕᖅᑭᑕᒫᖅ ᐊᑭᓕᖅᑕᐅᕙᓪᓗᓂ ᐊᕐᕌᒍᓄᑦ 8-ᓄᑦ. 
ᑲᑎᑦᑐᒋᑦ ᑖᒃᑯᓄᖓ ᐊᑭᓕᖅᑕᐅᒐᔭᖅᑐᑦ, ᐊᐃᑉᐸᕆᔭᐅᔪᖅ ᐃᓅᓐᓂᖅᐸᑦ ᐊᕐᕌᒍᖃᓕᕐᓗᓂ 80-ᓂᑦ, ᐊᒥᓲᓂᖃᕋᔭᖅᑐᑦ 
$1,382,430-ᓂᑦ.

ᐊᑐᖅᑕᐅᖁᔭᐅᔪᖅ ᓄᑖᖅ ᐱᓕᕆᔾᔪᑎᐅᓕᕐᓗᓂ, ᐱᓇᓱᐊᖅᑐᒥᓂᖅ ᐱᑎᑕᐅᒐᔭᖅᑐᒥᓂᖅ ᑕᖅᑭᑕᒫᕐᓯᐅᑎᐅᒐᔭᖅᑐᒥᑦ 
ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᓂᑦ ᐃᒪᐃᓕᖓᔪᓂᑦ (($80,000 - $30,000)*90%)/12 = 
$3,750 ᐊᕐᕌᒎᓐᓄᑦ ᑕᓪᓕᒪᓄᑦ ᓯᕗᓂᐊᒍᑦ ᓱᓕ ᐆᒪᓱᖓᖅᑎᓪᓗᒍ ᐊᒻᒪ ᐃᑲᔫᓯᐊᑦᓴᖏᓐᓅᕆᕙᓪᓗᑎᒃ ᐃᑲᔫᓯᐊᑦᓴᖏᓐᓂᑦ 
ᐃᖅᑲᓇᐃᔭᕈᓐᓇᐃᓕᓐᓂᖅᐸᑦ ᐃᓐᓇᑐᖃᐅᓂᕐᒧᑦ. ᐱᓇᓱᐊᕐᓯᒪᔪᖅ ᐃᓅᔪᓐᓃᓚᐅᖅᑎᓪᓗᒍ ᐊᐃᑉᐸᕆᔭᐅᔪᖅ ᓱᓕ 
ᐱᒐᔭᖅᑐᖅ $28,350-ᓂᑦ ᐃᓗᐃᑦᑑᓗᒋᑦ, ᐊᐃᑉᐸᕆᔭᒧᑦ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᕐᓗᓂ ᐃᒪᐃᓕᖓᔪᓂᑦ 

3 ᑐᑭᓯᓇᑦᓯᐊᖁᓪᓗᒋᑦ ᐅᑯᐊ ᐆᑦᑑᑎᐅᔪᑦ ᐃᓚᓕᐅᔾᔨᓯᒪᖕᖏᑦᑐᑦ ᐊᕐᕌᒍᒥ ᐋᖅᑭᒋᐊᕈᑎᓂᑦ ᐃᓐᓇᑐᖃᐅᓂᕐᒧᑦ ᐱᔭᐅᕙᑦᑐᓂᑦ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᓂᑦ ᐱᔭᐅᕙᑦᑐᓂᑦ ᐃᑲᔫᓯᐊᖑᕙᑦᑐᑦ 
ᖁᕝᕙᕆᐊᕈᑎᖏᓐᓂᑦ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᓐᓇᑐᖃᕐᓯᐅᑎᑦᓴᓄᑦ ᐲᔭᖅᑕᐅᕙᑦᑐᓂᑦ, ᐅᕝᕙᓘᓐᓃᑦ ᐊᓯᖏᓐᓂᑦ ᐊᓯᔾᔨᐅᑎᐅᔪᓂᑦ 
ᑮᓇᐅᔭᓕᐊᒃᑯᑦ.

(($45,000 + $30,000)*80%)/12 = $5,000 ᑕᖅᑭᑕᒫᖅ ᐊᕐᕌᒍᓄᑦ 15-ᓄᑦ (ᐃᖅᑲᓇᐃᔭᖅᑎ ᐊᕐᕌᒍᖃᓕᕋᔭᖅᑎᓪᓗᒍ 
65-ᓂᑦ), ᐊᒻᒪ ᐃᖅᑲᓇᐃᔭᕈᓐᓃᓂᕐᒧᑦ ᐃᑲᔫᓯᐊᑦᓴᐃᑦ $116,662-ᖑᒐᔭᖅᑐᑦ. ᕿᑐᕐᖓᕆᔭᐅᔪᖅ ᐱᑎᑕᐅᓯᒪᒐᔭᖅᑐᖅ 
(($45,000 + $30,000)*10%)/12 = $625 ᑕᖅᑭᑕᒫᖅ ᐊᑭᓕᖅᑕᐅᕙᓪᓗᓂ ᐊᕐᕌᒍᓄᑦ 8-ᓄᑦ. ᑲᑎᑦᑐᒋᑦ 
ᐊᑭᓕᕐᓱᐃᑎᐅᒐᔭᖅᑐᑦ ᑖᒃᑯᓄᖓ ᐱᓇᓱᐊᖅᑕᐅᓯᒪᔪᓄᑦ ᐃᒪᓐᓇᐅᒐᔭᖅᑐᑦ $1,330,012.

ᐆᑦᑑᑎᒥ 2 ᐊᑭᓕᐅᑎᐅᒐᔭᖅᑐᓄᑦ ᐊᑭᓕᕆᐊᖃᕋᔭᖅᑐᑦ ᐊᔾᔨᒌᖏᔾᔪᑎᖏᑦ ᒪᕐᕉᒃ ᐱᓕᕆᔾᔪᑏᒃ 4 ᐳᓴᓪᓗᐊᖑᔪᑦ 
($52,418). ᐃᓚᒋᔭᐅᔪᒃᑯᑦ ᐃᓱᒪᒋᓪᓗᒍ, ᐱᓗᐊᖅᑐᒥ ᐊᓯᔾᔨᐅᑎᐅᒐᔭᖅᑐᖅ ᑮᓇᐅᔭᓕᐅᕈᑏᑦ ᓯᕗᓂᐊᒍᑦ ᐃᓐᓇᑐᖃᐅᓂᕐᒧᑦ 
ᐃᖅᑲᓇᐃᔭᕈᓐᓃᕐᕕᑦᓴᖓᑕ. ᐱᑐᖃᒃᑯᑦ ᐱᓕᕆᔾᔪᑎᒍᑦ, ᓯᕗᓂᐊᒍᑦ ᐃᓅᔪᓐᓃᕐᕕᖓᑕ $14,000-ᓂᑦ ᐊᕐᕌᒎᑉ ᐃᓗᐊᓂ 
ᑮᓇᐅᔭᓕᐅᕈᑎᒍᑦ ᒥᑭᓪᓕᒋᐊᓚᐅᖅᑐᑦ; ᐃᓅᔪᓐᓃᓚᐅᖅᑎᓪᓗᒍ ᑮᓇᐅᔭᓕᐊᒃᑯᑦ ᒥᑭᓪᓕᒋᐊᕈᑎᐅᔪᑦ $45,080-ᖑᓚᐅᖅᑐᑦ 
(56% ᐃᖅᑲᓇᐃᔭᖅᑎᐅᔫᑉ ᐋᓐᓂᓚᐅᖅᑎᓐᓇᒍ ᑮᓇᐅᔭᓕᐊᕕᓂᖏᓐᓂᒃ). ᐊᑐᖅᑕᐅᖁᔭᐅᔪᖅ ᓄᑖᖅ ᐱᓕᕆᔾᔪᑎᐅᓕᕐᓗᓂ 
ᑮᓇᐅᔭᓕᐊᒃᑯᑦ ᒥᑭᓪᓕᒋᐊᕈᑎᐅᔪᑦ $5,000-ᖑᓚᐅᖅᑐᑦ ᐊᕐᕌᒍᑕᒫᖅ ᓱᓕ ᐃᓅᓱᖓᖅᑎᓪᓗᒍ, ᐊᒻᒪ $20,000-ᖑᓕᖅᑐᑎᒃ 
ᑭᖑᓂᐊᒍᑦ (25 ᐳᓴᖏᓐᓂᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᓚᐅᖅᑕᖏᑕ ᐋᓐᓂᓚᐅᖅᑎᓐᓇᒍ).

ᓇᓗᓇᐃᔭᐅᑎ A:  
ᓇᒥᑐᐃᓐᓇᖅ ᒪᓕᒐᕆᔭᐅᔪᓂᑦ ᕿᒥᕐᕈᓂᖅ

ᑮᓇᐅᔭᐅᖏᑦᑐᓂᑦ ᐊᓯᐊᔨᓯᒪᓂᕐᒧᑦ ᐊᑭᓕᕐᓱᐃᔾᔪᓯ (NELP)
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᓄᑦ ᐱᓕᕆᔾᔪᑎᐅᔪᑦ ᒫᓐᓇ 
ᑮᓇᐅᔭᐅᖏᑦᑐᒃᑯᑦ ᐊᓯᐅᔨᓯᒪᓂᕐᒥᑦ ᐊᑭᓕᐅᑎᑦᓴᐃᑦ ᐃᓱᒪᕐᓴᕐᓯᐅᕈᑎᖃᖕᖏᑦᑐᑦ ᒫᓐᓇᒃᑯᑦ ᐱᓕᕆᔾᔪᓯᒍᑦ.

ᐳᕆᑎᔅ ᑲᓚᒻᐱᐊᒥ ᐊᒻᒪ ᓅᕙ ᓯᑰᓴᒥ ᑲᑎᒪᔨᑐᐊᖑᔪᑦ ᐱᒋᐊᖅᑎᑦᓯᓯᒪᒐᑎᒃ ᐊᑭᓕᐅᑎᑦᓴᓂᑦ ᑐᕌᖓᔪᒥᑦ 
ᑮᓇᐅᔭᐅᖏᑦᑐᒃᑯᑦ ᐊᓯᐅᔨᓯᒪᓂᕐᒨᖓᔪᓂᑦ.

ᐃᐅᓪᐴᕐᑕ, ᓂᐅ ᐳᕋᓐᔅᐅᐃᒃ, ᐊᒻᒪ ᓂᐅᕙᐅᓐᓛᓐ ᑲᑎᕐᓱᐃᕙᑦᑐᑦ ᐳᓴᓐᑎᖏᓐᓂᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ 
(PMI) ᐊᑭᓕᐅᑎᓂᑦ ᐱᔭᐅᓗᑎᒃ ᐊᑭᓕᐅᑎᐅᕙᑦᑐᓂᑦ ᐊᕐᕌᒍᓕᒫᒧᑦ ᐱᔭᐅᔪᓐᓇᖅᑐᓕᒫᓂᑦ ᓇᓪᓕᐅᒃᑯᒫᓕᕆᔨᒃᑯᓐᓂᑦ.

ᔫᑳᓐ
ᑲᑎᕐᓱᐃᐸᑦᑐᑦ ᐳᓴᓐᑎᖏᓐᓂᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ ᐊᑭᓕᐅᑎᓂᑦ 125 ᐳᓴᖏᓐᓂᑦ ᐱᔭᐅᓗᑎᒃ 
ᐊᑭᓕᐅᑎᐅᕙᑦᑐᓂᑦ ᐊᕐᕌᒍᓕᒫᒧᑦ ᐱᔭᐅᔪᓐᓇᖅᑐᓕᒫᓂᑦ ᓇᓪᓕᐅᒃᑯᒫᓕᕆᔨᒃᑯᓐᓂᑦ. ᐃᖅᑲᓇᐃᔭᖅᑎ ᓂᕈᐊᕈᓐᓇᖅᑐᖅ 
ᖃᓄᖅ ᐊᑭᓕᖅᑕᐅᔪᒪᒻᒪᖔᖅ ᐃᓗᐃᒃᑲᐅᓗᑎᒃ ᐅᕝᕙᓘᓐᓃᑦ ᓇᓪᓕᐅᒃᑯᒫᓕᕆᔨᓂᑦ ᐱᑎᑕᐅᖃᑦᑕᕐᓗᑎᒃ ᓂᐅᕕᐊᕆᓚᐅᕐᓗᒍ.

ᓵᓯᑳᑦᓱᐋᓐ
ᐋᖅᑮᓯᒪᔪᑦ $45,200-ᓂᑦ ᐊᖏᓛᖑᑎᑉᐸᑦᑐᒋᑦ. ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ ᐊᑭᓕᐅᑎᓂᑦ 0.5 ᐳᓴᖏᓐᓂᑦ 
4.87 ᐳᓴᓄᑦ ᐊᑭᓕᖅᑕᐅᕙᑦᑐᑦ ᒥᑭᓛᓂᑦ $2,200-ᓂᑦ. ᐊᓯᖏᑦ ᐋᓐᓂᕐᓯᒪᓂᕐᒧᑦ ᐊᑭᓕᐅᑎᐅᕙᑦᑐᑦ ᒪᑯᐊ ᐃᓅᓯᓕᒫᒧᑦ 
ᐋᓐᓂᐊᖃᓕᕐᓂᖓᓄᑦ ᐊᑭᓕᐅᑎᓂᑦ ᑲᑎᕐᓱᐃᕙᑦᑐᑦ ᐱᔭᐅᓗᑎᒃ ᐊᑭᓕᐅᑎᐅᕙᑦᑐᑦ ᐊᕐᕌᒍᓕᒫᒧᑦ ᐱᔭᐅᔪᓐᓇᖅᑐᓕᒫᓂᑦ 
ᓇᓪᓕᐅᒃᑯᒫᓕᕆᔨᒃᑯᓐᓂᑦ.

ᒫᓇᑑᐸ
ᐊᑭᓖᕙᑦᑐᑦ $1,030-ᓂᑦ ᐊᑐᖅᑐᑎᒃ ᐊᑕᐅᓯᕐᒥᑦ ᐳᓴᓐᑎᖓᓂᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ ᓇᓪᓕᐅᒃᑯᒫᓕᕆᔨᓂᑦ 
ᐱᕙᑦᑕᖏᓐᓂᑦ ᑐᖔᓃᑦᑐᓂᑦ 30 ᐳᓴᓐᑦ. 30 ᐳᓴᖑᔪᑦ ᐅᕝᕙᓘᓐᓃᑦ ᐊᖏᓂᕐᓴᐃ ᐱᑎᑕᐅᕙᑦᑐᑦ $30,900 ᐊᒻᒪᑦᑕᐅᖅ 
$1,240 ᐊᑐᓂ 1 ᐳᓴᖏᓐᓂᑦ ᐋᓐᓂᕐᓯᒪᓂᕐᒧᑦ ᐱᔭᐅᕙᑦᑐᓂᑦ ᑎᑭᒍᓐᓇᕐᓗᑎᒃ 30 ᐳᓴᓄᑦ.

ᐋᓐᑎᐅᕆᐅ
ᐊᑐᖅᐸᑦᑐᑦ ᐱᒋᐊᕈᑎᖃᖅᐸᑦᑐᑎᒃ $51,535.37-ᓂᑦ. $1,145.63-ᓂᑦ ᐃᓚᔭᐅᕙᑦᑐᑎᒃ ᐊᕐᕌᒍᑕᒫᖅ ᐃᖅᑲᓇᐃᔭᖅᑎᐅᑉ 
ᐊᕐᕌᒍᖏᑦ 45 ᑐᖔᓃᓐᓂᖅᐸᑕ ᐋᓐᓂᕈᑖᓂ. ᐊᑭᓂᖅᐹᖑᔪᓐᓇᖅᑐᑦ ᐊᑭᓕᐅᑎᐅᔪᓐᓇᕐᓗᑎᒃ ᐃᓱᒪᒋᔭᐅᔪᑦ $74,439.52. 
ᐃᖅᑲᓇᐃᔭᖅᑎᐅᑉ ᐃᓅᓯᓕᒫᒧᑦ ᐋᓐᓂᐊᑖᕐᓯᒪᓕᕐᓂᖓᓄᑦ ᐱᕙᑦᑕᖏᑦ ᓇᓪᓕᐅᒃᑯᒫᓕᕆᔨᓂᑦ ᑲᑎᑕᐅᕙᑦᑐᑦ ᑖᒃᑯᓇᖕᖓᑦ. 
$1,145.63 ᐲᖅᑕᐅᕙᑦᑐᑦ ᐊᕐᕌᒍᑕᒫᖅ ᐃᖅᑲᓇᐃᔭᖅᑎ ᐊᕐᕌᒍᖃᕐᓂᖅᐸᑦ 45 ᐅᖓᑖᓂ ᐋᓐᓂᕈᑖᓂ. ᒥᑭᓛᑦ ᐱᔭᐅᔪᓐᓇᖅᑐᑦ 
ᐊᒥᓲᓂᖏᑦ $28,631.22. ᐃᖅᑲᓇᐃᔭᖅᑎᐅᑉ ᐳᓴᓐᑎᖓ ᐋᓐᓂᕐᓯᒪᓕᕐᓂᖓᓄᑦ ᑲᑎᑕᐅᕙᑦᑐᑦ ᒥᑭᓛᖑᔪᓂᑦ ᐱᓪᓗᑎᒃ.

ᐳᕆᓐᔅ ᐃᑦᐅᐊᕐ ᐊᐃᓚᓐ
ᐃᓗᐃᒃᑲᕐᓂᑦ ᐱᑎᑦᓯᕙᑦᑐᑦ ᐊᔾᔨᖏᓐᓂᑦ ᐊᑕᐅᓯᐅᑉ 1/100-ᓂᑦ ᐲᖅᑐᒋᑦ ᐊᖏᓛᖑᔪᓐᓇᖅᑐᓂᑦ ᐊᕐᕌᒍᓕᒫᒥ 
ᑮᓇᐅᔭᓕᐊᕆᓚᐅᖅᑕᖏᓐᓂᑦ ᐊᑐᓚᐅᖅᑕᖏᑦ ᐅᓪᓗᖓᓂ ᐱᕐᕈᓗᐊᕿᑎᓪᓗᒍ ᐊᑐᖅᑕᐅᓗᑎᒃ 1 ᐳᓴᖏᓐᓂᑦ ᑲᑎᑦᑐᒋᑦ 
ᑎᒥᖓᒍᑦ ᐋᓐᓂᐊᖃᓕᕐᓂᖓᓄᑦ. ᐆᒃᑑᑎ: ᐊᕐᕌᒍᒧᑦ ᐊᖏᓛᒃᑯᑦ ᓇᓪᓕᐅᒃᑯᒫᓕᕆᔨᒃᑯᓐᓂᑦ ᐊᑭᓕᕐᓱᖅᑕᐅᔾᔪᓯᖓ 
$35,900-ᖑᓐᓂᖅᐸᑕ ᐊᒻᒪ ᐃᓅᓯᓕᒫᒧᑦ ᐋᓐᓂᐊᒋᓕᖅᑕᖓ 4.5 ᐳᓴᖑᑉᐸᑦ, ᐱᔾᔪᓯᐊᑦᓴᖏᑦ ᐃᒪᓐᓇᐅᖓᔭᖅᑐᑦ 
$35,900*.045 = $1,615.50-ᖑᓗᑎᒃ. ᐱᔾᔪᓯᐊᖑᒐᔭᖅᑐᑦ ᒥᑭᓂᕐᓴᐅᔪᓐᓇᖏᑦᑐᑦ $500 ᐊᖏᓂᕐᓴᐅᓗᑎᓪᓘᓐᓃᑦ 
ᐊᕐᕌᒍᒧᑦ ᐊᑭᓕᕐᓱᖅᑕᐅᔾᔪᓯᖓᑕ ᐊᑐᖅᑕᐅᓕᕆᐊᕐᓗᓂ ᐅᓪᓗᖓᓂ ᐱᕐᕈᓗᐊᕿᕕᐅᔫᑉ.



2 0• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 2 1• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓯᒪᓂᕐᒧᑦ ᐃᑲᔫᓯᐊᑦᓴᑦ (ELB)
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᓄᑦ ᐱᓕᕆᔾᔪᑎᐅᔪᑦ ᒫᓐᓇ
ᐃᖅᑲᓇᐃᔭᖅᑏᑦ ᐃᓅᓯᓕᒫᒧᑦ ᐋᓐᓂᐊᖃᓕᖅᑐᑦ ᐊᑭᓕᕐᓱᖅᑕᐅᓂᐊᖅᑐᑦ ᐃᓅᓯᓕᒫᒧᑦ ᐋᖅᑭᑦᑕᐅᓯᒪᔪᓂᑦ 
ᐱᔭᐅᓗᑎᒃ ᐃᖅᑲᓇᐃᔭᖅᑎᐅᑉ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ 90 ᐳᓴᖏᓐᓂᑦ ᑕᖅᑭᒧᑦ ᐊᑭᓕᕐᓱᖅᑕᐅᔾᔪᓯᖏᑕ 
ᑎᑭᓪᓗᒋᑦ ᐊᕐᕌᒍᓕᒫᒧᑦ ᐊᑭᓕᕐᓱᖅᑕᐅᔾᔪᓯᕐᓄᑦ ᐊᒻᒪ ᐊᕐᕌᒍᑕᒫᖅ ᐋᖅᑭᒋᐊᖅᑕᐅᕙᓪᓗᑎᒃ.

ᔫᑳᓐ
ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐋᖅᑭᑦᑕᐅᓯᒪᕙᑦᑐᑦ 75 ᐳᓴᖏᓐᓂᑦ ᐲᔭᐃᕕᐅᓚᐅᕋᑎᒃ ᐱᓇᓱᐊᕈᓯᐅᑉ 
ᐃᓗᐊᓂ ᑮᓇᐅᔭᓕᐊᑦᓴᖏᒍᑦ, ᐃᑲᔫᓯᐊᖃᖅᑐᑎᒃ 50 ᐳᓴᖏᓐᓂᑦ ᐲᔭᐃᕕᐅᓚᐅᕋᑎᒃ ᐃᓐᓇᑐᖃᕐᓯᐅᑎᒍᑦ 
ᐱᒡᒐᑐᕐᓯᐅᑎᓂᑦ ᐃᑲᔫᓯᐊᕆᕙᑦᑕᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᑎᑭᓪᓗᒋᑦ ᐊᕐᕌᒍᓕᒫᒧᑦ ᐊᑭᓕᕐᓱᖅᑕᐅᔾᔪᓯᕐᓄᑦ 
ᐊᒻᒪ ᐊᕐᕌᒍᑕᒫᖅ ᐋᖅᑭᒋᐊᖅᑕᐅᕙᓪᓗᑎᒃ. ᐊᕐᕌᒍᒐᓴᓄᑦ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᖑᕙᓐᓂᐊᖅᑐᓂᑦ 
ᐋᖅᑮᕙᑦᑐᑦ ᐃᓱᒪᕐᓴᕐᓯᐅᕈᑎᐅᓚᐅᖅᑐᑎᒃ ᑮᓇᐅᔭᓕᐊᑦᓴᐃᑦ ᐃᖅᑲᓇᐃᔮᓕᒫᖑᒐᔭᖅᑐᓂᑦ ᐊᕐᕌᒎᓐᓂ ᒪᕐᕈᓪᓗᐊᓂ 
ᐅᓪᓗᕐᓯᐅᑎᒍᑦ ᐋᓐᓂᓚᐅᖅᑎᓐᓇᒍ, ᐊᒻᒪ ᓂᕈᐊᖅᐸᑦᑐᑎᒃ ᓇᓪᓕᐊᓂᑦ ᑮᓇᐅᔭᓕᐊᑦᓴᖃᕋᔭᖕᖑᐊᕐᒪᖔᖅ ᐊᕐᕌᒍᒥ 
ᐱᓂᕐᓴᐅᔾᔪᑎᒋᒐᔭᖅᑕᖏᓐᓂᑦ ᐃᖅᑲᓇᐃᔭᖅᑎᐅᑉ. ᐊᑭᓖᕐᓲᑎᐅᓂᐊᖅᑐᑦ ᓈᒻᒪᒐᔭᖕᖑᐊᖅᑐᑦ ᖃᓄᐃᖏᓪᓗᑎᒃ 
ᐃᖅᑲᓇᐃᔭᖅᑎᒥᑦ ᐊᑭᓕᕐᓲᑎᐅᕙᓪᓗᑎᒃ ᐊᕐᕌᒍᒐᓴᓄᑦ ᐊᕐᕌᒍᓕᒫᒥ ᑮᓇᐅᔭᓕᐊᑦᓴᖏᓐᓂᑦ ᐊᓯᐅᔨᓂᒃᑯᑦ. ᐊᔾᔨᐅᖏᑦᑐᓂᑦ 
ᐊᑐᖅᑐᓄᑦ ᐊᑭᓕᕐᓲᑎᐅᔪᑦ ᓈᒻᒪᑦᑑᔮᕋᔭᖕᖏᑉᐸᑕ ᐊᑭᓕᕐᓲᑎᐅᓗᑎᒃ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒨᖔᔪᓄᑦ, ᐃᑲᔫᓯᐊᑦᓴᐃᑦ 
ᐋᖅᑭᑦᑕᐅᔪᓐᓇᕋᔭᖅᑐᑦ ᑕᑯᓐᓇᕐᓗᑎᒃ ᐊᓯᖏᑕ ᐃᖅᑲᓇᐃᔭᖅᑏᑦ ᑮᓇᐅᔭᓕᐊᕆᕙᑦᑕᖏᑦ ᐃᖅᑲᓇᐃᔮᓖᑦ ᑕᐃᒫᓪᓗᐊᖅ ᔫᑳᓐᒥ 
(ᐊᓯᐊᓂᓘᓐᓃᑦ ᑲᓇᑕᒥᐅᑕᒥᑦ ᔫᑳᓐᒥ ᐃᖅᑲᓇᐃᔮᑦᓴᖅᑕᖃᖕᖏᑉᐸᑦ ᐊᔾᔨᐸᓗᐊᓂᑦ ᐊᔾᔨᓱᕋᑦᓴᒥᑦ).

ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐃᓱᓕᓲᑦ ᐃᖅᑲᓇᐃᔭᖅᑎᐅᔪᖅ ᐃᓐᓇᑐᖃᕐᓯᐅᑎᓂᑦ ᐱᔪᓐᓇᓯᑉᐸᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. 
ᑭᓯᐊᓂᓕ, ᐃᖅᑲᓇᐃᔭᖅᑎ ᓱᓕ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᕈᓐᓇᕋᔭᖅᑐᖅ ᐅᑯᓂᖓ ᐊᑐᕈᑎᒃ, ᐅᓪᓗᖓᓂ 
ᐋᓐᓂᕐᕕᖓᑕ, ᐊᕐᕌᒍᖏᒍᑦ ᒪᕐᕉᒃ ᑐᖔᓂ ᐊᕐᕌᒎᒃ ᐃᓐᓇᑐᖃᕐᓯᐅᑎᑖᕐᓂᐊᓕᖅᑎᓪᓗᒋᑦ. ᑕᐃᒪᐃᒍᑎᒃ, ᐃᖅᑲᓇᐃᔭᖅᑎᐅᔪᖅ 
ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᕈᓐᓇᖅᑐᖅ ᑕᖅᑭᓄᑦ 24-ᓄᑦ.

ᐃᖅᑲᓇᐃᔭᖅᑎ ᐱᑎᑕᐅᓂᐊᕈᓂ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᓂᑦ ᑕᖅᑭᓄᑦ 24-ᓄᑦ, ᐊᔾᔨᖏᓐᓂᑦ 10 ᐳᓴᖏᑕ 
ᑲᑎᑦᑐᒋᑦ ᐊᑭᓕᕐᓲᑎᐅᓂᐊᖅᑐᑦ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐱᒡᒐᕐᓂᖓᓂ, ᐊᑕᐅᑦᓯᒃᑰᕐᓯᒪᓗᑎᒃ ᕿᑐᕐᖏᐅᕈᑎᖏᑦ 
ᓄᐊᓯᒪᔪᑦ, ᐊᑐᖅᑕᐅᑉᐸᑕ ᓂᐅᕕᐅᑎᐅᓗᑎᒃ ᐊᕐᕌᒍᓕᒫᒧᑦ ᐊᑭᓕᕐᓲᑎᑦᓴᓂᑦ ᐃᖅᑲᓇᐃᔭᖅᑐᒧᑦ. ᑖᒃᑯᐊ ᐊᑭᓕᖅᑕᐅᔪᓐᓇᖅᑐᑦ 
ᑭᖑᓂᐊᒍᑦ, ᐃᖅᑲᓇᐃᔭᖅᑎ ᐱᔪᓐᓇᓯᑉᐸᑦ ᐃᓐᓇᑐᖃᕐᓯᐅᑎᓂᑦ, ᐊᒻᒪ ᐅᓪᓗᖓ ᐊᑭᓕᕐᓲᑎᐅᑉ ᐃᓱᓕᒐᔭᖅᑐᖅ 
ᐃᖅᑲᓇᐃᔭᖅᑎᒧᑦ. ᓄᐊᓯᒪᔪᑦ ᐊᕐᕌᒍᓕᒫᒧᑦ ᐊᑭᓕᕐᓲᑎᑦᓴᑦ ᐊᖏᓂᕐᓴᐅᑉᐸᑕ ᒥᑭᓛᖏᓐᓂᑦ ᐊᑭᓕᐅᑎᑦᓴᐅᑉ ᐃᓗᐃᒃᑲᐅᓗᑎᒃ, 
ᐃᖅᑲᓇᐃᔭᖅᑎ ᓂᐅᕕᕆᐊᓕᒃ ᐊᕐᕌᒍᑕᒫᕐᓯᐅᑎᑦᓴᒥᑦ ᓇᓪᓕᐅᒃᑯᒫᓕᕆᔨᓂᑦ ᐃᓱᒪᕐᓲᑎᒥᓂᒃ. ᐱᑐᐃᓐᓇᐅᔾᔪᑎᖃᖕᖏᓯᐊᖅᑐᑦ 
ᖃᓄᐃᓕᖓᒐᔭᕐᓂᖏᓐᓂᑦ ᐊᕐᕌᒍᑕᒫᕐᓯᐅᑎᑦᓴᐃᑦ ᐱᓪᓗᒋᑦ.

ᐳᕆᑎᔅ ᑲᓚᒻᐱᐊ
ᒪᕐᕉᓐᓂᒃ ᓇᓗᓇᐃᔭᐃᑎᖃᖅᑐᑦ ᐃᖅᑲᓇᐃᔭᖅᑎ ᐊᑭᓕᕐᓱᖅᑕᐅᔪᓐᓇᕋᔭᕐᒪᖔᖅ ᐃᓅᓯᓕᒫᒧᑦ ᐋᓐᓂᕐᓯᒪᓕᕐᓂᖓᓄᑦ 
ᐊᑭᓕᓯᐊᑦᓴᒥᑦ: ᑎᒥᐅᑉ ᐊᐅᓚᒍᓐᓇᐅᑎᖏᓐᓂᑦ ᐊᓯᐅᔨᓂᕐᒧᑦ ᐊᒻᒪ ᑮᓇᐅᔭᓕᐊᑦᓴᐅᔪᓐᓇᖅᑐᓂᑦ ᐊᓯᐅᔨᓂᕐᒧᑦ. 
ᑎᒥᐅᑉ ᐊᐅᓚᒍᓐᓇᐅᑎᖏᓐᓂᑦ ᐊᓯᐅᔨᓂᕐᒧᑦ ᓇᓗᓇᐃᔭᐃᕙᑦᑐᑦ ᖃᓄᑎᒋ ᐋᓐᓂᕐᓯᒪᓂᖓ ᐃᖅᑲᓇᐃᔭᖅᑎᐅᑉ 
ᑮᓇᐅᔭᓕᐅᕈᑎᒋᔪᓐᓇᐃᓕᓗᓂᐅᒃ ᐱᔾᔪᑎᒋᓪᓗᒍ ᖃᓄᖅ ᐋᓐᓂᓚᐅᕐᓂᖓ ᐊᒻᒪ ᖃᓄᑎᒋ ᐋᓐᓂᕐᓯᒪᓂᖓ. 
ᐃᓅᓯᓕᒫᒧᑦ ᑎᒥᒃᑯᑦ ᐱᒡᒐᓕᕐᓂᕐᒧᑦ ᐱᔾᔪᓯᐊᑦᓴᖓ ᒪᓕᑦᑕᐅᕙᑦᑐᖅ ᑮᓇᐅᔭᓕᐊᑦᓴᖏᑦ ᐱᔭᐅᓗᑎᒃ ᐃᖅᑲᓇᐃᔭᖅᑎᐅᑉ 
ᐃᓅᓯᓕᒫᒧᑦ ᐋᓐᓂᕐᓯᒪᓕᕐᓂᖓᑕ ᐊᑭᓕᕐᓱᖅᑕᐅᔾᔪᓯᖏᑦ. ᑮᓇᐅᔭᓕᐊᑦᓴᐅᔪᓐᓇᖅᑐᓂᑦ ᐊᓯᐅᔨᓂᕐᒧᑦ ᐱᓕᕆᔾᔪᑎᐅᔪᖅ 
ᐊᑐᖅᑕᐅᕙᑦᑐᖅ ᑭᓯᐊᓂ ᐃᖅᑲᓇᐃᔭᖅᑎᐅᑉ ᑎᒥᒃᑯᑦ ᐱᒡᒐᕈᑎᒋᓕᖅᑕᖓ “ᐊᑦᓱᐊᓘᕐᓯᒪᑉᐸᑦ” ᖃᑦᓯᓂᑦ ᐱᑎᑕᐅᒐᔭᕐᒪᖔᖅ 
ᓇᓗᓇᐃᖅᑕᐅᕙᑦᑐᑦ ᑎᒥᐅᑉ ᐊᐅᓚᒍᓐᓇᐅᑎᖏᓐᓂᑦ ᐊᓯᐅᔨᓂᕐᒧᑦ ᐱᓕᕆᔾᔪᓯᖃᖅᑎᓪᓗᒋᑦ ᐊᑲᐅᓗᐊᕋᔭᖕᖏᑉᐸᑕ 
ᐊᑭᓕᕐᓲᑎᐅᓂᐊᕐᓗᑎᒃ ᐃᖅᑲᓇᐃᔭᖅᑎᒥᑦ. ᑮᓇᐅᔭᓕᐊᑦᓴᐅᔪᓐᓇᖅᑐᓂᑦ ᐊᓯᐅᔨᓂᕐᒧᑦ ᐱᓕᕆᔾᔪᓯᐅᔪᒃᑯᑦ ᐊᑐᖅᐸᑦᑐᑦ 
90 ᐳᓴᖏᓐᓂᑦ ᐊᔾᔨᒌᖏᔾᔪᑎᖏᑕ ᐱᕙᓚᐅᖅᑕᖏᑕ ᐋᓐᓂᓚᐅᖅᑎᓐᓇᒍ ᐊᒻᒪ ᐋᓐᓂᓚᐅᖅᑎᓪᓗᒍ, ᐅᕝᕙᓘᓐᓃᑦ 
ᓇᓚᐅᑦᑖᖅᑕᐅᓗᑎᒃ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᔪᓐᓇᕋᔭᖅᑕᖏᑦ ᐃᖅᑲᓇᐃᔮᖃᕈᓂ ᓈᒻᒪᒋᔭᖓᓂᑦ. ᐱᖁᔭᕐᔪᐊᑎᒍᑦ 



2 0• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 2 1• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᓇᓗᓇᐃᔭᕐᓯᒪᖕᖏᑦᑐᑦ ᖃᓄᖅ ᐃᖅᑲᓇᐃᔭᕐᓂᖅᐊᑦᑕᓇᖕᖏᓪᓗᓂᐲᓰ (WorkSafeBC) ᖃᐅᔨᓴᕋᔭᕐᒪᖔᑕ ᖃᓄᖅ 
ᐊᔾᔨᒌᖏᔾᔪᑎᖃᕐᒪᖔᑕ ᐋᓐᓂᓚᐅᖅᑎᓐᓇᒍ ᐊᒻᒪ ᐋᓐᓂᓚᐅᖅᑎᓪᓗᒍ ᑮᓇᐅᔭᓕᐊᑦᓴᖏᓐᓂᑦ ᓇᓗᓇᐃᔭᐃᑎᑦᓴᐅᒐᔭᖅᑐᓂᑦ 
ᐃᖅᑲᓇᐃᔭᖅᑎᐅᑉ ᐱᔾᔪᓯᐊᑦᓴᖏᓐᓂᑦ ᑮᓇᐅᔭᓕᐊᕆᒐᔭᖕᖑᐊᖅᑕᖏᓐᓂᑦ ᐊᓯᐅᔨᓂᑉᒧᑦ.

ᐃᓅᓯᕐᒧᑦ ᐊᑐᖅᐸᑦᑐᓂᑦ ᐊᑭᓕᐅᑎᑦᓴᓂᑦ ᐃᑲᔫᓯᐊᕈᓐᓇᕋᔭᖅᑐᑦ ᐊᕐᕌᒍᑕᒫᖅ ᐊᒻᒪ ᐃᑲᔫᓯᐊᖅᑎᑕᐅᕙᑦᑐᑦ 
ᐊᕐᕌᒍᑖᕋᓱᓐᓂᖏᓐᓂ 65-ᓂᑦ. ᐃᓛᓐᓂᒃᑯᑦ ᐱᑐᐃᓐᓇᐅᖏᔾᔪᑎᖃᖅᐸᑦᑐᑦ ᒪᓕᑦᑐᑎᒃ ᖃᓄᐃᒍᑎᐅᔪᓂᑦ, ᓲᕐᓗ ᐊᕐᕌᒍᖏᑦ 
ᐋᓐᓂᖅᑎᓪᓗᒋᑦ ᐊᒻᒪ ᓇᓗᓇᐃᔭᕐᓯᒪᔪᒥᑦ ᐸᕐᓇᐅᑎᓕᐅᖅᐸᑦᑐᑦ ᐋᓐᓂᓚᐅᖅᑎᓐᓇᒋᑦ ᐃᖅᑲᓇᐃᔭᕈᓐᓇᕋᔭᕐᒪᖔᑕ 
ᐊᕐᕌᒍᖃᓕᕋᓗᐊᕈᑎᒃ 65-ᓂᑦ ᐅᖓᑖᓂᓗ.

ᐃᖅᑲᓇᐃᔭᖅᑎ ᐱᑎᑕᐅᕙᒃᑯᓂ ᑕᖅᑭᑕᒫᕐᓯᐅᑎᒥᑦ ᑎᒥᒃᑯᑦ ᐱᒡᒐᑐᖅᓯᐅᑎᓂᑦ, ᐃᓐᓇᑐᖃᐅᓂᕐᒧᑦ 
ᐃᖅᑲᓇᐃᔭᕈᓐᓇᐃᓕᓂᕐᒧᑦ ᐃᑲᔫᓯᐊᕈᓐᓇᕐᒥᔪᑦ. ᑲᑎᒪᔩᑦ ᓴᓂᕐᕙᐃᓯᒪᕙᑦᑐᑦ ᐊᔾᔨᖏᓐᓂᑦ 5 ᐳᓴᓐᑦ ᐃᖅᑲᓇᐃᔭᖅᑎᐅᑉ 
ᐃᓅᓯᓕᒫᒧᑦ ᑎᒥᒃᑯᑦ ᐱᒡᒐᑐᖅᓯᐅᑎᓂᑦ ᐊᑭᓕᕐᓲᑎᑦᓴᓂᑦ ᐊᒻᒪ ᑮᓇᐅᔭᓕᐅᕈᑎᒋᕙᑦᑐᒋᑦ ᐃᖅᑲᓇᐃᔭᖅᑎ 
ᐃᓐᓇᑐᖃᐅᓂᕐᒧᑦ ᐃᖅᑲᓇᐃᔭᕈᓐᓇᐃᓕᒐᓱᓐᓂᖓᓂ. ᐃᓗᐃᒃᑲᕐᓂ ᐱᑎᑕᐅᓂᐊᖅᑎᓪᓗᒋᑦ, ᐊᑭᓕᖅᑕᐅᕙᑦᑐᑦ 
ᐃᖅᑲᓇᐃᔭᕈᓐᓇᐃᓕᕐᓂᒧᑦ ᐃᓐᓇᑐᖃᐅᓂᕐᒧᑦ ᐱᑎᑕᐅᒍᑖᓂ. ᑕᖅᑭᑕᒫᖅ ᐃᑲᔫᓯᐊᑦᓴᐃᑦ ᐱᓪᓗᒋᑦ, ᐊᑭᓕᖅᑕᐅᕙᑦᑐᑦ 
ᐃᖅᑲᓇᐃᔭᖅᑎ ᐊᕐᕌᒍᖃᓕᕋᐃᒻᒪᑦ ᐃᖅᑲᓇᐃᔭᕈᓐᓇᐃᓕᕕᒻᒥᑦ.

ᐃᐅᓪᐴᕐᑕ
ᑮᓇᐅᔭᓕᐊᑦᓴᐅᔪᓐᓇᖅᑐᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᑦᓴᐃᑦ ᐋᖅᑭᓱᖅᑕᐅᕙᑦᑐᑦ ᐊᑐᖅᑕᐅᓗᓂ ᐅᓪᓗᖓ ᐱᕐᕈᓗᐊᕿᕝᕕᒻᒥ 
ᑮᓇᐅᔭᓕᐊᕆᓚᐅᖅᑕᖏᑦ ᑮᓇᐅᔭᓕᐊᕆᓕᖅᑕᖏᑦ ᐲᖅᑕᐅᓗᑎᒃ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᓕᖅᑕᖏᑦ 
ᐃᖅᑲᓇᐃᔮᕆᓕᖅᑕᖓᓂᑦ. 90 ᐳᓴᖏᑦ ᑖᒃᑯᐊ ᐊᕕᑦᑕᐅᕙᑦᑐᑦ 12-ᒥᑦ ᐊᑐᖅᑐᑎᒃ ᓇᓗᓇᐃᔭᐃᑎᐅᓗᑎᒃ ᑕᖅᑭᑕᒫᖅ 
ᐊᑭᓕᕐᓱᖅᑕᐅᔾᔪᓯᕆᓂᐊᖅᑕᖏᓐᓂᑦ, ᐊᒻᒪ ᐃᓅᓇᓱᐊᕈᑎᓄᑦ ᐊᑭᓕᕆᐊᖃᖅᐸᑦᑐᑦ ᐊᕐᕌᒍᒧᑦ ᐋᖅᑭᒋᐊᖅᑕᐅᕙᑦᑐᑦ 
ᐱᔭᐅᕙᓐᓂᐊᖅᑐᑦ. ᑮᓇᐅᔭᓕᐊᑦᓴᐅᔪᓐᓇᖅᑐᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᖑᕙᑦᑐᑦ ᐊᕐᕌᒍᖃᕋᓱᓐᓂᖏᓐᓂᑦ 65-ᓂᑦ, 
ᐊᓯᐊᒍᑦ ᓈᒻᒪᑦᑐᓂᑦ ᐊᒻᒪ ᓈᒻᒪᒋᔭᐅᔪᓂᑦ ᓇᓗᓇᐃᕐᓯᓚᐅᖏᓐᓂᖏᓐᓂ ᐃᖅᑲᓇᐃᔭᖅᑎ ᐃᖅᑲᓇᐃᔭᕈᓐᓇᕋᔭᕐᓂᖓᓄᑦ 
ᐊᕐᕌᒍᖃᓕᕋᓗᐊᕈᓂ ᐅᖓᑖᓂ ᑕᐃᔭᐅᓯᒪᔫᑉ, ᐋᓐᓂᓚᐅᖕᖏᒃᑯᓂ.

ᐊᕐᕌᒍᖃᓕᖅᑎᓪᓗᒍ 65-ᓂᑦ, ᓇᓗᓇᐃᕐᓯᒪᖁᓪᓗᒋᑦ ᐊᓯᐅᔨᓯᒪᓂᕐᒥᑦ ᐃᓐᓇᑐᖃᐅᓂᕐᒧᑦ ᑮᓇᐅᔭᓕᐊᑦᓴᒥᓂᕐᓂᒃ 
ᐱᔾᔪᑎᒋᓪᓗᒋᑦ ᑮᓇᐅᔭᓕᐊᖏᓐᓂᑦ ᐲᔭᖅᐸᑦᑕᕋᓗᐊᖏᑦ ᐱᔭᑦᓴᒫᖏᑦ ᐃᖅᑲᓇᐃᔭᕈᓐᓃᕈᓂ, ᐃᖅᑲᓇᐃᔭᖅᑎᓂᑦ 
ᐊᑭᓕᕐᓱᐃᔩᑦ ᑲᑎᒪᔩᑦ ᐊᑭᔩᕙᑦᑐᑦ ᑮᓇᐅᔭᓕᐊᑦᓴᐅᔪᓐᓇᖅᑐᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᑦᓴᐃᑦ ELB65-ᑯᓐᓄᑦ 
ᐊᑐᖅᑕᐅᕙᑦᑐᓂᑦ ᐱᓪᓗᑎᒃ ᑮᓇᐅᔭᓕᐊᑦᓴᐅᔪᓐᓇᖅᑐᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᖑᕙᑦᑐᓂᑦ ᐊᕐᕌᒍᓄᑦ ᑕᓪᓕᒪᓄᑦ 
ᐊᓂᒍᖅᑐᓄᑦ ᐅᕝᕙᓘᓐᓃᑦ ᐃᓘᓐᓇᖏᓐᓂᑦ ᑮᓇᐅᔭᓕᐊᑦᓴᐅᔪᓐᓇᖅᑐᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᖑᕙᑦᑐᓂᑦ ᑕᒪᓐᓇ 
ᐊᑐᕐᓯᒪᓕᕈᓂᐅᒃ ᑐᖔᓂ ᐊᕐᕌᒍᐃᑦ ᑕᓪᓕᒪᑦ. ᑖᒃᑯᐊᓕ ᐋᖅᑭᑦᑕᐅᕙᑦᑐᑦ ᐱᔭᐅᓗᑎᒃ ᐊᕐᕌᒍᐃᑦ ᖃᑦᓯᑦ ᐃᖅᑲᓇᐃᔭᖅᑎᐅᑉ 
ᐱᔾᔪᑎᒋᕙᓕᖅᑕᖏᑦ ᑮᓇᐅᔭᓕᐊᑦᓴᐅᔪᓐᓇᖅᑐᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᓂᑦ (ᐊᖏᓛᖓᑦ 35), ᑲᑎᑕᐅᓕᖅᑐᑎᒃ 2 
ᐳᑕᖏᑎᒍᑦ. ᑮᓇᐅᔭᓕᐊᑦᓴᐅᔪᓐᓇᖅᑐᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᑦᓴᐃᑦ ELB65-ᑯᓐᓄᑦ ᐊᑭᓕᖅᑕᐅᕙᑦᑐᑦ ᑕᖅᑭᑕᒫᖅ 
ᐃᓅᓯᓕᒫᒧᑦ.

ᐆᒃᑑᑎ:
•	 ᐊᕐᕌᒍᖃᕈᓂ 55-ᓂᑦ ᐋᓐᕈᑖᓂ 2007-ᖑᑎᓪᓗᒍ.

•	 ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐊᑭᓕᐅᑎᑦᓴᑦ $262.43 ($3,149 ᐊᕐᕌᒍᑕᒫᖅ) ᐅᑎᓚᐅᖅᑎᓪᓗᒍ 
ᐃᖅᑲᓇᐃᔮᒥᓄᑦ.

•	 2017-ᖑᓕᖅᑐᓂ. ᐃᖅᑲᓇᐃᔭᖅᑎ 65-ᓂᑦ ᐊᕐᕌᒍᖃᓕᖅᑐᓂ ᐊᒻᒪ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ 
ᐊᑭᓕᐅᑎᑦᓴᑦ ᓴᖑᑎᑕᐅᓗᑎᒃ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐊᑭᓕᐅᑎᑦᓴᑦ ELB65-ᖑᓕᕐᒪᑦ ᐊᒻᒪ 
ᐋᖅᑭᑦᑕᐅᒐᔭᖅᑐᑦ ᑕᖅᑭᑕᒫᖅ ᐊᑭᓕᖅᑕᐅᕙᓕᕐᓗᓂ $52.49-ᓂᑦ ($629.83 ᐊᕐᕌᒍᓕᒫᒥ).



2 2• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 2 3• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᓵᓯᑳᑦᓱᐋᓐ
ᑮᓇᐅᔾᔭᑦᓵᑦᓴᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᖑᕙᑦᑐᑦ ᐋᖅᑭᑦᑕᐅᓯᒪᕙᑦᑐᑦ ᒪᓕᑦᑕᐅᓗᑎᒃ 90 ᐳᓴᖏᑦ 
ᑮᓇᐅᔭᓕᐊᕆᓚᐅᖅᑕᖏᑦ, ᐊᒻᒪ ᐊᒥᓲᓂᕐᓴᐅᔪᓐᓇᕋᑎᒃ ᐊᕐᕌᒍᓕᒫᒧᑦ ᐱᔭᐅᔪᓐᓇᖅᑐᓕᒫᓂᑦ ᓇᓪᓕᐅᒃᑯᒫᓕᕆᔨᒃᑯᓐᓂᑦ 
ᐅᓪᓗᕐᓯᐅᑎᖓᓂ ᐋᓐᓂᕐᕕᖓᑕ. ᐃᑲᔫᓯᐊᑦᓴᐃᑦ ᐋᖅᑭᒋᐊᖅᑕᐅᕙᑦᑐᑦ ᐊᕐᕌᒍᑕᒫᖅ ᒪᓕᑦᑐᒋᑦ ᐊᓯᔾᔨᐅᑎᐅᔪᑦ 
ᐃᓐᓇᑐᖃᕐᓯᐅᑎᑖᕆᕙᑦᑕᓂᑦ. ᑮᓇᐅᔾᔭᑦᓵᓂᑦ ᐊᓯᐅᔨᓂᕐᒥᑦ ᐃᑲᔫᓯᐊᑦᓴᐃᑦ ᑲᔪᓯᔭᐅᕙᑦᑐᑦ ᐋᓐᓂᓚᐅᖅᑕᖓ 
ᑕᕝᕙᐅᖏᓐᓇᑎᓪᓗᒍ, ᑭᓯᐊᓂ ᓄᖅᑲᐅᔾᔭᐅᓲᑦ ᐊᒃᕌᒍᖏᑦ 65-ᕈᕐᒪᑕ. ᐃᓚᖏᑦ ᐱᑐᐃᓐᓇᐅᖏᔾᔪᑎᖃᕈᓐᓇᕐᒥᔪᑦ. 
ᐃᖅᑲᓇᐃᔭᖅᑎᓄᑦ ᐊᕐᕌᒍᓕᓐᓄᑦ 63-ᓂᑦ ᐊᖏᔪᑦᑎᓄᑦ, ᑮᓇᐅᔾᔭᑦᓵᓂᑦ ᐊᓯᐅᔨᓂᕐᒥᑦ ᐃᑲᔫᓯᐊᑦᓴᐃᑦ 
ᐊᑭᓕᖅᑕᐅᔪᓐᓇᖅᑐᑦ ᐊᕐᕌᒎᓐᓄᑦ ᒪᕐᕉᓐᓄᑦ ᑎᑭᒍᓐᓇᕐᓗᑎᒃ ᐱᒋᐊᕐᓯᒪᓗᑎᒃ ᐅᓪᓗᖓᓂᑦ ᑮᓇᐅᔾᔭᑦᓵᓂᑦ ᐊᓯᐅᔨᓂᕐᒥᑦ 
ᐃᑲᔫᓯᐊᖃᑦᑕᓕᖅᐸᑦ, ᑭᓯᐊᓂᑦᑕᐅᖅ ᐃᖅᑲᓇᐃᔭᖅᑎ ᑮᓇᐅᔭᓕᐅᕈᓐᓇᐃᓕᒍᓂ ᐃᓚᖏᓐᓂᑦ ᐃᓘᓐᓇᖏᓐᓂᓘᓐᓃᑦ 
ᑮᓇᐅᔭᓕᐊᕆᓚᐅᖅᑕᒥᓂᒃ ᐱᔾᔪᑎᒋᓪᓗᒍ ᐋᓐᓂᕐᓯᒪᓂᖓ.

ᐃᖅᑲᓇᐃᔭᖅᑎ ᑮᓇᐅᔭᑦᓵᑦᓴᒃᑯᑦ ᐊᓯᐅᔨᓯᒪᓂᕐᒧᑦ ᐃᑲᔫᓯᐊᖅᐸᒃᑯᓂ ᑕᖅᑭᓄᑦ 24-ᖑᓗᐊᓄᑦ ᑐᖏᓕᕇᑦᑐᓂᑦ, 
ᐊᒥᓲᓂᖏᓐᓂᑦ ᐊᔾᔨᖏᓐᓂᑦ 10 ᐳᓴᓐᑦ ᐃᖅᑲᓇᐃᔭᖅᑎᐅᑉ ᐃᑲᔫᓯᐊᕆᔪᓐᓇᖅᑕᖏᓐᓂᑦ ᐱᔭᐅᓯᒪᔪᓂᑦ ᓴᓂᕐᕙᐃᕙᑦᑐᑦ 
ᑮᓇᐅᔭᓕᐅᕈᑕᐅᓇᓱᐊᖅᑐᑎᒃ ᐃᖅᑲᓇᐃᔭᖅᑎᐅᑉ ᓄᐊᑕᖏᓐᓄᑦ ᐃᑲᔫᑎᐅᖁᓪᓗᒋᑦ ᐃᖅᑲᓇᐃᔭᕈᓐᓇᐃᓕᓐᓂᖅᐸᑦ 
ᐃᓐᓇᑐᖃᐅᓂᕐᒧᑦ ᐱᔭᑦᓴᒫᖏᓐᓄᑦ. ᓴᓂᕐᕙᑦᑕᐅᔪᑦ, ᐊᒻᒪ ᕿᑐᕐᖏᐅᕈᑎᖏᑦ ᐃᓚᔭᐅᓗᑎᒃ ᐃᖅᑲᓇᐃᔭᖅᑎᒨᖅᑕᐅᕙᑦᑐᑦ 
ᐊᕐᕌᒍᖃᓕᕋᐃᒻᒪᑕ 65-ᓂᑦ ᐊᒻᒪ ᐱᖓᓲᔪᖅᑐᓂᑦ ᑕᖅᑭᖃᓕᕋᐃᒻᒪᑕ ᓂᐅᕕᕈᓐᓇᕐᓯᓪᓗᑎᒃ ᐊᕐᕌᒍᓕᒫᒧᑦ 
ᐃᓗᐃᒃᑲᖅᑖᕈᑎᑦᓴᓂᑦ ᓇᓪᓕᐅᒃᑯᒫᓕᕆᔨᓂᑦ ᐃᓱᒪᕐᓲᑎᒥᓂᒃ. ᑲᑎᑦᑐᒋᑦ ᓴᓂᕐᕙᑦᑕᐅᓯᒪᔪᑦ ᐊᑭᓕᕐᓲᑎᐅᔪᓐᓇᕐᒥᔪᑦ 
ᐃᓗᐃᒃᑲᐅᓗᑎᒃ ᐃᖅᑲᓇᐃᔭᖅᑎᒧᑦ ᒥᑭᓂᕐᓴᐅᑉᐸᑕ ᒥᑭᓛᖑᔪᓐᓇᖅᑐᓂᑦ ᐃᓗᐃᒃᑲᖅᑖᖑᔪᓐᓇᖅᑐᓂᑦ $25,000-ᓂᑦ.

ᒫᓇᑑᐸ
ᐃᖅᑲᓇᐃᔭᖅᑎ ᑮᓇᐅᔭᓕᐅᕈᑎᖃᓪᓚᕆᓐᓂᕈᓂ, ᑮᓇᐅᔭᓕᐊᕆᓪᓚᕆᑦᓯᒪᔭᖏᑦ ᐊᑐᖅᑕᐅᒐᔭᖅᑐᑦ 
ᐋᖅᑭᒍᑎᐅᓗᑎᒃ ᐊᔾᔨᒌᖏᔾᔪᑎᐅᔪᓂᑦ ᑮᓇᐅᔭᓕᐊᖑᓚᐅᖅᑐᓂᑦ ᐋᓐᓂᓚᐅᖅᑎᓐᓇᒍ ᐊᒻᒪ ᐋᓐᓂᓚᐅᖅᑎᓪᓗᒍ. 
ᑕᐃᒪᐃᒋᐊᖃᕈᑎᒃ ᒪᓕᓪᓗᑎᒃ, ᑮᓇᐅᔭᓕᐊᖑᒐᔭᖅᑐᑦ ᓇᓚᐅᑦᑖᖅᑕᐅᔪᓐᓇᕐᒥᔪᑦ ᐊᑐᖅᑕᐅᓗᑎᒃ ᐊᕐᕌᒍᓕᒫᒥ 
ᑮᓇᐅᔭᓕᐊᕆᔪᓐᓇᑐᐃᓐᓇᕆᐊᓕᖏᓐᓂᑦ, ᑖᒃᑯᐊᓕ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᔪᓐᓇᕋᔭᖅᑕᖏᑦ ᓇᓚᐅᑦᑖᖅᑕᐅᓯᒪᔪᑦ 
ᑕᖅᑭᓄᑦ 12-ᓄᑦ ᒪᓕᑦᑕᐅᓗᑎᒃ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᐅᓯᖓ ᐋᖅᑭᑦᑕᐅᓯᒪᔪᖅ. ᐃᑲᔫᓯᐊᖅᑎᑦᓯᕙᑦᑐᑦ ᒪᓕᑦᑐᑎᒃ 
90 ᐳᓴᖏᓐᓂᑦ ᑲᑎᑦᑐᒋᑦ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓯᒪᓂᖏᑦ.

ᑮᓇᐅᔭᓕᐊᖑᒐᔭᖅᑐᓂᑦ ᕿᒥᕐᕈᐊᕋᔭᖅᑐᑦ ᐃᓐᓇᑐᖃᕐᓯᐅᑎᓄᑦ ᐃᑲᔫᓯᐊᑦᓴᐃᑦ ᐋᖅᑭᓱᖅᑕᐅᑎᓪᓗᒋᑦ, ᐊᒻᒪ ᐃᖅᑲᓇᐃᔭᖅᑎ 
ᐱᑎᑕᐅᓯᒪᓕᕈᓂ ᐃᑲᔫᓯᐊᓂᑦ ᐱᓇᓱᐊᕈᓯᕐᓄᑦ 12-ᓄᑦ.

ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓯᒪᓂᕐᒧᑦ ᐃᑲᔫᓯᐊᖅᑎᑕᐅᕙᑦᑐᑦ ᐊᕐᕌᒍᒧᑦ 65-ᓄᑦ, ᐊᒻᒪ ᐋᖅᑭᒋᐊᖅᑕᐅᕙᑦᑐᑎᒃ 
ᓯᕗᓪᓕᖅᐹᒥ ᐅᓪᓗᕐᒥ ᑕᖅᑭᖓᓂ ᑐᓪᓕᐊᓂ ᐊᕐᕌᒍᒥ ᐱᕐᕈᓗᐊᕿᓚᐅᖅᑎᓪᓗᒍ ᐊᒻᒪ ᐊᕐᕌᒍᑕᒫᖅ ᖃᐅᔨᓴᖅᑕᐅᕙᓕᖅᑐᑎᒃ 
ᑭᖑᓂᐊᒍᑦ. ᐃᖅᑲᓇᐃᔭᖅᑎ ᐊᕐᕌᒍᖃᕐᓂᕈᓂ 61 ᐊᖏᔪᑦᑎᐅᓗᓂᓘᓐᓃᑦ ᐱᕐᕈᓗᐊᕿᑎᓪᓗᒍ, ᐅᓪᓗᖓ 
ᐃᖅᑲᓇᐃᔭᕈᓐᓃᕐᕕᒋᒐᔭᖅᑕᖓᑕ ᐃᓱᒪᒋᔭᐅᒐᔭᖅᑐᖅ ᐅᓪᓗᕆᔭᐅᒋᐊᖓ ᐱᕐᕈᓗᐊᕿᓂᕐᒧᑦ ᐃᓚᓗᒋᑦ ᑎᓴᒪᓂᑦ ᐊᕐᕌᒍᓂᑦ.

ᐊᕐᕌᒍᖃᓕᖅᐸᑦ 65-ᓂᑦ, ᐃᖅᑲᓇᐃᔭᖅᑎ ᐃᑲᔫᓯᐊᖃᑦᑕᓚᐅᕈᓂ 104 ᐱᓇᓱᐊᕈᓯᕐᓄᑦ ᐋᓐᓂᓚᐅᖅᑎᓪᓗᒍ 
ᐊᒻᒪ ᐃᖅᑲᓇᐃᔭᕐᕕᖓᑕ ᐃᖅᑲᓇᐃᔭᕈᓐᓃᓂᖅᐸᑦ ᐱᔭᑦᓴᒫᖏᑦ ᐊᑦᑐᖅᑕᐅᓂᖅᐸᑕ, ᐊᕐᕌᒍᓕᒫᒧᑦ ᐱᓯᒪᔪᒥᑦ 
ᐃᓗᐃᒃᑲᖅᑖᕈᑎᑦᓴᓂᒍᓐᓇᕋᔭᖅᑐᑦ ᓇᓪᓕᐅᒃᑯᒫᓕᕆᔨᒥᑦ ᐃᓱᒪᕐᓲᑎᒥᓂᒃ. ᐱᔭᑦᓴᒫᑦ ᓴᓂᕐᕙᑦᑕᐅᓯᒪᔪᑦ ᐱᓯᒪᒐᔭᖅᑐᑦ 
ᐊᒥᓲᓂᖏᓐᓂᑦ ᐃᖅᑲᓇᐃᔭᖅᑎᐅᑉ ᐃᑲᔫᑎᒋᓚᐅᖅᑕᖏᓐᓂᑦ ᐋᓐᓂᖅᑐᖃᓚᐅᖅᑎᓐᓇᒍ ᐊᒻᒪ ᕿᑐᕐᖏᐅᕈᑎᖏᓐᓂᑦ 
ᐃᓚᓯᕙᑦᑐᑦ ᓄᖕᖑᖏᓐᓂ ᐊᕐᕌᒍᐃᑦ. ᐃᓗᐃᒃᑲᖅ ᐱᔭᐅᔪᓐᓇᖅᑐᖅ ᐱᓕᕆᔾᔪᑎᖃᖅᐸᑦᑐᑦ ᐃᖅᑲᓇᐃᔭᖅᑎᓂᑦ 
ᐃᑲᔫᓯᐊᖅᑎᑦᓯᔨᓂᑦ ᑭᓯᐊᓂ ᐃᖅᑲᓇᐃᔭᖅᑎ ᐃᓱᒪᕐᓱᕋᔭᕐᒥᔪᖅ ᐲᔭᐃᖃᑦᑕᕈᒪᓂᐊᕈᓂ ᐱᔭᑦᓴᒫᓄᑦ. ᐃᖅᑲᓇᐃᔭᖅᑎ 
ᑎᓴᒪᓂᑦ ᓂᕈᐊᒐᖃᖅᑐᖅ ᐊᕐᕌᒍᓕᒫᒧᑦ ᐃᓗᐃᒃᑲᖅᑖᕈᑎᑦᓴᓂᑦ: ᐃᓗᐃᒃᑲᖅᑖᕐᓗᓂ ᐃᓗᐃᒃᑲᖅᑖᕈᓐᓇᖅᑐᖅ 
ᐃᓅᓂᓕᒫᖓᓂ; ᑲᑐᔾᔨᔪᒥᑦ ᐃᓗᐃᒃᑲᖅᑖᕈᑎᑦᓴᒥᑦ ᐊᑐᕈᓐᓇᖅᑐᒥᑦ ᐃᓅᓂᓕᒫᖓᓂ ᐃᓗᐃᒃᑲᖅᑖᐸᑦᑐᖅ ᐊᒻᒪ 
ᐊᐃᑉᐸᖓ ᐃᓅᓂᓕᒫᖓᓂ (ᐃᓚᖕᖓᕋᔭᖅᑐᑦ ᐱᖓᔪᓪᓗᐊᖏᓐᓂᑦ (1/3) ᓇᓪᓕᐊᑐᐃᓐᓇᖅ ᐃᓅᔪᓐᓃᓂᖅᐸᑦ); 
ᐃᓗᐃᒃᑲᖅᑖᕈᑎᑦᓴᓂᓪᓗᓂ ᐋᖅᑭᑦᓯᒪᔪᒥᑦ ᐱᕕᒋᔪᓐᓇᕐᓗᒍ ᐊᒃᕌᒍᓂ 5, 10, 15, ᐅᕝᕙᓘᓐᓃᑦ 20; ᐅᕝᕙᓘᓐᓃᑦ 
ᐃᓗᐃᒃᑲᖅᑖᖅᐸᑦᑐᖅ ᐃᓅᔪᓐᓃᕐᓂᕋᓗᐊᖅᐸᑦ ᑲᔪᓯᔪᓐᓇᖅᑐᒥᑦ, ᐊᒻᒪ ᐋᖅᑭᑦᓯᒪᔪᒥᑦ ᐱᕕᒋᔪᓐᓇᕐᓗᒍ ᐊᒃᕌᒍᓂ 5, 10, 
15, ᐅᕝᕙᓘᓐᓃᑦ 20.



2 2• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 2 3• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᐋᓐᑎᐅᕆᐅ
ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒧᑦ ᐃᑲᔫᓯᐊᑦᓴᐃᑦ ᐋᖅᑭᑦᑕᐅᕙᑦᑐᑦ ᒪᓕᑦᑕᐅᓗᑎᒃ 85 ᐳᓴᓂᑦ ᐊᔾᔨᒌᖏᔾᔪᑎᖃᖅᑐᑎᒃ 
ᐃᖅᑲᓇᐃᔭᖅᑎᐅᑉ ᐋᓐᓂᓚᐅᕋᓂ ᑮᓇᐅᔭᓕᐊᕆᓚᐅᖅᑕᖏ ᐊᒻᒪ ᐋᓐᓂᕐᓯᒪᓕᖅᑎᓪᓗᒍ ᒪᓕᑦᑕᐅᓗᑎᒃ ᒪᓕᒐᑎᒍᑦ 
ᐋᖅᑭᑦᑕᐅᓯᒪᔪᑦ ᒥᑭᓛᖑᔪᓐᓇᓂᒃᑯᑦ ᐊᒻᒪ ᐋᖏᓛᖑᔪᓐᓇᓂᒃᑯᑦ ᐊᑭᓕᕐᓱᐃᔾᔪᓯᐅᔪᑦ.

ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒧᑦ ᐃᑲᔫᓯᐊᖑᕙᑦᑐᑦ ᑲᔪᓯᕙᑦᑐᑦ ᐃᖅᑲᓇᐃᔭᖅᑎ ᑎᒥᒃᑯᑦ ᐱᒡᒐᕈᑎᖃᕈᓐᓃᕐᓂᖓᓄᑦ, 
ᑮᓇᐅᔭᓕᐅᑦᓯᐊᓕᕈᑎᒃ ᐊᓯᐅᔨᔪᓐᓃᕐᓗᑎᒃ, ᐅᕝᕙᓘᓐᓃᑦ ᐊᕐᕌᒍᑖᕐᓂᕋᒥᒃ 65-ᓂᑦ. ᐃᖅᑲᓇᐃᔭᖅᑎ ᓱᓕ ᐋᓐᓂᕐᓯᒪᓐᓂᕈᓂ 
ᐊᕐᕌᒍᖃᓕᖅᑎᓪᓗᒍ 65-ᓂᑦ, ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒥᑦ ᐃᑲᔫᓯᐊᖏᑦ ᓄᖅᑲᕋᔭᖅᑐᑦ, ᑭᓯᐊᓂ ᐊᓯᐅᔨᒐᔭᕐᓂᕐᒥᑦ 
ᐃᖅᑲᓇᐃᔭᕈᓐᓇᐃᓕᓐᓂᖅᐸᑦ ᐃᓐᓇᑐᖃᐅᓂᕐᒧᑦ ᑮᓇᐅᔭᓕᐊᑦᓴᖏᓐᓄᑦ ᑐᕌᖓᔪᓂᑦ ᐃᑲᔫᓯᐊᓕᕋᔭᖅᑐᖅ. ᐃᖅᑲᓇᐃᔭᖅᑎ 
ᐊᕐᕌᒍᖃᕐᓂᕈᓂ 63-ᓂᑦ ᐊᖏᔪᑦᑎᐅᓗᓂᓘᓐᓃᑦ ᐋᓐᓂᕈᑖᓂ, ᐊᓯᐅᔨᓂᕐᒧᑦ ᑮᓇᐅᔭᓕᐊᑦᓴᒥᓂᖏᓐᓂᑦ ᐃᑲᔫᓯᐊᕋᔭᖅᑐᖅ 
ᐊᕐᕌᒎᓐᓄᑦ ᒪᕐᕉᓐᓄᑦ ᑮᓇᐅᔭᓕᐊᑦᓴᒥᓂᖏᓐᓂᑦ ᐊᓯᐅᔩᓐᓇᕐᓂᐊᕈᑎᒃ. ᐊᕐᕌᒍᑕᒫᖅ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒧᑦ 
ᐊᑭᓕᖅᑕᐅᔾᔪᓯᐅᔪᖅ ᐋᖅᑭᒋᐊᖅᐸᑦᑐᑦ ᓱᓇᑐᐃᓐᓇᐃᑦ ᐊᑭᑦᑐᐸᓪᓕᐊᓂᖏᑦ ᐃᓱᒪᒋᔭᐅᓗᑎᒃ. ᑮᓇᐅᔭᓕᐊᑦᓴᒥᓂᕐᓂᒃ 
ᐊᓯᐅᔨᓂᕐᒧᑦ ᐃᑲᔫᓯᐊᖑᕙᑦᑐᑦ ᕿᒥᕐᕈᐊᖅᑕᐅᐸᑦᑐᑦ ᑕᖅᑮᑦ 72 ᐊᓂᒍᓚᐅᖏᓐᓂᖏᓐᓂ ᐋᓐᓂᓚᐅᖅᑎᓪᓗᒍ ᐊᒻᒪ 
ᑎᒻᒥᖓ ᐱᐅᖏᓕᕙᓪᓕᐊᑐᐃᓐᓇᖅᐸᑦ, ᑮᓇᐅᔭᓕᐊᑦᓴᐅᒥᓂᕐᓂᒃ ᐊᓯᐅᔨᓂᕐᒧᑦ ᖃᓄᐃᓕᖓᓂᖓ ᕿᒥᕐᕈᐊᖅᑕᐅᕙᑦᑐᑦ 
ᑕᖅᑭᑦ 24 ᐊᓂᒍᓚᐅᖅᑎᓪᓗᒋᑦ ᑮᓇᐅᔭᐅᖏᑐᒃᑯᑦ ᐊᓯᐅᔨᓂᕐᒥᑦ ᐱᓕᕆᔾᔪᑎᐅᒋᐊᓚᐅᖅᑎᓪᓗᒍ. ᑭᖑᓪᓕᐹᕐᓯᐅᑎᒥᑦ 
ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒧᑦ ᕿᒥᕐᕈᐊᓚᐅᖅᑎᓪᓗᒋᑦ ᐃᖅᑲᓇᐃᔭᖅᑎ ᓇᒻᒥᓂᖅ ᐅᖃᕆᐊᓕᒃ ᖃᓄᐃᓕᖓᒍᑎᖓ 
ᐊᓯᔾᔨᓂᖅᐸᑦ.

ᐃᖅᑲᓇᐃᔭᖅᑏᑦ ᐊᕐᕌᒍᓖᑦ 55-ᓂᑦ ᐊᖏᔪᑦᑏᓘᓐᓃᑦ ᓇᓗᓇᐃᕐᓯᔾᔪᑎᐅᓚᐅᖅᑎᓪᓗᒋᑦ ᐃᖅᑲᓇᐃᔭᖅᑎ 
ᐃᑲᔫᓯᐊᕆᐊᖃᕐᓂᖓᓂᑦ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒨᖓᔪᓂᑦ, ᐋᓐᓂᐊᖓᓂᑦ ᒪᒥᓴᕐᕕᒋᒋᐊᓕᖓ ᐊᓂᒍᖅᐸᑦ, ᐊᒻᒪ 
ᐸᕐᓇᐅᑎᓕᐅᕐᓯᒪᓕᕐᓗᑎᒃ ᐃᖅᑲᓇᐃᔭᕆᐊᓛᕐᓂᖓᓅᖓᔪᓂᑦ, ᓂᕈᐊᕈᓐᓇᖅᑐᑦ “ᕿᒥᕐᕈᐊᖁᔨᖕᖏᑦᑐᖅ” ᓇᓖᕌᕈᑎᒥᑦ. 
ᐃᖅᑲᓇᐃᔭᖅᑎ ᕿᒥᕐᕈᐊᖁᔨᖏᓂᕐᒥᑦ ᓂᕈᐊᕈᓂ ᐃᖅᑲᓇᐃᔭᖅᑎ ᐱᔪᓐᓇᖅᑐᑦ ᐊᔾᔨᖏᓐᓂᑦ ᑮᓇᐅᔭᓕᐊᑦᓴᒥᓂᕐᓂᒃ 
ᐊᓯᐅᔨᓂᕐᒧᑦ ᐃᑲᔫᓯᐊᓂᑦ ᐊᕐᕌᒍᑖᕋᓱᓐᓂᖓᓂ 65-ᓂᑦ.

ᐃᖅᑲᓇᐃᔭᖅᑎ ᐊᕐᕌᒍᖃᕈᓂ ᑐᖔᓂ 64, ᐋᓐᓂᖅᑎᓪᓗᒍ, ᐊᒻᒪ ᐱᑎᑕᐅᓯᒪᒍᓂ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒧᑦ 
ᐃᑲᔫᓯᐊᓂᑦ ᑕᖅᑭᓄᑦ 12-ᓄᑦ, ᐊᒥᓲᓂᖏᑦ ᐊᔾᔨᒋᓗᓂᖏᑦ 5 ᐳᓴᓐᑦ ᐃᑲᔫᓯᐊᕆᕙᑦᑕᖏᑕ ᑮᓇᐅᔭᓕᐊᑦᓴᒥᓂᕐᓂᒃ 
ᐊᓯᐊᔨᓂᕐᒧᑦ ᐃᑲᔫᓯᐊᑦᓴᖏᑦ ᓴᓂᕐᕙᑦᑕᐅᕙᑦᑐᑦ ᐊᑭᓕᐅᑎᑦᓴᒫᖑᓪᓗᑎᒃ ᐊᓯᐅᔨᑳᓚᓂᖅᐸᑦ ᐃᖅᑲᓇᐃᔭᕈᓐᓃᕐᓂᕈᓂ 
ᐃᓐᓇᑐᖃᐅᓂᕐᒧᑦ ᐃᑲᔫᓯᐊᑦᓴᒫᖏᓐᓄᑦ ᓴᓂᕐᕙᒐᑦᓴᓂᑦ. 5 ᐳᓴᖑᔪᑦ ᐅᖓᑖᓃᑦᑐᑦ ᐊᒻᒪ ᖁᓛᓂ ᐊᑭᓕᕐᓲᑎᐅᕙᑦᑐᑦ, 
ᑭᓯᐊᓂ ᐊᑭᓕᖅᑕᐅᒐᔭᖕᖏᑦᑐᑦ ᐊᕐᕌᒍᒋᔭᐅᔪᑦ 65-ᕈᓚᐅᖅᑎᓐᓇᒋᑦ. ᐃᖅᑲᓇᐃᔭᖅᑎ ᓂᕈᐊᕈᓐᓇᖅᑐᖅ ᐲᔭᐃᓗᓂ 5 
ᐳᓴᖏᓐᓂᑦ ᓴᓂᕐᕙᐸᑦᑕᖏᓐᓄᑦ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒧᑦ ᐱᔭᑦᓴᒫᓂᑦ ᐊᑭᓕᕐᓱᐃᕕᖏᓐᓄᑦ. ᐊᕐᕌᒍᑖᖅᐸᑕ 
65-ᓂᑦ ᐊᓯᐅᔨᑳᓚᓂᖅᐸᑦ ᐃᖅᑲᓇᐃᔭᕈᓐᓃᕐᓂᕈᓂ ᐃᑲᔫᓯᐊᑦᓴᑖᖅᐸᑦᑐᑦ ᒪᓕᑦᑐᒋᑦ ᓴᓂᕐᕙᑉᐸᓚᐅᖅᑕᖏᑦ 
ᐃᖅᑲᓇᐃᔭᖅᑎᐅᑉ, ᐊᒻᒪ ᐊᓯᖏᓐᓂᑦ ᑮᓇᐅᔭᓕᐅᕈᑎᒃᑯᑦ ᐃᓯᖅᑐᒥᓂᕐᓂᒃ ᓴᓂᕐᕙᐃᔭᖅᑕᐅᔪᒃᑯᑦ.

ᓂᐅ ᐳᕋᓐᓯᐅᐃᒃ
ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒥᑦ ᐃᑲᔫᓯᐊᖅᑎᑦᓯᕙᑦᑐᑦ ᒪᓕᑦᑐᑎᒃ 85 ᐳᓴᖏᓐᓂᑦ ᐊᔾᔨᒌᖏᔾᔪᑎᖏᑕ 
ᐃᖅᑲᓇᐃᔭᖅᑎᐅᑉ ᐋᓐᓂᓚᐅᖅᑎᓐᓇᒍ ᑮᓇᐅᔭᓕᐊᕆᓚᐅᖅᑕᖏᓐᓂᑦ ᐊᒻᒪ ᐋᓐᓂᓚᐅᖅᑎᓪᓗᒍ ᓇᓚᐅᑦᑖᕐᓯᒪᓪᓗᑎᒃ 
ᑮᓇᐅᔭᓕᐊᕆᔪᓐᓇᖅᑕᖏᓐᓂᑦ ᒪᓕᒍᑎᓕᓐᓂᑦ ᐊᖏᓂᖅᐹᒃᑯᑦ ᐃᑲᔫᓯᐊᖑᔪᓐᓇᖅᑐᓂᑦ. ᒪᓕᒐᑎᒍᑦ ᐊᔾᔨᒌᖏᔾᔪᑎᓂᑦ 
ᐱᑕᖃᖕᖏᑦᑐᖅ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒥᑦ ᐃᑲᔫᓯᐊᓂᕐᒥᑦ ᐊᒻᒪ ᐊᕐᕌᒍᒐᓴᓄᑦ ᑎᒥᒃᑯᑦ ᐊᔪᕈᑎᖃᓕᕐᓂᕐᒧᑦ 
ᐃᑲᔫᓯᐊᑦᓴᓂᑦ, ᑭᓯᐊᓂ ᐃᓐᓇᑐᖃᕐᓯᐅᑏᑦ ᑎᒥᒃᑯᑦ ᐱᒡᒐᐅᑎᖃᓕᕐᓂᕐᒧᑦ ᐃᑲᔫᓯᐊᖑᕙᑦᑐᑦ ᐲᔭᖅᑕᐅᕙᑦᑐᑦ ᐊᕐᕌᒍᒐᓴᓄᑦ 
ᐱᒡᒐᓂᕐᒧᑦ ᐃᑲᔫᓯᐊᑦᓴᓂᑦ. ᓇᓚᐅᑦᑖᖅᑕᐅᕙᑦᑐᑦ ᑮᓇᐅᔭᓕᐊᑦᓴᐅᒐᔭᖅᑐᓂᑦ ᐱᑕᖃᖅᐸᖏᑦᑐᖅ ᐋᓐᓂᓚᐅᖅᑎᓪᓗᒋᑦ 
(ᒪᒥᓴᕐᓂᖏᓐᓂ); ᑭᓯᐊᓂᓕ, ᐋᓐᓂᕐᓯᒪᔪᖅ ᒪᒥᓴᕐᓂᖓᓂ, ᑮᓇᐅᔭᓕᐊᕆᒐᔭᖅᑕᖏᑦ ᐅᕝᕙᓘᓐᓃᑦ ᓇᓚᐅᑦᑖᖅᑕᐅᓯᒪᔪᑦ 
ᑮᓇᐅᔭᓕᐊᕆᒐᔭᖅᑕᖏᑦ ᐊᓯᔾᔨᑐᐃᓐᓇᕆᐊᖃᕐᒪᑕ, ᑮᓇᐅᔭᓕᐊᑦᓴᖏᑦ ᐊᓯᐅᔨᒐᔭᖅᑕᖏᑦ ᐋᖅᑭᒋᐊᖅᑕᐅᒋᐊᖃᓕᕐᓗᑎᒃ. 
ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒥᑦ ᐃᑲᔫᓯᐊᓂᑦ ᕿᒥᕐᕈᐊᐸᑦᑐᑦ ᐊᕐᕌᒍᑕᒫᖅ ᐊᒻᒪ ᐋᖅᑭᒋᐊᖅᑕᐅᕙᑦᑐᑎᒃ 
ᐋᖅᑭᒋᐊᕆᐊᖃᕋᐃᒻᒪᑕ; ᐊᕐᕌᒍᑕᒫᖅ ᐋᖅᑭᒋᐊᖅᑕᐅᕙᒻᒥᔪᑦ.



2 4• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 2 5• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᐃᑲᔫᓯᐊᖅᐸᑦᑐᑦ ᓄᖑᒐᓱᓐᓂᖏᓐᓂᑦ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒥᑦ; ᓄᖕᖑᐊᓂ ᑕᖅᑭᐅᑉ ᐋᓐᓂᕐᓯᒪᔫᑉ 
ᐃᖅᑲᓇᐃᔭᖅᑎᐅᑉ 65-ᕈᕐᕕᖓᓂ; ᐊᕐᕌᒎᒃ ᒪᕐᕉᒃ ᐅᖓᑖᓂᐅᖏᑦᑐᖅ ᐃᖅᑲᓇᐃᔭᖅᑎ 63-ᖑᓚᐅᖅᐸᑦ 
ᐊᖏᔪᑦᑎᐅᓗᓂᓘᓐᓃᑦ ᐋᓐᓂᕈᑖᓂ; ᐅᕝᕙᓘᓐᓃᑦ ᑎᒥᒃᑯᑦ ᐱᒡᒐᕈᑎᐅᔪᖅ ᒪᒥᓯᒪᓕᖅᐸᑦ, ᐊᑐᖅᑕᐅᓗᓂ 
ᓯᕗᓪᓕᐅᑐᐃᓐᓇᖅᑐᖅ.

ᐃᖅᑲᓇᐃᔭᖅᑎ ᐱᑎᑕᐅᕙᒃᑯᓂ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒥᑦ ᐃᑲᔫᓯᐊᓂᑦ ᑕᖅᑭᓄᑦ 24-ᓄᑦ, ᐃᖅᑲᓇᐃᔭᖅᑎᓂᑦ 
ᐊᑭᓕᕐᓱᐃᔩᑦ ᓴᓂᕐᕙᐃᔭᐃᓕᖅᐸᑦᑐᑦ ᑮᓇᐅᔭᓂᑦ ᐊᑐᖅᑐᑦᓴᒫᓂᑦ ᐃᖅᑲᓇᐃᔭᕈᓐᓇᐃᓕᓐᓂᖅᐸᑦ ᐃᓐᓇᑐᖃᐅᓂᕐᒧᑦ 
ᐃᓗᐃᒃᑲᐅᓗᑎᒃ ᐱᔭᑦᓴᒫᖑᒐᔭᖅᑐᓂᑦ ᓇᓪᓕᐅᒃᑯᒫᓕᕆᔨᒃᑯᑦ. 10 ᐳᓴᖑᕙᑦᑐᑦ (ᐊᓯᔾᔨᓚᐅᕐᓯᒪᔪᑦ 5 ᐳᓴᓂᑦ 2009) 
ᐃᑲᔫᓯᐊᖑᕙᑦᑐᑦ ᐊᒻᒪ ᑕᖅᑭᓄᑦ ᐱᖓᓱᓄᑦ ᓄᐊᓯᒪᔪᑦ ᕿᑐᕐᖏᐅᕈᑏᑦ ᒪᓕᑦᑕᐅᓗᑎᒃ ᐊᒥᓲᓂᖏᑦ ᐃᑲᔫᓯᐊᖑᕙᑦᑐᑦ 
ᐃᖅᑲᓇᐃᔭᖅᑎᐅᑉ ᐱᔪᓐᓇᖅᑕᖏᓐᓂᑦ ᐃᓱᒪᒋᔭᐅᒐᑎᒃ ᖃᑦᓯᐅᓂᖏᑦ ᐃᖅᑲᓇᐃᔭᖅᑎᐅᑉ ᐱᕙᑦᑕᖏᑦ.

ᓅᕙ ᓯᑰᓴ
ᒪᕐᕈᐃᖑᔫᒃ ᐊᕐᕌᒍᒐᓴᓄᑦ ᐃᑲᔫᓯᐊᖑᕙᑦᑐᓄᑦ ᐱᓕᕆᔾᔪᓯᐅᔫᒃ ᐃᖅᑲᓇᐃᔭᕐᕕᒻᒥ ᐋᓐᓂᕈᑎᐅᔪᖅ ᐃᓅᓯᓕᒫᒨᖓᓂᐊᓕᖅᐸᑦ. 
ᐃᓅᓯᓕᒫᒧᑦ ᐋᓐᓂᐊᖃᓕᕐᓂᕐᒧᑦ ᐃᑲᔫᓯᐊᖅᑎᑦᓯᕙᑦᑐᑦ ᐃᓅᓯᓕᒫᒧᑦ, ᐊᒻᒪ ᐋᖅᑭᑦᑕᐅᕙᑦᑐᑦ 30 ᐳᖏᓐᓃᑦᑐᑎᒃ 
ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ ᐊᑭᓕᕐᓲᑎᐅᕙᑦᑐᑦ 85 ᐳᓴᖏᓐᓂᑦ ᑮᓇᐅᔭᓕᐊᑦᓴᖏᓐᓂᑦ. ᑮᓇᐅᔭᓕᐊᒥᓂᒃᑯᑦ 
ᐊᓯᐅᔭᐅᓯᒪᔪᑦ ᐊᖏᓂᕐᓴᐅᑉᐸᑕ ᐊᒥᓲᓂᖏᓐᓂᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᕐᒨᖓᔪᓂᑦ ᐃᑲᔫᓯᐊᑦᓴᓂᑦ, 
ᐅᖓᕝᕙᕆᐊᕈᑎᑕᖃᖅᐸᑦᑐᖅ ᐃᑲᔪᓯᐊᑦᓴᓂᑦ ᑭᖑᕝᕕᐅᑎᐅᓂᕋᖅᑕᐅᔪᓂᑦ. ᑖᒃᑯᐊᓕ ᐅᖓᕝᕙᕆᐊᕈᑏᑦ ᑭᖑᕝᕕᐅᑎᑦᓴᑦ 
ᐊᔾᔨᒌᖏᔾᔪᑎᖏᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᓚᐅᖅᑕᖏᑕ ᐋᓐᓂᓚᐅᖅᑎᓐᓇᒍ ᐊᒻᒪ ᑮᓇᐅᔭᓕᐊᕆᓚᐅᖅᑕᖏᑕ, 
ᑮᓇᐅᔭᓕᐊᕆᔪᓐᓇᖅᑕᖏᓪᓘᓐᓃᑦ, ᐋᓐᓂᕐᓯᒪᓕᖅᑎᓪᓗᒍ. ᐅᖓᕝᕙᕆᐊᕈᑏᑦ ᑭᖑᕝᕕᐅᑎᑦᓴᑦ ᐋᖅᑭᑦᑕᐅᕙᑦᑐᑦ 75 
ᐳᓴᖏᒍᑦ ᑮᓇᐅᔭᓕᐊᑦᓴᐃᑦ ᐊᓯᐅᔭᐅᓂᐊᖅᑐᑦ ᓯᕗᓪᓕᕐᓂ ᐱᓇᓱᐊᕈᓯᕐᓂ 26 ᐋᓐᓂᓚᐅᖅᑎᓪᓗᒍ, ᐊᒻᒪ 85 ᐳᓴᖏᓐᓂᑦ 
ᐱᓇᓱᐊᕈᓰᑦ 26 ᐊᓂᒍᓚᐅᖅᑎᓪᓗᒋᑦ ᐊᕐᕌᒍᓕᒫᒧᑦ ᐊᖏᓂᖅᐹᓄᑦ ᓇᓪᓕᐅᒃᑯᒫᓕᕆᔨᒃᑯᓐᓂᑦ ᐱᔭᐅᔪᓐᓇᖅᑐᓂᑦ, 
ᐊᕐᕌᒍᑕᒫᖅ ᐋᖅᑭᒋᐊᖅᑕᐅᕙᓪᓗᑎᒃ ᐊᒻᒪ, ᐊᑭᓕᖅᑕᐅᔪᓐᓇᖅᑐᑎᒃ 65-ᓂᑦ ᐊᕐᕌᒍᑖᕋᓱᓐᓂᖏᓐᓄᑦ. ᐅᖓᕝᕙᕆᐊᕈᑏᑦ 
ᑭᖑᕝᕕᐅᑎᑦᓴᑦ ᕿᒥᕐᕈᐊᖅᑕᐅᕙᑦᑐᑦ ᑕᖅᑮᑦ 36 ᐃᓱᖏᓐᓂ ᐊᒻᒪ 24 ᑕᖅᑭᑦ ᐃᓱᖏᓐᓂ 36 ᑕᖅᑭᑦ ᑭᖑᓂᖏᒍᑦ 
ᕿᒥᕐᕈᐊᖅᑕᐅᓚᐅᖅᑎᓪᓗᒋᑦ (ᐅᕝᕙᓘᓐᓃᑦ ᕿᒥᕐᕈᐊᕆᐊᖃᕐᓂᖏᑦ ᒪᓕᑦᑕᐅᓗᑎᒃ).

ᐊᕐᕌᒍᑖᖅᐸᑕ 65-ᓂᑦ ᐅᖓᕝᕙᕆᐊᕈᑏᑦ ᑭᖑᕝᕕᐅᑎᑦᓴᐃᑦ ᑭᖑᕝᕕᖅᑕᐅᖔᖅᐸᑦᑐᑦ ᓇᓪᓕᐅᒃᑯᒫᓕᕆᔨᒥᑦ ᓂᐅᕕᐊᒥᓂᒃᑯᑦ 
ᐃᓗᐃᒃᑲᖅᑖᕈᑎᑦᓴᓂᑦ, ᐊᔾᔨᖏᓐᓂᑦ 5 ᐳᓴᓐᑦ ᑲᑎᑦᑐᒋᑦ ᐅᖓᕝᕙᕆᐊᕈᑏᑦ ᑭᖑᕝᕕᐅᑎᑦᓴᑦ ᐃᑲᔫᓯᐊᑦᓴᐃᑦ 
ᕿᑐᕐᖏᐅᕈᑎᖏᓪᓗ. ᕿᑐᕐᖏᐅᕈᑎᓂᑦ ᐃᓚᔭᐅᕙᑦᑐᑦ ᑕᖅᑭᑕᒫᖅ ᒪᓕᑦᑕᐅᓗᑎᒃ ᐋᖅᑭᑦᑕᐅᓯᒪᒐᔭᖅᑐᑦ ᐊᕐᕌᒍᑕᒫᕐᓯᐅᑎᒍᑦ 
ᐊᑭᓕᕐᓲᑎᐅᕙᑦᑐᑦ. ᐊᕐᕌᒍᑕᒫᕐᓯᐅᑎᒍᑦ ᐊᑭᓕᕐᓲᑎᐅᕙᑦᑐᑦ ᒪᓕᒍᑎᖃᖅᐸᑦᑐᑦ ᐊᕐᕌᒍᓄᑦ ᑕᓪᓕᒪᓂᑦ ᓇᓗᓇᐃᕐᓯᒪᓪᓚᕆᑦᑐᑦ 
ᐱᔭᐅᓛᕐᓂᐊᕐᓂᖏᓐᓂᑦ ᑮᓇᐅᔭᓕᐅᕈᑎᒍᑦ ᐅᑎᖅᑎᑕᐅᑉᐸᑕ ᒪᓕᓪᓗᒋᑦ ᐅᖃᐅᓯᐅᓯᒪᔪᑦ ᑮᓇᐅᔭᒃᑯᕕᒃ ᑲᓇᑕ (Bank 
of Canada) ᑏᓰᐱᕆ 31-ᒧᑦ ᐊᕐᕌᒍᒥ ᕿᒪᑦᑕᐅᕋᑖᒥ, ᐊᒻᒪ ᐊᑐᖅᑕᐅᕙᑦᑐᑎᒃ ᓄᐊᑕᐅᓯᒪᔪᑦ ᐊᑭᒋᓕᖅᑕᖏᑕ ᐊᒻᒪ 
ᕿᑐᕐᖏᐅᕈᑎᖏᑦ ᓄᐊᓯᒪᔪᑦ. ᓇᓪᓕᐅᒃᑯᒫᓕᕆᔨᓂᑦ ᓂᐅᕕᐊᖑᕙᑦᑐᑦ ᐃᓗᐃᒃᑲᖅᑖᖑᕙᑦᑐᑦ ᑐᖔᓃᑉᐸᑕ $10,000.

ᐳᕆᓐᔅ ᐃᑦᐅᐊᕐ ᐊᐃᓚᓐ
ᐃᖅᑲᓇᐃᔮᒃᑯᑦ ᑮᓇᐅᔭᓕᐊᑦᓴᓂᑦ ᐊᓯᐅᔨᔪᖃᖅᐸᑦ ᐋᖅᑭᑦᑕᐅᓯᒪᕙᑦᑐᑦ 85 ᐳᓴᖏᒍᑦ ᐃᖅᑲᓇᐃᔭᖅᑎᐅᑉ 
ᑮᓇᐅᔭᓕᐊᖑᒐᔭᖕᖑᐊᖅᑐᓂᑦ ᐊᓯᐅᔨᓯᒪᓂᕐᒧᑦ ᐱᔪᓐᓇᖅᑕᖏᓐᓂᑦ ᑎᑭᓪᓗᒋᑦ ᐊᕐᕌᒍᓕᒫᒧᑦ ᐊᖏᓂᖅᐹᓄᑦ 
ᓇᓪᓕᐅᒃᑯᒫᓕᕆᔨᒃᑯᓐᓂᑦ ᐱᔭᐅᔪᓐᓇᖅᑐᓂᑦ. ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒥᑦ ᖃᓄᑎᒋ ᐊᔾᔨᒌᖏᔾᔪᑎᐅᒐᔭᖅᑐᖅ 
ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᓚᐅᖅᑕᖏᑦ ᐱᕐᕈᓗᐊᕿᓚᐅᕋᓂ, ᐊᒻᒪ ᐊᒥᓲᓂᖏᑦ ᓇᓗᓇᐃᖅᑕᐅᕙᑦᑐᑦ 
ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔨᓄᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᔪᓐᓇᖅᑕᖏᓐᓂᑦ ᐋᓐᓂᓚᐅᖅᑎᓪᓗᒍ. 
ᐃᑲᔫᓯᐊᖅᐸᑦᑐᑦ ᐊᓯᐅᔨᓂᕐᒧᑦ ᑮᓇᐅᔭᓕᐊᑦᓴᓂᑦ ᐊᑭᓕᕐᓲᑎᐅᔪᑦ ᐃᓱᓕᒐᓱᓐᓂᖏᓐᓂ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎ 
ᐊᕐᕌᒍᑖᖅᐸᑦ 65-ᓂᑦ. ᐱᑐᐃᓐᓇᐅᖏᔾᔪᑎᑐᐊᖓ ᐃᖅᑲᓇᐃᔭᖅᑎ ᐊᕐᕌᒍᖃᕐᓂᖅᐸᑦ 63-ᓂᑦ ᐊᖏᔪᑦᑎᐅᓗᓂᓘᓐᓃᑦ 
ᐱᒋᐊᖅᑎᑕᐅᑎᓪᓗᒋᑦ ᐊᓯᐅᔨᓂᕐᒨᖓᔪᓂᑦ ᑮᓇᐅᔭᓕᐊᑦᓴᓂᑦ ᑲᓄᑎᒋ. ᑕᒪᓐᓇᓕ ᐊᑐᖅᑕᐅᑎᓪᓗᒍ, ᑮᓇᐅᔾᔭᑦᓵᖑᒐᔭᖅᑐᓂᑦ 
ᐊᓯᐅᔨᓂᕐᒧᑦ ᐃᑲᔫᓯᐊᓂᑦ ᐱᔪᓐᓇᑐᐃᓐᓇᕆᐊᓖᑦ ᐃᒪᓐᓇᓄᑦ ᑎᑭᒍᓐᓇᖅᑐᓂᑦ, ᑭᓯᐊᓂ ᐅᖓᑖᓅᕆᐊᖃᖕᖏᑦᑐᑦ, ᑕᖅᑭᓄᑦ 
24-ᓄᑦ ᐱᒋᐊᕐᓯᒪᓗᑎᒃ ᐅᓪᓗᖓᓂᑦ ᐱᕐᓗᐊᕿᓚᐅᖅᑎᓪᓗᒍ.



2 4• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 2 5• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᑮᓇᐅᔾᔭᑦᓵᑦᓴᐅᒐᔭᖅᑐᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᖑᑲᐃᓐᓇᕈᓐᓇᖅᑐᑦ ᕿᒥᕐᕈᐊᖅᑕᐅᕙᑦᑐᑦ ᓯᕗᓂᐊᒍᑦ 
ᐋᖅᑭᑦᑕᐅᓚᐅᖏᓐᓂᖏᓐᓂ ᐅᖓᕝᕙᕆᐊᕈᑎᐅᓂᐊᖅᑐᑦ ᖃᓄᑎᒋ ᐃᑲᔫᓯᐊᖃᑦᑕᓂᐊᕐᒪᖔᖅ ᓱᓕ ᑮᓇᐅᔾᔭᑦᓵᖑᒐᔭᖅᑐᓂᑦ 
ᐊᓯᐅᔨᓂᕐᒧᑦ. ᐅᖓᕝᕙᕆᐊᖅᑕᐅᓯᒪᔪᑦ ᐃᑲᔫᓯᐊᖑᕙᑦᑐᑦ ᑮᓇᐅᔾᔭᑦᓵᖑᒐᔭᖅᑐᓂᑦ ᐊᓯᐅᔨᓂᕐᒧᑦ ᕿᒥᕐᕈᐊᖅᑕᐅᕙᑦᑐᑦ 
ᑕᖅᑭᑦ 36 ᓈᒐᐃᒻᒪᑕ ᐱᑎᑕᐅᒋᐊᖓᕐᕕᖓᓂᑦ ᐅᓪᓗᕐᒥᑦ ᐱᒋᐊᕐᑐᑎᒃ, ᐊᒻᒪᑦᑕᐅᖅ 24 ᑕᖅᑭᑦ ᓈᓚᐅᖅᑎᓪᓗᒋᑦ ᑕᖅᑭᑦ 
36 ᕿᒥᕐᕈᐊᕐᓂᐅᓚᐅᖅᑐᑦ ᐃᓱᓕᑉᐸᑕ. ᐃᑲᔫᓯᐊᖑᕙᑦᑐᑦ ᕿᒥᕐᕈᐊᖅᑕᐅᕙᒻᒥᔪᑦ ᐋᖅᑭᒋᐊᖅᑕᐅᓂᖅᐸᑕ ᒪᓕᑦᑕᐅᓗᑎᒃ 
ᖃᓄᑎᒋ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓ ᐅᕝᕙᓘᓐᓃᑦ ᐱᔮᖅᑯᒻᒥᑦ ᖃᓄᐃᒍᓐᓃᖅᑐᑎᒃ ᖃᓄᐃᓐᓂᕋᕐᓂᕈᑎᒃ ᓱᓕ. 
ᑮᓇᐅᔾᔭᑦᓵᖑᒐᔭᖅᑐᓂᑦ ᐊᓯᐅᔨᓂᕐᒧᑦ ᐅᖓᕝᕙᕆᐊᖅᑕᐅᓯᒪᔪᑦ ᐋᖅᑭᒋᐊᖅᑕᐅᕙᒻᒥᔪᑦ ᐊᕐᕌᒍᑕᒫᖅ ᐊᑐᖅᑕᐅᓗᑎᒃ 
ᒥᑭᓂᕐᓴᐃᑦ 80 ᐳᓴᖏᑕ ᐃᓐᓇᑐᖃᕐᓯᐅᑎᑖᕆᕙᑦᑕᖏᑦ ᓵᕐᓚᑦᑕᐅᓐᒥᐅᑕᓄᑦ ᐊᒻᒪ ᓴᒧᓴᐃᑦᒥᐅᑕᓄᑦ ᐅᕝᕙᓘᓐᓃᑦ 4 
ᐳᓴᓂᑦ.

ᐃᓐᓇᑐᖃᐅᓕᕐᓂᕐᒧᑦ ᑭᖑᕝᕕᐅᑎᐅᔪᑦ ᐃᑲᔫᓯᐊᑦᓴᐃᑦ ᕿᒥᕐᕈᐊᖅᑕᐅᕙᒻᒥᔪᑦ ᒪᓕᑦᑕᐅᓗᑎᒃ ᐱᓕᕆᔾᔪᑎᐅᔪᑦ ᓯᓚᑎᑦᑎᓐᓂ 
ᐱᓕᕆᔨᓄᑦ. ᐃᖅᑲᓇᐃᔭᖅᑎᐅᔪᖅ ᐃᒻᒥᓂᒃ ᓇᓗᓇᐃᕐᓯᒋᐊᓕᒃ ᐊᓯᐅᔨᓯᒪᓂᕐᒥᓂᒃ ᐃᑲᔫᓯᐊᖑᕙᑦᑐᓂᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐃᓐᓇᑐᖃᐅᓂᕐᒧᑦ ᐃᖅᑲᓇᐃᔭᕈᓐᓃᓂᕐᒨᖓᔪᓂᑦ ᐊᒻᒪ/ᐅᕝᕙᓗ ᐊᓯᐅᔨᓯᓂᕐᒧᑦ ᓇᓗᓇᐃᕐᓯᒪᔪᓂᑦ 
ᐃᖅᑲᓇᐃᔭᕐᕕᐅᓚᐅᖅᑐᒥᑦ ᐊᑭᓕᖅᑕᐅᔾᔪᑎᖏᓐᓂᑦ ᓈᒻᒪᒋᔭᕆᐊᖃᖅᑐᓂᒋᑦ ᐃᖅᑲᓇᐃᔭᖅᑎᓂᑦ ᐃᑲᔫᓯᐊᖅᑎᑦᓯᔨᓂᑦ. 
ᐅᑯᐊᓕ ᐃᓗᓕᖃᐅᒻᒪᕆᑦᑐᑦ ᐊᑭᓕᕐᓱᐃᔾᔪᑎᒍᑦ ᑭᖑᕝᕕᐅᑎᓂᑦ ᐃᑲᔫᓯᐊᖑᕙᑦᑐᓂᑦ ᐊᑭᓕᖅᑕᐅᕙᑦᑐᑦ ᐃᓅᓯᓕᒫᖓᓂ 
ᐃᖅᑲᓇᐃᔭᖅᑎᐅᑉ ᐊᒻᒪ ᓴᖑᑕᑦᑕᐅᒐᑎᒃ ᐊᓯᐊᓄᑦ.

ᓂᐅᕙᐅᓐᓛᓐᑦ
ᐃᖅᑲᓇᐃᔭᖅᑎᒥᑦ ᐱᑎᑦᓯᓯᒪᓕᖅᐸᑕ ᐊᖏᓂᖅᐹᖏᓐᓂᑦ ᐱᔪᓐᓇᖅᑕᖏᓐᓂᑦ ᒪᒥᓴᖅᑎᓪᓗᒍ, ᐱᔪᓐᓇᑐᐃᓐᓇᕆᐊᓖᑦ 
ᐅᖓᕝᕙᐃᒋᐊᕈᑎᑦᓴᓂᑦ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒧᑦ ᐃᑲᔫᓯᐊᑦᓴᓂᑦ. ᑖᒃᑯᐊᓕ ᐃᑲᔫᓯᐊᑦᓴᐃᑦ ᐋᖅᑭᑦᑕᐅᓯᒪᕙᑦᑐᑦ 
80 ᐳᓴᖏᒍᑦ ᐊᔾᔨᒌᖏᔾᔪᑎᖏᑕ ᑮᓇᐅᔭᓕᐊᕆᓚᐅᖅᑕᖏᑕ ᐋᓐᓂᓚᐅᕋᑎᒃ, ᐋᖅᑭᒋᐊᖅᑕᐅᕙᑦᑐᑎᒃ ᐊᕐᕌᒍᒧᑦ 
ᐊᑐᖅᑕᐅᔪᒧᑦ ᐊᕐᕌᒍᓕᒫᒧᑦ ᐊᖏᓂᖅᐹᖏᓐᓂᑦ ᐱᔪᓐᓇᖅᑕᖏᓐᓂᑦ, ᐊᒻᒪ ᑮᓇᐅᔭᓕᐊᕆᓪᓚᕆᑉᐸᑦᑕᖏᑦ 
ᐃᖅᑲᓇᐃᔭᖅᑎᐅᑉ ᐅᕝᕙᓘᓐᓃᑦ ᐃᓱᒪᒋᔭᐅᔪᑦ ᑮᓇᐅᔭᓕᐊᕆᔪᓐᓇᕐᒪᒋᑦ. ᐃᑲᔫᓯᐊᖅᐸᑦᑐᑦ ᐃᖅᑲᓇᐃᔭᖅᑎ 
ᐊᕐᕌᒍᑖᕋᓐᓂᖓᓄᑦ 65-ᓂᑦ. ᐃᖅᑲᓇᐃᔭᖅᑎ 63-ᖑᓚᐅᖅᑐᖅ ᐊᖏᔪᑦᑎᓘᓐᓃᑦ ᐋᓐᓂᕈᑖᓂ ᐃᑲᔫᓯᐊᕈᓐᓇᕋᔭᖅᑐᑦ 
ᐊᕐᕌᒎᓐᓄᑦ ᒪᕐᕉᓐᓄᑦ ᐅᖓᑖᓅᖏᑦᑐᖅ.

ᐃᖅᑲᓇᐃᔭᖅᑏᑦ ᐃᑲᔫᓯᐊᖅᐸᑦᑐᑦ ᐅᖓᕝᕙᐃᒋᐊᕈᑎᑦᓴᓂᑦ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒧᑦ ᐊᒻᒪ ᐊᕐᕌᒍᑖᕈᑎᒃ 65-
ᓂᑦ ᐱᓇᓱᐊᕈᓐᓇᖅᑐᑦ ᐃᑲᔫᓯᐊᖑᓚᐅᖅᑐᓄᑦ ᑭᖑᕝᕕᐅᑎᑦᓴᓂᑦ. ᐃᖅᑲᓇᐃᔭᖅᑎ ᓇᓗᓇᐃᕈᓐᓇᕈᓂ ᐊᓯᐅᔨᓯᒪᓂᕐᒥᓂᒃ 
ᐃᓐᓇᑐᖃᕐᓯᐅᑎᓂᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᒥᑦ ᐃᖅᑲᓇᐃᔭᕐᕕᒋᓚᐅᖅᑕᖏᒍᑦ 
ᐃᓐᓇᑐᖃᕐᓯᐅᑎᓂᑦ ᐱᔾᔪᑎᖃᖅᑐᓂᑦ ᐋᓐᓂᓚᐅᕐᓂᕐᒥᓂᒃ, ᐱᔪᓐᓇᑐᐃᓐᓇᕆᐊᓖᑦ ᑕᐃᒫᓪᓗᐊᖅ ᐊᒥᓲᓂᓕᓐᓂᑦ ᐊᓯᐅᔭᒥᑕ.

ᓇᓗᓇᐃᔭᐃᔩᑦ ᓇᓚᐅᑦᑖᖅᑕᐅᕙᑦᑐᑦ ᐊᑭᓕᕐᓱᖅᑕᐅᔾᔪᓯᐅᒐᔭᖅᑐᓂᑦ
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᓄᑦ ᐱᓕᕆᔾᔪᑎᐅᔪᑦ ᒫᓐᓇ
ᐋᖅᑭᑦᑕᐅᔾᔪᑎᒋᕙᑦᑕᖏᑦ ᐃᓅᓯᓕᒫᒧᑦ ᐊᑭᓕᕐᓱᖅᑕᐅᔾᔪᑎᐅᓂᐊᖅᑐᑦ ᒪᓕᑉᐸᖏᑦᑐᑦ ᑮᓇᐅᔭᓕᐊᑦᓴᒥᓂᕐᓂᒃ 
ᐊᓯᐅᔨᓂᕐᒨᖔᔪᓂᑦ, ᐅᕝᕙᓘᓐᓃᑦ ᖃᓄᑎᒋ ᑮᓇᐅᔭᓕᐅᕈᓐᓇᓂᕐᒥᑦ, ᐱᓕᕆᔾᔪᑎᑕᖃᖕᖏᑦᑐᖅ ᓇᓗᓇᐃᔭᐃᑎᑦᓴᓂᑦ 
ᖃᓄᑎᒋ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᔪᖃᕋᔭᕐᒪᖔᖅ.

ᔫᑳᓐ
ᐃᖅᑲᓇᐃᔭᖅᑎ ᑮᓇᐅᔭᓕᐅᕈᑎᖃᕈᓂ ᐃᖅᑲᓇᐃᔮᕆᔪᓐᓇᖅᑕᒥᓂ, ᑕᐃᒃᑯᐊ ᐊᑐᖅᑕᐅᒐᔭᖅᑐᑦ ᓇᓚᐅᑦᑖᕈᑕᐅᓗᑎᒃ 
ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᖓᓄᑦ. ᐃᖅᑲᓇᐃᔭᖅᑎ ᐅᑎᕈᓐᓇᐃᓕᒍᓂ ᐃᖅᑲᓇᐃᔮᕆᓚᐅᖅᑕᒥᓄᑦ 
ᐋᓐᓂᓚᐅᕋᓂ, ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᕆᔪᓐᓇᓕᖅᑕᖓ ᓇᓗᓇᐃᔭᖅᑕᐅᒐᔭᖅᑐᖅ ᖃᐅᔨᓴᐅᑎᒃᑯᑦ. ᖃᐅᔨᓴᖅᑏᑦ 
ᑕᑎᒋᔭᖃᕋᔭᖅᑐᑦ ᒫᓐᓇᒃᑯᑦ ᐱᓕᕆᔾᔪᑎᐅᕙᑦᑐᓂᑦ ᑎᑎᕋᕐᓯᒪᔪᓂᑦ ᐃᖅᑲᓇᐃᔭᖅᑎᓕᕆᔪᓂᑦ ᑐᑭᓯᒋᐊᕈᑎᓂᑦ, ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᓕᕆᓂᕐᒥᑦ ᖃᐅᔨᓴᐅᑎᓂᑦ ᐊᐱᖅᑯᑎᒃᑯᑦ ᐱᖓᓱᓂᑦ ᐃᖅᑲᓇᐃᔭᕐᕕᐅᔪᓐᓇᖅᑐᓂᑦ, ᓇᓗᓇᐃᔭᐃᓕᕈᑎᒃ 



2 6• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 2 7• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᓇᓚᐅᑦᑖᕈᑎᑦᓴᓂᑦ ᑮᓇᐅᔭᓕᐊᕈᔪᓐᓇᖅᑐᓂᑦ ᐃᖅᑲᓇᐃᔮᕆᔭᐅᔪᓐᓇᖅᑐᒥᑦ. ᐃᖅᑲᓇᐃᔮᒃᑯᑦ ᑮᓇᐅᔭᓕᐊᑦᓴᐃᑦ 
ᐊᑐᖅᑕᐅᕙᑦᑐᑦ ᐃᖅᑲᓇᐃᔮᕆᔭᐅᔪᓐᓇᖅᑐᒧᑦ ᒪᓕᒃᑲᔭᖅᑐᑦ ᐊᖏᓂᕐᓴᖏᓐᓂᑦ ᔫᑳᓐᒥ ᐃᖅᑲᓇᐃᔮᒃᑯᑦ ᑮᓇᐅᔭᓕᐊᑦᓴᓂᑦ 
ᐃᖅᑲᓇᐃᔮᒧᑦ ᐅᕝᕙᓘᓐᓃᑦ ᐃᖅᑲᓇᐃᔮᒃᑯᑦ ᑮᓇᐅᔭᓕᐊᑦᓴᓂᑦ ᓄᓇᓕᒻᒥ ᐃᖅᑲᓇᐃᔭᖅᑎᐅᑉ ᓇᔪᖅᑕᖓᓂ. 
ᔫᓐᑳᓐᒦᖔᖅᑐᓂᑦ ᐊᑐᐃᓐᓇᖅᑕᖃᖕᖏᑉᐸᑦ, ᑲᓇᑕᒥ ᐊᑐᖅᑕᐅᕙᑦᑐᒥᑦ ᐊᑐᕈᓐᓇᖅᑐᑦ.

ᐃᖅᑲᓇᐃᔭᖅᑎᒥᑦ ᑎᒥᒃᑯᑦ ᐊᐅᓚᓗᐊᕆᐊᖃᖕᖏᒃᑯᓂ ᐅᓪᓘᑉ ᐃᓗᐊᓂ ᐊᒻᒪ ᐃᑲᕐᕋᓄᑦ ᐱᖓᓱᓄᑦ 
ᐃᖅᑲᓇᐃᔭᕈᓐᓇᕋᓗᐊᖅᑐᓂ, ᐃᖅᑲᓇᐃᔭᖅᑎᐅᔪᖅ ᐃᓱᒪᒋᔭᐅᓂᐊᖅᑐᖅ ᑮᓇᐅᔭᓕᐅᕈᓐᓇᕐᓂᖓᓂᑦ ᔫᓐᑳᓐᒥ 
ᒥᑭᓛᓂᑦ ᑮᓇᐅᔭᓕᐊᖑᕙᑦᑐᓂᑦ ᐃᖅᑲᓇᐃᔭᖅᑎᓄᑦ. ᓄᑖᒥᑦ ᐃᖅᑲᓇᐃᔮᖃᓕᕈᓂ ᐃᖅᑲᓇᐃᔭᖅᑎᐅᑉ 
ᐃᖅᑲᓇᐃᔮᕆᓚᐅᕐᓯᒪᖕᖏᑕᖓᓂ ᑮᓇᐅᔭᓕᐊᑦᓴᖓ ᐃᖅᑲᓇᐃᔮᒃᑯᑦ ᐋᖅᑭᑦᑕᐅᓯᒪᓂᐊᖅᑐᖅ ᐃᖅᑲᓇᐃᔭᓕᕋᑖᓄᑦ 
ᑮᓇᐅᔾᔭᑦᓵᖑᔪᓐᓇᖅᑐᓂᑦ. ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᕐᓂᕐᒧᑦ ᐅᑎᓛᕐᓂᐊᕐᓗᓂ ᐸᕐᓇᐅᑎᖓ ᐋᖅᑭᑦᑕᐅᓯᒪᑉᐸᑦ 
ᐱᐅᓯᑎᒋᐊᕈᑎᐅᓂᐊᕐᓗᓂ ᐅᕝᕙᓘᓐᓃᑦ ᐃᓚᒋᐊᕈᑎᐅᓂᐊᕈᑎᒃ ᐱᓕᒻᒪᓴᕐᓯᒪᔭᖏᓐᓂᑦ ᐅᕝᕙᓘᓐᓃᑦ ᐊᓯᐊᓂ ᐃᖅᑲᓇᐃᔮᒥ 
ᐊᑐᖔᕈᓐᓇᖅᑕᖏᓐᓄᑦ, ᓇᓚᐅᑦᑖᕐᓯᒪᔪᑦ ᑮᓇᐅᔭᓕᐊᖑᔪᓐᓇᖅᑐᒥᓃᑦ ᐱᒋᐊᕐᓯᒪᓂᐊᖅᑐᑦ ᕿᑎᖓᒍᑦ ᖃᐅᔨᓴᐅᑎᐅᑉ 
ᑮᓇᐅᔭᓕᐊᑦᓴᓂᑦ.

ᐳᕆᑎᔅ ᑲᓚᒻᐱᐊ
ᐱᖁᔭᕐᔪᐊᕐᒥ ᑎᑎᕋᕐᓯᒪᔪᖃᖕᖏᑦᑐᖅ ᐱᓕᕆᔾᔪᑎᑦᓴᐅᔪᓐᓇᖅᑐᓂᑦ ᖃᓄᖅ ᐋᓐᓂᓚᐅᖅᑎᓐᓇᒍ ᐊᒻᒪ ᐋᓐᓂᕐᓯᒪᓕᖅᑎᓪᓗᒍ 
ᑮᓇᐅᔭᓕᐊᑦᓴᒥᓂᖏᑦ ᖃᓄᖅ ᓇᓗᓇᐃᔭᐃᑎᐅᔪᓐᓇᕐᒪᖔᑕ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᑦᓴᒥᓂᖏᓐᓂᑦ ᐊᓯᐅᔨᓂᕐᒧᑦ 
ᐱᔾᔪᓯᐊᕈᓐᓇᕐᒪᖔᖅ.

ᐃᐅᓪᐴᕐᑕ
ᖃᐅᔨᓴᖅᑏᑦ ᓇᓚᐅᑦᑖᕐᓯᒪᕙᑦᑐᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᔪᓐᓇᖅᑕᖏᓐᓂᑦ ᐃᖅᑲᓇᐃᔮᕆᔪᓐᓇᖅᑕᖓᓂ 
ᒪᑯᐊᖑᑎᓪᓗᒋᑦ: ᐱᔪᓐᓇᕋᓗᐊᖅᑎᓪᓗᒍ, ᐃᖅᑲᓇᐃᔭᖅᑎ ᐃᖅᑲᓇᐃᔭᕋᓱᖕᖏᒃᑯᓂ; ᐅᕝᕙᓘᓐᓃᑦ ᐃᖅᑲᓇᐃᔭᖅᑎ 
ᐃᖅᑲᓇᐃᔮᕆᔪᓐᓇᖅᑕᒥᓂᒃ ᐃᖅᑲᓇᐃᔮᑦᓴᕐᓯᐊᕈᓐᓇᑎᓐᓇᒍ; ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᐃᖅᑲᓇᐃᔭᓕᕐᓂᕈᓂ 
ᑮᓇᐅᔭᓕᐊᕆᔪᓐᓇᖅᑕᖏᑕ ᐊᖏᓛᖏᓐᓂᑦ ᑮᓇᐅᔭᓕᐅᕐᕕᑦᓴᐅᖏᑦᑐᒥ. ᓇᓚᐅᑦᑖᕈᑕᐅᓂᐊᖅᑎᓪᓗᒍ 
ᑮᓇᐅᔭᓕᐊᖑᔪᓐᓇᖅᑐᓂᑦ, ᐃᖅᑲᓇᐃᔮᖑᔪᓐᓇᖅᑐᓂᑦ ᐅᖃᕋᐃᒐᑦᑕ ᑐᑭᖃᖅᐸᑦᑐᑦ ᐃᖅᑲᓇᐃᔮᑦᓴᐅᑉ ᐃᓗᓕᖏᑦ 
ᐊᔾᔨᒌᖏᓐᓇᐅᕙᓪᓗᑎᒃ ᐊᒻᒪ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᕆᔪᓐᓇᕐᓗᓂᒋᑦ ᐊᒻᒪ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᒃᑯᑦ 
ᑮᓇᐅᔭᓕᐊᕆᔪᓐᓇᕐᓗᓂᒋᑦ ᐅᕝᕙᓘᓐᓃᑦ ᑮᓇᐅᔭᓕᐅᕈᑎᒋᔪᓐᓇᕐᓗᓂᒋᑦ ᐊᓯᐊᓄᑦ ᓅᑕᐅᓐᓂᕈᓂ. ᐃᖅᑲᓇᐃᔭᖅᑎᓂᑦ 
ᐊᑭᓕᕐᓱᐃᔩᑦ ᑲᑎᒪᔩᑦ ᖃᐅᔨᓴᐅᑎᖓᑦ ᐱᔪᓐᓇᓂᕐᒥᑦ ᒪᓕᒍᑎᖃᕋᔭᖅᑐᑦ ᖃᓄᐃᒍᑎᐅᔪᓂᑦ ᑎᒥᒃᑯᑦ, ᐃᖅᑲᓇᐃᔭᐅᑎᒃᑯᑦ, 
ᐃᓅᓯᓕᕆᓂᒃᑯᑦ, ᐊᒻᒪ ᐃᓱᒪᓕᕆᓂᒃᑯᑦ ᐊᒻᒪ ᐊᓯᖏᓐᓂᑦ ᐱᔾᔪᑎᐅᔪᓐᓇᖅᑐᓂᑦ ᐊᑑᑎᖃᖅᑐᕆᔭᐅᔪᓂᑦ.

ᓇᓚᐅᑦᑖᖅᑕᐅᓯᒪᔪᑦ ᑮᓇᐅᔭᓕᐊᖑᔪᓐᓇᑐᐃᓐᓇᕆᐊᓕᓐᓂᑦ ᒪᓕᒍᑎᖃᓗᐊᖅᐸᑦᑐᑦ ᑐᑭᓯᒋᐊᕈᑎᓂᑦ ᐊᑦᑐᐊᔪᓂᑦ 
ᐃᖅᑲᓇᐃᔭᐅᑎᓄᑦ ᐸᕐᓇᐅᑎᒧᑦ. ᐸᕐᓇᐅᑎᒍᑦ ᓇᓗᓇᐃᔭᐃᓯᒪᕙᑦᑐᑦ ᐃᖅᑲᓇᐃᔮᖑᔪᓐᓇᕋᔭᖅᑐᓂᑦ ᐊᒻᒪ 
ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᔪᓐᓇᕋᔭᖅᑕᖏᓐᓂᑦ ᐃᖅᑲᓇᐃᔮᒥ.

ᓵᓯᑳᑦᓱᐋᓐ
ᖃᐅᔨᓴᖅᑏᑦ ᓇᓗᓇᐃᔭᐃᕙᑦᑐᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᔪᓐᓇᕋᔭᖅᑕᖏᓐᓂᑦ ᐃᖅᑲᓇᐃᔮᒧᑦ ᐅᑎᕈᓐᓇᕐᓯᖁᓪᓗᒍ 
ᐱᓕᕆᐊᑦᓴᖃᖅᑎᑕᐅᒐᓗᐊᕈᓂ ᐃᖅᑲᓇᐃᔮᒧᑦ ᓈᒻᒪᑦᑐᒧᑦ ᐅᑎᕈᓐᓇᐃᓕᓂᖓᓄᑦ ᐊᒻᒪ ᐊᑐᕈᓐᓃᕈᑎᐅᓕᕐᓗᓂ 
ᑮᓇᐅᔭᓕᐊᖑᔪᓐᓇᖅᑐᓂᑦ ᐊᓯᐅᔨᓂᕐᒧᑦ ᐱᓕᕆᔾᔪᑎᒥᑦ. ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᔪᓐᓇᕋᔭᖅᑕᖏᓐᓂᑦ 
ᐊᓯᐅᔨᓂᕐᒧᑦ ᐃᑲᔫᓯᐊᑦᓴᖏᑦ ᒥᑭᓪᓕᕙᑦᑐᑦ ᐊᖏᓂᕐᓴᓂᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᔪᓐᓇᖅᑕᖏᑕ, ᐅᕝᕙᓘᓐᓃᑦ 
ᑮᓇᐅᔭᓕᐊᖏᑕ.



2 6• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 2 7• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᑮᓇᐅᔭᓕᐊᕆᔪᓐᓇᕋᔭᖅᑕᖏᑦ ᐊᔾᔨᖃᕐᓂᐅᓴᑐᐃᓐᓇᐸᑦᑐᑦ ᑮᓇᐅᔭᓕᐊᕆᔭᖏᓐᓂᑦ. ᖃᐅᔨᓴᖅᑏᑦ ᐃᓱᒪᕐᓴᕐᓯᐅᑐᐃᓐᓇᕆᐊᓖᑦ 
ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᔪᓐᓇᖅᑕᖏᑦ ᐊᖏᓂᕐᓴᐅᓂᖏᓐᓂᑦ ᑮᓇᐅᔭᓕᐊᕆᔭᖏᓐᓂᑦ ᐅᑯᓂᖓ ᐊᑐᕐᓂᖅᐸᑦ 
ᐃᖅᑲᓇᐃᔭᖅᑎ:

a)	 ᐊᖏᖕᖏᑉᐸᑦ ᓈᒻᒪᑦᑐᒥᑦ ᐃᖅᑲᓇᐃᔮᖅᑖᖁᔭᐅᑎᓪᓗᒍ.

b)	 ᐃᓚᒋᔭᐅᓇᓱᐊᖅᐸᖏᑉᐸᑦ ᐋᓐᓂᐊᒥᑦ ᐅᕝᕙᓘᓐᓃᑦ ᐃᖅᑲᓇᐃᔮᑦᓴᓕᕆᔪᓂᑦ ᒪᒥᓴᐅᑎᒥ ᐱᓕᕆᐊᑦᓴᒥ.

c)	 ᓈᒻᒪᑦᑐᒥᑦ ᐃᖅᑲᓇᐃᔮᖅᑖᓂᖕᖏᑉᐸᑦ ᐱᔭᕇᓚᐅᖅᑐᓂ ᐃᖅᑲᓇᐃᔮᑦᓴᓕᕆᔪᓂᑦ ᒪᒥᓴᐅᑎᒥ ᐱᓕᕆᐊᑦᓴᒥᑦ.

d)	 ᐊᖏᕈᓂ ᐃᖅᑲᓇᐃᔭᖁᔭᐅᒍᓂ ᐊᑭᓕᕐᓱᐃᔪᒥᑦ ᒥᑭᓂᕐᓴᒻᒪᕆᓐᓂᑦ ᐊᓯᐊᓂ ᓈᒻᒪᒋᔭᒥᓂ ᐃᖅᑲᓇᐃᔭᖔᕐᓂᕈᓂ.

e)	 ᓈᒻᒪᒋᔭᒥᓂᒃ ᐃᖅᑲᓇᐃᔮᕆᓕᖅᑕᒥᓂᒃ ᕿᒪᐃᑐᐃᓐᓇᕈᓂ, ᐱᔾᔪᑎᖃᕋᓂ ᐋᓐᓂᐊᒥᓂᒃ.

ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔩᑦ ᑲᑎᒪᔩᑦ ᓇᓚᐅᑦᑖᕋᔭᖅᑐᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᔪᓐᓇᕋᔭᖅᑕᖏᓐᓂᑦ 
ᐊᑐᖅᑐᑎᒃ ᐱᓇᓱᐊᕈᓯᕐᒥ ᐊᑭᓕᕐᓱᐃᔾᔪᑎᓂᑦ ᑎᑎᕋᖅᑕᐅᕙᑦᑐᓂᑦ ᑲᓇᑕᒥ ᐱᓕᕆᐊᖑᔪᓄᑦ ᐊᔾᔨᒌᖏᑦᑐᓂᑦ 
ᓈᓴᐅᓯᕆᔨᒃᑯᓐᓂᑦ ᑎᑭᓯᒪᔪᓂᑦ ᔪᓂᒧᑦ ᐊᕐᕌᒍᒥ ᓯᕗᓂᐊᓂ ᑮᓇᐅᔭᓕᐊᑦᓴᒥᓂᒃ ᐊᓯᐅᔨᕕᖓᑕ. ᐃᖅᑲᓇᐃᔭᖅᑎᐅᑉ 
ᑮᓇᐅᔭᓕᐊᕆᔪᓐᓇᖅᑕᖏᓐᓄᑦ ᐋᖅᑭᑦᑕᐅᓯᒪᔪᑦ ᐃᒪᐃᓕᖓᓂᐊᖅᑐᑦ:

a)	 ᐱᑕᖃᖕᖏᓪᓗᑎᒃ ᑕᖅᑭᕐᒥ ᐃᖅᑲᓇᐃᔭᕐᕕᒻᒥᓄᑦ ᐅᑎᕆᐊᖃᕐᓂᖓ ᐱᒋᐊᕐᕕᖓᓂ ᐃᓚᓗᒋᑦ ᑕᖅᑭᓂᑦ 
ᐱᖓᓲᔪᖅᑐᓂᑦ ᑭᖑᓂᐊᒍᑦ;

b)	 50 ᐳᓴᖏᑦ ᐱᓇᓱᐊᕈᓯᕐᒥ ᐃᖅᑲᓇᐃᔮᒃᑯᑦ ᐊᑭᓕᕐᓱᖅᑕᐅᔾᔪᑎᒃᑯᑦ ᑕᖅᑭᓄᑦ 12-ᓄᑦ ᐃᖅᑲᓇᐃᔭᕐᕕᖏᓐᓄᑦ;

c)	 75 ᐳᓴᖏᓐᓂᑦ ᐊᑭᓕᕐᓱᖅᑕᐅᔾᔪᑎᒃᑯᑦ ᑕᖅᑭᓄᑦ 12-ᓄᑦ ᐃᖅᑲᓇᐃᔭᕐᕕᖏᓐᓄᑦ;

d)	 100 ᐳᓴᖏᓐᓂᑦ ᐊᑭᓕᕐᓱᖅᑕᐅᔾᔪᑎᒃᑯᑦ ᑕᖅᑭᓄᑦ 12-ᓄᑦ ᐃᖅᑲᓇᐃᔭᕐᕕᖏᓐᓄᑦ;

e)	 125 ᐳᓴᖏᓐᓂᑦ ᐊᑭᓕᕐᓱᖅᑕᐅᔾᔪᑎᒃᑯᑦ ᑕᖅᑭᓄᑦ 12-ᓄᑦ ᐃᖅᑲᓇᐃᔭᕐᕕᖏᓐᓄᑦ; ᐊᒻᒪ

f)	 150 ᐳᓴᖑᕙᓕᕐᓗᑎᒃ ᑭᖑᓂᐊᒍᑦ.

ᒫᓇᑑᐸ
ᑭᒃᑯᑐᐃᓐᓇᕐᓂᑦ ᐅᖃᐅᓯᖃᖅᑐᓂ, ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔩᑦ ᑲᑎᒪᔩᑦ ᐃᓱᒪᓂᐊᖅᑐᑦ ᑮᓇᐅᔭᓕᐊᖑᔪᓐᓇᕐᓂᖏᓐᓂᑦ 
ᐅᑯᐊ ᓇᓪᓕᐊ ᐊᑐᖅᑕᐅᓗᓂ: ᐃᖅᑲᓇᐃᔮᑦᓴᕐᓯᐅᕈᑎᑦᓴᒥᑦ ᒪᒥᓴᖅᑎᓪᓗᒍ ᐅᕝᕙᓘᓐᓃᑦ ᐊᑐᒃᑲᓐᓂᖅᑐᖃᖅᑎᓪᓗᒍ ᐃᒻᒥᓂᒃ 
ᒥᑭᓪᓕᒋᐊᖅᑎᑦᓯᓚᐅᖅᑎᓪᓗᒍ ᑮᓇᐅᔭᓕᐊᒥᓂᖏᒍᑦ ᐊᑦᑐᐊᖏᑦᑐᓂᑦ ᐊᑭᓕᕐᓲᑎᐅᔪᒧᑦ ᐋᓐᓂᖅᑕᐅᓯᒪᔪᒧᑦ. ᐃᓱᒪᒋᔭᐅᔪᑦ 
ᑮᓇᐅᔭᓕᐊᖑᔪᓐᓇᕐᓂᖏᓐᓂᑦ ᐊᑐᖅᑕᐅᒐᔭᖅᑐᑦ ᐊᓯᖏᓐᓂᑦ ᐱᓕᕆᔾᔪᑎᒍᑦ ᐊᔪᓕᑦᓯᐊᕈᑎᒃ ᖃᓄᖅᑑᕈᑎᐅᔪᓐᓇᖅᑐᑦ 
ᐃᖅᑲᓇᐃᔮᑦᓴᒧᑦ ᐅᑎᕈᓐᓇᕐᓯᖁᓪᓗᒍ ᒪᒥᓴᐅᑎᑦᓴᑦ/ᐃᖅᑲᓇᐃᔭᒃᑲᓐᓂᕋᓱᐊᕈᑎᑦᓴᑦ ᐊᑐᖅᑕᐅᔪᐃᓐᓇᐅᓯᒪᓕᕈᑎᒃ ᑭᓯᐊᓂ.

ᒪᓕᒋᐊᓕᖏᑦ ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔩᑦ ᑲᑎᒪᔩᑦ ᓇᓗᓇᐃᔭᐃᓕᕈᑎᒃ ᐃᓱᒪᒋᔭᐅᔪᓂᑦ 
ᑮᓇᐅᔭᓕᐊᖑᔪᓐᓇᑐᐃᓐᓇᕆᐊᓕᓐᓂᑦ:

a)	 ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔩᑦ ᑲᑎᒪᔩᑦ ᓇᓗᓇᐃᕐᓯᒋᐊᓖᑦ ᐃᖅᑲᓇᐃᔭᖅᑎ ᐱᓇᓱᒍᓐᓇᓯᐊᕐᓂᖓᓂᑦ 
ᕿᓂᕐᓗᓂ, ᐱᓇᓱᐊᖃᑎᖃᕐᓗᓂ ᐊᓯᒥᓂᒃ ᑖᑦᓱᒥᖓᑦᓴᐃᓐᓇᖅ, ᐱᔪᓐᓇᖅᑐᓂᓗ, ᐊᒻᒪ ᐃᖅᑲᓇᐃᔭᐃᓐᓇᕈᓐᓇᕐᒪᑦ 
ᐃᖅᑲᓇᐃᔮᑦᓴᒥᑦ ᐋᖅᑭᑦᓯᔾᔪᑎᑦᓴᐅᔪᒥᑦ ᑮᓇᐅᔭᓕᐊᕆᔪᓐᓇᕐᓂᖏᓐᓂᑦ ᐃᓱᒪᒋᔭᐅᔪᓐᓇᖅᑐᓂᑦ.

b)	 ᐃᖅᑲᓇᐃᔭᖅᑎ ᐱᔪᓐᓇᑦᓯᐊᕈᓂ ᑎᒥᒃᑯᑦ, ᐃᓕᓐᓂᐊᕈᑎᒃᑯᑦ, ᐱᓕᒻᒪᓴᕐᓯᒪᓂᒃᑯᑦ, ᑐᑭᓯᐊᒍᓐᓇᐅᑎᖏᓐᓂᑦ, 
ᐱᔪᒪᔭᖏᓐᓂᑦ, ᐊᒻᒪ ᐃᒻᒥᒍᑦ ᐱᓕᕆᔪᓐᓇᐅᑎᓂᑦ ᐃᖅᑲᓇᐃᔮᒥᑦ ᐃᖅᑲᓇᐃᔭᐅᑎᒋᔪᓐᓇᖅᑕᖏᓐᓂᑦ 
ᐃᖅᑲᓇᐃᔭᖅᓄᑦ ᐊᑐᐃᓐᓇᐅᔪᓂᑦ.

c)	 ᐃᖅᑲᓇᐃᔮᖑᔪᑦ ᐱᑕᖃᖅᑐᖅ ᐱᓪᓗᒍ ᐃᖅᑲᓇᐃᔮᖑᔪᓐᓇᖅᑐᖅ.

d)	 ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔩᑦ ᑲᑎᒪᔩᑦ ᐊᑐᕋᔭᖅᑐᑦ ᐃᒻᒥᒨᖓᔪᓂᑦ ᑎᑎᖅᑲᑎᒍᑦ ᐃᖅᑲᓇᐃᔮᓄᑦ 
ᐅᑎᕈᓐᓇᓕᕐᓂᕐᒧᑦ ᐸᕐᓇᐅᑎᒥᑦ (ᐊᔾᔨᐸᓗᐊᓂᓪᓘᓐᓃᑦ ᐱᓕᕆᔾᔪᑎᒥᑦ) ᒪᓕᒍᑎᒋᓗᒍ ᓄᐊᑦᓯᔾᔪᑎᐅᓗᑎᒃ ᐊᒻᒪ 
ᖃᐅᔨᓴᐅᑎᐅᒐᔭᕐᓗᑎᒃ ᑐᑭᓯᒋᐊᕈᑎᓂᑦ ᐱᔾᔪᑎᓕᓐᓂᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᔪᓐᓇᕋᔭᖅᑕᖏᓐᓂᑦ.

ᐃᓱᒪᒋᔭᐅᔪᑦ ᑮᓇᐅᔭᓕᐊᖑᔪᓐᓇᕐᓂᖏᓐᓄᑦ ᐊᑐᖅᑕᐅᒐᔭᖅᑐᑦ ᑮᓇᐅᔭᓕᐊᕆᔪᓐᓇᖅᑕᓂᖅ ᐊᓯᐅᔨᓂᕐᒧᑦ ᒪᑯᐊ 
ᐱᑕᖃᖅᐸᑕ:

a)	 ᐃᖅᑲᓇᐃᔭᖅᑎ ᐱᔭᕇᕐᓂᖅᐸᑦ ᐱᓕᒻᒪᑦᓴᐅᑎᓂᑦ ᐃᓕᓐᓂᐊᕈᑎᒥ ᐃᖅᑲᓇᐃᔮᒧᑦ ᐅᑎᕈᓐᓇᓕᕐᓂᕐᒧᑦ ᐸᕐᓇᐅᑎᒥᑦ 
ᐋᖅᑭᑦᑕᐅᓯᒪᔪᒥᑦ ᐃᖅᑲᓇᐃᔭᖅᑎᒥᑦ ᐃᑲᔫᑎᐅᖁᓪᓗᒍ ᓄᑖᓃᑦ ᐱᓕᒻᒪᑦᓴᐅᑎᓂᑦ ᐃᖅᑲᓇᐃᔮᒧᑦ ᐅᕝᕙᓘᓐᓃᑦ 
ᐱᐅᓯᑎᒋᐊᕈᑎᑦᓴᓂᑦ ᐱᓕᒻᒪᓴᕐᓯᒪᔭᖏᓐᓄᑦ;

b)	 ᐃᖅᑲᓇᐃᔭᖅᑎ ᓈᒻᒪᑦᑐᒃᑯᑦ ᐃᖅᑲᓇᐃᔮᑦᓴᒥᑦ ᕿᓂᖅᑎᓪᓗᒍ ᐃᑲᔪᖅᑕᐅᓯᒪᒍᓂ; ᐊᒻᒪ

c)	 ᑐᑭᓯᒋᐊᕈᑎᐅᔪᑦ ᐸᕐᓇᐅᑎᓕᐅᕈᑎᐅᓯᒪᔪᑦ, ᐃᓚᒋᔭᐅᓗᑎᒃ ᐃᖅᑲᓇᐃᔭᖅᑎᓄᑦ ᐊᑐᐃᓐᓇᐅᔪᓂᑦ 
ᐃᖅᑲᓇᐃᔮᑦᓴᐅᕙᑦᑐᓂᑦ ᖃᐅᔨᓴᐅᑏᑦ, ᐊᓯᔾᔨᓗᐊᕌᓗᑦᓯᒪᖕᖏᑉᐸᑕ.

ᐃᖅᑲᓇᐃᔭᖅᑎ ᐃᒻᒥᓂᒃ ᒥᑭᓪᓕᒋᐊᖅᑎᑦᓯᓐᓂᕈᓂ ᐱᔾᔪᑎᖃᕐᓗᓂ ᐊᑦᑐᐊᖏᑦᑐᓂᑦ ᐊᑭᓕᕐᓲᑎᐅᔪᒧᑦ ᐋᓐᓂᕐᓯᒪᒍᑎᐅᔪᒧᑦ 
ᐊᒻᒪ ᐋᓐᓂᑲᓐᓂᕐᓂᕈᓂ ᐋᓐᓂᓚᐅᕐᓯᒪᔪᒃᑯᑦ, ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔩᑦ ᑲᑎᒪᔩᑦ ᐃᓱᒪᒋᔭᖃᕋᔭᖅᑐᑦ 
ᐃᖅᑲᓇᐃᔭᖅᑎᒥᑦ ᑮᓇᐅᔭᓕᐅᕈᓐᓇᕋᔭᕐᓂᖓᓄᑦ ᐃᓚᖏᓐᓂᑦ ᐊᑯᓐᓂᖏᒍᑦ ᑮᓇᐅᔭᓕᐅᕐᕕᒋᕙᑦᑕᖏᑕ ᓯᕗᓂᐊᒍᑦ 
ᐱᕐᕈᓗᐊᕿᓚᐅᕋᓂ ᐊᒻᒪ ᑮᓇᐅᔭᓕᐊᕆᓚᐅᖅᑕᖏᑕ ᐱᕐᕈᓗᐊᕿᑎᓪᓗᒍ.

ᐋᓐᑎᐅᕆᐅ
ᑮᓇᐅᔭᓕᐊᖑᔪᓐᓇᖅᑐᑦ ᓇᓗᓇᐃᖅᑕᐅᔪᓐᓇᑐᐃᓐᓇᕆᐊᓖᑦ ᐃᓱᒪᓕᐅᕆᔪᖃᖅᐸᑦ ᐃᖅᑲᓇᐃᔭᖅᑎ ᐊᑐᐃᓐᓇᖃᔾᔮᑎᓐᓇᒍ 
ᐃᖅᑲᓇᐃᔮᒧᑦ ᐅᑎᖅᐸᓪᓕᐊᒍᑎᑦᓴᓂᑦ ᐱᔨᑦᓯᕋᕈᑎᓂᑦ, ᐅᕝᕙᓘᓐᓃᑦ ᐃᖅᑲᓇᐃᔮᒧᑦ ᐅᑎᖅᐸᓪᓕᐊᒍᑎᑦᓴᓂᑦ 
ᐸᕐᓇᐅᑎᓕᐅᖅᐸᑕ ᐅᕝᕙᓘᓐᓃᑦ ᒪᑐᔭᐅᑉᐸᑕ. ᑮᓇᐅᔭᓕᐊᖑᔪᓐᓇᖅᑐᑦ ᓇᓗᓇᐃᖅᑕᐅᕙᑦᑐᑦ ᐊᑐᖅᑕᐅᓗᑎᒃ 
ᓇᓗᓇᐃᖅᑕᐅᓯᒪᔪᑦ ᐃᖅᑲᓇᐃᔮᖑᔪᓐᓇᓯᐊᖅᑐᑦ, ᓇᓗᓇᐃᖅᑕᐅᕙᑦᑐᓪᓕ ᐊᑐᖅᑕᐅᓗᑎᒃ ᒫᓐᓇᒃᑯᑦ ᐃᖅᑲᓇᐃᔮᒃᑯᑦ 
ᐊᑭᓕᕐᓱᐃᔾᔪᓯᐅᔪᑦ ᐃᖅᑲᓇᐃᔮᓄᑦ ᐊᑐᐃᓐᓇᐅᔪᓂᑦ ᑐᑭᓯᒋᐊᕈᑎᐅᔪᑦ. ᐃᖅᑲᓇᐃᔭᖅᑎ ᐃᖅᑲᓇᐃᔮᖅᑖᓂᖅᐸᑦ ᓈᒻᒪᑦᑐᒥ 
ᐃᖅᑲᓇᐃᔮᒥᑦ, ᑲᑎᒪᔩᑦ ᐊᑐᓲᖑᔪᑦ ᐃᖅᑲᓇᐃᔮᒃᑯᑦ ᑮᓇᐅᔭᓕᐊᖑᔪᓂᑦ ᐋᖅᑭᑦᓱᐃᔾᔪᑎᐅᓗᑎᒃ ᐃᓚᖏᓐᓂᑦ ᐊᓯᐅᔭᐅᔪᓄᑦ 
ᑮᓇᐅᔭᓕᐊᖑᔪᓐᓇᖅᑐᓄᑦ ᐃᑲᔫᓯᐊᑦᓴᖏᓐᓂᑦ.

ᐃᖅᑲᓇᐃᔮᒧᑦ ᐅᑎᖅᐸᓪᓕᐊᓂᕐᒧᑦ ᖃᐅᔨᓴᖅᑕᐅᒋᐊᕋᔭᖅᑐᖅ ᐃᖅᑲᓇᐃᔭᖅᑎ ᐅᑎᕈᓐᓇᑦᓯᐊᓕᕈᓂ ᓈᒻᒪᑦᑐᒧᑦ 
ᐃᖅᑲᓇᐃᔮᒧᑦ. ᓯᕗᓪᓕᖅᐹᒥ, ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔩᑦ ᑲᑎᒪᔩᑦ ᓇᒻᒥᓂᖅ ᖃᐅᔨᓴᓲᖑᔪᑦ ᐊᓯᐊᓄᑦ ᐃᖅᑲᓇᐃᔮᒧᑦ 
ᓴᖑᑕᑦᓴᓂᑦ ᐱᓕᒻᒪᓴᕐᓯᒪᔭᓂᑦ. ᓇᓗᓇᐃᕐᓯᔪᓐᓇᖏᑉᐸᑕ ᓈᒻᒪᑦᑐᒥᑦ ᐃᖅᑲᓇᐃᔮᖑᔪᓐᓇᖅᑐᒥᑦ, ᐃᖅᑲᓇᐃᔭᖅᑎᓂᑦ 
ᐃᑲᔫᓯᐊᖅᑎᑦᓯᔩᑦ ᓯᓚᑖᓂ ᐱᓕᕆᔨᓂᑦ ᖃᐅᔨᓴᖅᑎᑦᓯᒐᔭᖅᑐᑦ.

ᓇᓗᓇᐃᔭᐃᓂᐊᕈᑎᒃ ᓈᒻᒪᑦᑐᒥᑦ ᐃᖅᑲᓇᐃᔮᑦᓴᒥᑦ, ᐃᑲᔫᓯᐊᖅᑎᑦᓯᔨᐅᔪᑦ ᐱᓕᕆᖃᑎᖃᖅᐸᑦᑐᑦ ᐃᖅᑲᓇᐃᔭᖅᑎᒥᑦ 
ᐊᒻᒪ ᐃᖅᑲᓇᐃᔭᕐᕕᒋᓚᐅᖅᑕᖓᓂᑦ ᐊᒻᒪ ᐃᓱᒪᕐᓴᕐᓯᐅᓕᖅᐸᑦᑐᑎᒃ: ᐃᖅᑲᓇᐃᔭᖅᑎᐅᑉ ᐊᐅᓚᔪᓐᓇᐅᑎᖏᓐᓂᑦ; 
ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᓂᑦ ᑐᑭᓯᐊᑦᓯᐊᒍᓐᓇᐅᑎᖏᓐᓂᑦ, ᐱᔪᓐᓇᕐᓂᖏᓐᓂᑦ ᐊᒻᒪ ᐃᖅᑲᓇᐃᔮᕆᔪᒪᔭᖏᓐᓂᑦ; 
ᖃᓄᐃᑦᑐᑦ ᐃᖅᑲᓇᐃᔮᑦᓴᐃᑦ ᐊᑐᐃᓐᓇᐅᒻᒪᖔᑕ ᐃᖅᑲᓇᐃᔭᕐᕕᒻᒥ ᐋᓐᓂᕐᕕᒋᓚᐅᖅᑕᖓᓂ ᐊᓯᐊᓅᖅᑕᐅᓗᓂ, 
ᐃᓕᓐᓂᐊᖅᑎᑕᐅᓗᓂ, ᐅᕝᕙᓘᓐᓃᑦ ᐱᓕᒻᒪᓴᖅᑎᑕᐅᑲᓐᓂᕐᓗᓂ; ᐃᖅᑲᓇᐃᔮᑦᓴᐃᑦ ᖃᓄᐃᓕᖓᓂᕆᕙᑦᑕᖏᑦ ᐊᒻᒪ 
ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᒃᑲᓐᓂᖃᕈᓐᓇᕐᓂᖓ ᐃᖅᑲᓇᐃᔭᐃᓐᓇᕐᓗᓂ ᐊᓯᐊᓂ ᐃᖅᑲᓇᐃᔭᕐᕕᒻᒥ; ᐊᒻᒪ ᒪᓕᑦᑕᐅᓗᑎᒃ 
ᐊᑐᖅᑕᐅᔪᓐᓇᖅᑐᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᕐᓂᖏᓐᓂᑦ ᒪᓕᒐᕐᓂᑦ, ᓯᕗᓂᐊᒍᑦ ᐱᑕᖃᕐᓂᖅᐸᑦ ᐃᖅᑲᓇᐃᔮᒧᑦ 
ᐊᑦᑐᐊᖏᑦᑐᓂᑦ ᐱᔾᔪᑎᐅᔪᓂᑦ ᐃᖅᑲᓇᐃᔭᖅᑎᐅᑉ ᑎᒍᒥᐊᓯᓐᓇᖅᑕᖏᓐᓂᑦ, ᐊᒻᒪᑦᑕᐅᖅ ᐊᓯᖏᓐᓂᑦ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖃᕐᓂᖏᓐᓄᑦ ᐊᑦᑐᐊᔪᓂᑦ ᐱᓕᕆᒋᐊᓕᓐᓂᑦ.

ᓂᐅ ᐳᕋᓐᓯᐅᐃᒃ
ᐃᖅᑲᓇᐃᔭᕐᓂᖅᐊᑦᑕᓇᖏᓪᓗᓂNB (WorkSafeNB) ᐱᔪᓐᓇᐅᑎᖃᑦᓯᐊᖅᑐᑦ ᓇᓚᐅᑦᑖᕈᓐᓇᓂᕐᒥᑦ 
ᑮᓇᐅᔭᓕᐊᖑᔪᓐᓇᕋᔭᖅᑐᓂᑦ ᐃᖅᑲᓇᐃᔮᒃᑯᑦ ᓈᒻᒪᒋᔭᐅᔪᒃᑯᑦ. ᓈᒻᒪᒋᔭᐅᔪᖅ ᐃᖅᑲᓇᐃᔮᑦᓴᖅ ᐃᖅᑲᓇᐃᔮᖑᓂᐊᖅᐸᑦ 
ᐃᓱᒪᕐᓴᕐᓯᐅᕆᐊᓖᑦ ᑎᒥᒃᑯᑦ ᐱᔪᓐᓇᕐᓂᐅᔪᑦ ᐊᒻᒪ ᐃᖅᑲᓇᐃᔭᐅᑎᓂᑦ ᖃᐅᔨᒪᓂᐅᔪᑦ. ᑐᑭᓕᐅᕈᑎᐅᒃᑲᓐᓂᖅᑐᖅ 
ᐃᒪᐃᓕᖓᓂᐊᖁᓪᓗᒍ: ᐃᖅᑲᓇᐃᔮᑦᓴᐃᑦ ᐃᖅᑲᓇᐃᔭᖅᑎᐅᑉ ᐋᓐᓂᕐᓯᒪᔫᑉ ᐃᖅᑲᓇᐃᔮᕆᔪᓐᓇᑐᐃᓐᓇᕆᐊᓕᖏᑦ; 
ᐃᖅᑲᓇᐃᔮᑦᓴᐃᑦ ᐃᖅᑲᓇᐃᔭᖅᑎᒥᑦ ᐅᓗᕆᐊᓇᖅᑐᒦᑎᑦᓯᒐᔭᖕᖏᑦᑐᑦ ᓇᐅᒃᑯᑐᐃᓐᓇᖅ ᐊᓯᖏᓐᓄᑦ 
ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᕐᕕᒻᒥ; ᐃᖅᑲᓇᐃᔮᑦᓴᐃᑦ ᐃᖅᑲᓇᐃᔭᖅᑎᒥᑦ ᐋᓐᓂᕐᓯᒪᔪᒥᑦ ᐱᐅᓂᖅᐹᓂᑦ 
ᑮᓇᐅᔭᓕᐅᕐᕈᒋᔪᓐᓇᑐᐃᓐᓇᕆᐊᓕᖓᓂ; ᐊᒻᒪ ᐃᖅᑲᓇᐃᔮᓂ ᐊᑐᐃᓐᓇᐅᕙᑦᑐᓂ ᐊᔾᔨᒌᖏᑦᑐᓂ ᐃᖅᑲᓇᐃᔭᐅᑎᓂ.

ᐃᖅᑲᓇᐃᔭᕐᓂᖅᐊᑦᑕᓇᖏᓪᓗᓂNB (WorkSafeNB) ᐊᑐᖅᐸᑦᑐᑦ ᑲᓇᑕᒥ ᐃᖅᑲᓇᐃᔮᓂᑦ ᓇᓗᓇᐃᔭᐃᑎᓂᑦ 
ᓇᓗᓇᐃᔭᐃᑎᒋᕙᑦᑐᒍ ᐃᖅᑲᓇᐃᔮᖑᒋᐊᓕᓐᓂᑦ ᐃᖅᑲᓇᐃᔮᓂ, ᓇᓗᓇᐃᔭᐃᑎᓪᓗᒋᑦ ᓈᒻᒪᑦᑐᓂᑦ ᐃᖅᑲᓇᐃᔮᑦᓴᓂᑦ 
ᐋᓐᓂᕐᓯᒪᔪᓄᑦ ᐃᖅᑲᓇᐃᔭᖅᑎᓄᑦ. ᐊᑐᖅᐸᓚᐅᕐᒥᔪᑦ ᓄᓇᓕᖃᕐᕕᓐᓂ ᐊᔾᔨᒌᖏᑦᑐᓂ ᐃᖅᑲᓇᐃᔮᑦᓴᓂᑦ ᐊᑐᐃᓐᓇᐅᔪᓂᑦ 
ᑐᑭᓯᒋᐊᕈᑎᖏᓐᓂᑦ, ᑎᑎᕋᖅᑕᐅᕙᑦᑐᓂᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐅᕝᕙᓘᓐᓃᑦ ᓄᓇᓕᖃᕐᕕᔾᔪᐊᓄᑦ ᒐᕙᒪᓕᕆᔨᓄᑦ 
ᓇᓗᓇᐃᔭᐃᑎᐅᕙᑦᑐᑎᒃ ᓈᒻᒪᑦᑐᓂᑦ ᐃᖅᑲᓇᐃᔮᑦᓴᓂᑦ.

ᓈᒻᒪᑦᑐᑦ ᐃᖅᑲᓇᐃᔮᑦᓴᐃᑦ ᐊᑐᖅᑕᐅᔪᖅ ᓇᓚᐅᑦᑖᕈᑎᐅᓗᓂ ᑮᓇᐅᔭᓕᐊᖑᔪᓐᓇᖅᑐᓂᑦ ᓇᓗᓇᐃᖅᑕᐅᒐᔪᑦᑐᖅ 
ᐃᖅᑲᓇᐃᔮᒧᑦ ᐅᑎᕈᓐᓇᓕᕐᓂᕐᒧᑦ ᐱᓕᕆᐊᑦᓴᓕᕆᑎᓪᓗᒋᑦ. ᖃᓄᐃᓕᐅᕈᑎᐅᔪᑦ ᐱᔭᕇᖅᑕᐅᑎᓪᓗᒋᑦ, ᐅᕝᕙᓘᓐᓃᑦ 
ᐸᕐᓇᐅᑕᐅᓯᒪᔪᑦ ᐃᖅᑲᓇᐃᔮᒧᑦ ᑐᕌᖓᔪᑦ ᐃᓱᓕᑉᐸᑕ, ᓇᓚᐅᑦᑖᖅᑕᐅᓯᒪᔪᑦ ᑮᓇᐅᔭᓕᐊᖑᔪᓐᓇᕐᓂᖏᓐᓂᑦ 
ᐋᖅᑭᑦᑕᐅᕙᑦᑐᑦ. ᐅᑎᕐᓂᕐᒧᑦ ᐃᖅᑲᓇᐃᔮᒧᑦ ᐸᕐᓇᐅᑎᓕᐅᓚᐅᖏᑉᐸᑕ, ᐅᕝᕙᓘᓐᓃᑦ ᑕᐃᒪᐃᑦᑐᒥᑦ ᓴᓇᒋᐊᑐᖕᖏᑉᐸᑕ, 
ᐃᖅᑲᓇᐃᔭᕐᓂᖅᐊᑦᑕᓇᖏᓪᓗᓂNB (WorkSafeNB) ᐊᑐᖅᐸᑦᑐᑦ ᓄᓇᓕᖃᕐᒃᕕᓐᓂ ᐊᒻᒪ ᑲᓇᑕᒥ ᐱᓕᕆᔾᔪᑎᒍᑦ 
ᐃᑲᔫᑎᓂᑦ ᓇᓗᓇᐃᔭᐃᑎᒋᓪᓗᒋᑦ ᓈᒻᒪᑦᑐᓂᑦ ᐃᖅᑲᓇᐃᔮᑦᓴᓂᑦ ᐊᑐᐃᓐᓇᐅᑐᐃᓐᓇᕆᐊᓕᓐᓂᑦ ᐃᖅᑲᓇᐃᔮᑦᓴᖃᕐᕕᓐᓂ 
ᓇᓚᐃᑦᑖᓚᐅᖏᓂᕐᒥᓂ ᐋᓐᓂᕐᓯᒪᔫᑉ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᔪᓐᓇᖅᑕᖏᓐᓂᑦ.

ᐃᖅᑲᓇᐃᔭᕐᓂᖅᐊᑦᑕᓇᖏᓪᓗᓂNB (WorkSafeNB) ᖃᐅᔨᒪᑦᓯᐊᖅᑐᑦ ᐊᔾᔨᐅᖏᑦᑐᓂᑦ ᐊᑐᖅᐸᓐᓂᖏᓐᓂᑦ 
ᐃᖅᑲᓇᐃᔭᖅᑏᑦ ᐊᕐᕌᒍᓖᑦ ᑐᖔᓂ 21 ᐊᒻᒪ ᕿᒥᕐᕈᐊᐸᑦᑐᑦ ᐊᓯᐅᔭᐅᔪᓂᑦ ᑮᓇᐅᔭᓕᐊᑦᓴᓂᑦ ᐱᓕᕆᐊᖑᒋᐊᖃᓕᖅᑐᑦ 
ᒪᓕᑦᑐᒋᑦ ᐊᒻᒪ ᐋᖅᑭᒋᐊᕆᕙᑦᑐᑦ ᐃᑲᔫᓯᐊᑦᓴᓂᑦ ᒪᑯᐊᖑᑎᓪᓗᒋᑦ: ᐃᖅᑲᓇᐃᔭᖅᑎ ᐊᕐᕌᒍᖃᕈᓂ ᑐᖔᓂ 21 ᐅᓪᓗᖓᓂ 
ᐱᕐᕈᓗᐊᕿᕕᖓᑕ; ᐊᒻᒪ ᐋᖅᑭᑦᑕᐅᓯᒪᑉᐸᑦ ᐊᓯᐊᒍᑦ ᖃᓄᐃᑦᑐᖃᖅᑎᓐᓇᒍ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᑦᓴᒥᓂᖏᑦ 
ᐃᖅᑲᓇᐃᔮᒃᑯᑦ ᖁᕝᕙᕆᐊᓚᖓᔪᒥᓂᐅᑎᓪᓗᒋᑦ. ᓇᓗᓇᐃᔭᐃᑏᑦ ᓇᓗᓇᐃᔭᐃᓯᒪᔪᑦ ᑮᓇᐅᔭᓕᐊᖑᔪᓐᓇᖅᑐᒥᓃᑦ 
ᖁᕝᕙᕆᐊᓚᖓᓐᓂᕐᒪᑕ ᒪᑯᓂᖓ ᐃᓚᖃᖅᑐᑦ: ᐊᖏᖅᑕᐅᓯᒪᓂᖓ ᐃᓕᓐᓂᐊᕈᑎᒧᑦ ᐱᕐᕈᓗᐊᕿᑎᓪᓗᒍ; ᐱᔭᕇᓕᕐᓂᖓ 
ᐃᓕᓐᓂᐊᕈᑎᒥᑦ ᐱᕐᕈᓗᐊᕿᑎᓪᓗᒍ; ᐊᒻᒪ/ᐅᕝᕙᓘᓐᓃᑦ ᐃᖅᑲᓇᐃᔮᑦᓴᒥᑦ ᐊᑐᐃᓐᓇᐅᕕᐅᓕᖅᑎᓪᓗᒍ. ᐃᑲᔫᓯᐊᑦᓴᐃᑦ 
ᐋᖅᑭᑦᑕᐅᕙᑦᑐᑦ ᐊᑐᖅᑕᐅᓗᓂ ᓇᓪᓕᐊᑐᐃᓐᓇᖅ ᒪᕐᕉᓐᓂᒃ:

1)	 ᓇᓗᓇᐃᕐᓯᒪᑦᓯᐊᖅᑐᒥᑦ ᐃᖅᑲᓇᐃᔮᖑᔪᒪᒐᔭᖕᖑᐊᖅᑐᓄᑦ ᐸᕐᓇᐅᑎᒥᑦ ᐱᕐᕈᓗᐊᕿᑎᓪᓗᒍ 
ᑮᓇᐅᔭᓕᐊᕆᔪᓐᓇᕋᔭᖅᑕᖏᑦ ᓇᓚᐅᑦᑖᖅᑕᐅᓯᒪᕙᑦᑐᑦ ᐱᔭᐅᓯᒪᓪᓗᑎᒃ ᐃᖅᑲᓇᐃᔭᖅᑎᐅᑉ ᐱᒋᐊᕐᕕᒋᔭᖓᑕ 
ᑮᓇᐅᔭᓕᐊᕆᒋᐊᖕᖓᕋᔭᖅᑕᖏᓐᓂᑦ ᐃᖅᑲᓇᐃᔭᒃᑯᑦ. ᑕᒪᓐᓇ ᐊᑐᖅᑕᐅᕙᑦᑐᖅ ᓇᓗᓇᐃᕐᓯᒪᔪᒥᑦ 
ᐅᓪᓗᕐᓯᐅᑎᖃᖅᑎᓪᓗᒋᑦ, ᐅᕝᕙᓘᓐᓃᑦ ᐅᑎᕋᓱᐊᕈᑎᖓ ᒪᒥᓴᕐᓂᐅᔪᖅ ᐃᖅᑲᓇᐃᔮᒧᑦ ᐱᔭᕇᕐᓯᒪᓕᖅᐸᑦ ᐊᒻᒪ 
ᐊᕐᕌᒍᒐᓴᓄᑦ ᑎᒥᒃᑯᑦ ᐊᔪᕈᑎᖃᓕᕐᓂᖓᓄᑦ ᐋᖅᑭᑦᑕᐅᑉᐸᑦ, ᐊᑐᖅᑕᐅᓪᓗᓂ ᓇᓪᓕᐊᑐᐃᓐᓇᖅ ᓯᕗᓪᓕᐅᔪᖅ.

2)	 	ᓇᓗᓇᐃᕐᓯᒪᑦᓯᐊᖅᑐᒥᑦ ᐃᖅᑲᓇᐃᔮᖑᔪᒪᒐᔭᖕᖑᐊᖅᑐᓄᑦ ᐸᕐᓇᐅᑎᓕᐅᕐᓯᒪᓚᐅᖏᑉᐸᑕ ᐱᕐᕈᓗᐊᕿᑎᓪᓗᒍ 
ᑮᓇᐅᔭᓕᐊᕆᔪᓐᓇᕋᔭᖅᑕᖏᑦ ᓇᓚᐅᑦᑖᖅᑕᐅᓯᒪᕙᑦᑐᑦ 50 ᐳᓴᖏᒍᑦ ᐊᕐᕌᒍᓕᒫᒧᑦ ᐊᑭᓕᕐᓲᑎᐅᑉ 
ᐅᑎᕋᓱᐊᕈᑎᖓ ᒪᒥᓴᕐᓂᐅᔪᖅ ᐃᖅᑲᓇᐃᔮᒧᑦ ᐱᔭᕇᕐᓯᒪᓕᖅᐸᑦ ᐊᒻᒪ ᐊᕐᕌᒍᒐᓴᓄᑦ ᑎᒥᒃᑯᑦ 
ᐊᔪᕈᑎᖃᓕᕐᓂᖓᓄᑦ ᐋᖅᑭᑦᑕᐅᑉᐸᑦ.

ᓅᕙ ᓯᑰᓴ
ᐋᖅᑭᑦᑕᐅᕙᑦᑐᑦ ᐃᖅᑲᓇᐃᔭᖅᑎᐅᑉ ᐊᑭᓕᕐᓱᖅᑕᐅᔾᔪᑎᒋᔪᓐᓇᖅᑕᖏᑦ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ, 
ᐱᑕᖃᕐᓂᖅᐸᑦ, ᐊᒥᓲᓂᖏᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᔪᓐᓇᖅᑕᖏᑕ ᓈᒻᒪᑦᑐᒥ ᐊᒻᒪ ᐊᑐᐃᓐᓇᐅᓯᐊᖅᑐᒥ 
ᐃᖅᑲᓇᐃᔮᕆᔪᓐᓇᖅᑕᖓᓂ ᐃᓱᒪᕐᓴᕐᓯᐅᕈᑎᐅᒐᔭᖅᑐᑦ. ᐃᖅᑲᓇᐃᔮᑦᓴᐃᑦ ᐃᓱᒪᒋᔭᐅᓂᐊᖅᑎᓪᓗᒋᑦ ᓈᒻᒪᓐᓂᖏᓐᓂᑦ 



3 0• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 3 1• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᐃᖅᑲᓇᐃᔮᑦᓴᖅ “ᐊᔾᔨᖃᕆᐊᑐᖕᖏᑦᑐᖅ” ᐅᕝᕙᓘᓐᓃᑦ “ᐊᔾᔨᓱᕈᑎᖃᕆᐊᖃᖕᖏᑦᑐᖅ” ᐃᖅᑲᓇᐃᔭᖅᑎᐅᑉ 
ᐱᕐᕈᓗᐊᕿᓚᐅᖅᑎᓐᓇᒍ ᐃᖅᑲᓇᐃᔮᕆᓚᐅᖅᑕᖓᓂᑦ. ᑭᓯᐊᓂᓕ, ᐃᖅᑲᓇᐃᔭᖅᑎ ᐱᓕᒻᒪᓴᕐᓯᒪᒋᐊᓕᒃ 
ᐃᖅᑲᓇᐃᔭᕈᓐᓇᕐᓗᓂ, ᑎᒥᖓ ᖃᓄᐃᖏᓪᓗᓂ ᐃᖅᑲᓇᐃᔭᕈᓐᓇᕐᓗᓂ, ᐊᒻᒪ ᐅᓗᕆᐊᓇᖏᓪᓗᓂ ᑎᒥᒧᑦ ᐊᑦᑕᓇᖏᓪᓗᓂ 
ᐃᖅᑲᓇᐃᔭᖅᑎᒧᑦ ᐊᓯᖏᓐᓄᓘᓐᓃᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᑦᓴᖅ ᓈᒻᒪᖁᓪᓗᒍ.

ᐃᖅᑲᓇᐃᔭᖅᑎᒥᑦ ᐃᑲᔪᕋᓱᑦᑐᖃᖕᖏᑉᐸᑦ ᐱᕙᓪᓕᐊᑎᑕᐅᓇᓱᐊᖅᑎᓪᓗᒍ ᐅᕝᕙᓘᓐᓃᑦ ᐱᖏᐊᖅᑎᑕᐅᓇᓱᐊᖅᑎᓪᓗᒍ 
ᐃᖅᑲᓇᐃᔮᒧᑦ ᐅᑎᕋᓱᐊᕈᑎᑦᓴᒥᑦ ᐱᓕᕆᐊᑦᓴᒥᑦ, ᓈᒻᒪᑦᑐᑦ ᐃᖅᑲᓇᐃᔮᑦᓴᑦ ᐃᓱᒪᒋᔭᐅᔪᓐᓇᖅᑐᑦ ᓈᒻᒪᒃᑲᔭᖅᑐᒥᓂᐅᓗᓂ 
ᐃᖅᑲᓇᐃᔭᖅᑎ ᐱᔭᕇᓚᐅᖅᐸᑦ ᐃᖅᑲᓇᐃᔮᒧᑦ ᐅᑎᕋᓱᐊᕈᑎᑦᓴᒥᑦ ᐱᓕᕆᐊᑦᓴᒥᑦ.

ᐳᕆᓐᔅ ᐃᑦᐅᐊᕐ ᐊᐃᓚᓐ
ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔩᑦ ᑲᑎᒪᔩᑦ ᓇᓗᓇᐃᔭᐃᓂᐊᖅᑐᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᔪᓐᓇᖅᑕᖏᓐᓂᑦ 
ᐊᓯᐅᔨᓂᕐᒥᑦ ᓇᓗᓇᐃᔭᐃᒍᑎᒃ ᐃᖅᑲᓇᐃᔭᖅᑎ ᑎᒥᒃᑯᑦ ᐱᒡᒐᐅᑎᖃᕐᓂᖓᓂᑦ, ᐊᒻᒪ ᐃᖅᑲᓇᐃᔭᖅᑎ ᐅᑎᕈᓐᓇᖏᒻᒪᑕ 
ᐃᖅᑲᓇᐃᔮᕆᓚᐅᖅᑕᖓᓄᑦ ᐋᓐᓂᓚᐅᕋᓂ ᐅᕝᕙᓘᓐᓃᑦ ᐊᓯᐊᓂᑦ ᐃᖅᑲᓇᐃᔮᑦᓴᒥᑦ ᓇᓂᓯᔪᓐᓇᐃᓪᓕᒍᓂ 
ᑕᐃᒫᓪᓗᐊᖅ ᑭᓇᐅᔭᓕᐅᕈᓐᓇᖅᑐᒥᑦ, ᐅᕝᕙᓘᓐᓃᑦ ᕿᓂᕋᓱᖕᖏᒃᑯᓂ ᐅᕝᕙᓘᓐᓃᑦ ᐊᖏᕋᓱᖕᖏᒃᑯᓂ ᓈᒻᒪᑦᑐᒥᑦ 
ᐃᖅᑲᓇᐃᔭᖁᔭᐅᓕᕋᓗᐊᕈᓂ.

ᐃᖅᑲᓇᐃᔭᖅᑎᐅᑉ ᓇᓚᐅᑦᑖᖅᑕᐅᓯᒪᔪᑦ ᑮᓇᐅᔭᓕᐊᕆᔪᓐᓇᖅᑕᖏᑦ ᓇᓗᓇᐃᖅᑕᐅᕙᑦᑐᑦ ᐅᑯᐊ ᑐᑭᓯᒋᐊᕈᑎᐅᓗᑎᒃ:

•	 ᐃᖅᑲᓇᐃᔭᖅᑎᐅᑉ ᐊᐅᓚᔪᓐᓇᓯᐊᕐᓂᖓ ᐃᖅᑲᓇᐃᔮᒥ;
•	 ᐃᖅᑲᓇᐃᔮᒃᑯᑦ ᐊᑭᓕᕐᓲᑎᐅᔪᓐᓇᖅᑐᑦ ᓈᒻᒪᑦᑐᒥ ᐃᖅᑲᓇᐃᔮᒥ;
•	 ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᕆᓯᒪᔭᖏᑦ, ᐃᓕᓐᓂᐊᕐᓯᒪᔭᖏᑦ, ᐊᒻᒪ ᖃᐅᔨᓴᖅᑕᐅᓯᒪᔪᑦ ᐊᓯᐊᓂ ᐃᖅᑲᓇᐃᔮᒥ 

ᐊᑐᕈᓐᓇᖅᑕᖏᑦ ᐱᓕᒻᒪᓴᕐᓯᒪᔭᓂ; ᐊᒻᒪ
•	 ᓄᓇᓕᓐᓂ ᐃᖅᑲᓇᐃᔮᓂᑦ ᐊᑐᐃᓐᓇᐅᕙᑦᑐᓂ ᖃᓄᐃᓕᖓᒍᑎᐅᔪᓂᑦ ᑐᑭᓯᒋᐊᕈᑎᓂᑦ.

ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔩᑦ ᑲᑎᒪᔩᑦ ᓇᓗᓇᐃᔭᐃᓯᕙᑦᑐᑦ ᐃᖅᑲᓇᐃᔭᖅᑎᐅᑉ ᓇᓚᐅᑦᑖᖅᑕᐅᓯᒪᔪᑦ 
ᑮᓇᐅᔭᓕᐊᕆᔪᓐᓇᖅᑕᖏᑦ ᒪᓕᑦᑕᐅᓗᑎᒃ ᐃᖅᑲᓇᐃᔮᒃᑯᑦ ᐊᑭᓕᕐᓱᐃᔾᔪᓯᐅᔪᑦ ᐱᖓᓱᓂ ᓈᒻᒪᑦᑐᓂ 
ᐃᖅᑲᓇᐃᔮᖑᔪᓐᓇᖅᑐᓂ, ᓇᓗᓇᐃᖅᑕᐅᓯᒪᔪᓂᑦ ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔩᑦ ᑲᑎᒪᔨᓄᑦ, ᓈᒻᒪᑦᑐᑎᒃ ᐊᑐᐃᓐᓇᐅᔪᑦ 
ᐳᕆᓐᔅ ᐃᑦᐅᐊ ᕿᑭᖅᑕᒥ. ᐃᖅᑲᓇᐃᔭᖅᑎ ᓄᓇᖃᖅᐸᒃᑯᓂ ᓯᓚᑖᓃ ᐳᕆᓐᔅ ᐃᑦᐅᐊ ᕿᑭᖅᑕᐅᑉ, ᓇᓚᐅᑦᑖᕐᓯᒪᔪᑦ 
ᑮᓇᐅᔭᓕᐊᕆᔭᐅᔪᓐᓇᖅᑐᓂ ᓇᓗᓇᐃᖅᑕᐅᕙᑦᑐᑦ ᐊᑐᖅᑐᑎᒃ ᑐᑭᓯᒋᐊᕈᑎᓂᑦ ᐃᖅᑲᓇᐃᔭᖅᑎᐅᑉ ᓄᓇᓕᖃᕐᕕᔾᔪᐊᖓᓂᑦ 
ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᓄᓇᖃᕐᓂᕈᓂ.

ᐃᖅᑲᓇᐃᔭᖅᑎ ᐱᔭᕇᕈᓂ ᐃᖅᑲᓇᐃᔮᒧᑦ ᐅᑎᕋᓱᐊᕈᑎᑦᓴᒥᑦ ᐱᓕᕆᐊᑦᓴᒥᑦ ᑭᓯᐊᓂ ᑮᓇᐅᔭᓕᐊᑦᓴᒥᓂᒃ 
ᐊᓯᐅᔨᑐᐃᓐᓇᕈᓂ ᐊᒻᒪ ᐃᖅᑲᓇᐃᔮᑦᓴᕐᓯᐊᕈᓐᓇᖏᒃᑯᓂ ᐱᓕᒻᒪᑦᓴᐅᑎᒋᓯᒪᔭᖓᓂᑦ, ᐅᖓᕝᕙᒋᐊᕈᑎᖏᓐᓂᑦ 
ᐃᖅᑲᓇᐃᔮᒃᑯᑦ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᕈᓐᓇᕋᔭᖅᑐᖅ ᐋᖅᑭᑦᑕᐅᓯᒪᔪᓂᑦ ᐊᖏᓂᕐᓴᐃᑦ ᐱᔭᐅᓗᑎᒃ 
ᐃᖅᑲᓇᐃᔮᒃᑯᑦ ᑮᓇᐅᔭᓕᐊᖑᓚᐅᖅᑐᓂᑦ ᐃᖅᑲᓇᐃᔮᒥ ᐱᓕᒻᒪᓴᐅᑎᒋᓯᒪᔭᖏᓐᓂ ᐅᕝᕙᓘᓐᓃᑦ ᓇᓚᐅᑦᑖᖅᑕᐅᓯᒪᔪᑦ 
ᑮᓇᐅᔭᓕᐊᖑᔪᓐᓇᖅᑐᑦ ᐱᒋᐊᓕᕋᑖᓄᑦ ᐃᖅᑲᓇᐃᔮᓂ ᐃᖅᑲᓇᐃᔭᖅᑎᐅᑉ ᐱᓕᒻᒪᑦᓴᐅᑎᒋᓯᒪᔭᖓᓂ.

ᓂᐅᕙᐅᓐᓛᓐᑦ
ᓈᒻᒪᑦᑐᑦ ᐃᖅᑲᓇᐃᔮᑦᓴᐃᑦ ᐊᒻᒪ ᑮᓇᐅᔭᓕᐊᑦᓴᐃᑦ ᓇᓗᓇᐃᖅᑕᐅᔾᔪᑎᖏᑦ ᓴᖅᑭᐸᑦᑐᑦ ᐃᖅᑲᓇᐃᔮᒧᑦ ᐅᑎᕈᓐᓇᕐᓂᖓᓂᑦ 
ᖃᐅᔨᓴᐅᑎᒍᑦ. ᐃᖅᑲᓇᐃᔮᒧᑦ ᐅᑎᕈᓐᓇᕐᓂᖓᓂᑦ ᖃᐅᔨᓴᐅᑎ ᐱᓕᕆᐊᖑᔪᓐᓇᖅᑐᑦ ᑎᓴᒪᓄᑦ ᑎᓴᒪᐅᔪᖅᑐᓄᑦ 
ᐱᓇᓱᐊᕈᓯᕐᓄᑦ ᐱᔭᕇᕋᓱᓪᓗᒍ, ᐊᒻᒪ ᐱᑕᖃᕋᔭᖅᑐᑦ, ᐊᓯᖏᓐᓂᓪᓗ, ᐱᖓᓱᓂᐅᒐᓗᐊᖅ ᐱᑕᖃᕋᔭᖅᑐᖅ ᓇᓖᕌᕈᑎᑦᓴᓂᑦ 
ᓈᒻᒪᑦᑐᓂᑦ ᐃᖅᑲᓇᐃᔮᑦᓴᓂᑦ ᐃᖅᑲᓇᐃᔭᖅᑎᒧᑦ ᒪᓕᒍᑎᖃᕐᓗᑎᒃ ᑲᓇᑕᒥ ᐃᖅᑲᓇᐃᔮᑦᓴᓂᑦ ᓇᓗᓇᐃᔭᐃᑎᒥᑦ.

ᓈᒻᒪᑦᑐᑦ ᐃᖅᑲᓇᐃᔮᑦᓴᐃᑦ ᓇᓗᓇᐃᔭᕐᓯᒪᔪᑦ ᐃᖅᑲᓇᐃᔮᑦᓴᐃᑦ ᐊᑦᑕᓇᖕᖏᑦᑐᑦ, ᓈᒻᒪᑦᑐᑦ ᐃᖅᑲᓇᐃᔭᖅᑎᐅᑉ 
ᐱᓕᒻᒪᓴᕐᓯᒪᔭᖏᓐᓄᑦ ᐊᑐᖔᕈᓐᓇᖅᑐᓄᑦ, ᐃᖅᑲᓇᐃᔭᖅᑎᐅᑉ ᐊᐅᓚᔪᓐᓇᐅᑎᖏᑕ ᑎᒥᒃᑯᑦ ᐱᔪᓐᓇᑐᐊᕈᓂᐅᒃ ᐊᒻᒪ 
ᑐᑭᓯᐊᒍᓂᐅᒃ, ᐊᒻᒪ ᒥᑭᓕᓂᐊᕐᓗᑎᒃ ᐅᕝᕙᓘᓐᓃᑦ ᐊᑐᕈᓐᓃᑎᑦᓯᔾᔪᑎᐅᓂᐊᕐᓗᑎᒃ ᑮᓇᐅᔭᓕᐊᑦᓴᒥᓂᕋᓗᐊᓂᑦ 
ᐊᓯᐅᔨᓂᕐᒧᑦ ᐱᔾᔪᑎᒋᓪᓗᒍ ᐋᓐᓂᓚᐅᕐᓂᖓ. ᐃᖅᑲᓇᐃᔭᕈᓐᓇᕐᓂᖅ ᐊᒻᒪ ᑮᓇᐅᔭᓕᐅᕈᓐᓇᕐᓂᖅ, ᐊᑐᖕᖏᓗᒍ 
ᐊᑐᐃᓐᓇᐅᓂᖏᑦ ᐃᖅᑲᓇᐃᔮᑦᓴᐃᑦ, ᐊᑑᑎᖃᖅᑐᑑᕗᖅ ᐱᔾᔪᑎᓂ.



3 0• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 3 1• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᑮᓇᐅᔭᓕᐊᑦᓴᐃᑦ ᒪᓕᒍᑎᖃᖅᐸᑦᑐᑦ ᐃᖅᑲᓇᐃᔭᓕᕋᑖᓄᑦ ᑮᓇᐅᔾᔭᑦᓵᑦᓴᓂᑦ, ᑮᓇᐅᔾᔭᑦᓵᑦᓴᑐᐃᓐᓇᕐᓂᑦ, 
ᐅᕝᕙᓘᓐᓃᑦ ᑮᓇᐅᔾᔭᑦᓵᖏᓐᓂᑦ ᓈᒻᒪᑦᑑᑉ ᐃᖅᑲᓇᐃᔮᑦᓴᐅᑉ. ᐃᖅᑲᓇᐃᔭᕐᕕᒃNL (WorkplaceNL) ᐊᑐᓕᓛᖅᑐᑦ 
ᖃᓄᖅᑑᕈᑎᐅᔪᓐᓇᖅᑐᒥᖅ ᐱᓕᕆᔾᔪᑎᒥᑦ ᓇᓗᓇᐃᔭᐃᓕᕋᐃᒍᑎᒃ ᓇᓚᐅᑦᑖᕈᑎᓂᑦ ᑮᓇᐅᔭᓕᐊᑦᓴᐅᔪᓐᓇᖅᑐᓂᑦ; 
ᑮᓇᐅᔭᓕᐊᑦᓴᐅᔪᓐᓇᖅᑐᓂᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᖓᒍᑦ ᓄᑖᓂᑦ ᐃᖅᑲᓇᐃᔭᐅᑎᓂᑦ ᐱᓕᒻᒪᑦᓴᐅᑎᓂᑦ 
ᐅᕝᕙᓘᓐᓃᑦ ᓄᑖᑦᓯᐊᒻᒪᕆᒻᒥᑦ ᐃᖅᑲᓇᐃᔭᐅᑎᑦᓴᓂᑦ ᒪᓕᓪᓗᑎᒃ ᐃᖅᑲᓇᐃᔭᓕᕋᑖᓄᑦ ᑮᓇᐅᔭᓕᐊᑦᓴᓂᑦ; ᐅᕝᕙᓘᓐᓃᑦ 
ᑮᓇᐅᔭᓕᐊᖑᔪᓂᑦ ᐊᖏᓂᕐᓴᐅᑉᐸᑕ. ᐃᖅᑲᓇᐃᔭᕐᕕᒻᒧᑦ ᐅᑎᕐᓂᐊᕐᓂᖓᓄᑦ ᐸᕐᓇᐅᑎᐅᔪᑦ ᓴᓇᔭᐅᓯᒪᕙᑦᑐᑦ 
ᐱᐅᓯᑎᒋᐊᖁᓪᓗᒋᑦ ᑎᒍᒥᐊᖅᑕᐅᔪᑦ ᐅᕝᕙᓘᓐᓃᑦ ᐊᓯᐊᓂ ᐃᖅᑲᓇᐃᔮᒥ ᐃᖅᑲᓇᐃᔭᐅᑎᐅᔪᓐᓇᖅᑐᑦ ᐱᓕᒻᒪᓴᕐᓯᒪᔭᓂᑦ 
ᐊᑐᖅᐸᑦᑐᑦ ᐃᖅᑲᓇᐃᔮᒃᑯᑦ ᑮᓇᐅᔭᓕᐊᖑᔪᓐᓇᖅᑐᓂᑦ ᐅᕝᕙᓘᓐᓃᑦ ᑮᓇᐅᔭᓕᐊᖑᔪᓐᓇᖅᑐᓂᑦ ᐊᖏᓂᕐᓴᐅᑉᐸᑕ.

ᐸᖅᑭᐊᓄᑦ ᐃᑲᔫᓯᐊᑦᓴᐃᑦ
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᓄᑦ ᐱᓕᕆᔾᔪᑎᐅᔪᑦ ᒫᓐᓇ
ᐊᐃᑉᐸᕆᔭᐅᔪᖅ – ᐊᐃᑉᐸᕆᔭᐅᔪᖅ ᐃᓗᐃᑦᑐᐊᓗᒻᒥᑦ ᐊᑭᓕᖅᑕᐅᒐᔭᖅᑐᑦ ᐊᔾᔨᖏᓐᓂᑦ 30 ᐳᓴᖏᑕ 
ᐊᕐᕌᒍᓕᒫᒧᑦ ᐊᑭᓕᕐᓱᐃᔾᔪᓯᐅᑉ ($27,180-ᓂᑦ ᒪᓕᑦᑐᒋᑦ 2017-ᒥ ᐊᑐᖅᑕᐅᓚᐅᖅᑐᑦ ᐊᕐᕌᒍᓕᒫᒨᖓᔪᑦ), ᐊᒻᒪ 
ᑕᖅᑭᑕᒫᕐᓯᐅᑎᖃᓕᕐᓗᓂ ᐊᔾᔨᖏᓐᓂᑦ 3.08 ᐳᓴᓐᑦ ᐊᕐᕌᒍᓕᒫᒧᑦ ᐊᑭᓕᕐᓱᐃᔾᔪᓯᐅᑉ ᐊᕐᕌᒍᖓᓂᑦ ᐃᖅᑲᓇᐃᔭᖅᑎᐅᑉ 
ᐃᓅᔪᓐᓃᕈᑖᓂᑦ ($2,790-ᓂᑦ ᒪᓕᑦᑐᒋᑦ 2017-ᒥ ᐊᑐᖅᑕᐅᓚᐅᖅᑐᑦ ᐊᕐᕌᒍᓕᒫᒨᖓᔪᑦ).

ᐸᖅᑭᐊᖑᔪᑦ ᓱᕈᓰᑦ – ᕿᑐᕐᖓᕆᔭᖓ ᐃᖅᑲᓇᐃᔭᖅᑎᐅᑉ ᐸᖅᑭᐊᕆᓚᐅᖅᑕᖓ, ᐊᒻᒪ ᐊᕐᕌᒍᖃᕈᓂ 19 ᑐᖔᓂ, 
ᑕᖅᑭᑕᒫᕐᓯᐅᑎᑖᕋᔭᖅᑐᖅ ᐊᔾᔨᖏᓐᓂᑦ 0.625 ᐳᓴᓐᑦ ᐊᕐᕌᒍᓕᒫᒧᑦ ᐊᑭᓕᕐᓱᐃᔾᔪᓯᐅᑉ ᐊᕐᕌᒍᖓᓂᑦ ᐃᖅᑲᓇᐃᔭᖅᑎᐅᑉ 
ᐃᓅᔪᓐᓃᕈᑖᓂᑦ ($566-ᓂᑦ ᒪᓕᑦᑐᒋᑦ 2017-ᒥ ᐊᑐᖅᑕᐅᓚᐅᖅᑐᑦ ᐊᕐᕌᒍᓕᒫᒨᖓᔪᑦ). ᐃᑲᔫᓯᐊᖑᕙᑦᑐᑦ 
ᐅᖓᑖᓅᕈᓐᓇᖅᑐᑦ ᓱᕈᓯᖅ ᐊᕐᕌᒍᖃᓕᕋᓗᐊᕈᓂ 19 ᐅᖓᑖᓂ ᐃᓕᓐᓂᐊᕈᓂ ᐊᒻᒪ ᓄᖑᓪᓗᑎᒃ ᐃᓕᓐᓂᐊᕈᑎᖏᓐᓄᑦ 
ᐱᔭᕇᕈᑎᑖᕈᓂ ᓯᕗᓪᓕᖅᐹᒥ ᐅᕝᕙᓘᓐᓃᑦ ᐃᓕᓐᓂᐊᕇᕈᓂ ᐃᖅᑲᓇᐃᔭᐅᑎᓂᑦ ᐱᓕᒻᒪᓴᕐᕕᒻᒥᑦ.

ᔫᑳᓐ
ᐊᐃᑉᐸᕆᔭᐅᔪᖅ – ᐊᐃᑉᐸᕆᔭᐅᔪᖅ ᐱᑎᑕᐅᕙᑦᑐᖅ ᐃᓅᓯᓕᒫᖓᓂ ᑕᖅᑭᑕᒫᕐᓯᐅᑎᓂᑦ ᐊᔾᔨᖏᓐᓂᑦ 3.125 ᐳᓴᓐᑦ 
ᐊᕐᕌᒍᓕᒫᒧᑦ ᐊᑭᓕᕐᓲᑎᐅᑉ ᐊᖏᓛᖏᓐᓂᑦ ᐱᔪᓐᓇᖅᑕᖏᓐᓂᑦ. ᖃᐅᔨᓴᖅᑏᑦ ᐱᑎᑦᓯᑐᐃᓐᓇᕆᐊᓖᑦ ᐃᑲᔫᓯᐊᑦᓴᑲᓐᓂᕐᓂᒃ, 
ᐃᓱᒪᒋᔭᖃᕈᑎᒃ, ᐊᐃᑉᐸᕆᔭᖅ ᐊᔪᕐᓴᕐᓂᖓᓄᑦ, ᑭᓯᐊᓂ ᖃᖓᑐᐃᓐᓇᒃᑯᑦ ᐊᐃᑉᐸᕆᔭᐅᔪᖅ ᐱᑎᑕᐅᓂᐊᖕᖏᓚᖅ 
ᐊᖏᓂᕐᓴᓂᑦ ᐃᖅᑲᓇᐃᔭᖅᑎᐅᑉ ᐱᔪᓐᓇᕋᔭᖅᑕᖏᓐᓂᑦ ᐃᓅᔪᓐᓃᓚᐅᖏᑉᐸᑦ ᐱᔾᔪᑎᒋᓪᓗᒋᑦ ᑮᓇᐅᔭᓕᐊᑦᓴᖏᓐᓂᑦ 
ᐊᓯᐅᔨᓂᕐᒧᑦ ᐃᖅᑲᓇᐃᔭᖅᑎ ᑐᖁᓐᓂᖕᖏᑉᐸᑦ ᐊᒻᒪ ᑎᒥᒃᑯᑦ ᐊᔪᓕᕈᑎᑖᕐᓂᕈᓂ.

ᐊᐃᑉᐸᖓ ᐱᔪᓐᓇᖅᑐᖅ ᐃᖅᑲᓇᐃᔭᖅᑎᐅᑉ ᐃᓐᓇᑐᖃᐅᓂᕐᒧᑦ ᐃᖅᑲᓇᐃᔭᕈᓐᓃᖅᐸᑦ ᑮᓇᐅᔭᓕᐊᑦᓴᖏᓐᓂᑦ. 
ᖃᖓᑐᐃᓐᓇᒃᑯᑦ ᐃᖅᑲᓇᐃᔭᖅᑎ ᐊᑭᓕᖅᑕᐅᓚᐅᕐᓂᖏᑉᐸᑦ ᓂᐅᕕᐊᕆᓯᒪᔭᖏᓐᓂᑦ ᐃᓗᐃᒃᑲᖅᑖᕈᑎᑦᓴᓂᑦ ᐱᔾᔪᑎᒋᓪᓗᒍ 
ᐃᓅᔪᓐᓃᓚᐅᕐᓂᖓ, ᖃᐅᔨᓴᖅᑏᑦ ᐊᑭᓖᒐᔭᖅᑐᑦ ᐃᓗᐃᒃᑲᕐᓂᑦ ᐊᐃᑉᐸᖓᓄᑦ ᐅᕝᕙᓘᓐᓃᑦ ᐸᖅᑭᐊᖏᓐᓄᑦ ᓱᕈᓯᕐᓄᑦ 
ᒪᓕᑦᑕᐅᓗᑎᒃ ᐃᖅᑲᓇᐃᔭᖅᑎᐅᑉ ᑎᑎᕋᕐᓯᒪᔭᖏᑦ ᒪᓕᒋᐊᓖᑦ.

ᐊᐃᑉᐸᖃᓂᖏᑉᐸᑦ ᐊᒻᒪ ᑕᐃᓐᓇ ᐸᖅᑭᐊᕆᓚᐅᖅᑕᖓᓂᑦ ᐃᑉᐱᒍᓱᒋᐊᖃᓕᖅᑐᖅ ᐊᒻᒪ ᐱᓯᒪᑦᓯᒋᐊᖃᓕᖅᑐᖅ, 
ᐱᔪᓐᓇᕐᒥᔪᑦ ᑖᒃᑯᓂᖓᑦᓴᐃᓐᓇᖅ ᐃᑲᔫᓯᐊᑦᓴᐅᔪᓂᑦ ᐊᐃᑉᐸᕆᔭᒧᑦ ᐃᑲᔫᓯᐊᖑᔪᓐᓇᖅᑐᓂᑦ.

ᐸᖅᑭᐊᖑᔪᑦ ᓱᕈᓰᑦ – ᐊᑐᓂ ᓱᕈᓯᖅ ᕿᑐᕐᖓᖓ ᐃᓅᔪᓐᓃᖅᑑᑉ ᐃᖅᑲᓇᐃᔭᖅᑎᐅᑉ ᐊᑭᓕᖅᑕᐅᒐᔭᖅᑐᖅ 
ᑕᖅᑭᑕᒫᕐᓯᐅᑎᒥᑦ ᐊᔾᔨᓕᓐᓂᑦ 1.25 ᐳᓴᖏᓐᓂᑦ ᐊᕐᕌᒍᓕᒫᒧᑦ ᐊᖏᓛᖑᔪᓂᑦ ᐊᑭᓕᕐᓲᑎᐅᔪᓐᓇᖅᑐᓂᑦ ᓱᕈᓯᖅ 
19-ᖑᒐᓱᓐᓂᖓᓂ ᐊᕐᕌᒍᖏᑦ, ᐅᕝᕙᓗ 21-ᖑᕋᓱᓐᓂᖓᓂ ᐃᓕᓐᓂᐊᕆᐊᖅᐸᒃᑯᓂ ᐃᓕᑕᕆᓯᒪᔭᖓᓄᑦ ᖃᐅᔨᓴᖅᑏᑦ. 
ᐱᑐᐅᓐᓇᐅᖏᑐᖃᖅᐸᑦ, ᖃᐅᔨᓴᖅᑏᑦ ᐅᖓᕝᕙᐃᒋᐊᕈᓐᓇᖅᑐᑦ ᐃᑲᔫᓯᐊᖑᕙᑦᑐᓂᑦ, ᑭᓯᐊᓂ ᐊᕐᕌᒍᖃᕋᓱᓐᓂᖓᓄᑦ 25-
ᓂᑦ ᐅᖓᑖᓂᐅᖕᖏᑦᑐᖅ.



3 2• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 3 3• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

ᐳᕆᑎᔅ ᑲᓚᒻᐱᐊ
ᐊᐃᑉᐸᕆᔭᐅᔪᖅ – ᐃᓗᐃᒃᑲᕐᓂᑦ ᐊᑭᓕᖅᑕᐅᕙᑦᑐᑦ $2,660.14-ᓂᑦ ᐸᖅᑭᐊᖑᓚᐅᖅᑐᒧᑦ ᐊᐃᑉᐸᕆᔭᒧᑦ ᓱᓕ 
ᐃᓅᔪᒧᑦ. ᓱᓕ ᐃᓅᔪᖅ ᐊᐃᑉᐸᕆᔭᐅᓚᐅᖅᑐᖅ ᕿᑐᕐᖓᖃᖕᖏᒃᑯᓂ ᐸᖅᑭᐊᒥᓂᒃ, ᐊᒻᒪ ᐊᕐᕌᒍᖃᕈᓂ 50-ᓂᑦ 
ᐊᖏᔪᑦᑎᐅᓗᓂᓘᓐᓃᑦ, ᑕᖅᑭᑕᒫᖅ ᐊᑭᓕᕐᓱᖅᑕᐅᒐᔭᖅᑐᑦ (ᑲᑎᓪᓗᒋᑦ 50 ᐳᓴᖏᑦ ᐃᓐᓇᑐᖃᕐᓯᐅᑏᑦ ᐃᑲᔫᓯᐊᑦᓴᐃᑦ) 
ᐊᔾᔨᖏᓐᓂᑦ 60 ᐳᓴᓐᑦ ᐃᑲᔫᓯᐊᖑᔪᓐᓇᕋᔭᖅᑐᓂᑦ ᐃᖅᑲᓇᐃᔭᖅᑎ ᐋᓐᓂᑐᒻᒪᕆᐅᓚᐅᖅᐸᑦ ᑎᒥᓕᒫᖏᒍᑦ 100 
ᐳᓴᖑᓪᓗᒋᑦ ᓇᐅᒃᑯᑐᐃᓐᓇᑦᓯᐊᑦ. ᒥᑭᓛᓂ ᑕᖅᑭᑕᒫᕐᓯᐅᑎᐅᔪᓐᓇᖅᑐᑦ ᐊᑭᓕᕐᓲᑏᑦ $1,133.74-ᖑᔪᑦ.

ᓱᓕ ᐃᓅᔪᖅ ᐊᐃᑉᐸᕆᔭᐅᓚᐅᖅᑐᖅ ᐊᕐᕌᒍᖃᕈᓂ ᑐᖔᓂ 50 ᕿᑐᕐᖓᖃᖕᖏᓗᓂ ᑕᖅᑭᑕᒫᖅ ᐊᑭᓕᕐᓱᖅᑕᐅᒐᔭᖅᑐᑦ 
(ᑲᑎᓪᓗᒋᑦ 50 ᐳᓴᖏᑦ ᐃᓐᓇᑐᖃᕐᓯᐅᑏᑦ ᐃᑲᔫᓯᐊᑦᓴᐃᑦ) ᐊᔾᔨᖏᓐᓂᑦ 60 ᐳᓴᓐᑦ ᐃᑲᔫᓯᐊᖑᔪᓐᓇᕋᔭᖅᑐᓂᑦ 
ᐃᖅᑲᓇᐃᔭᖅᑎ ᐋᓐᓂᑐᒻᒪᕆᐅᓚᐅᖅᐸᑦ ᑎᒥᓕᒫᖏᒍᑦ 100 ᐳᓴᖑᓪᓗᒋᑦ ᓇᐅᒃᑯᑐᐃᓐᓇᑦᓯᐊᑦ, ᐊᒻᒪ 1 ᐳᓴᓂᑦ 
ᐲᔭᐃᕕᐅᕙᑦᑐᑦ ᐊᕐᕌᒍᐃᑦ ᑲᑎᓪᓗᒋᑦ ᐊᐃᑉᐸᕆᔭᐅᔪᖅ ᐊᕐᕌᒍᖃᕐᓂᓕᒫᖓᓂ ᑐᖔᓂ 50. ᐳᓴᓐᑎᖏᑦ 
ᐊᑭᓕᖅᑕᐅᔪᓐᓇᖅᑐᑦ ᑐᖔᓃᒋᐊᖃᖕᖏᑦᑐᑦ 30 ᐳᓴᖏᑕ ᐊᒻᒪ ᒥᑭᓛᑦ ᑕᖅᑭᑕᒫᕐᓯᐅᑎᑦᓴᑦ $1,133.74-ᖑᒋᐊᓖᑦ. 
ᐊᑭᓕᕐᓲᑎᐅᔪᑦ ᐸᖅᑭᐊᒥᓂᕐᒧᑦ ᐊᐃᑉᐸᕆᔭᐅᔪᒧᑦ ᓱᓕ ᐃᓅᔪᒧᑦ ᐃᓅᓯᓕᒫᖓᓂ ᐊᑭᓕᕐᓲᑎᐅᒐᔭᖅᑐᑦ.

ᐊᐃᑉᐸᕆᔭᐅᓚᐅᖅᑐᖅ, ᐅᕝᕙᓘᓐᓃᑦ ᕿᒪᐃᕕᒋᓂᐊᕐᓯᒪᔭᖓ ᐃᖅᑲᓇᐃᔭᖅᑎᐅᑉ, ᐱᔪᓐᓇᕐᒥᔪᖅ ᐊᒥᓲᓂᖏᓐᓂᑦ 
ᐃᓗᐊᓃᑦᑐᓂᑦ ᐃᖅᑲᓇᐃᔭᕈᓐᓃᕈᓂ ᐃᓐᓇᑐᖃᐅᓂᕐᒧᑦ ᐃᑲᔫᓯᐊᑦᓴᒥᓂᖏᓐᓂᑦ, ᐃᖅᑲᓇᐃᔭᖅᑎ ᐃᓅᔪᓐᓃᕐᓂᕈᓂ 
ᐊᕐᕌᒍᑖᓚᐅᕋᓂ 65-ᓂᑦ. ᕿᒪᐃᕕᖃᕐᓂᐊᕐᓂᖏᑉᐸᑦ ᑭᓇᑐᐃᓐᓇᕐᒧᑦ ᐃᖅᑲᓇᐃᔭᖅᑎ ᓄᐊᓯᒪᔭᖏᑦ ᐃᖅᑲᓇᐃᔭᖅᑎᐅᑉ 
ᐱᖁᑎᖃᕐᕕᖏᓐᓅᐸᑦᑐᑦ.

ᐸᖅᑭᐊᖑᔪᑦ ᓱᕈᓰᑦ – ᐃᑲᔫᓯᐊᑦᓴᐃᑦ ᐸᖅᑭᐊᖑᓚᐅᖅᑐᓄᑦ ᓱᕈᓯᕐᓄᑦ ᐃᓱᒪᒋᔭᐅᕙᖕᖏᑦᑐᑦ ᐊᑐᓃᖓᓯᒪᒋᐊᖏᓐᓂᑦ 
ᐊᐃᑉᐸᕆᔭᐅᔪᒧᑦ ᐃᑲᔫᓯᐊᑦᓴᓄᑦ. ᐊᒥᓲᓂᖏᑦ ᐸᖅᑭᐊᒥᓃᑦ ᐊᓯᔾᔩᔪᓐᓇᖅᑐᑦ ᐊᐃᑉᐸᕆᔭᐅᔪᒧᑦ ᐃᑲᔫᓯᐊᑦᓴᓂᑦ 
ᐅᑯᓅᓇ: ᐊᑕᐅᓯᐅᑉ ᐸᖅᑭᐊᖑᔫᑉ ᓱᕈᓯᐅᑉ ᐱᕙᑦᑕᖏᑦ ᐃᓚᔭᐅᕙᑦᑐᑦ 85 ᐳᓴᓄᑦ ᐃᑲᔫᓯᐊᑦᓴᓂᑦ ᐊᑭᓕᐅᑎᑦᓴᓂᑦ 
ᐃᖅᑲᓇᐃᔭᖅᑎᒧᑦ ᐃᖅᑲᓇᐃᔭᖅᑎ ᐱᔪᓐᓇᓯᓐᓂᖅᐸᑦ ᐃᓘᓐᓇᖏᓐᓂᑦ 100 ᐳᓴᓂᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ; 
ᒪᕐᕉᓐᓄᑦ ᓱᕈᓰᓐᓄᑦ ᐃᓚᒋᐊᖅᐸᑦᑐᑦ 90 ᐳᓴᓄᑦ; ᐊᑐᓂ ᓱᕈᓯᕐᓄᑦ ᒪᕐᕉᓗᐊᓄᑦ ᑕᖅᑭᑕᒫᕐᓯᐅᑎᖏᑦ ᐃᑲᔫᓯᐊᑦᓴᖏᑦ 
ᐃᓚᒋᐊᖅᐸᑦᑐᑦ $350.83-ᓂᑦ. ᐊᐃᑉᐸᕆᔭᐅᔪᒧᑦ ᐃᑲᔫᓯᐊᑦᓴᐃᑦ ᐋᖅᑭᑦᑕᐅᑲᓐᓂᐸᑦᑐᑦ ᐊᑐᓂ ᓱᕈᓯᖅ ᐊᕐᕌᒍᑖᕋᐃᒻᒪᑦ 
19-ᓂᑦ, 25-ᓂᓪᓘᓐᓃᑦ ᐃᓕᓐᓂᐊᕆᐊᖅᐸᒃᑯᑎᒃ ᐃᓕᓐᓂᐊᕐᕕᒻᒧᑦ, ᓯᓚᑦᑐᓴᕐᕕᒻᒧᑦ, ᐃᖅᑲᓇᐃᔭᐅᑎᓂᑦ ᐱᓕᒻᒪᓴᕐᕕᒻᒧᑦ.

ᐃᐅᓪᐴᕐᑕ
ᐊᐃᑉᐸᕆᔭᐅᔪᖅ – ᐃᓗᐃᒃᑲᕐᓂᑦ ᐊᑭᓕᖅᑕᐅᕙᑦᑐᑦ $2,150-ᓂᑦ ᐸᖅᑭᐊᖑᓚᐅᖅᑐᒧᑦ ᐊᐃᑉᐸᕆᔭᒧᑦ ᓱᓕ ᐃᓅᔪᒧᑦ. 
ᐸᖅᑭᐊᖑᓚᐅᖅᑐᑦ ᐊᐃᑉᐱᕆᔭᐅᔪᑦ ᐱᑎᑕᐅᕙᒻᒥᔪᑦ ᓈᒪᔪᓂᑦ (ᐊᔾᔨᖏᓐᓂᑦ ᐃᖅᑲᓇᐃᔭᖅᑎᐅᑉ ᐱᔪᓐᓇᓯᓐᓂᖅᐸᑦ 
ᐃᓘᓐᓇᖏᓐᓂᑦ 100 ᐳᓴᓂᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ) ᓄᑲᖅᑎᖅᐹᖓᑦ ᓱᕈᓯᖅ 18-ᖑᕋᓱᓐᓂᖓᓂ.

ᐸᖅᑭᐊᖃᕐᓂᖏᑉᐸᑦ ᓱᕈᓯᕐᓂᑦ, ᐅᕝᕙᓘᓐᓃᑦ ᓱᕈᓰᑦ ᐊᕐᕌᒍᑖᕋᐃᑉᐸᑕ 18-ᓂᑦ, ᐊᒻᒪ ᐊᐃᑉᐸᕆᔭᐅᔪᖅ ᐃᖅᑲᓇᐃᔭᕈᓂ, 
ᐊᐃᑉᐸᕆᔭᐅᔪᖅ ᐱᑎᑕᐅᒐᔭᖅᑐᖅ ᐊᕐᕌᒍᓄᑦ ᑕᓪᓕᒪᓄᑦ ᒥᑭᓪᓕᒋᐊᕐᓯᒪᔪᓂᑦ ᐃᑲᔫᓯᐊᓂᑦ. ᐊᕐᕌᒍᓄᑦ ᑕᓪᓕᒪᓄᑦ 
ᒥᑭᓪᓕᒋᐊᕐᓯᒪᔪᓂᑦ ᐃᑲᔫᓯᐊᓂᑦ ᐃᒪᐃᓕᖓᔪᒥᑦ ᐊᑭᓖᕙᑦᑐᑦ:

•	 ᐃᓘᓐᓇᖏᓐᓂᑦ ᓯᕗᓪᓕᕐᓄᑦ ᑕᖅᑭᓄᑦ 12-ᓄᑦ
•	 80 ᐳᓴᖏᓐᓂᑦ ᐃᓘᓐᓇᖏᑕ ᑐᓪᓕᖏᓐᓄᑦ ᑕᖅᑭᓄᑦ 12-ᓄᑦ
•	 60 ᐳᓴᖏᓐᓂᑦ ᐃᓘᓐᓇᖏᑕ ᐱᖓᔪᖏᓐᓄᑦ ᑕᖅᑭᓄᑦ 12-ᓄᑦ
•	 40 ᐳᓴᖏᓐᓂᑦ ᐃᓘᓐᓇᖏᑕ ᑎᓴᒪᖏᓐᓄᑦ ᑕᖅᑭᓄᑦ 12-ᓄᑦ
•	 20 ᐳᓴᖏᓐᓂᑦ ᐃᓘᓐᓇᖏᑕ ᑕᓪᓕᒪᖏᓐᓄᑦ ᑕᖅᑭᓄᑦ 12-ᓄᑦ

ᑖᒃᑯᐊ ᐱᔭᑦᓴᐃᑦ ᐊᑭᓕᐅᑕᐅᔪᓐᓇᕐᒥᔪᑦ ᐃᓗᐃᒃᑲᐅᓗᒋᑦ, ᐱᒋᐊᕐᕕᖏᓐᓂ ᐊᕐᕌᒍᐃᑦ ᑕᓪᓕᒪᐃᑦ, ᑕᐃᒪᐃᒍᒪᒍᓂ 
ᐊᐃᑉᐸᕆᔭᐅᔪᖅ.

ᐊᐃᑉᐸᕆᔭᐅᔪᖅ ᐃᖅᑲᓇᐃᔭᖕᖏᒃᑯᓂ, ᑭᓯᐊᓂ ᐃᖅᑲᓇᐃᔭᕈᓐᓇᑦᓯᐊᕈᓂ ᑮᓇᐅᔭᓕᐅᕐᓗᓂ, ᐃᖅᑲᓇᐃᔭᕈᓐᓇᕐᓯᖁᓪᓗᒍ 
ᐱᔨᑦᓯᕋᕈᑎᓂᑦ ᐊᑐᐃᓐᓇᕈᐃᕙᑦᑐᑦ. ᐊᐃᑉᐸᕆᔭᐅᔪᖅ ᐊᖏᖅᐸᑦ ᐱᔪᓐᓇᕐᓯᒐᔭᖅᑐᑦ ᐃᓘᓐᓇᖏᓐᓂᑦ ᐃᑲᔫᓯᐊᑦᓴᓂᑦ 
ᐃᖅᑲᓇᐃᔮᖅᑖᕋᓱᓐᓂᖏᓐᓂ, ᐅᕝᕙᓘᓐᓃᑦ ᓄᖕᖑᖏᓐᓂ ᑕᖅᑭᑦ 60 ᑕᖅᑭᒥᑦ ᐱᒋᐊᕐᓯᒪᓗᑎᒃ ᐃᖅᑲᓇᐃᔭᖅᑎᐅᑉ 
ᐃᓅᔪᓐᓃᕐᕕᒋᓚᐅᖅᑕᖓᓂ ᐅᕝᕙᓘᓐᓃᑦ ᓱᕈᓯᖅ ᓄᑲᖅᑎᖅᐹᖓᑦ 18-ᕈᖅᐸᑕ ᐊᕐᕌᒍᖏᑦ, ᓇᓪᓕᐅᑐᐃᓐᓇᖅ ᐊᑐᖅᑕᐅᓗᓂ 
ᓯᕗᓪᓕᖅ.

ᐊᐃᑉᐸᕆᔭᐅᔪᖅ ᐱᔪᓐᓇᕐᒥᔪᖅ ᑕᐃᒫᑦᑕᐅᖅ ᐃᖅᑲᓇᐃᔭᕈᓐᓃᖅᑐᖃᖅᑎᓪᓗᒍ ᐱᔭᑦᓴᒫᒥᓂᖏᓐᓂᑦ 
ᐃᖅᑲᓇᐃᔭᖅᑎᐅᑉ, ᑭᓯᐊᓂ ᐅᓪᓗᕐᓯᐅᑎᒍᑦ ᓈᒻᒪᑦᓯᑎᑕᐅᕙᑦᑐᑦ ᐃᖅᑲᓇᐃᔭᖅᑎᐅᑉ ᐊᕐᕌᒍᖏᒍᑦ ᐃᓐᓇᑐᖃᐅᓂᕐᒧᑦ 
ᐃᖅᑲᓇᐃᔭᕈᓐᓃᕐᕕᒋᒐᔭᖅᑕᖓᓂ, ᐅᕝᕙᓘᓐᓃᑦ ᐊᐃᑉᐸᕆᔭᐅᔪᖅ ᐊᕐᕌᒍᑖᕋᓱᓐᓂᖓᓂ 65-ᓂᑦ, ᓇᓪᓕᐊᑐᐃᓐᓇᖅ ᐊᑐᕐᓗᒍ 
ᑭᖑᓪᓕᐅᓂᕐᓴᖅ.

ᐸᖅᑭᐊᖑᔪᑦ ᓱᕈᓰᑦ – ᐸᖅᑭᐊᖑᔪᑦ ᓱᕈᓰᑦ ᐃᓪᓗᒥᐅᖃᑎᖃᕈᑎᒃ ᐊᐃᑉᐸᕆᔭᐅᔪᒥᑦ, ᐱᔭᑦᓴᑦ ᐊᑭᓕᖅᑕᐅᕙᑦᑐᑦ 
ᐊᐃᑉᐸᕆᔭᐅᔪᒧᑦ ᐃᑲᔫᓯᐊᑦᓴᐅᓗᑎᒃ ᐊᐃᑉᐸᕆᔭᒥᑦ ᐊᒻᒪ ᓱᕈᓯᖏᓐᓂᑦ. ᐸᖅᑭᐊᖑᔪᑦ ᓱᕈᓰᑦ ᐱᔪᓐᓇᖏᑦᑐᑦ 
ᐃᑲᔫᓯᐊᑦᓴᑲᓐᓂᕐᓂᒃ ᑭᓯᐊᓂ ᖃᓄᐃᒍᑎᖃᕈᑎᒃ ᐱᔾᔪᑎᒋᔭᕆᐊᓕᒻᒥᓂᒃ ᐊᓐᓂᐊᖃᕐᓂᕈᑎᒃ. ᓱᕈᓰᑦ 
ᐃᓪᓗᒥᐅᖃᑎᖃᖅᑎᓐᓇᒋᑦ ᐊᐃᑉᐸᕆᔭᐅᔪᒧᑦ, ᐊᑭᓕᕐᓱᖅᑕᐅᕙᑦᑐᑦ ᑕᖅᑭᑕᒫᖅ ᐋᖅᑭᑦᑕᐅᓯᒪᔪᓂᑦ ᐊᑐᐊᒐᒃᑯᑦ. 
$267.47-ᖑᕙᑦᑐᑦ ᑕᖅᑭᑕᒫᖅ.

ᓵᓯᑳᑦᓱᐋᓐ
ᐊᐃᑉᐸᕆᔭᐅᔪᖅ – ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒧᑦ ᐃᑲᔫᓯᐊᑦᓴᐃᑦ ᐊᔾᔨᖏᑦ 90 ᐳᓴᓐᑦ ᐃᓅᔪᓐᓃᖅᑑᑉ 
ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᑦᓴᒥᓂᖏᑦ ᐊᑭᓕᖅᑕᐅᕙᑦᑐᑦ ᐊᐃᑉᐸᕆᔭᒧᑦ. ᐊᑭᓕᕐᓲᑎᐅᕙᑦᑐᑦ ᐊᕐᕌᒍᓄᑦ ᑕᓪᓕᒪᓄᑦ 
ᓯᕗᓪᓕᕐᒥ, ᓱᕈᓯᖅᑕᖃᖕᖏᑉᐸᑦ ᐸᖅᑭᐊᓂᑦ. ᓱᕈᓯᖅᑕᖃᖅᐸᑦ ᐸᖅᑭᐊᓂᑦ, ᐃᑲᔫᓯᐊᑦᓴᐃᑦ ᐅᖓᕝᕙᕆᐊᖅᑕᐅᕙᑦᑐᑦ 
ᓱᕈᓯᖅ ᓄᑲᖅᑎᖅᐹᖅ 16-ᓂᑦ ᐊᕐᕌᒍᖃᕈᓂ (18-ᓂᓪᓘᓐᓃᑦ ᐃᓕᓐᓂᐊᕐᕕᐊᓗᒻᒧᑦ ᐃᓕᓐᓂᐊᕆᐊᖅᐸᒃᑯᓂ ᐅᕝᕙᓘᓐᓃᑦ 
ᓯᓚᑦᑐᓴᕐᕕᒻᒧᑦ).

ᐊᕐᕌᒎᐃᑦ ᑕᓪᓕᒪᑦ ᓄᖑᑉᐸᑕ ᐅᕝᕙᓘᓐᓃᑦ ᓄᖃᖅᑎᖅᐹᕆᔭᖅ ᐊᕐᕌᒍᑖᖅᐸᑦ 16-ᓂᑦ (18-ᓂᓪᓘᓐᓃᑦ ᐃᓕᓐᓂᐊᕐᕕᐊᓗᒻᒥ 
ᐃᓕᓐᓂᐊᕈᓂ ᓯᓚᑦᑐᓴᕐᕕᒻᒥᓘᓐᓃᑦ), ᐊᐃᑉᐸᕆᔭᐅᔪᖅ ᐃᖅᑲᓇᐃᔭᕈᓐᓇᕈᓂ, ᐃᖅᑲᓇᐃᔮᒃᑯᑦ ᑮᓇᐅᔭᓕᐊᖏᑦ 
ᐃᓚᔭᐅᕙᑦᑐᑦ ᐊᒥᓲᓂᖏᓐᓂᑦ ᑕᖅᑭᑕᒫᕐᓯᐅᑏᑦ ᐊᕐᕌᒍᑖᕋᓱᓐᓂᖓᓄᑦ 65-ᓂᑦ. ᐊᐃᑉᐸᕆᔭᐅᔪᖅ ᐃᖅᑲᓇᐃᔭᖕᖏᒃᑯᓂ 
ᑮᓇᐅᔭᓕᐊᑦᓴᖏᑦ ᓇᓚᐅᑦᑖᖅᑕᐅᕙᑦᑐᑦ ᐊᒻᒪ ᓇᓚᐅᑦᑖᕈᑎᐅᔪᑦ ᐲᖅᑕᐅᕙᑦᑐᑦ ᑕᖅᑭᑕᒫᕐᓯᐅᑎᓂᑦ. ᐱᔾᔪᑎᖃᑦᓯᐊᕐᓗᓂ 
ᐊᐃᑉᐸᕆᔭᐅᔪᖅ ᐃᖅᑲᓇᐃᔭᕈᓐᓇᖏᒃᑯᓂ, ᑕᖅᑭᑕᒫᕐᓯᐅᑎᑖᕋᔭᖅᑐᖅ ᓈᒻᒪᔪᓂᑦ ᐊᕐᕌᒍᖃᓕᕐᓂᖓᓄᑦ 65-ᓂᑦ.

ᐃᓅᔪᓐᓃᖅᑐᖅ ᐃᖅᑲᓇᐃᔭᖅᑎ ᐱᔭᕆᐊᖃᕐᓂᕈᓂ ᐃᖅᑲᓇᐃᔭᕈᓐᓃᕈᓂ ᐃᑲᔫᓯᐊᓂᑦ, ᐊᒻᒪ ᐃᖅᑲᓇᐃᔭᖅᑎ 
ᐃᓅᔪᓐᓃᕐᓂᕈᓂ ᐊᕐᕌᒍᑖᓚᐅᕋᓂ 65-ᓂᑦ, ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔩᑦ ᑲᑎᒪᔩᑦ ᑎᓕᓯᕙᑦᑐᑦ ᐱᔭᐅᔭᕆᐊᓕᒫᖅ 
ᑲᑎᑕᐅᓗᑎᒃ ᓄᐊᓯᒪᔪᑦ ᕿᑐᕐᖏᐅᕈᑏᒃ ᐊᑭᓕᖅᑕᐅᖁᔭᐅᓗᑎᒃ ᐃᖅᑲᓇᐃᔭᖅᑎᐅᑉ ᕿᒪᒃᑲᑯᖏᓐᓄᑦ. ᐸᖅᑭᐊᒥᓂᖅ 
ᐊᐃᑉᐸᕆᔭᐅᔪᖅ ᐱᑎᑕᐅᕙᒃᑯᓂ ᑮᓇᐅᔭᓕᐊᑦᓴᒥᓂᕐᓂᒃ ᐊᓯᐅᔨᓂᕐᒧᑦ ᐃᑲᔫᓯᐊᓂᑦ ᑕᖅᑭᓄᑦ 24-ᓄᑦ, ᐃᓛᒃᑰᖓᔪᓂᑦ 
ᐃᖅᑲᓇᐃᔭᕈᓐᓃᓂᖅᐸᑦ ᐃᓐᓇᑐᖃᐅᓂᕐᒧᑦ ᐃᑲᔫᓯᐊᑦᓴᓂᑦ ᐋᖅᑮᒐᔭᖅᑐᑦ ᐊᔾᔨᖏᓐᓂᑦ 10 ᐳᓴᓐᑦ ᐃᑲᔫᓯᐊᖏᑕ, 
ᐊᒻᒪ ᐊᐃᑉᐸᕆᔭᐅᔪᖅ ᑖᒃᑯᓂᖓ ᐊᑐᕆᐊᖃᕋᔭᖅᑐᖅ, ᕿᑐᕐᖏᐅᕈᑎᖏᓐᓂᓪᓗ, ᓂᐅᕕᐅᑎᒋᓗᒋᑦ ᐊᕐᕌᒍᓕᒫᒧᑦ 
ᐃᓗᐃᒃᑲᖅᑖᕈᑎᑦᓴᓂᑦ (ᐊᑭᓕᖅᑕᐅᔪᓐᓇᖅᑐᑦ ᐃᓗᐃᒃᑲᐅᓗᑎᒃ ᒥᑭᓂᕐᓴᐅᑉᐸᑕ ᒥᑭᓛᖑᒋᐊᓕᓐᓂᑦ).

ᐸᖅᑭᐊᖑᔪᑦ ᓱᕈᓰᑦ – ᐊᕐᕌᒍᖃᕈᑎᒃ 18-ᓂᑦ, ᐊᑐᓂ ᐸᖅᑭᐊᖑᔪᖅ ᓱᕈᓯᖅ ᐃᓕᓐᓂᐊᖅᑐᖅ ᑕᖅᑭᑕᒫᕐᓯᐅᑎᖃᕈᓐᓇᖅᑐᖅ 
ᐊᔾᔨᖏᓐᓂᑦ $376.61, ᐊᒻᒪ ᐊᑭᓕᐅᑎᑦᓴᖏᓐᓂᑦ ᐃᓕᓐᓂᐊᕈᑎᓄᑦ ᐅᖃᓕᒫᒐᕐᓄᑦ, ᐊᒻᒪ ᐊᓯᖏᓐᓄᑦ ᐊᑦᑐᐊᔪᓄᑦ 
ᐃᓕᓐᓂᐊᕈᑎᖏᓐᓄᑦ. ᐊᑐᓂ ᐸᖅᑭᐊᖑᔪᖅ ᓱᕈᓯᖅ ᐱᔪᓐᓇᕋᔭᖅᑐᖅ ᐃᑲᔫᓯᐊᑦᓴᓂᑦ ᐊᕐᕌᒍᓄᑦ ᐱᖓᓱᓄᑦ ᐊᕐᕌᒍᖃᕈᓂ 
ᐊᑯᓐᓂᖏᓐᓂ 18 ᐊᒻᒪ 25.

ᒫᓇᑑᐸ
ᐊᐃᑉᐸᕆᔭᐅᔪᖅ – ᑕᕝᕙᓴᐃᓐᓇᖅ ᐃᓗᐃᒃᑲᕐᓂᑦ ᐱᑎᑕᐅᕙᑦᑐᑦ $12,370-ᓂᑦ. ᐊᒻᒪᑦᑕᐅᖅ, ᐃᓗᐃᒃᑲᕐᓂᑦ ᐊᑭᓖᕙᑦᑐᑦ 
$80,370-ᓂᑦ, ᐊᐃᑉᐱᕆᔭᐅᔪᖅ ᐃᓱᒪᕐᓱᖅᑐᓂ ᓴᖑᑎᓪᓗᒋᑦ ᑖᒃᓰᔭᐃᔭᐃᖏᑦᑐᒧᑦ ᐃᓗᐃᒃᑲᖅᑖᕈᑎᑦᓴᒃᑯᑦ ᐱᕙᓐᓂᐊᕐᓗᓂᒋᑦ 
(ᑕᖅᑭᑕᒫᖅ), ᐱᓕᕆᖑᒐᔭᕐᓗᑎᒃ ᖃᐅᔨᓴᖅᑎᓄᑦ. ᐃᓚᖏᓐᓂ, ᐃᓗᐃᒃᑲᐅᔪᖅ ᓴᖑᑎᑕᐅᔪᓐᓇᕐᒥᔪᖅ ᑕᖅᑭᑕᒫᕐᓯᐅᑎᐅᓗᓂ 

ᐊᔾᔨᖏᓐᓂᑦ 90 ᐳᓴᓐᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᒥᓂᖏᑕ ᐃᓅᔪᓐᓃᕐᕕᖓᑕ ᐅᓪᓗᕐᓯᐅᑎᒍᑦ ᓯᕗᓂᐊᒍᑦ 
ᐊᕐᕌᒍᓄᑦ ᑕᓪᓕᒪᓄᑦ, ᐅᕝᕙᓘᓐᓃᑦ ᓄᖅᑲᖅᑎᖅᐹᖓ 18-ᕈᖅᐸᑕ ᐊᕐᕌᒍᖏᑦ. ᐊᐃᑉᐸᕆᔭᐅᔪᖅ ᐊᕐᕌᒍᖃᕈᓂ 60-ᓂᑦ 
ᐊᖏᔪᑦᑎᐅᓗᓂᓘᓐᓃᑦ ᐃᖅᑲᓇᐃᔭᖅᑎ ᐃᓅᔪᓐᓃᑎᓪᓗᒍ, ᑕᖅᑭᑕᒫᕐᓯᐅᑎᑦᓴᓂᑦ ᐋᖅᑮᔪᓐᓇᖅᑐᑦ ᐊᐃᑉᐸᕆᔭᐅᔪᖅ ᑕᖅᑭᒧᑦ 
65-ᕈᕋᓱᓐᓂᖓᓂ.

ᐃᖅᑲᓇᐃᔭᖅᑎ ᐃᓅᔪᓐᓃᓂᖅᐸᑦ ᐱᔪᓐᓇᕐᓯᓚᐅᕋᓂ ᐃᖅᑲᓇᐃᔭᕈᓐᓃᓂᖅᐸᑦ ᐃᓐᓇᑐᖃᐅᓂᕐᒧᑦ ᐃᑲᔫᓯᐊᑦᓴᓂᑦ 
ᐅᕝᕙᓘᓐᓃᑦ ᓂᕈᐊᕈᓐᓇᕐᓯᓚᐅᕋᓂ ᐃᓗᐃᒃᑲᖅᑖᕈᑎᑦᓴᓂᑦ, ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔩᑦ ᑲᑎᒪᔩᑦ ᐊᑭᓖᒐᔭᖅᑐᑦ 
ᕿᒪᑦᑕᖓᓄᑦ ᐊᐃᑉᐸᖓᓄᑦ (ᐅᕝᕙᓘᓐᓃᑦ ᕿᒪᒃᑲᑯᖏᓐᓄᑦ) ᐃᓗᐃᒃᑲᕐᓂᑦ ᐊᔾᔨᖏᓐᓂᑦ ᓈᒪᔪᓂᑦ ᐃᖅᑲᓇᐃᔭᖅᑎᐅᑉ 
ᐃᖅᑲᓇᐃᔭᕈᓐᓃᓂᖅᐸᑦ ᐃᓐᓇᑐᖃᐅᓂᕐᒧᑦ ᐃᑲᔫᓯᐊᑦᓴᖏᑦ ᐃᓗᐃᒃᑲᖅᑖᑦᓴᖏᑕ. ᐊᒥᓲᓂᖏᑦ ᐊᒥᓲᓂᕐᓴᐅᑉᐸᑕ 
ᒥᑭᓛᖑᒋᐊᓕᖏᓐᓂᑦ ᐊᐃᑉᐸᕆᔭᐅᔫᑉ ᓂᕈᐊᕈᓐᓇᖅᑕᖏᓐᓂ ᐊᑐᐃᓐᓇᐅᔪᓂᑦ ᐊᕐᕌᒍᓕᒫᒧᑦ ᐃᓗᐃᒃᑲᖅᑖᕈᑎᑦᓴᓂᑦ 
ᐊᔾᔨᒌᖏᑦᑐᓂᑦ.

ᐸᖅᑭᐊᖑᔪᑦ ᓱᕈᓰᑦ – ᑕᖅᑭᑕᒫᖅ ᐊᑭᓕᖅᑕᐅᖃᑦᑕᕋᔭᖅᑐᑦ $440-ᓂᑦ ᐊᑐᓂ ᓱᕈᓯᖅ ᐊᕐᕌᒍᖃᕈᓂ ᑐᖔᓂ 18. ᓱᕈᓯᖅ 
ᐊᕐᕌᒍᖃᕈᓂ ᐅᖓᑖᓂ 18 ᐊᒻᒪ ᐃᓕᓐᓂᐊᖏᓐᓇᕈᑎᒃ ᐃᓕᓐᓂᐊᕐᕕᒻᒥ, ᐃᑲᔫᓯᐊᖏᓐᓇᕋᔭᖅᑐᖅ ᐃᓕᓐᓂᐊᕐᓂᖓ 
ᒪᓕᑦᑕᐅᓗᓂ.

ᐋᓐᑎᐅᕆᐅ
ᐊᐃᑉᐸᕆᔭᐅᔪᖅ – ᐊᑭᓕᖅᑕᐅᒐᔭᖅᑐᖅ ᐃᓗᐃᒃᑲᕐᓂᑦ ᐊᐃᑉᐸᕆᔭᐅᔪᖅ, ᐊᒻᒪ ᐊᔾᔨᒌᓂᑦ ᐱᖃᑎᒋᓗᒋᑦ ᐸᖅᑭᐊᖑᔪᑦ 
ᓱᕈᓰᑦ ᒪᓕᑦᑕᐅᓗᓂ ᐊᐃᑉᐸᕆᔭᐅᔫᑉ ᐊᕐᕌᒍᖓ. ᐱᒋᐊᕈᑎᐅᕙᑦᑐᑦ $40,000; ᐃᓚᓯᕙᑦᑐᑎᒃ $1,000-ᓂᑦ ᐊᕐᕌᒍᑕᒫᖅ 
ᐊᐃᑉᐸᕆᔭᐅᔪᖅ ᐊᕐᕌᒍᖃᕐᓂᕈᓂ ᑐᖔᓂ 40, ᐊᒻᒪ $1,000 ᐲᖅᑕᐅᕙᑦᑐᑎᒃ ᐊᕐᕌᒍᖃᕐᓂᕈᓂ ᐅᖓᑖᓂ 40. ᐊᖏᓛᖓᑦ 
ᐱᔭᐅᔪᓐᓇᖅᑐᖅ ᐃᓗᐃᒃᑲᐅᑎᓪᓗᒍ $60,000, ᐊᒻᒪ ᒥᑭᓛᖓᑦ $20,000.

ᑕᖅᑭᑕᒫᖅ ᐃᑲᔫᓯᐊᖅᐸᑦᑐᑦ ᒪᓕᑦᑕᐅᓗᑎᒃ ᐳᓴᓐᑎᖏᑦ ᐃᓅᔪᓐᓃᖅᑑᑉ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᓚᐅᖅᑕᖏᑦ. 
ᑕᖅᑭᑕᒫᕐᓯᐅᑎᑦᓴᑦ ᐃᑲᔫᓯᐊᑦᓴᑦ ᐊᑭᓕᖅᑕᐅᕙᑦᑐᑦ ᐱᒋᐊᖅᑐᑎᒃ 40 ᐳᓴᖏᓐᓂᑦ ᐊᒻᒪ ᐃᓚᖕᖓᐸᑦᑐᑎᒃ 1 ᐳᓴᓂᑦ 
ᐊᕐᕌᒍᑕᒫᒧᑦ ᐊᐃᑉᐸᕆᔭᐅᔪᖅ ᐊᕐᕌᒍᖃᕐᓂᓕᒫᖓᓂ ᑐᖔᓂ 40, ᒥᑭᓛᖓᑦ 20 ᐳᓴᖑᕙᓪᓗᑎᒃ. ᑕᖅᑭᑕᒫᕐᓯᐅᑎᑦᓴᑦ 
ᐃᑲᔫᓯᐊᑦᓴᑦ ᐃᓚᒋᐊᖅᐸᑦᑐᖅ 1 ᐳᓴᓂᑦ ᐊᕐᕌᒍᑕᒫᒧᑦ ᐊᐃᑉᐸᕆᔭᐅᔪᖅ ᐊᕐᕌᒍᖃᕐᓂᓕᒫᖓᓂ ᐅᖓᑖᓂ 40, ᐊᖏᓛᖓ 
60 ᐳᓴᖑᕙᓪᓗᑎᒃ.

ᕿᒪᑦᑕᐅᔪᓄᑦ ᐊᐃᑉᐸᕆᔭᐅᔪᓄᑦ ᕿᑐᕐᖓᖃᖕᖏᑦᑐᓄᑦ, ᐳᓴᓐᑎᖏᑦ ᐋᖅᑭᑦᑕᐅᕙᑦᑐᑦ ᒪᓕᑦᑕᐅᓗᑎᒃ ᐊᕐᕌᒍᖏᑦ 
ᐃᖅᑲᓇᐃᔭᖅᑎ ᐃᓅᔪᓐᓃᑎᓪᓗᒍ, ᐊᓯᔾᔨᐸᖕᖏᑦᑐᑦ ᐃᓐᓇᕈᖅᐸᓪᓕᐊᓂᖏᑦ ᒪᓕᑦᑐᒋᑦ, ᐊᒻᒪ ᐃᓄᓯᓕᒫᒧᑦ 
ᐊᑭᓕᕐᓲᑎᐅᕙᑦᑐᑎᒃ.

ᐊᐃᑉᐸᕆᔭᐅᔪᓄᑦ ᕿᑐᕐᖓᓕᓐᓄᑦ, ᑕᖅᑭᑕᒫᕐᓯᐅᑎᖏᑦ ᐋᖅᑭᑦᑕᐅᓯᒪᕙᑦᑐᑦ 85 ᐳᓴᓄᑦ ᐃᓅᔪᓐᓃᖅᑑᑉ ᐃᖅᑲᓇᐃᔭᖅᑎᐅᑉ 
ᐃᓅᔪᓐᓃᑎᓪᓗᒍ ᑮᓇᐅᔭᓕᐊᕆᓚᐅᖅᑕᖏᑕ. ᓯᕗᓪᓕᖅᐹᖅ ᓱᕈᓯᖅ 19-ᓂᑦ ᐊᕐᕌᒍᑖᖅᐸᑦ, ᐃᑲᔫᓯᐊᖑᕙᑦᑐᑦ 
ᕿᒥᕐᕈᐊᖅᑕᐅᕙᑦᑐᑦ. ᓱᕈᓯᖅ ᐃᓕᓐᓂᐊᕈᓂ, 10 ᐳᓴᖏᑦ ᐊᐃᑉᐸᕆᔭᐅᔫᑉ ᑕᖅᑭᑕᒫᕐᓯᐅᑎᖏᓐᓂᑦ ᐃᓚᖕᖓᐃᕙᑦᑐᑦ 
ᐊᒻᒪ ᓱᕈᓯᕐᒧᑦ ᐊᑭᓕᕐᓲᑎᐅᕙᑦᑐᑎᒃ ᐃᓕᓐᓂᐊᖅᑕᒥᓂᒃ ᐱᔭᕇᕈᑎᒥᑦ ᐱᓇᓱᐊᕐᓂᖓᓂ, ᐅᕝᕙᓘᓐᓃᑦ ᐃᖅᑲᓇᐃᔭᐅᑎᓄᑦ 
ᐱᓕᕆᐊᑦᓴᒥᑦ, ᐅᕝᕙᓘᓐᓃᑦ ᐊᕐᕌᒍᑖᕋᓱᓐᓂᖓᓄᑦ 30-ᓂᑦ, ᐊᑐᖅᑕᐅᓗᓂ ᓯᕗᓪᓕᐅᓂᕐᓴᖅ. ᓱᐳᓯᖅ ᐱᔪᓐᓇᐃᓕᑉᐸᑦ 
10 ᐳᓴᖏᓐᓂᑦ ᐊᑭᓕᕐᓲᑎᐅᕙᑦᑐᓂᑦ, ᐅᑎᖅᐸᑦᑐᑦ ᐊᐃᑉᐸᕆᔭᒧᑦ ᓱᓕ ᐸᖅᑭᐊᖃᐃᓐᓇᕈᓂ ᓱᕈᓯᕐᓂᑦ 
ᐱᓯᒪᔭᒥᓂᒃ. ᓄᑲᖅᑎᖅᐹᖅ ᓱᕈᓯᖅ 19-ᓂᑦ ᐊᕐᕌᒍᑖᖅᐸᑦ, ᑕᖅᑭᑕᒫᕐᓯᐅᑎᖏᑦ ᐃᑲᔫᓯᐊᕆᕙᑦᑕᖏᑦ 
ᐋᖅᑭᒋᐊᖅᑕᐅᕙᑦᑐᑦ ᒪᓕᑦᑕᐅᓗᑎᒃ ᐊᐃᑉᐸᕆᔭᐅᔫᑉ ᐊᕐᕌᒍᖏᑦ ᓱᕈᓯᐅᑉ 19-ᖑᕐᕕᖓᓂ ᐅᓪᓗᕐᒥ, ᐊᒻᒪ 
ᐃᓅᓯᓕᒫᖓᓂ ᐊᑭᓕᕐᓲᑎᐅᕙᑦᑐᑎᒃ.

ᐃᖅᑲᓇᐃᔭᖅᑎ ᐱᔭᕆᐊᖃᓚᐅᕈᓂ ᐊᓯᐅᔨᓂᕐᒥᑦ ᐃᖅᑲᓇᐃᔭᕈᓐᓃᓂᖅᐸᑦ ᐃᓐᓇᑐᖃᐅᓂᕐᒧᑦ ᐃᑲᔫᓯᐊᑦᓴᓂᑦ ᐊᒻᒪ 
ᐃᓅᔪᓐᓃᓚᐅᕈᓂ ᐃᓐᓇᑐᖃᐅᓂᕐᒧᑦ ᐃᓅᓯᒃᑯᑦ ᐋᓐᓂᐊᒧᓪᓘᓐᓃᑦ, ᑮᓇᐅᔭᐃᑦ ᑐᓂᔭᐅᕙᓚᐅᖅᑐᑦ ᐃᖅᑲᓇᐃᔭᖅᑎᓂᑦ 
ᕿᒪᑦᑕᐅᔪᓄᑦ ᐃᑲᔫᓯᐊᖅᑎᑦᓯᔨᓂᑦ ᐊᒻᒪ ᐃᖅᑲᓇᐃᔭᖅᑎᒧᑦ, ᐃᓚᓕᐅᔾᔭᐅᓗᑎᒃ ᓄᐊᓯᒪᔪᑦ ᑮᓇᐅᔭᓕᐅᕈᑎᐅᓇᓱᐊᖅᑐᒥᓃᑦ 
ᑮᓇᐅᔭᐃᑦ, ᐊᑐᖅᑕᐅᒐᔭᖅᑐᑦ ᐃᑲᔫᓯᐊᖑᕙᓪᓗᑎᒃ ᐊᐃᑉᐸᕆᔭᐅᔪᒧᑦ. ᐃᓅᔪᓐᓃᓂᖅᐸᑦ ᐱᔾᔪᑎᒋᓪᓗᒍ ᐋᓐᓂᓚᐅᖅᑕᖓ 



3 4• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ 3 5• • ᓄᑖᖅ ᐱᓕᕆᔪᓐᓇᐃᓕᔪᓂᑦ ᐊᑭᓕᕐᓱᐃᔾᔪᑎᐅᔪᒪᔪᒧᑦ ᑐᑦᓯᕋᐅᑎ

(ᐸᖅᑭᐊᖑᔪᑦ ᐱᑎᑕᐅᒐᔭᖅᑐᑦ ᕿᒪᑦᑕᐅᔪᓄᑦ ᐃᑲᔫᓯᐊᑦᓴᓂᑦ), ᐊᐃᑉᐸᕆᔭᐅᔪᖅ ᐅᕝᕙᓘᓐᓃᑦ ᕿᒪᒃᑲᑯᖏᑦ ᐱᑎᑕᐅᒐᔭᖅᑐᑦ 
ᑮᓇᐅᔭᓂᑦ ᐃᖅᑲᓇᐃᔭᖅᑎᐅᑉ ᓴᓂᕐᕙᑉᐸᓚᐅᖅᑕᖏᓐᓂᑦ ᐃᖅᑲᓇᐃᔭᕈᓐᓃᓂᖅᐸᑦ ᐃᓐᓇᑐᖃᐅᓂᕐᒧᑦ ᐃᑲᔫᓯᐊᑦᓴᓄᑦ 
(ᐃᖅᑲᓇᐃᔭᖅᑎᓂᑦ ᕿᒪᑦᑕᐅᔪᓄᑦ ᐃᑲᔫᓯᐊᖅᑎᑦᓯᔨᓂᑦ ᐱᓯᒪᖕᖏᑦᑐᑦ) ᐊᒻᒪ ᑮᓇᐅᔭᓕᐅᕈᑎᐅᓇᓱᐊᖅᑐᒥᓃᑦ ᑮᓇᐅᔭᐃᑦ.

ᐸᖅᑭᐊᖑᔪᑦ ᓱᕈᓰᑦ – ᐸᖅᑭᐊᒥᓂᖅ ᓱᕈᓯᖅ, ᐊᐃᑉᐸᖃᕐᓂᖏᑉᐸᑦ, ᑕᖅᑭᑕᒫᕐᓯᐅᑎᓂᑦ ᐱᔪᓐᓇᖅᑐᖅ ᐱᔭᕇᕋᓱᓐᓂᖏᓐᓂ 
ᐃᓕᓐᓂᐊᕐᕕᒻᒥᑦ ᐱᔭᕇᕈᑎᑖᕐᓗᓂ, ᐅᕝᕙᓘᓐᓃᑦ ᐃᖅᑲᓇᐃᔭᐅᑎᓄᑦ ᐱᓕᕆᐊᑦᓴᒥᑦ, ᐅᕝᕙᓘᓐᓃᑦ ᐊᕐᕌᒍᑖᕋᓱᓐᓂᖓᓄᑦ 
30-ᓂᑦ, ᐊᑐᖅᑕᐅᓗᓂ ᓯᕗᓪᓕᐅᓂᕐᓴᖅ. ᑲᑎᑦᑐᒋᑦ ᑲᑎᓯᒪᔪᑦ ᐊᑭᓕᐅᑎᑦᓴᑦ ᐸᖅᑭᐊᓕᒫᒥᓂᕐᓄᑦ ᓱᕈᓯᕐᓄᑦ 
ᐅᖓᑖᓅᕈᓐᓇᖏᑦᑐᑦ 85 ᐳᓴᓐᑦ ᐃᖅᑲᓇᐃᔭᖅᑎᐅᑉ ᐃᓅᔪᓐᓃᖅᑑᑉ ᑮᓇᐅᔭᓕᐊᑦᓴᒥᓂᖏᑕ. ᐊᖏᔪᑦᑎᖅᐹᖅ 
ᕿᑐᕐᖓᕆᔭᓂ ᐱᑎᑕᐅᒐᔭᖅᑐᖅ 30 ᐳᓴᖏᓐᓂᑦ ᐊᖏᔪᖅᑳᖓᑕ ᑮᓇᐅᔭᓕᐊᒥᓂᖏᑕ ᐊᕐᕌᒍᑖᕋᓱᓐᓂᖓᓂ 19-ᓂᑦ, 
ᒥᑭᓪᓕᒋᐊᕋᔭᖅᑐᑦ 10 ᐳᓴᓄᑦ. ᐊᑕᐅᓯᐅᓗᐊᖑᑉᐸᑕ ᕿᑐᕐᖓᕆᔭᐅᔪᑦ 10 ᐳᓴᓂᑦ ᐊᑭᓕᖅᑕᐅᕙᑦᑐᑦ ᐊᑐᓂ ᓱᕈᓯᖅ 
(ᐊᖏᔪᑦᑎᖅᐹᖓᑦ ᐱᑎᑕᐅᕙᑦᑐᖅ 30 ᐳᓴᓂᑦ).

ᓂᐅ ᐳᕋᓐᓯᐅᐃᒃ
ᐊᐃᑉᐸᕆᔭᐅᔪᖅ – ᐊᑭᓕᖅᑕᐅᒐᔭᖅᑐᖅ ᐃᓗᐃᒃᑲᕐᓂᑦ ᐊᔾᔨᖏᓐᓂᑦ 50 ᐳᓴᓐᑦ ᓂᐅ ᐳᕋᓐᔅᐅᐃᒃᒥ ᓴᓇᔨᓄᑦ ᓄᐊᑕᒐᕐᓂᑦ 
ᑮᓇᐅᔭᓕᐊᑦᓴᓂᑦ ($20,610) ᐊᑭᓕᕐᓲᑎᐅᕙᑦᑐᑦ ᐊᐃᑉᐸᕆᔭᐅᔪᒧᑦ.

ᖃᐅᔨᓴᖅᑏᑦ ᑕᖅᑭᑕᒫᕐᓯᐅᑎᓂᑦ ᐃᑲᔫᓯᐊᖅᑎᑦᓯᕙᒻᒥᔪᑦ ᐊᔾᔨᖏᓐᓂᑦ 80 ᐳᓴᓐᑦ ᐃᓅᔪᓐᓃᖅᑑᑉ ᐃᖅᑲᓇᐃᔭᖅᑎᐅᑉ 
ᑮᓇᐅᔭᓕᐊᕆᓚᐅᖅᑕᖏᑕ ᐊᕐᕌᒍᒧᑦ ᐊᑕᐅᓯᕐᒧᑦ ᕿᒪᑦᑕᖓᓄᑦ ᐊᐃᑉᐸᖓᓄᑦ. ᑕᕝᕙᓂ ᐊᕐᕌᒍᒥ, ᐃᑲᔪᖅᑕᐅᓗᓂ 
ᐃᒻᒥᓂᕐᓱᖅᑐᒧᑦ ᑮᓇᐅᔭᓕᕆᔾᔪᑎᓂᑦ ᐅᖃᐅᔾᔪᐃᔨᒧᑦ ᐊᑭᓕᕐᓱᖅᑕᐅᔪᒧᑦ ᖃᐅᔨᓴᖅᑎᓄᑦ, ᐊᐃᑉᐸᕆᔭᐅᔪᖅ ᐅᑯᐊ 
ᓇᓪᓕᐊᓐᓂᑦ ᓂᕈᐊᕈᓐᓇᖅᑐᖅ ᐃᑲᔫᓯᐊᑦᓴᓂᑦ ᐸᕐᓇᐅᑎᑦᓴᒥᑦ:

ᐸᕐᓇᐅᑎ 1
•	 ᑕᖅᑭᑕᒫᕐᓯᐅᑎᑦᓴᑦ ᐊᔾᔨᖏᑦ 85 ᐳᓴᓐᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᖏᓐᓂᑦ ᐃᓚᖕᖓᕐᓗᒋᑦ 

ᐃᓐᓇᑐᖃᕐᓯᐅᑎᓂᑦ ᐱᔭᕆᐊᓕᖏᓐᓂᑦ, ᐊᑭᓕᕐᓱᖅᑕᐅᓗᓂ ᐊᐃᑉᐸᕆᔭᐅᔪᖅ ᐊᕐᕌᒍᑖᕋᓱᓐᓂᖓᓄᑦ 65-ᓂᑦ.
•	 ᓴᓂᕐᕙᑦᑕᐅᓯᒪᔪᓂᑦ ᐊᔾᔨᖏᓐᓂᑦ 5 ᐳᓴᓐᑦ ᐃᑲᔫᓯᐊᓂᑦ ᐊᑭᓕᕐᓲᑎᐅᔪᓂᑦ, ᑲᑎᑦᑐᒋᑦ ᓄᐊᓯᒪᔪᓄᑦ 

ᕿᑐᕐᖏᐅᕈᑎᓄᑦ ᐊᑐᖅᑕᐅᒐᔭᖅᑐᑦ ᕿᒪᑦᑕᐅᔪᒧᑦ ᐊᐃᑉᐸᕆᔭᐅᔪᒧᑦ ᓂᐅᕕᐅᑎᑦᓴᐅᒐᔭᕐᓗᑎᒃ 
ᐃᓗᐃᒃᑲᖅᑖᕈᑎᑦᓴᓂᑦ ᐊᕐᕌᒍᓕᒫᒧᑦ ᐊᕐᕌᒍᑖᖅᐸᑦ 65-ᓂᑦ.

•	 ᐃᑲᔫᓯᐊᑦᓴᐃᑦ ᑖᓐᓇ ᐸᕐᓇᐅᑎ ᐊᑐᖅᑕᐅᑎᓪᓗᒍ ᐃᓚᒌᑎᒍᑦ ᐱᔾᔪᑎᓕᒻᒥᑦ ᖃᐅᔨᓴᖅᑕᐅᒋᐊᓖᑦ. ᑕᒪᐅᓇᓕ 
ᑐᑭᖃᖅᑐᖅ ᕿᒪᑦᑕᐅᔪᖅ ᐊᐃᑉᐸᕆᔭᐅᔪᖅ ᑲᑎᑎᑕᐅᒃᑲᓂᖅᐸᑦ ᐊᓯᐊᓂᑦ ᐊᐃᑉᐸᑖᕐᓗᓂ ᐅᕝᕙᓘᓐᓃᑦ 
ᐃᓪᓗᒥᐅᖃᑎᖃᓕᕐᓂᕈᓂ ᐊᓯᐊᓂᑦ ᐊᐃᑉᐸᑖᕐᓗᓂ, ᐊᒻᒪ ᑮᓇᐅᔭᓕᐊᖏᑦ ᐊᐃᑉᐸᖅᑖᖓᑕ ᐃᓚᓕᐅᑎᓗᒋᑦ 
ᐃᑲᔫᓯᐊᖑᕙᑦᑐᑦ ᐊᑭᓕᕐᓲᑎᐅᔪᑦ ᕿᒪᑦᑕᐅᓯᒪᔪᒧᑦ ᐊᐃᑉᐸᕆᔭᐅᔪᒧᑦ ᐅᖓᑖᓅᖓᓕᖅᐸᑕ 85 ᐳᓴᓐᑦ ᑲᑎᑦᑐᒋᑦ 
ᐃᓚᒌᓄᑦ ᑮᓇᐅᔭᓕᐊᖑᔪᑦ, ᐅᖓᑖᓅᕈᑕᐅᖏᑦᑐᖅ 85 ᐳᓴᓐᑦ ᐃᓚᐃᓐᓇᖓ ᐊᑭᓕᕐᓲᑎᐅᓕᕋᔭᖅᑐᖅ 
ᕿᒪᑦᑕᐅᓯᒪᔪᒧᑦ ᐊᐃᑉᐸᕆᔭᐅᔪᒧᑦ.

ᐸᕐᓇᐅᑎ 2
•	 ᐃᓗᐃᒃᑲᕐᒥᑦ ᐊᑭᓕᖅᑕᐅᓗᓂ ᐊᔾᔨᖏᓐᓂᑦ 60 ᐳᓴᓐᑦ ᐃᓅᔪᓐᓃᖅᑑᑉ ᐃᖅᑲᓇᐃᔭᖅᑎᐅᑉ 

ᑮᓇᐅᔭᓕᐊᕆᒐᔭᖅᑕᖏᑕ.
•	 ᐃᑲᔫᓯᐊᕐᓗᓂ ᐊᔾᔨᖏᓐᓂᑦ 60 ᐳᓴᓐᑦ ᐃᓅᔪᓐᓃᖅᑑᑉ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᒐᔭᖅᑕᖏᑕ, 

ᐊᑭᓕᕐᓱᖅᑕᐅᓗᓂ ᐊᐃᑉᐸᕆᔭᐅᔪᖅ ᐊᕐᕌᒍᑖᕋᓱᓐᓂᖓᓄᑦ 65-ᓂᑦ.
•	 ᐃᑲᔫᓯᐊᑦᓴᐃᑦ ᐊᑐᓂ ᐸᖅᑭᐊᒥᓂᕐᒧᑦ ᓱᕈᓯᕐᒧᑦ (ᓇᓗᓇᐃᔭᕐᓯᒪᔪᑦ ᐊᑖᓂ ᐸᖅᑭᐊᖑᔪᑦ ᓱᕈᓰ).
•	 ᓴᓂᕐᕙᑦᑕᐅᓯᒪᔪᓂᑦ ᐊᔾᔨᓕᓐᓂᑦ 8 ᐳᓴᓂᑦ ᐃᑲᔫᓯᐊᓂᑦ ᐊᑭᓕᖅᑕᐅᔾᔪᑎᓂᑦ, ᑲᑎᑦᑐᒋᑦ ᓄᐊᓯᒪᔪᓄᑦ 

ᕿᑐᕐᖏᐅᕈᑎᓄᑦ ᐊᑐᖅᑕᐅᒐᔭᖅᑐᑦ ᕿᒪᑦᑕᐅᔪᒧᑦ ᐊᐃᑉᐸᕆᔭᐅᔪᒧᑦ ᓂᐅᕕᐅᑎᑦᓴᐅᒐᔭᕐᓗᑎᒃ 
ᐃᓗᐃᒃᑲᖅᑖᕈᑎᑦᓴᓂᑦ ᐊᕐᕌᒍᓕᒫᒧᑦ ᐊᕐᕌᒍᑖᖅᐸᑦ 65-ᓂᑦ.

•	 ᖃᓄᖅ ᑮᓇᐅᔭᓕᐅᖅᑐᖃᕐᒪᖔᖅ ᐆᑦᑑᑎᑦᓴᖃᖕᖏᑦᑐᖅ; ᑭᓯᐊᓂᓕ, ᑲᑎᑦᑐᒋᑦ ᑕᖅᑭᒧᑦ ᐃᑲᔫᓯᐊᑦᓴᐅᒐᔭᖅᑐᑦ 
ᐅᖓᑖᓅᕈᓐᓇᖏᑦᑐᑦ 85 ᐳᓴᖏᑕ ᐃᓅᔪᓐᓃᕐᓯᒪᔫᑉ ᐃᖅᑲᓇᐃᔭᖅᑎᐅᓚᐅᖅᑑᑉ ᑕᖅᑭᒥ 
ᑮᓇᐅᔭᓕᐊᕆᓚᐅᖅᑕᖏᑕ.



ᐃᓅᔪᓐᓃᕐᓯᒪᔪᖅ ᐃᖅᑲᓇᐃᔭᖅᑎ ᐱᖃᕐᓂᖅᐸᑦ ᐃᓗᐃᒃᑲᖅᑖᕈᑎᑦᓴᓂᑦ ᐃᓐᓇᑐᖃᐅᓂᕐᒧᑦ ᐃᖅᑲᓇᐃᔭᕈᓐᓃᖅᐸᑦ, 
ᐃᖅᑲᓇᐃᔭᖅᑎ ᕿᒪᑦᑕᖏᑕ ᐱᔪᑦᓴᒥᑦ ᓇᓗᓇᐃᕐᓯᓯᒪᒋᐊᓕᒃ. ᐸᖅᑭᐊᖃᕐᓂᖏᒃᑯᓂ, ᐃᖅᑲᓇᐃᔭᕆᑦᐊᑦᑕᓇᖕᖏᑦᑐᒥNB-
ᑯᓐᓄᑦ (WorkSafeNB) ᐊᑎᓕᐅᖅᑕᐅᒋᐊᓖᑦ ᕿᒪᑦᑕᖏᓐᓂᑦ ᐱᔪᓐᓇᕐᓂᖏᓐᓂᑦ ᐊᑎᓕᐅᕐᓯᒪᓗᓂ ᐊᖏᕈᑎᒥᑦ. 
ᐃᖅᑲᓇᐃᔭᖅᑎ ᐃᓅᔪᓐᓃᓂᖅᐸᑦ ᐊᕐᕌᒍᑖᓚᐅᕋᓂ 65-ᓂᑦ (ᓂᐅᕕᕐᓯᒪᓗᓂ ᐊᕐᕌᒍᒥ ᐃᓗᐃᒃᑲᖅᑖᕈᑎᑦᓴᓂᑦ), 
ᖃᐅᔨᓴᖅᑏᑦ ᐊᕕᑦᓯᒐᔭᖅᑐᑦ ᓴᓂᕐᕙᑦᑕᐅᓯᒪᔪᓕᒫᓂᑦ, ᐃᓚᓗᒋᑦ ᕿᑐᕐᖏᐅᕈᑎᖏᑦ, ᕿᒪᑦᑕᖏᓐᓄᑦ 
ᐸᖅᑭᐊᕆᓚᐅᖅᑕᖏᓐᓂᑦ. ᐸᖅᑭᐊᖃᓚᐅᖏᑉᐸᑦ, ᓴᓂᕐᕙᑦᑕᐅᓯᒪᔪᓕᒫᑦ, ᐅᕝᕙᓗ ᐊᒥᐊᒃᑯᑦ ᐃᓗᐃᒃᑲᖅᑖᖑᕙᑦᑐᓂ, 
ᐅᑎᕋᔭᖅᑐᑦ ᐱᕐᕈᓗᐊᕿᔪᓄᑦ ᐱᓕᕆᔾᔪᑎᑦᓴᓄᑦ.

ᐸᖅᑭᐊᖑᔪᑦ ᓱᕈᓰᑦ – ᓱᕈᓯᖅ ᐊᕐᕌᒍᓕᒃ 7-ᓂᑦ ᑐᖔᓄᑦ ᐱᒐᔭᖅᑐᖅ 10 ᐳᓴᖏᓐᓂᑦ ᓂᐅ ᐳᕋᓐᔅᐅᐃᒃᒥ ᓄᐊᑕᐅᓯᒪᔪᓂᑦ 
ᐱᔭᑦᓴᒫᓂᑦ. ᓱᕈᓯᖅ ᐊᕐᕌᒍᓕᒃ ᐊᑯᓐᓂᖏᓐᓂ 7 ᐊᒻᒪ 13 ᐱᑎᑕᐅᕙᑦᑐᑦ 12.5 ᐳᓴᖏᓐᓂᑦ ᓂᐅ ᐳᕋᓐᔅᐅᐃᒃᒥ 
ᓄᐊᑕᐅᓯᒪᔪᓂᑦ ᐱᔭᑦᓴᒫᓂᑦ. ᓱᕈᓯᖅ ᐊᕐᕌᒍᓕᒃ ᐊᑯᓐᓂᖏᓐᓂ 14 ᐊᒻᒪ 17 ᐱᑎᑕᐅᕙᑦᑐᑦ 15 ᐳᓴᖏᓐᓂᑦ ᓂᐅ 
ᐳᕋᓐᔅᐅᐃᒃᒥ ᓄᐊᑕᐅᓯᒪᔪᓂᑦ ᐱᔭᑦᓴᒫᓂᑦ. ᓱᕈᓯᖅ ᐊᕐᕌᒍᓕᒃ ᐊᑯᓐᓂᖏᓐᓂ 18 ᐊᒻᒪ 21, ᐃᓕᓐᓂᐊᕈᑎᒃ ᖃᐅᑕᒫᑦ 
ᐃᓕᑕᕆᔭᐅᓯᒪᔪᒥ ᐃᓕᓐᓂᐊᕐᕕᒻᒥ ᐱᑎᑕᐅᕙᑦᑐᖅ 15 ᐳᓴᖏᓐᓂᑦ ᓂᐅ ᐳᕋᓐᔅᐅᐃᒃᒥ ᓄᐊᑕᐅᓯᒪᔪᓂᑦ ᐱᔭᑦᓴᒫᓂᑦ.

ᓅᕙ ᓯᑰᓴ
ᐊᐃᑉᐸᕆᔭᐅᔪᖅ – ᐃᖅᑲᓇᐃᔭᖅᑎ ᐃᓅᔪᓐᓃᕈᓂ ᐃᖅᑲᓇᐃᔭᖅᑎᓪᓗᒍ ᐋᓐᓂᕐᓯᒪᔭᖓᓄᑦ, ᖃᐅᔨᓴᖅᑏᑦ ᐃᓗᐃᒃᑲᕐᒥᑦ 
ᐃᑲᔫᓯᐊᖅᑎᑦᓯᕙᑦᑐᑦ $15,000-ᓂᑦ. ᐃᖅᑲᓇᐃᔭᖅᑎ ᐃᓅᔪᓐᓃᓂᖅᐸᑦ ᐊᑭᓕᕐᓱᖅᑕᐅᑎᓪᓗᒍ (ᐊᒻᒪ ᐊᑭᓕᕐᓱᖅᑕᐅᔪᑦ 
ᐃᓅᔪᓐᓃᖅᑐᒥᓃᑦ ᐃᖅᑲᓇᐃᔮᒥᓂ ᐋᓐᓂᓚᐅᖅᑕᒥᓂᒃ ᐱᔾᔪᑎᖃᕋᑎᒃ) ᐊᐃᑉᐸᕆᔭᐅᔪᖅ ᐅᕝᕙᓘᓐᓃᑦ ᐸᖅᑭᐊᖏᑦ 
ᓱᕈᓰᑦ ᐱᒐᔭᖅᑐᑦ ᐱᖓᓱᐊᖅᑎᕐᓯᒪᔪᓂᑦ ᑕᖅᑭᑕᒫᕐᓯᐅᑎᓂᑦ ᐊᑭᓕᖅᑕᐅᒋᐊᖃᕋᔭᖅᑐᒥᓂᐅᒐᓗᐊᓂᑦ ᐃᖅᑲᓇᐃᔭᖅᑎᒧᑦ. 
ᐃᖅᑲᓇᐃᔭᖅᑎ ᐱᓯᒪᓐᓂᕈᓂ 100 ᐳᓴᓂᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓅᖓᔪᒥᑦ ᐃᓚᔭᐅᕙᑦᑐᑦ 9-ᕋᖅᑎᖅᑐᑎᒃ 
ᑕᖅᑭᑕᒫᕐᓯᐅᑎᑦᓴᑦ.

ᐃᓅᔪᓐᓃᖅᑐᖃᕐᓂᕈᓂ ᐃᖅᑲᓇᐃᔭᖅᑎᓪᓗᒍ, ᕿᒪᑦᑕᐅᔪᓄᑦ ᐃᑲᔫᓯᐊᑦᓴᐃᑦ ᐊᑭᓕᖅᑕᐅᕙᑦᑐᑦ ᐊᐃᑉᐸᕆᔭᐅᔪᒧᑦ 
ᐊᒻᒪ ᐸᖅᑭᐊᖏᓐᓄᑦ ᓱᕈᓯᕐᓄᑦ. ᐊᐃᑉᐸᕆᔭᐅᔪᖅ ᐱᑎᑕᐅᒐᔭᖅᑐᖅ ᐊᔾᔨᖏᓐᓂᑦ 85 ᐳᓴᓐᑦ ᐃᖅᑲᓇᐃᔭᖅᑎᐅᑉ 
ᑮᓇᐅᔭᓕᐊᑦᓴᒥᓂᖏᑕ ᐱᕐᕈᓗᐊᕿᓚᐅᖅᑎᓐᓚᒍ. ᐃᑲᔫᓯᐊᖑᕙᑦᑐᑦ ᑕᖅᑭᑕᒫᖅ ᐊᐃᑉᐸᕆᔭᐅᔪᖅ ᐊᕐᕌᒍᑖᕋᓱᓐᓂᖓᓂ 
65-ᓂᑦ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᐊᕐᕌᒍᑖᕐᕕᒋᒐᔭᖅᑕᖓᓂ 65-ᓂᑦ, ᓇᓪᓕᐊᑐᐃᓐᓇᖅ ᐊᑐᖅᑕᐅᓗᓂ 
ᑭᖑᓪᓕᖅ. ᐊᔾᔨᖏᓐᓂᑦ 5 ᐳᓴᓐᑦ ᕿᒪᑦᑕᐅᔪᓄᑦ ᐱᔭᑦᓴᐃᑦ ᓴᓂᕐᕙᑦᑕᐅᒐᔭᖅᑐᑦ ᐊᐃᑉᐸᕆᔭᐅᔪᖅ ᐊᕐᕌᒍᓕᒫᒧᑦ 
ᐃᓗᐃᒃᑲᖅᑖᕈᑎᑦᓴᖏᓐᓂᑦ, ᐊᒻᒪ ᐊᑐᐃᓐᓇᕈᖅᑕᐅᒐᔭᖅᑐᑦ ᐊᐃᑉᐸᕆᔭᐅᔪᒧᑦ ᕿᒪᑦᑕᐅᔪᓄᑦ ᐃᑲᔫᓯᐊᑦᓴᐃᑦ ᓄᖑᑉᐸᑕ.

ᐸᖅᑭᐊᖑᔪᑦ ᓱᕈᓰᑦ – ᐸᖅᑭᐊᒥᓂᖏᑦ ᓱᕈᓰᑦ ᐃᑲᔫᓯᐊᖅᐸᑦᑐᑦ $196-ᓂᑦ ᑕᖅᑭᑕᒫᖅ. ᐃᑲᔫᓯᐊᑦᓴᖏᑦ ᐊᑭᓕᖅᑕᐅᕙᑦᑐᑦ 
ᑕᖅᑭᑕᒫᖅ ᓱᕈᓯᖅ 18-ᓂᑦ ᐊᕐᕌᒍᑖᕋᓱᓐᓂᖓᓂ ᐅᕝᕙᓘᓐᓃᑦ, ᐃᓕᓐᓂᐊᕈᑎᒃ ᐃᓕᓐᓂᐊᕈᓂ ᓈᒻᒪᒋᔭᐅᔪᒥ 
ᐃᓕᓐᓂᐊᕐᕕᒻᒥ, ᐃᓕᓐᓂᐊᕐᕕᖓᑕ ᐊᕐᕌᒍ ᐃᓱᓕᒐᓱᓐᓂᖓᓂ ᓱᕈᓯᖅ ᐊᕐᕌᒍᑖᕈᓂ 25-ᓂᑦ.

ᐳᕆᓐᔅ ᐃᑦᐅᐊᕐ ᐊᐃᓚᓐ
ᐊᐃᑉᐸᕆᔭᐅᔪᖅ – ᖃᐅᔨᓴᖅᑏᑦ ᐊᑭᓖᔪᓐᓇᖅᑐᑦ ᐃᖅᑲᓇᐃᔭᖅᑎᐅᑉ ᐸᖅᑭᐊᖏᓐᓂᑦ, ᐃᓚᒋᔭᐅᓗᑎᒃ ᐊᐃᑉᐸᖓ, 
ᕿᑐᕐᖓᖓ, ᐊᒻᒪ ᑭᓇᑐᐃᓐᓇᖅ ᐃᑲᔫᓯᐊᖃᑕᐅᔪᓐᓇᖅᑐᑦ ᐱᔾᔪᑎᒋᓪᓗᒍ ᐃᓅᔪᓐᓃᓚᐅᕐᓂᖓ ᐃᖅᑲᓇᐃᔭᖅᑎᐅᑉ 
ᐋᓐᓂᓚᐅᕋᒥ ᐃᖅᑲᓇᐃᔭᖅᑐᓂ.

ᐊᐃᑉᐸᖓ ᐃᓗᐃᒃᑲᕐᓂᑦ ᐊᑭᓕᖅᑕᐅᒐᔭᖅᑐᖅ $10,000-ᓂᑦ, ᐊᒻᒪ ᐊᒥᓲᓂᓕᓐᓂᑦ 70 ᐳᓴᓐᑦ ᐊᔾᔨᖏᓐᓂᑦ ᐃᖅᑲᓇᐃᔮᒃᑯᑦ 
ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᑦᓴᖏᓐᓂᑦ ᐃᖅᑲᓇᐃᔭᖅᑎᐅᑉ ᐃᓅᖏᓐᓇᓂᖅᐸᑦ, ᐱᖃᓯᐅᑎᖕᖏᓪᓗᒋᑦ 
ᐃᓐᓇᑐᖃᕐᓯᐅᑏᑦ 50 ᐳᓴᖏᑦ ᕿᒪᑦᑕᖏᓐᓄᑦ ᐃᑲᔫᓯᐊᖑᔪᓐᓇᕋᔭᖅᑐᓂᑦ ᐊᐃᑉᐸᕆᔭᐅᔪᒧᑦ ᐱᔾᔪᑎᒋᓪᓗᒍ ᐃᓅᔪᓐᓃᖅᑐᖅ. 
ᑖᒃᑯᐊᓕ ᐃᑲᔫᓯᐊᑦᓴᐃᑦ ᐊᐃᑉᐸᕆᔭᐅᔪᒨᖅᑕᐅᕙᑦᑐᑦ ᐃᓅᔪᓐᓃᕋᓱᐊᕐᓂᖓᓂ, ᐊᕐᕌᒍᖏᑦ 65-ᕈᕐᓂᖅᐸᑕ, ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎ ᐊᕐᕌᒍᑖᕐᕕᒋᒐᔭᖅᑕᖓᓂ 65-ᓂᑦ, ᓇᓪᓕᐅᑐᐃᓐᓇᖅ ᑭᖑᓪᓕᖅ ᐊᑐᖅᑕᐅᓗᓂ.

ᐃᓅᔪᓐᓃᖅᑐᒥᓂᖅ ᐃᖅᑲᓇᐃᔭᖅᑎ ᐃᖅᑲᓇᐃᔭᕈᓐᓃᕈᓂ ᑭᖑᕝᕕᐅᑎᑦᓴᓂᑦ ᐃᑲᔫᓯᐊᓄᑦ, ᑕᐃᒃᑯᐊ ᐃᑲᔫᓯᐊᑦᓴᒥᓂᖏᑦ 
ᐊᓯᖏᓐᓄᑦ ᓴᖑᑎᑕᑦᓴᐅᖏᑦᑐᑦ ᕿᒪᑦᑕᖓᓄᑦ ᐊᐃᑉᐸᖓᓄᑦ ᕿᑐᕐᖓᖏᓐᓄᓘᓐᓃᑦ ᐸᖅᑭᓚᐅᖅᑕᒥᓄᑦ.

ᐸᖅᑭᐊᖑᔪᑦ ᓱᕈᓰᑦ – ᐊᑐᓂ ᓱᕈᓯᖅ ᐱᑎᑕᐅᕙᑦᑐᖅ ᐊᔾᔨᖏᓐᓂᑦ 10 ᐳᓴᓐᑦ ᐃᖅᑲᓇᐃᔮᒃᑯᑦ ᑮᓇᐅᔭᓕᐊᑦᓴᓂᑦ 
ᐊᓯᐅᔨᓂᕐᒧᑦ ᐃᑲᔫᓯᐊᑦᓴᖏᓐᓂᑦ ᐃᖅᑲᓇᐃᔭᖅᑎᐅᑉ ᐃᓅᖏᓐᓇᓂᖅᐸᑦ, ᐊᕐᕌᒍᖃᕋᓱᓐᓂᖓᓄᑦ 18-ᓂᑦ, 22-ᓂᓐᓘᓐᓃᑦ 
ᓱᕈᓯᖅ ᓱᓕ ᐃᓕᓐᓂᐊᓂᖅᐸᑦ ᐃᓕᓐᓂᐊᕐᕕᒻᒥ ᐃᓕᑕᕆᔭᐅᓯᒪᔪᒥ ᖃᐅᔨᓴᖅᑎᓄᑦ. ᑲᑎᑦᑐᒋᑦ ᐊᑭᓕᐅᑎᑦᓴᑦ 
ᓱᕈᓯᓕᒫᓄᑦ ᐅᖓᑖᓃᒍᓐᓇᖏᑦᑐᑦ 30 ᐳᓴᓐᑦ ᐃᖅᑲᓇᐃᔮᒃᑯᑦ ᑮᓇᐅᔭᓕᐊᑦᓴᓂᑦ ᐊᓯᐅᔨᓂᕐᒧᑦ ᐃᑲᔫᓯᐊᑦᓴᐃᑦ 
ᐱᒐᔭᖅᑕᒥᓂᕋᓗᐊᖏᓐᓂᑦ ᐃᖅᑲᓇᐃᔭᖅᑎᑉ.

ᓂᐅᕙᐅᓐᓛᓐᑦ
ᐊᐃᑉᐸᕆᔭᐅᔪᖅ – ᐃᓗᐃᒃᑲᕐᓂᑦ ᐊᑭᓕᖅᑕᐅᒐᔭᖅᑐᖅ ᐊᔾᔨᖏᓐᓂᑦ 26-ᕋᖅᑎᓪᓗᑎᒃ ᐃᖅᑲᓇᐃᔭᖅᑎᐅᑉ 
ᑮᓇᐅᔭᓕᐊᕆᒐᔭᖅᑕᖏᑕ ᐋᓐᓂᖅᑎᓪᓗᒍ, ᐅᕝᕙᓘᓐᓃᑦ $15,000-ᓂᑦ, ᓇᓪᓕᐊᑐᐃᓐᓇᖅ ᐊᑐᖅᑕᐅᓗᓂ ᐊᖏᓂᕐᓴᐃᑦ. 
ᐊᐃᐸᕆᔭᐅᔪᖅ ᐱᔪᓐᓇᕐᒥᔪᖅ ᑕᖅᑭᑕᒫᕐᓯᐅᑎᓂᑦ ᐊᔾᔨᖏᓐᓂᑦ 80 ᐳᓴᓐᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᕆᓚᐅᖅᑕᖏᑕ, 
ᐱᖃᓯᐅᑎᖕᖏᓪᓗᒋᑦ ᕿᒪᑦᑕᐅᔫᑉ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐃᓐᓇᑐᖃᕐᓯᐅᑎᑦᓴᓄᑦ ᓴᓂᕐᕙᐃᔭᖅᑕᐅᔪᑦ, 
ᐊᑭᓕᖅᑕᐅᖃᑦᑕᕐᓗᑎᒃ ᑎᑭᒐᓱᓐᓂᖓᓂ ᐅᓪᓗᖓ ᐃᖅᑲᓇᐃᔭᖅᑎᐅᑉ ᐊᕐᕌᒍᑖᖅᕕᒋᒐᔭᖅᑕᖓ 65-ᓂᑦ, ᐅᕝᕙᓘᓐᓃᑦ 
ᐊᕐᕌᒎᓐᓄᑦ ᒪᕐᕉᓐᓄᑦ ᐃᖅᑲᓇᐃᔭᖅᑎ 63-ᓂᑦ ᐊᕐᕌᒍᖃᕐᓂᖅᐸᑦ ᐊᖏᔪᑦᑎᐅᓗᓂᓘᓐᓃᑦ.

ᐸᖅᑭᐊᖑᔪᑦ ᓱᕈᓰᑦ – ᐃᑲᔫᓯᐊᖅᐸᑦᑐᑦ ᐊᐃᑉᐸᕆᓚᐅᖅᑕᖓᓄᑦ ᐃᖅᑲᓇᐃᔭᖅᑎᐅᑉ ᐃᓱᒪᒋᔭᐅᕙᑦᑐᑦ 
ᐃᓚᖃᖅᐸᓐᓂᖏᓐᓄᑦ ᐃᑲᔫᓯᐊᑦᓴᖏᓐᓂᑦ ᓱᕈᓰᑦ ᓱᓕ ᐃᓅᔪᐃᑦ. ᐊᐃᑉᐸᖃᕐᓂᖏᑉᐸᑦ ᐃᖅᑲᓇᐃᔭᖅᑎ, ᐅᕝᕙᓘᓐᓃᑦ 
ᐊᐃᑉᐸᖓ ᐃᓅᔪᓐᓃᓂᖅᐸᑦ, ᐊᑕᐅᓯᕐᒥᑦ ᐊᒥᓲᓂᕐᓴᓂᓪᓘᓐᓃᑦ ᐸᖅᑭᐊᒥᓂᕐᒥᓂᒃ ᕿᑐᕐᖓᒥᑦ ᕿᒪᐃᓗᓂ ᐊᕐᕌᒍᓕᓐᓂᑦ 
ᑐᖔᓂ 18, ᑕᖅᑭᑕᒫᕐᓯᐅᑎᖓ ᐊᑭᓕᕐᓲᑎᐅᒐᔭᖅᑐᖅ ᖃᐅᔨᓴᖅᑎᖓᓐᓄᑦ ᓄᖃᖅᑎᖅᐹᖅ ᓱᕈᓯᕐᓂ 18-ᖑᕋᓱᓐᓂᖏᓐᓂ 
ᐊᕐᕌᒍᖏᑦ, ᐅᕝᕙᓘᓐᓃᑦ ᐊᕐᕌᒎᖃᕋᓱᓐᓂᖓᓂ 25-ᓂᑦ ᕿᑐᕐᖓᕆᔭᐅᔪᖅ ᐃᓕᓐᓂᐊᖏᓐᓇᑎᓪᓗᒍ.



ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐅᖃᐅᓯᐅᔪᓐᓇᖅᑐᑦ


